
Mae'r adroddiad hwn a'r holl hawliau eiddo deallusol ynddo ac sy'n deillio ohono yn eiddo i Donald Insall Associates Limited neu o dan drwydded i Donald Insall 

Associates. Ni chaniateir atgynhyrchu'r cyfan nac unrhyw ran o'r adroddiad hwn, nac unrhyw lun, cynllun, ffotograff, dogfen arall nac unrhyw wybodaeth a 

gynhwysir ynddo ar unrhyw ffurf, gan gynnwys ar-lein, heb ganiatâd ysgrifenedig ymlaen llaw gan Donald Insall Associates Limited. Ni chaniateir cyhoeddi nac 

atgynhyrchu unrhyw ddeunydd y mae'r hawliau eiddo deallusol wedi'u trwyddedu i Donald Insall Associates Limited, gyda’r fath hawliau’n perthyn i drydydd 

partïon, o gwbl ar unrhyw ffurf, a dylid gwneud unrhyw gais am ganiatâd i ddefnyddio deunydd o'r fath i'w gyhoeddi neu ei atg ynhyrchu'n uniongyrchol i 

berchennog yr hawliau eiddo deallusol dan sylw.  

  

https://www.google.com/search?q=donald+insall+manchester&oq=donald+insall+manchester&gs_lcrp=EgZjaHJvbWUqCggAEAAY4wIYgAQyCggAEAAY4wIYgAQyEAgBEC4YrwEYxwEYgAQYjgUyCggCEAAYgAQYogQyCggDEAAYgAQYogQyCggEEAAYgAQYogQyCggFEAAYgAQYogTSAQg0Njk3ajBqN6gCALACAA&sourceid=chrome&ie=UTF-8

Crynodeb Gweithredol 
 

Mae'r ddogfen hon yn diweddaru dogfen ddrafft 2019 a baratowyd gan Donald Insall Associates, gyda’r ddogfen honno yn 

ddiweddariad i'r cynllun a ddatblygwyd yn 2001 gan Alan Baxter. 

Pwrpas y Cynllun Rheoli Cadwraeth (CRhC) hwn yw gweithredu fel offeryn i:  

 

• sefydlu dealltwriaeth gytûn o arwyddocâd treftadaeth adeilad Llyfrgell Genedlaethol Cymru a'i lleoliad.  

• esbonio sut y mae gwahanol feysydd ac elfennau yn gwneud cyfraniad mwy neu lai i’r arwyddocâd hwn, bod iddynt 

wahanol lefelau o sensitifrwydd, a’u bod yn cynnig gwahanol lefelau o gyfle i newid neu wella.  

• cefnogi'r defnydd parhaus ac esblygol o adeilad y Llyfrgell Genedlaethol mewn modd sy'n cynnal ei lefel gyffredinol 

o arwyddocâd.  

• cynnig fframwaith ar gyfer gwneud penderfyniadau cymhwysol, sy’n canolbwyntio ar atebion, yn seiliedig ar 

wybodaeth gadarn ac wedi’u hystyried yn ofalus.  

• galluogi cydbwyso anghenion treftadaeth yr adeilad ag ystyriaethau ac anghenion eraill, gan sicrhau bywiogrwydd a 

pherthnasedd parhaus Llyfrgell Genedlaethol Cymru.   

 

Bydd y ddealltwriaeth a geir drwy’r astudiaeth a'r dadansoddiad yn galluogi gwneud penderfyniadau gwybodus a fydd yn 

sicrhau’r cydbwysedd priodol rhwng atgyweirio, cadwraeth, adfer ac addasu. Bydd hefyd yn darparu fframwaith y gellir seilio 

rheolaeth yr adeilad a'i safle yn y dyfodol arno. Bydd y dadansoddiad hwn o'r adeilad, ei bwysigrwydd, a'i sensitifeddau, ei 

heriau a’i gyfleoedd, hefyd yn cynnal strategaethau ar gyfer gofalu am, defnyddio a newid y rhannau hynny sydd o’r 

arwyddocâd treftadaeth cymharol mwyaf yn y dyfodol.    

 

Mae'r CRhC hwn yn cynnwys tair cyfrol, a ddisgrifir isod:  

  

1. Arfarniad 

2. Cynllun Rheoli  

3. Rhestr o Rannau’r Llyfrgell 

 

Yng Nghyfrol 1 mae'r Arfarniad yn darparu asesiad o arwyddocâd y Llyfrgell Genedlaethol, wedi'i ategu gan ddadansoddiad 

hanesyddol a chyd-destunol. Mae Adran 1 yn darparu cyflwyniad i'r ddogfen a'r adeilad, gydag Adran 2 yn cynnwys trosolwg 

o ddatblygiad yr adeilad. Mae'r arolygon safle wedi'u crynhoi yn Adran 3 ac amlinellir y lleoliad ehangach yn Adran 4. Gyda'i 

gilydd, y dadansoddiadau hyn sydd wedi llywio'r asesiad o arwyddocâd yr adeilad sydd i’w weld yn Adran 5.  

 

Mae'r Cynllun Rheoli yn dilyn fel Cyfrol 2, wedi'i lywio gan yr Arfarniad a thrwy ymgynghori â staff craidd y Llyfrgell 

Genedlaethol. Mae’n ymarferol iawn o ran ffocws, gan nodi'r cyfleoedd, yr anghenion a’r meysydd risg posibl sydd nid yn 

unig yn deillio o, ond hefyd o bosibl yn effeithio ar dreftadaeth yr adeilad. Aethpwyd ati i’w lunio drwy edrych ar y cyd -destun 

y mae’r Llyfrgell Genedlaethol yn bodoli ac yn gweithredu ynddo heddiw a’r blaenoriaethau strategol sy’n deillio o hynny. Yn 

dilyn ymlaen o hyn mae’r Egwyddorion Rheoli, sydd yn cynnwys cyfres o amcanion, egwyddorion ac argymhellion, eto gyda 

ffocws ymarferol bwriadol. 

 

Mae Cyfrol 3 yn darparu Rhestr o Rannau’r Llyfrgell, sy'n rhoi trosolwg cryno o nodweddion allweddol ac adeiledd mannau 

unigol, gyda ffotograffau cysylltiedig.  
 

Mae'r Atodiad yn darparu'r disgrifiadau rhestru ar gyfer yr adeilad rhestredig a'r parc a'r ardd cofrestredig.  
  



   
 

   
 

 

Cyflwyniad i'r Cynllun Rheoli Cadwraeth 
 

i.i Cyflwyniad   

Yn 2024 comisiynodd Llyfrgell Genedlaethol Cymru Donald Insall Associates i gynhyrchu Cynllun Rheoli Cadwraeth (CRhC) 

wedi’i ddiweddaru ar gyfer adeilad y Llyfrgell (y cyfeirir ati o hyn ymlaen fel y Llyfrgell Genedlaethol). Sefydlwyd y Llyfrg ell 

Genedlaethol drwy Siarter Frenhinol ar 19 Mawrth 1907 ac mae'n 'gorff noddedig' anadrannol a ariennir gan Lywodraeth 

Cymru a hefyd yn elusen gofrestredig. Mae'r Llyfrgell Genedlaethol yn cael ei chydnabod fel 'conglfaen treftadaeth 

ddiwylliannol a materol Cymru' ac fel 'trysorfa ar gyfer treftadaeth gofnodedig y genedl'.1   

 

Mae'r Llyfrgell Genedlaethol wedi bod ar ei safle presennol y rhan fwyaf o’i hoes. Mae rhan gymharol fach o’r Llyfrgell 

Genedlaethol wedi’i meddiannu gan Gomisiwn Brenhinol Henebion Cymru ar hyn o bryd.  

 

Y Llyfrgell Genedlaethol yw prif lyfrgell ac archif Cymru, ac fel y mae ei hamcanion elusennol yn datgan, mae’n bodoli “i 

gasglu, diogelu a rhoi mynediad at bob math a ffurf ar wybodaeth gofnodedig, yn enwedig mewn perthynas â Chymru a 

chenedl y Cymry a phobloedd Celtaidd eraill, er budd y cyhoedd gan gynnwys y rhai sy’n ymroi i ymchwil addysg. ” Cyflawnir 

hyn trwy 'gasglu deunyddiau trwy adneuon cyfreithiol, pryniannau, rhoddion, etifeddiaethau, cyfnewidiadau; diogelu a gofalu 

am y casgliadau; darparu mynediad cyhoeddus i gasgliadau a gwasanaethau'r Llyfrgell, a gwybodaeth amdanynt; a chodi 

ymwybyddiaeth o waith a chasgliadau'r llyfrgell a lledaenu gwybodaeth amdanynt'. Yn y blynyddoedd diwethaf mae'r Llyfrgell 

Genedlaethol wedi bod yn ymwneud fwyfwy â darparu cyfleoedd i gynulleidfaoedd ehangach ymgysylltu â'i chasgliadau, ar y 

safle ac oddi ar y safle ac, yn gynyddol, trwy ddulliau digidol.  

 

i.ii Llyfrgell Genedlaethol Cymru 

Mae’r Llyfrgell Genedlaethol yn adeilad mawreddog sy’n edrych dros dref hanesyddol Aberystwyth. Saif yr adeilad neo -

glasurol golau ei liw mewn lleoliad amlwg uwchben Bae Ceredigion ar lain gwyrdd agored gyda champws eang y brifysgol y 

tu ôl iddo. Yma, mae'r adeilad a'i dir yn ffurfio darn gosod dyluniedig, y ddau yn arwyddocaol o ran treftadaeth genedlaethol, 

gyda hynny wedi’i gydnabod yn eu dynodiad fel adeilad rhestredig Gradd II* a pharc a gardd cofrestredig Gradd II*. Mae’r 

cyfanwaith, gyda’i adeilad neo-glasurol syml â’i gyffyrddiadau Art Deco, yn sylfaenol bwysig i gymeriad trefol Aberystwyth ac 

yn creu’r ddelwedd a’r syniad eiconig o’r Llyfrgell Genedlaethol.  

 

Mae'r Llyfrgell Genedlaethol, fodd bynnag, yn llawer mwy na'i hadeilad a'i thiroedd. Ar y safle, ac wrth galon 

gweithgareddau'r Llyfrgell Genedlaethol, mae:  

 

• Llyfrgell adnau cyfreithiol genedlaethol Cymru  

• Casgliad cenedlaethol Cymru o lawysgrifau Cymraeg  

• Archif Ddarlledu Cymru  

• Casgliad mwyaf cynhwysfawr Cymru o ddelweddau topograffig a chymdeithasol  

• Casgliad mwyaf Cymru o bortreadau, archifau a llawysgrifau  

• Y casgliad mwyaf o bortreadau cyfoes Cymreig yn y byd  

 

Y Llyfrgell Genedlaethol yw llyfrgell fwyaf Cymru a'i harchif a’i llyfrgell ymchwil pwysicaf. Ar adeg ysgrifennu roedd yn dal  

dros 6 miliwn o lyfrau, mwy na 40,000 o lawysgrifau ac 1.5 miliwn o fapiau, a dros 65,000 o bortreadau, i gyd yn ymwneud â 

Chymru a'r gwledydd Celtaidd.  

 

Ymgymerir ag ystod eang o weithgareddau i gaffael a diogelu'r eitemau hyn, rhannu'r casgliadau, cefnogi a hyrwyddo 

mynediad (corfforol ac fel arall), cyflawni a hwyluso ymchwil, a chaniatáu i gynulleidfaoedd sy'n tyfu o hyd ymgysylltu â, el wa 

o, archwilio a chyfrannu at yr hanes diwylliannol, yr etifeddiaeth a’r hunaniaeth y mae'r deunyddiau hyn yn eu diogelu, yn eu 

dathlu ac yn eu cadw’n fyw.   

 

Nid yw casgliadau, gweithgareddau a gwasanaethau'r Llyfrgell Genedlaethol eu hunain yn destun y Cynllun Rheoli 

 
1Llywodraeth Cymru (2020) Adolygiad wedi’i Deilwra: Llyfrgell Genedlaethol Cymru’, ar gael ar-lein lhttps://www.llyw.cymru/adolygiad-wedii-deilwra-
llyfrgell-genedlaethol-cymru-html -html#:~:text=The%20Library%20is%20also%20a,material%20published%20digitally%20and%20online. 



   
 

   
 

Cadwraeth hwn ond mae ganddynt berthynas uniongyrchol, gyfatebol â'r adeilad a'i diroedd. Fel y cyfryw, yn rhinwedd hyn y 

maent wedi’u cynnwys.  

 

Felly, mae'n bwysig bod y ddogfen hon yn cael ei defnyddio ar y cyd â chynlluniau cysylltiedig eraill ar gyfer y 

Llyfrgell Genedlaethol a'i chasgliadau, ei gwasanaethau a'i gweithgareddau.  

 

i.iii Amcanion a Defnydd y Cynllun Rheoli Cadwraeth 

Pwrpas y CRhC yw crynhoi arwyddocâd treftadaeth yr adeilad, gan ddarparu dealltwriaeth o'r hyn sy'n bwysig am yr adeilad 

o safbwynt treftadaeth, ac i bwy. Mae hefyd yn ceisio darparu fframwaith i'r Llyfrgell Genedlaethol ddynodi cyfleoedd i wella 

ei chyflwr a'i harwyddocâd wrth fuddsoddi yn ei chynaliadwyedd hirdymor, ac i ddeall, rheoli a chynllunio ei hymateb i risgia u 

a chyfleoedd fel ei gilydd. Bwriedir iddo ffurfio rhan o'r grŵp ehangach o ddogfennau sydd gyda'i gilydd yn ffu rfio'r fframwaith 

cyfunol sy’n cynnal y modd yr aiff y Llyfrgell Genedlaethol ati i wneud penderfyniadau ar bob lefel. Bydd hyn yn amrywio o 

lywodraethu strategol i gynllunio sefydliadol ac adrannol a gwneud penderfyniadau cymhwysol, ymarferol a hyd yn oed dydd i 

ddydd. Cydnabyddir mai dim ond un elfen o gyd-destun ehangach ywpolisi, deddfwriaeth ac egwyddorion treftadaeth sydd, ar 

y cyd, yn pennu sut y caiff yr adeilad ei ddefnyddio, ei weithredu a’i wella.  

 

Y bwriad felly yw i’r ddogfen hon fod yn un ddefnyddiol, ddefnyddiadwy, sydd mewn cytgord ag anghenion a dyheadau'r 

Llyfrgell Genedlaethol, yn ymwybodol o’r pwysau ymarferol sydd arni, ac wedi'i dylunio i’w defnyddio ‘yn y byd go iawn’ ar y 

cyd â chynlluniau a strategaethau eraill. Bwriedir iddi gael ei defnyddio gan staff ar draws y sefydliad ac ym mhob tîm ac 

mae'n rhoi arweiniad ar y fframwaith ar gyfer cynnal a chadw a rheoli parhaus.  

 

Nid oes bwriad i’r ddogfen fod yn waith terfynol, unwaith ac am byth, ond yn hytrach yn ddogfen sydd, ar hyn o bryd, yn 

gosod y fframwaith ar gyfer gwneud penderfyniadau a rheolaeth cadwraeth sy’n edrych tua’r dyfodol. Dylid ei hadolygu'n 

rheolaidd (o leiaf unwaith bob pum mlynedd) ac ar ôl unrhyw newid mawr, rhaglen o waith neu risg i'r adeilad.  

 

Mae'r CRhC wedi'i gynllunio i ddarparu: 

 

• Dealltwriaeth gryno o hanes a datblygiad y Llyfrgell Genedlaethol fel adeilad a safle; 

• Crynodeb o arwyddocâd treftadaeth cyffredinol yr adeilad a'i diroedd; 

• Dealltwriaeth o sut y mae'r arwyddocâd hwn yn amrywio ar draws yr adeilad; 

• Crynodeb o'r cyfleoedd a'r heriau posibl sy'n gysylltiedig ag arwyddocâd treftadaeth yr adeilad, ac o'r materion a allent 

effeithio ar yr arwyddocâd hwn; 

• Egwyddorion y gall y Llyfrgell Genedlaethol eu defnyddio i gefnogi penderfyniadau’n ymwneud â rheoli'r adeilad o 

safbwynt treftadaeth, mewn cynllunio strategol tymor canolig a thymor byr; 

• Fframwaith sy’n arwain ymagwedd y Llyfrgell Genedlaethol tuag at gadwraeth wybodus a gwella arwyddocâd yr adeilad, 

i'w ddefnyddio ar y cyd â chynlluniau a dogfennau eraill.   

 

Bydd hyn yn helpu'r Llyfrgell Genedlaethol i; 

 

• Sefydlu fframwaith y gellir cyfeirio ato ar gyfer rheoli a chynnal a chadw'r adeilad a'i dir o ddydd i ddydd; 

• Deall ble a sut y gallai newid arfaethedig gael effaith bosibl ar arwyddocâd treftadaeth ac ymateb yn unol â hynny;  

• Chwilio am atebion os yw arwyddocâd wedi'i leihau neu lle gallai newid o bosibl effeithio’n niweidiol arno.  

• Nodi ac ymateb i gyfleoedd i wella, datgelu neu ddathlu arwyddocâd treftadaeth yr adeilad yn well; 

• Cydbwyso ystyriaethau treftadaeth ag anghenion, dyheadau a chyfleoedd eraill yn hyderus, gan geisio'r ateb gorau posibl 

ar gyfer amgylchiadau penodol;  

• Cynghori contractwyr ynghylch arwyddocâd treftadaeth y gwahanol ardaloedd ac elfennau, gan osgoi difrod anfwriadol a 

sicrhau y deellir unrhyw niwed anochel ymlaen llaw, ei liniaru os yn bosibl a'i gymeradwyo a'i gofnodi.  

Bwriad y Llyfrgell Genedlaethol yw mabwysiadu'r CRhC hwn fel sail ar gyfer datblygu, gwella a chynnal a chadw'r adeilad 

pwysig hwn a'i leoliad yn y dyfodol. 

 

Mae'r CRhC wedi'i baratoi yn unol â Chanllawiau Cronfa Dreftadaeth y Loteri Genedlaethol ar baratoi Cynlluniau Cadwraeth 

a chyhoeddiad Cadw 2011 Egwyddorion Cadwraeth ar gyfer Rheoli Amgylchedd Hanesyddol Cymru.  Cynhaliwyd 

ymgynghoriad â gweithwyr allweddol y Llyfrgell Genedlaethol yn 2024/2025.  

 



   
 

   
 

i.iv Cynnwys y Cynllun Rheoli Cadwraeth 

Mae Cyfrol 1, yr Arfarniad, yn sefydlu gwerthoedd ac arwyddocâd treftadaeth Llyfrgell Genedlaethol Cymru fel y maent yn 

ymwneud â'r adeilad a'i leoliad.   

 

Mae Cyfrol 2, y Cynllun Rheoli, yn adeiladu ar gasgliadau'r Arfarniad i sefydlu cyfrest o egwyddorion y gellir eu defnyddio a r 

y cyd â dogfennau eraill i ddarparu fframwaith ar gyfer gwneud penderfyniadau wrth ofalu am a datblygu'r adeilad a'i leoliad.    

 

Mae Cyfrol 3 yn darparu rhestr o fannau mewnol y Llyfrgell Genedlaethol, sy'n cofnodi eu cymeriad a'u nodweddion. 

Cynhyrchwyd hwn gyntaf yn 2018 ac mae wedi'i ddiweddaru fel rhan o'r ddogfen gyfredol (2024).  

 

i.v Fformat Rhyngweithiol  

Mae'r ddogfen hon wedi'i dylunio i fod yn ganllaw ymarferol ar gyfer rheolaeth y Llyfrgell Genedlaethol a'i thiroedd heddiw a c 

yn y dyfodol. Er hwylustod, mae'r fersiwn ddigidol yn cynnwys:  

 

• Llyfrnodau Cynnwys  

• Hyperddolenni at groesgyfeiriadau a gwefannau allanol (wedi’u nodi mewn testun glas)  

• Mae botymau ar frig pob tudalen yn cysylltu â chynlluniau rhyngweithiol a thudalen gynnwys pob cyfrol  

 

i.vi Awduraeth 

Paratowyd Cyfrolau 1 a 2 gan Alison Montgomery BA (Anrh), PG CERT, PG DIP, MA, PhD, IHBC a Chyfrol 3 gan Alison 

Montgomery a Shubhankar Anwekar BArc, MSc. 

 

Cynhyrchwyd y delweddau, y graffeg a'r cynllun gan Dean Jones BA (Anrh).    

 

Cynhaliwyd arolygon safle yn hydref 2024 a pharatowyd y Cynllun Arfarnu a Rheoli yn 2024-2025. 

 

i.viii Cefndir pellach i Lyfrgell Genedlaethol Cymru  

 

Hanes Cryno 

Er bod galw am lyfrgell genedlaethol i Gymru mor gynnar â'r 18fed ganrif, dim ond ar ôl Eisteddfod Genedlaethol 1873 y 

dechreuodd yr ymgyrch o ddifrif gyntaf. Wedi hyn sefydlodd yr Eisteddfod bwyllgor, a’i dasg oedd casglu deunydd Cymraeg 

a'i gadw yng Ngholeg y Brifysgol yn Aberystwyth. Er na pharodd yr ymdrech hon yn hir iawn, fe'i hailsefydlwyd yn 1896 gan 

yr Aelod Seneddol T.E.Ellis.  

 

Erbyn troad yr 20fed ganrif roedd y Cymry’n galw’n fwyfwy taer am lyfrgell genedlaethol ac amgueddfa genedlaethol, gydag 

Aelodau Seneddol fel John Herbert Lewis yn eu cefnogi. Arweiniodd hyn at i'r llywodraeth addo arian yng nghyllideb 1905, 

gyda'r Cyfrin Gyngor yn penodi pwyllgor i benderfynu ar leoliadau'r llyfrgell a'r amgueddfa arfaethedig (gyda chystadleuaeth 

gref rhwng Caerdydd ac Aberystwyth). Dewiswyd Aberystwyth fel lleoliad y Llyfrgell Genedlaethol, yn rhannol oherwydd bod 

casgliad eisoes ar gael yn ei Choleg. Yn ogystal, roedd Syr John Williams, meddyg a chasglwr llyfrau, wedi ymrwymo i 

gyflwyno ei gasgliad o lyfrau a llawysgrifau Cymraeg i'r Llyfrgell Genedlaethol cai ei sefydlu yn Aberystwyth, tra bod yr 

Arglwydd Rendle yn barod i ddarparu tir. Caerdydd, fodd bynnag, a ddewiswyd fel lleoliad yr Amgueddfa Genedlaethol.  

 

Sefydlwyd y Llyfrgell Genedlaethol a'r Amgueddfa Genedlaethol trwy Siarter Frenhinol ar 19 Mawrth 1907. Yn 1911 

dechreuodd y gwaith o adeiladu'r Llyfrgell ar Fryn Penglais uwchben tref Aberystwyth ac fe'i meddiannwyd am y tro cyntaf (er 

nad oedd wedi'i chwblhau) ym 1916. Cwblhawyd yr adeilad fel y'i darluniwyd gan ei bensaer gwreiddiol yn y 1930au, gydag 

ychwanegiadau dilynol yn cael eu gwneud o'r 1960au ymlaen. Erbyn heddiw mae’r Llyfrgell Genedlaethol yn ymestyn dros 

ardal lawer ehangach ond mae’r adeilad gwreiddiol yn parhau i fod yn sylfaenol bwysig i’w gweithgareddau, ei chymeriad a'i 

hunaniaeth.  

 

Llywodraethu a Chyllid  

Sefydlwyd Llyfrgell Genedlaethol Cymru trwy Siarter Frenhinol ar 19 Mawrth 1907, gyda Siartrau Atodol 1911 a 1978 yn 

gwneud mân ddiwygiadau i'w chyfansoddiad. Yna, ar 19 Gorffennaf 2006 dirymwyd Siarter Atodol 1978 gan Siarter Atodol 

newydd a roddwyd gan Ei Mawrhydi’r Frenhines. Gwnaeth y Siarter newydd newidiadau sylweddol i gyfansoddiad a 

llywodraethiant y Llyfrgell Genedlaethol, gan ddisodli Llys y Llywodraethwyr a'r Cyngor gyda Bwrdd anweithredol o 15 o 



   
 

   
 

Ymddiriedolwyr O'r rhain, caiff wyth eu penodi gan Lywodraeth Cymru a saith gan y Llyfrgell Genedlaethol. Mae'r Llyfrgell 

Genedlaethol hefyd yn elusen (rhif cofrestru: 525775) ac yn Gorff a Noddir gan Lywodraeth Cymru.    

 

Mae'r Llyfrgell yn derbyn grant cymorth blynyddol gan Lywodraeth Cymru, a’r grant hwn yw prif ffynhonnell incwm y Llyfrgell.  

 

Atebolrwydd a Rheolaeth yr Adeilad   

Yn ychwanegol at y dyletswyddau a nodir yn y Siarter, mae'r Llyfrgell hefyd yn Gorff a Noddir gan Lywodraeth Cymru ac mae 

ei Bwrdd Ymddiriedolwyr felly’n atebol i'r Gweinidog a enwebir gan y Prif Weinidog. Fel elusen gofrestredig, rhaid i'r Llyfrg ell 

Genedlaethol hefyd gydymffurfio â gofynion Deddf Elusennau 2011. Mae ei Hymddiriedolwyr yn atebol i'r Comisiwn 

Elusennau am sicrhau bod holl weithgareddau'r Llyfrgell yn cael eu cynnal er budd y cyhoedd, gan dalu’r sylw dyledus i 

arweiniad a gyhoeddir gan y Comisiwn Elusennau.  

Mae'r Bwrdd Ymddiriedolwyr yn dirprwyo’r gwaith o redeg y Llyfrgell o ddydd i ddydd i Lyfrgellydd, sydd hefyd yn Brif 

Weithredwr a Swyddog Cyfrifyddu, a'u tîm gweithredol.  

O dan oruchwyliaeth gyffredinol Swyddfa'r Prif Weithredwr a'r Llyfrgellydd, mae'r strwythur corfforaethol yn cynnwys y 

Cyfarwyddiaethau’r Gwasanaethau Corfforaethol, Cyfathrebu, Ymgysylltu a Phartneriaethau, a Chasgliadau a Gwasanaethau 

Digidol. Y Gyfarwyddiaeth Gwasanaethau Corfforaethol sy'n gyfrifol am gynnal ystâd y Llyfrgell Genedlaethol, gyda Mark 

Stevens yn Bennaeth Ystadau a Gwasanaethau Atodol.  

Mae 'Panel Adeiladau' ffurfiol yn darparu cyfeiriad lefel uchel ar gyfer unrhyw ddatblygiad ar y safle. Mae'r panel yn cynnwy s 

swyddogion y Llyfrgell a chynrychiolwyr o Cadw a'r awdurdod lleol.  

Mae'r Adran Ystadau a Gwasanaethau Atodol yn gweithredu cyfundrefn cynnal a chadw adweithiol ynghyd â chynllun cynnal 

a chadw sy'n gysylltiedig â rhaglen dreigl o archwiliadau. Mae'n goruchwylio'r holl waith cynnal a chadw treigl ac felly’n 

ymgymryd â'r rhan fwyaf o atgyweiriadau ar sail tebyg am debyg. Mae yna saer a thrydanwr mewnol i fynd i'r afael â mân 

waith trwsio a fframwaith o gontractwyr cynnal a chadw i alw arnynt i wneud unrhyw waith mwy.  

Casgliadau 

Newidiwyd cymeriad y Llyfrgell Genedlaethol yn sylfaenol pan ddaeth yn un o chwe chadwrfa yn Ynysoedd Prydain i gael 

statws adneuo cyfreithiol o dan delerau Deddf Hawlfraint 1911. O ganlyniad i'r Ddeddf hon mae'n cadw copi o bob llyfr a 

gyhoeddwyd yn y DU ers 1912 – pan ddaeth y Ddeddf i rym – gan gynnwys ffuglen. Mae'r derbyniadau cyfreithiol bellach yn 

cyfrif am 90% o ddeunyddiau argraffedig y Llyfrgell. Yn ogystal, caiff rhagor o lenyddiaeth argraffedig ei chaffael drwy 

bryniant a rhoddion, gan greu casgliad o weithiau cyhoeddedig sy'n rhyngwladol ei gwmpas ac yn cynnwys yr hynafiaethol a’r 

modern. 

 

Yn yr un modd, ehangodd y diwygiad i'r Siarter ym 1978 gylch gwaith y Llyfrgell i gynnwys deunydd clyweledol, gan alluogi 

Archifau Sgrin a Sain Cenedlaethol Cymru i sefydlu presenoldeb yn y Llyfrgell yn 2001.  

 

Mae'r Llyfrgell Genedlaethol yn 'gonglfaen etifeddiaeth ddiwylliannol a materol Cymru, a’r ffaith ei bod yn gartref i 

ddogfennau sydd wedi’u hadnabod gan UNESCO fel rhai o bwysigrwydd rhyngwladol ac ymhlith trysorau dogfennol pwysicaf 

y byd.’2  

 

Yn ychwanegol at y casgliad enfawr o lyfrau printiedig - y cyfeiriwyd atynt uchod - mae’r Llyfrgell Genedlaethol yn gartref i’r 

canlynol: 

 

• 7,000,000 troedfedd offilm 

• 250,000 awr o fideo 

• 6,000,000 o lyfrau a phapurau newydd 

• 40,000 o lawysgrifau 

• 1,500,000 o fapiau 

• 150,000 awr o sain 

• 950,000 o ffotograffau 

• 60,000 darn o waith celf 

• 1,900 metr ciwbig o archifau 

 
2 Llywodraeth Cymru ‘Adolygiad wedi’i Deilwra: Llyfrgell Genedlaethol Cymru’, 3 Medi 2020  ar gael yn https://www.llyw.cymru/adolygiad-wedii-
deilwra-llyfrgell-genedlaethol-cymru-html 

https://www.llyfrgell.cymru/catalogau-chwilio/am-ein-casgliadau/archif-sgrin-a-sain
https://www.llyfrgell.cymru/catalogau-chwilio/am-ein-casgliadau/archif-sgrin-a-sain
https://www.llyfrgell.cymru/catalogau-chwilio/am-ein-casgliadau/deunydd-printiedig
https://www.llyfrgell.cymru/catalogau-chwilio/am-ein-casgliadau/llawysgrifau
https://www.llyfrgell.cymru/catalogau-chwilio/am-ein-casgliadau/mapiau
https://www.llyfrgell.cymru/catalogau-chwilio/am-ein-casgliadau/archif-sgrin-a-sain
https://www.llyfrgell.cymru/catalogau-chwilio/am-ein-casgliadau/darluniau
https://www.llyfrgell.cymru/catalogau-chwilio/am-ein-casgliadau/archifau


   
 

   
 

 

Llawysgrifau 

Erbyn hyn mae mwy na 80,200 metr ciwbig o lawysgrifau yn y Llyfrgell. Mae'r rhain yn cynnwys nifer o gasgliadau sylfaen 

sydd â statws arbennig o fewn y casgliad cyffredinol, megis casgliad Hengwrt-Peniarth, y llyfrgell orau o lawysgrifau 

Cymraeg a gasglwyd erioed, a roddwyd i’r Llyfrgell Genedlaethol gan Syr John Williams. Uchafbwynt iaith Saesneg y 

casgliad hwn heb os yw ‘Chaucer Hengwrt’, mae’n debyg mai hwn yw’r testun hynaf a’r cywiraf o’r Canterbury Tales sydd 

wedi goroesi. Mae Llyfr Du Caerfyrddin, y cynharaf o Gyfreithiau Cymru, sy’n dyddio o ganol y 13eg ganrif, o bwysigrwydd 

enfawr. 

Archifau 

Gan nad oes gan Gymru Swyddfa Cofnodion Cyhoeddus genedlaethol, mae’r Llyfrgell wedi casglu archifau o’r dechrau, yn 

rhai diwylliannol a heb fod yn ddiwylliannol, cysylltiedig ag ystadau tiroedd, cyrff cyhoeddus a sefydliadau ochr yn ochr â 

chofnodion eglwysi a chapeli. Y Llyfrgell Genedlaethol yw'r storfa fwyaf o archifau Cymraeg (er bod rhai cofnodion lleol yn 

cael eu trosglwyddo i swyddfeydd cofnodion sirol) ac mae’n dal Archif Wleidyddol Cymru (mae papurau Plaid Cymru, a 

sefydlwyd ym 1925, er enghraifft, yn cael eu cadw yma), yr Archif Gerddorol Gymreig ac Archif Llenyddiaeth Cymru.  

Darluniau 

Mae yna dros 75,000 o bortreadau, paentiadau topograffig a phrintiau a gweithiau celf eraill. Mae'r rhain yn cynnwys 

gweithiau gan arlunwyr o fri rhyngwladol fel Richard Wilson, Paul Sandby, J. M. W. Turner, Thomas Rowlandson, Augustus 

John, John Piper a Kyffin Williams. Gyda dros 15,000 o bortreadau o Gymry, mae’r Llyfrgell Genedlaethol hefyd mewn 

gwirionedd yn oriel bortreadau genedlaethol. 

 

Ffotograffau 

Bellach yn cynnwys bron i filiwn o ddelweddau, casgliad y Llyfrgell Genedlaethol yw'r mwyaf sy'n ymroddedig i Gymru a 

bywyd Cymru yn unrhyw le yn y byd. Mae'r casgliadau’n cwmpasu'r rhychwant llawn - o ddaguerreoteipiau cynnar iawn i 

ffotograffau diweddar y wasg. 

Mapiau 

Eto dyma'r casgliad mwyaf o'i fath yn ymwneud â Chymru, yn cynnwys mwy na 1.5 miliwn o weithiau, o fapiau hynafiaethol i 

fapiau, siartiau a chynlluniau pensaernïol modern. Mae yna lawer o berlau o fapio cynnar, gan gynnwys gweithiau gan 

Saxon, Speed, Blaeu, Jansson, Ogilby ac Ortelius.  

Yr Archif Sgrin a Sain Genedlaethol  

Dechreuodd y casgliad o ddelweddau sain a symudol pan ganiatawyd y Siarter Frenhinol atodol ym 1978 ond roedd llawer o 

eitemau sain unigryw wedi’u casglu cyn hynny, gyda rhai’n dyddio'n ôl i'r 1890au. Yn absenoldeb unrhyw storfa statudol ar 

gyfer deunyddiau clyweledol yng Nghymru, mae'r rhan hon o'r casgliad yn tyfu'n gyflym trwy roddion, pryniannau a recordio 

oddi ar yr awyr o dan Orchymyn Hawlfraint (Recordio ar gyfer Archifau Darllediadau Dosbarthiadau Dynodedig a Rhaglenni 

Cebl) (Cyrff Dynodedig) 1991. Mae amrywiaeth o gyfryngau, yn amrywio o recordiadau cwyr i CDs. 

Yn 2001 unodd Archif Ffilm a Theledu Cymru â Chasgliad Sain a Delweddau Symudol Llyfrgell Genedlaethol Cymru i sefydlu 

Archif Genedlaethol Sgrin a Sain Cymru. Ariennir yr Archif gan Lyfrgell Genedlaethol Cymru a Llywodraeth Cymru.  

Mae'r Archif yn gartref i gasgliad cynhwysfawr a heb ei ail o ffilmiau, rhaglenni teledu, fideos, recordiadau sain a 

cherddoriaeth sy'n ymwneud â Chymru a'i phobl. Mae casgliad yr Archif yn amrywiol ac yn cwmpasu pob agwedd ar 

ddiwylliant a bywyd Cymru a'i phobl fel y'i croniclwyd gan gyfryngau clyweledol mewn fformatau sain, fideo, ffilm a'r fformatau 

digidol diweddaraf. Mae dros 5.5 miliwn troedfedd o ffilmiau a mwy na 250,000 awr o fideo a 200,000 awr o recordiadau sain 

yn yr Archif, ynghyd â dros 400,000 o eitemau digidol yn yr Archif Ddarlledu Cymru newydd.  

Archif Gerddorol Gymreig 

Yn 2017 lansiodd y Llyfrgell yr Archif Gerddorol Gymreig sy'n cynnwys nid yn unig gerddoriaeth draddodiadol (gan 

gerddorion yn gynnwys Merêd a Phyllis Kinney) ond hefyd ymchwil i hyn. Blaenoriaeth yr archif yw darparu mynediad 

corfforol a digidol at gerddoriaeth werin/draddodiadol Gymreig a cherddoriaeth o wledydd eraill.  

Archif Cynulliad Cenedlaethol Cymru 

Rhoddwyd y swp cyntaf o gofnodion y Cynulliad Cenedlaethol ar-lein i bobl eu gweld yn 2018, drwy bartneriaeth rhwng 

Comisiwn Cynulliad Cenedlaethol Cymru a’r Llyfrgell Genedlaethol. Yma mae modd gweld cofnodion sy’n cynnwys papurau 

deddfwriaethol, adroddiadau pwyllgorau a Chofnodion Trafodion. 



   
 

   
 

Effemera 

Caiff eitemau eraill eu casglu a fydd yn arwyddocaol o ran dealltwriaeth cenedlaethau’r dyfodol o Gymru a bywyd yng 

Nghymru. Mae’r eitemau hyn yn amrywio o bosteri, cartwnau papur newydd a ffotograffau newyddion i lyfrau lloffion, cardiau 

post a fideos cartref. 
 

Cynulleidfaoedd a Buddiolwyr 

Mae'r Llyfrgell Genedlaethol yn gwneud casgliad eang, o ansawdd uchel, yn hygyrch i'r cyhoedd ac yn ei ddiogelu ar gyfer y 

dyfodol. Mae yna rai gwerthoedd amlwg a goblygedig yn arwain ei gweithgareddau a’i dyheadau yn hyn o beth, sef:  

 

 Y dylid casglu a chadw'r cofnod deallusol o fywyd Cymru oherwydd ei ddiddordeb cynhenid, ar gyfer ei ddefnydd a'i 

ddefnyddwyr niferus, ac fel elfen bwysig o hunaniaeth ddiwylliannol y genedl.  

 Nad yw'r cofnod deallusol hwn yn gyfyngedig i unrhyw gyfrwng, fformat na chyfnod penodol, a'i fod yn cael ei fynegi 

yn nwy brif iaith Cymru.  

 Bod y cofnod deallusol hwn o Gymru yn rhan o fydysawd llawer mwy o wybodaeth gofnodedig mewn amrywiol 

ieithoedd ac yn rhychwantu sawl canrif, y mae'r llyfrgell Genedlaethol yn ceisio eu cynrychioli yn ei chasgliadau.  

 Bod gwasanaethau'r Llyfrgell Genedlaethol yn bodoli i fodloni anghenion ymchwilwyr, dysgwyr a phawb all elwa 

ohonynt. 

 Bod casgliadau a gwasanaethau ar gael yn gyfartal i bawb, fel rhan o hawliau democrataidd dinasyddion sy’n ceisio 

gwybodaeth, dealltwriaeth a goleuedigaeth.  

 

Disgrifir y prif grwpiau defnyddwyr sydd yn draddodiadol wedi ymgysylltu â'r adeilad fel: 

• Ymchwilwyr academaidd: sy'n defnyddio llyfrau, archifau a deunyddiau eraill i gefnogi eu hymchwil, a fydd fel 

arfer yn cael ei gyhoeddi. 

• Ymchwilwyr personol: fel arfer yn ymchwilio i hanes eu hardal neu eu teulu.  

• Myfyrwyr a dysgwyr gydol oes: i ategu'r hyn sydd ar gael yn eu prifysgol, coleg neu lyfrgelloedd cyhoeddus ac 

ar-lein. 

• Busnesau/defnyddwyr corfforaethol: er enghraifft, cwmnïau cyfryngau sydd angen darluniau ar gyfer llyfrau neu 

raglenni teledu, neu gyfreithwyr a syrfewyr sy'n chwilio am gopïau o fapiau.  

• Twristiaid: ymweld â'r Llyfrgell Genedlaethol i weld arddangosfeydd a/neu'r adeilad.  

• Staff a gwirfoddolwyr: mae tua 250 o staff cyfwerth ag amser llawn, 15 o Ymddiriedolwyr a thua 90 o 

wirfoddolwyr eraill.  

wedi’u trefnu mewn pedair adran: Llyfrau Printiedig, Llawysgrifau a Chofnodion, Lluniau a Mapiau (gan gynnwys 

y Casgliad Sain a Delweddau Symudol), a Gwasanaethau Gweinyddol a Thechnegol.  

 

Yn ogystal, mae traws-sector cynyddol fawr ac amrywiol o'r gymuned – yn cynnwys ond hefyd yn mynd y tu hwnt i'r grwpiau 

uchod – yn ymgysylltu â'r Llyfrgell Genedlaethol a'i chasgliadau’n ddigidol ac mewn gweithgareddau a digwyddiadau oddi ar 

y safle.  

 

Mae rhaglen ragweithiol ac uchelgeisiol o ddatblygu cynulleidfaoedd hefyd yn mynd â'r Llyfrgell Genedlaethol allan i'r 

gymuned trwy ddigwyddiadau wyneb yn wyneb, gwasanaethau a phartneriaethau. Mae hon yn flaenoriaeth strategol 

ddynodedig.  

 

  



   
 

   
 

Cyfrol 1: Arfarniad   

 

  



   
 

   
 

Cyflwyniad i Gyfrol 1 – Arfarniad  
 

1.0 Crynodeb o'r Cynnwys 

Mae chwe rhan i Gyfrol 1, yr Arfarniad.  

 

Adran 1: crynodeb o'r asedau hanesyddol cydnabyddedig ar y safle ac yn ei leoliad, y polisi, y canllawiau a'r 

egwyddorion perthnasol, a'r cysyniad o arwyddocâd.  

 

Adran 2: crynodeb o hanes a datblygiad y Llyfrgell Genedlaethol, a'i chyd-destun diwylliannol.   

 

Adran 3: crynodeb o'r arolwg safle (gyda’r Rhestr o’r hyn sydd y tu mewn i’r adeilad yn dilyn yn llawn yng Nghyfrol 3).   

 

Adran 4: crynodeb o leoliad Llyfrgell Genedlaethol Cymru a’i gyfraniad at arwyddocâd treftadaeth yr adeilad. 

 

Adran 5: asesiad o werthoedd treftadaeth ac arwyddocâd adeilad y Llyfrgell Genedlaethol a'i gydrannau, sy'n cael ei 

danategu gan y dadansoddiad hanesyddol a chyd-destunol. 

 

 

1.1  Asedau Treftadaeth 

 

1.1.1 Llyfrgell Genedlaethol Cymru  

Mae Llyfrgell Genedlaethol Cymru yn adeilad rhestredig Gradd II* a Pharc a Gardd Cofrestredig Gradd II*, wedi'u lleoli ar 

ymyl ddwyreiniol tref Aberystwyth, yn sir Ceredigion [Platiau 1.1-1.2].3  

 

Yr adeilad rhestredig: Er nad yw disgrifiad rhestru Cadw yn diffinio’i ffiniau ond yn hytrach yn canolbwyntio ar Brif Adeilad y 

Llyfrgell, mae'r adeilad rhestredig yn ymestyn ymhell y tu hwnt i hyn a thybir ei fod yn cynnwys y prif floc yn ei gyfanrwydd  .4 

Mae hwn yn ymestyn ar hyd y strwythur cyfan sy'n rhedeg o adeilad Comisiwn Brenhinol Henebion Cymru (Bloc Technegol 

gweithdai cadwraeth y Llyfrgell Genedlaethol yn wreiddiol) a’r ystafell boeler gyfagos yn y gogledd -orllewin i Drydydd Adeilad 

y Llyfrgell yn y de, y Storfa Allanol yn y dwyrain a’r holl gamau adeiladu rhyngddynt. Mae’r rhannau y mae’r rhestriad yn eu 

hamddiffyn felly’n cwmpasu prif adeilad y Llyfrgell Genedlaethol fel y mae heddiw yn ei gyfanrwydd, gan gynnwys yr 

ychwanegiadau modern a’r strwythurau modern sydd yn sownd wrth yr adeilad hwn.    

 

Mae Cadw yn darparu rhagor o wybodaeth am restru.  

 

Adeiladau nad ydynt wedi’u cynnwys yn y rhestriad: Cymerir nad yw'r adeilad rhestredig yn cynnwys y gweithdai ar 

wahân i'r dwyrain, na'r Ganolfan Uwchefrydiau Cymreig a Cheltaidd a Geiriadur yr Iaith Gymraeg ar wahân. Gan nad 

oedd yr adeiladau hyn yn bodoli ym 1948, nid ydynt ychwaith yn elwa o’r rhestriad cwrtil. Fodd bynnag, maent yn rhan o 

leoliad yr adeilad rhestredig ac o’r herwydd mae ganddynt y potensial i gyfrannu (yn gadarnhaol neu'n negyddol) at ei 

arwyddocâd.  

 

Llyfrgell Genedlaethol Cymru 

Adeilad Rhestredig Gradd II* (10417) 

Dynodwyd 21 Gorffennaf 1961, diwygiwyd 24 Tachwedd 1987 

Manylion llawn:https://cadwpublic-api.azurewebsites.net/reports/parkgarden/FullReport?lang=&id=10417. 

 

Prifysgol Cymru, Aberystwyth Plas Penglais, Campws Penglais a Champws Llanbadarn; Llyfrgell Genedlaethol 

Cymru   

Parc a Gardd Gofrestredig Gradd II*  

Dynodwyd 1 Chwefror 2022 

Math o safle: Gerddi anffurfiol a hen ardd fotaneg; campysau prifysgol wedi'u tirlunio; tiroedd llyfrgell wedi'u 

tirlunio.  

 
3 Mae tiroedd y Llyfrgell Genedlaethol yn rhan o barc a gardd cofrestredig Gradd II* ar bwys campws a gerddi’r brifysgol.   
4 Gweler: https://cadwpublic-api.azurewebsites.net/reports/parkgarden/FullReport?lang=&id=110. 

https://cadw.llyw.cymru/sites/default/files/2019-05/20170531Managing%20Change%20to%20Listed%20Buildings%20in%20Wales%2024303%20CY.pdf
https://cadw.llyw.cymru/sites/default/files/2019-05/20170531Managing%20Change%20to%20Listed%20Buildings%20in%20Wales%2024303%20CY.pdf
https://cadwpublic/


   
 

   
 

Manylion llawn: https://cadwpublic-api.azurewebsites.net/reports/parkgarden/FullReport?lang=&id=110. 

 

Rhestru yw'r ffordd y cydnabyddir adeilad neu strwythur o arwyddocâd pensaernïol neu hanesyddol arbennig yn ôl y gyfraith, 

gynt o dan Ddeddf Cynllunio (Adeiladau Rhestredig ac Ardaloedd Cadwraeth) 1990 ac o 2025 drwy Ddeddf yr Amgylchedd 

Hanesyddol (Cymru) (2023). Bwriad statws rhestru yw cydnabod diddordeb pensaernïol neu hanesyddol arbennig adeiladau 

ac i gynnig amddiffyniad statudol rhag newid neu ddymchwel a fyddai'n achosi niwed i'r diddordeb arbennig hwn. Mae tua 

30,000 o strwythurau ac adeiladau wedi'u cofnodi ar Restr Treftadaeth Genedlaethol Cymru (sef tua 1% o holl adeiladau 

Cymru). Mae tua 7% o'r 30,000 o adeiladau wedi'u rhestru fel Gradd II*, sy'n nodi eu bod yn ' adeiladau o bwys penodol sydd 

o ddiddordeb mwy nag arbennig'. Mae llai na 2% yn Radd I ('adeiladau o ddiddordeb eithriadol').  

 

Mae gan Gymru hefyd oddeutu 400 o barciau a gerddi cofrestredig, y mae 10% ohonynt yn Radd I ('o ddiddordeb eithriadol') 

a 23% yn Radd II* ('o ansawdd uchel'), gyda'r gweddill yn Radd II. Mae'r rhain i gyd yn cael eu cydnabod am eu cynllun 

hanesyddol, eu nodweddion a'u haddurniadau pensaernïol. Mae cofrestriad fel parc neu ardd o ddiddordeb hanesyddol 

arbennig yn digwydd o dan Ddeddf yr Amgylchedd Hanesyddol (Cymru) 2016 ac mae'n rhoi amddiffyniad o dan y gyfraith, 

gyda newidiadau i barciau a gerddi cofrestredig yn cael eu rheoli trwy'r system gynllunio. Nid yw cofrestriad yn orchymyn 

cadwraeth, ond wedi’i fwriadu i helpu i reoli newid ac i warchod (diogelu a gwella) arwyddocâd parciau a gerddi. 

 

Darperir disgrifiadau’r rhestr statudol ar gyfer yr adeilad a’r ardd yn yr Atodiad.   

 

1.1.2 Asedau hanesyddol eraill y tu allan i'r Llyfrgell Genedlaethol  

Mae nifer o adeiladau rhestredig wedi'u lleoli ar gampws Prifysgol Aberystwyth ac yn ffurfio rhan o leoliad y Llyfrgell 

Genedlaethol. I raddau amrywiol, mae’n bosib y gallai eu haddasu neu eu datblygu effeithio ar arwyddocâd y Llyfrgell 

Genedlaethol (boed hynny’n gadarnhaol, niwtral neu’n niweidiol). 

 

Yr adeiladau hyn yw:  

• Y Neuadd Fawr (87943), Gradd II* 

• Pantycelyn (87568), Gradd II 

• Prif Adeilad Cledwyn (87747), Gradd II  

• Adeilad Hugh Owen (87945), Gradd II 

• Y Gloch (87944), Gradd II 

 

I'r gwrthwyneb, mae'r Llyfrgell Genedlaethol ei hun yn rhan o leoliad yr adeiladau rhestredig cyfagos hyn ac felly mae 

potensial iddi effeithio ar eu harwyddocâd, eto i raddau amrywiol (boed yn gadarnhaol, yn niwtral neu'n niweidiol).  

 

Mae hefyd yn bwysig nodi nad yw'r parc a'r ardd cofrestredig wedi'u cyfyngu i'r Llyfrgell Genedlaethol. Mae tiroedd y Llyfrge ll 

Genedlaethol yn ffurfio ardal o gymeriad unigryw o fewn yr hyn sydd yn barc a gardd llawer mwy sydd hefyd yn cynnwys 

campws y brifysgol a'i hen erddi botanegol. Felly, mae potensial hefyd i ymyriadau ar dir y Llyfrgell Genedlaethol effeithio ar 

arwyddocâd rhannau eraill o'r parc a'r ardd cofrestredig, sydd y tu hwnt i ffiniau’r sefydliad hwn.  

 

Yn ogystal, mae'r Llyfrgell Genedlaethol yn rhan o leoliad Ardal Gadwraeth Aberystwyth. Mae potensial, felly, i leoliad ac 

arwyddocâd yr ardal gadwraeth gael eu heffeithio (yn gadarnhaol, yn niwtral neu'n negyddol) gan newidiadau a wneir i'r 

Llyfrgell Genedlaethol a'i thiroedd.  
 

1.2 Cyd-destun Polisi Deddfwriaethol a Chynllunio Cenedlaethol  

 

Darperir crynodeb o rannau o'r polisi a'r ddeddfwriaeth gynllunio berthnasol yma ac ni fwriedir iddynt fod yn gyflawn. 

Argymhellir ymgynghori â'r dogfennau gwreiddiol llawn.  

 

Daeth Deddf yr Amgylchedd Hanesyddol (Cymru) (2023) a'i deddfwriaeth ategol i rym ym mis Tachwedd 2024, gan 

ddisodli'r fframwaith deddfwriaethol flaenorol ar gyfer rheoli a diogelu amgylchedd hanesyddol Cymru ac atgyfnerthu ei 

ddarpariaethau.5 Y Ddeddf hon yw'r sail ddeddfwriaethol ar gyfer gwneud penderfyniadau ar geisiadau sy'n ymwneud â'r 

amgylchedd hanesyddol.  

 
5 Yn bennaf Deddf Henebion ac Ardaloedd Archeolegol 1979, Deddf Cynllunio (Adeiladau Rhestredig ac Ardaloedd Cadwraeth) 1990, a  

Rheoliadau Cynllunio (Adeiladau Rhestredig ac Ardaloedd Cadwraeth) (Cymru) 2012.  

 

https://cadwpublic/
https://www.legislation.gov.uk/cy/asc/2023/3/contents


   
 

   
 

Mae adeiladau a strwythurau o ddiddordeb pensaernïol neu hanesyddol arbennig hefyd bellach yn cael eu dynodi o dan Ran 

3 o'r Ddeddf. Mae hyn yn gwneud darpariaeth ar gyfer cadwraeth adeiladau o ddiddordeb pensaernïol neu hanesyddol trwy 

reoli gwaith sy’n effeithio ar adeiladau rhestredig trwy’r broses gynllunio. Felly, mae  Rhan 3, Adran 88 yn ei gwneud yn 

ofynnol i geisio caniatâd ar gyfer unrhyw addasiad neu estyniad i adeilad rhestredig a fyddai'n effeithio ar ei gymeriad fel 

adeilad o ddiddordeb pensaernïol neu hanesyddol arbennig. Mae Rhan 3, Adran 96 yn gosod dyletswydd statudol ar 

awdurdodau cynllunio lleol i roi sylw arbennig i ddymunoldeb diogelu'r adeilad rhestredig y mae'r cais yn ymwneud ag ef, 

lleoliad yr adeilad, ac unrhyw nodweddion o ddiddordeb pensaernïol neu hanesyddol arbennig sydd gan yr  adeilad. 

 

Rhagwelir y bydd dilyn y dull a nodir ym mholisïau amgylchedd hanesyddol Polisi Cynllunio Cymru i bob pwrpas yn arwain at 

gydymffurfiad y gwneuthurwr penderfyniadau â'u dyletswyddau statudol.  

 

Polisi Cynllunio Cymru (Rhifyn 12, 2024 - y cyfeirir ato o hyn ymlaen fel PCC)yw prif ddatganiad Llywodraeth Cymru o’i 

bolisi cynllunio ac mae'n berthnasol i bob agwedd ar y broses gynllunio. Mae'n cydnabod bod yr amgylchedd hanesyddol 

‘wrth wraidd diwylliant Cymru a'i chymeriad ac mae'n cyfrannu at ein hymdeimlad o le a hunaniaeth ddiwylliannol. Mae'n 

gwella ansawdd ein bywyd ac yn ychwanegu at natur unigryw ardaloedd yn rhanbarthol ac yn lleol ac mae'n ased 

economaidd a chymdeithasol pwysig’.  

 

Yn y Polisi Cynllunio diffinnir yr amgylchedd hanesyddol fel ‘adnodd cyfyngedig na ellir ei adnewyddu ac yn un sy’n cael ei 

rannu, ac mae’n rhan hollbwysig ac annatod o hunaniaeth hanesyddol a diwylliannol Cymru’ sydd yn ‘cyfrannu at 

fywiogrwydd economaidd a diwylliant, balchder dinesig, natur unigryw’r ardal leol ac ansawdd bywyd yng Nghymru’. 

(Paragraff 6.1.5) Caiff adeiladau rhestredig, ardaloedd cadwraeth, asedau hanesyddol o ddiddordeb lleol arbennig, parciau a 

gerddi hanesyddol, trefluniau, tirweddau hanesyddol, safleoedd treftadaeth y byd ac olion archeolegol (gan gynnwys 

henebion cofrestredig) eu dynodi yn PCC fel 'asedau hanesyddol', sydd gyda'i gilydd yn ffurfio'r amgylchedd hanesyddol hwn 

(Paragraffau 6.1.1-6.1.2).  

 

Mae PCC hefyd yn sefydlu amcanion Llywodraeth Cymru ar gyfer yr amgylchedd hanesyddol, gan gynnwys ‘diogelu 

cymeriad adeiladau hanesyddol a rheoli newid er mwyn sicrhau y caiff eu diddordeb pensaernïol a hanesyddol arbennig ei 

gadw;' ac i 'gadw diddordeb arbennig y safleoedd hynny sydd ar y gofrestr o barciau a gerddi hanesyddol' (Paragraff 6.1.6). 

Mae'n nodi y dylai'r system gynllunio geisio 'gwarchod, cadw a gwella arwyddocâd asedau hanesyddol'. Hefyd ‘dylai unrhyw 

newid sy’n effeithio ar ased hanesyddol neu ei leoliad gael ei reoli mewn ffordd sensitif a chynaliadwy. Mae'r ddogfen yn 

gofyn bod penderfyniadau yn 'ystyried yn llawn beth fyddai’r effaith yn ei olygu i’r amgylchedd hanesyddol ac i arwyddocâd a 

gwerth treftadaeth asedau hanesyddol unigol a’u cyfraniad at gymeriad lle' (Paragraff 6.1.9). 

 

Mae'r ddogfen bolisi hefyd yn nodi cymalau polisi penodol sy'n ymwneud ag adeiladau rhestredig. Mae'r rhain yn gofyn am 

'ragdybiaeth gyffredinol o blaid diogelu neu wella adeilad rhestredig a’i leoliad, a allai ymestyn y tu hwnt i’w gwrtil', ac yn nodi 

mai’r 'brif ystyriaeth berthnasol yw’r gofyniad statudol i roi ystyriaeth arbennig i ddymunoldeb diogelu’r adeilad, ei  leoliad neu 

unrhyw nodweddion o ddiddordeb pensaernïol neu hanesyddol arbennig sydd ganddo.' ‘Ar gyfer adeiladau rhestredig, y nod 

ddylai fod i ddod o hyd i’r ffordd orau o warchod a gwella eu rhinweddau arbennig, gan sicrhau y gellir parhau i  wneud 

defnydd cynaliadwy ohonynt. Fel arfer, parhau â’r defnydd gwreiddiol neu ei adfer ddylai fod y dewis cyntaf ond ni fydd pob 

defnydd gwreiddiol yn ymarferol nac yn briodol mwyach' (Paragraffau 6.1.10-6.1.11). Ar gyfer parciau a gerddi hanesyddol, 

mae'n pennu gofyniad i awdurdodau cynllunio 'werthfawrogi, gwarchod, diogelu a gwella diddordeb arbennig parciau a gerddi 

a’u lleoliadau sydd wedi’u cynnwys ar y gofrestr o barciau a gerddi hanesyddol yng Nghymru', gydag effaith datblygiadau 

arfaethedig ar barciau a gerddi cofrestredig neu eu lleoliadau i fod yn ystyriaeth berthnasol mewn ceisiadau cynllunio 

(Paragraffau 1.1.18-1.1.19).  

 

Mae Nodyn Cyngor Technegol 24 (TAN 24) hefyd yn ystyriaeth berthnasol mewn ceisiadau cynllunio perthnasol ac mewn 

perthynas â phob cydsyniad adeilad rhestredig a chaniatâd cynllunio.  

 

1.3 Cyd-destun Polisi Cynllunio Lleol  

 

Mae adran 38(6) o Ddeddf Cynllunio a Phrynu Gorfodol 2004 yn gofyn bod penderfyniadau am geisiadau cynllunio’n cael eu 

gwneud yn unol â’r cynllun datblygu, oni bai bod ystyriaethau perthnasol yn nodi fel arall. Yng Nghymru, dylai cynlluniau 

datblygu lleol gydymffurfio’n gyffredinol â Dyfodol Cymru: Cynllun Cenedlaethol 2040 (2021), fframwaith datblygu 

cenedlaethol Cymru. 

 

Y cynllun datblygu sy'n berthnasol i'r Llyfrgell Genedlaethol yw  Dogfen Cynllun Datblygu Ceredigion 2007-2022 (a 

https://www.llyw.cymru/sites/default/files/publications/2024-07/polisi-cynllunio-cymru-rhifyn-12.pdf
https://www.llyw.cymru/nodyn-cyngor-technegol-tan-24-yr-amgylchedd-hanesyddol
https://www.llyw.cymru/cymrur-dyfodol-y-cynllun-cenedlaethol-2040
file:///C:/Users/AZM/Desktop/AZM%20Volunteering%20and%20Memberships%202024-2025%20June%202025.xlsx


   
 

   
 

fabwysiadwyd yn 2007). Mae’r cynllun yn gofyn bod datblygiad yn ymateb i'w gyd -destun a'i amgylchedd lleol a'i safle, yn 

cynnal nodweddion lleol, treftadaeth ddiwylliannol ac ymdeimlad o le, diogelu nodweddion naturiol pwysig, a pharchu a 

chadw golygfeydd lleol a strategol, nodweddion naturiol cadarnhaol, tirweddau a chyfuchliniau, a choed, gwrychoedd a 

choetiroedd o werth hanesyddol, diwylliannol, amwynder ac ecolegol (Polisïau RhD 06, 09, 10, 20). Yn ogystal, dylai 

datblygiad ymateb i effeithiau disgwyliedig newid yn yr hinsawdd yn y dyfodol ac ni ddylai 'gael effaith andwyol sylweddol ar 

rinweddau a chymeriad arbennig tirweddau a morluniau gweledol, hanesyddol, daearegol, ecolegol neu ddiwylliannol 

Ceredigion', yn hytrach lle bynnag y bo modd, wella'r rhinweddau a'r cymeriad arbennig hyn (Polisïau RhD 11, 17).   

 

Mae'r Cynllun Datblygu hefyd yn nodi na ddylai datblygiad i dirweddau neu adeiladau o bwysigrwydd hanesyddol a/neu 

ddiwylliannol sy'n cyfrannu at gymeriad yr ardal leol gael effaith andwyol sylweddol ar eu hymddangosiad, eu cyfanrwydd 

pensaernïol neu eu lleoliad ac, lle bynnag y bo modd, y dylent  yn hytrach wella eu rhinweddau a'u cymeriad arbennig (Polisi 

RhD 19).  

 

Mae Cynllun Datblygu Lleol Newydd (CDLl 2 2018-2033)  yn cael ei ddatblygu ar hyn o bryd ac mae hwn hefyd yn 

ystyriaeth berthnasol.  

 

Mae Cynllun Bro Aberystwyth a'r Ardal 2040  yn sefydlu nifer o egwyddorion allweddol o dan Thema 6: Diwylliant a 

Threftadaeth. Er nad yw'r egwyddorion hyn yn cyfeirio'n uniongyrchol at y dirwedd hanesyddol, maent yn cynnwys diogelu 

hunaniaeth Aberystwyth fel tref glan môr fywiog o bwysigrwydd diwylliannol a hanesyddol cenedlaethol a rhyngwladol. Yn 

berthnasol yma mae’r ymrwymiad i ddathlu ac elwa o 'Gymreictod Aberystwyth' fel 'prifddinas ddiwylliannol Cymru', dathlu ei 

rôl yn hanes yr iaith Gymraeg, hyrwyddo'r Gymraeg ac amrywiaeth amlddiwylliannol y dref, a 'dathlu ac ymgysylltu â' 

sefydliadau cenedlaethol sydd wedi'u lleoli yn y dref (gan gynnwys nid yn unig y Llyfrgell Genedlaethol ond hefyd Archif 

Ddarlledu Cymru, sydd wedi’i dal yn y Llyfrgell). Mae'r Strategaeth ar gyfer y Dyfodol gysylltiedig yn galw am ddiogelu 

safleoedd hanesyddol rhag dirywiad a datblygiad amhriodol, cyflwyno dehongliad (fel placiau) mewn safleoedd allweddol fel 

rhan o strategaeth dwristiaeth yr ardal, a rhaglen o ddigwyddiadau i ddathlu treftadaeth leol. Thema 7: Mae Tai a 

Chynllunio hefyd yn sefydlu egwyddorion allweddol o ddiogelu'r amgylchedd ac atal gor-ddatblygiad, gan hyrwyddo 

pensaernïaeth o ansawdd uchel. Mae'r Strategaeth ar gyfer y Dyfodol gysylltiedig yn cynnwys polisïau sy'n diogelu 

adeiladau hanesyddol ac yn ei gwneud yn ofynnol defnyddio deunyddiau priodol yn lleol, tra hefyd yn galw am orfodaeth 

gryfach a all helpu dadfeiliad neu esgeulustod cyffredinol.  

 

 

1.4 Cyflwyniad i Ddull a Arweinir gan Arwyddocâd  

Mae’r asesiad yn ymateb i ofynion Polisi Cynllunio Cymru (PCC) i ‘ddiogelu cymeriad adeiladau hanesyddol a rheoli newid 

er mwyn sicrhau y caiff eu diddordeb pensaernïol a hanesyddol arbennig ei gadw;' ac i 'gadw diddordeb arbennig y safleoedd 

hynny sydd ar y gofrestr o barciau a gerddi hanesyddol'. 

 
Mae ‘Egwyddorion Cadwraeth ar gyfer rheoli amgylchedd hanesyddol Cymru mewn ffordd gynaliadwy (2011)’ Cadw yn 

disgrifio arwyddocâd fel 'Swm y gwerthoedd treftadaeth ddiwylliannol', gan ddatgan bod 'arwyddocâd ased hanesyddol yn 

cwmpasu’r holl werthoedd treftadaeth ddiwylliannol y mae pobl yn eu cysylltu ag ef neu sy'n gwneud iddynt ymateb iddo. Mae’r 

gwerthoedd hyn yn dueddol o gryfhau a mynd yn fwy cymhleth dros amser, wrth i bobl feithrin dealltwriaeth ac wrth i’w 

canfyddiadau ddatblygu.' (Paragraff 2.2). Mae'n diffinio'r gwerthoedd hyn fel tystiolaethol, hanesyddol, esthetig a chymunedol.  

Mae Egwyddorion Cadwraeth hefyd yn darparu'r fframwaith ar gyfer dull cadwraeth sy'n cael ei arwain gan arwyddocâd, gan 

sefydlu chwe egwyddor arweiniol ar gyfer rheoli lleoedd a nodweddion sydd o arwyddocâd treftadaeth gydnabyddedig:  

 

• Egwyddor 1: Rheolir asedau hanesyddol er mwyn cynnal eu gwerthoedd 

• Egwyddor 2: Mae deall arwyddocâd asedau hanesyddol yn hollbwysig  

• Egwyddor 3: Mae'r amgylchedd hanesyddol yn adnodd a rennir  

• Egwyddor 4: Bydd pawb yn gallu mynd ati i gynnal yr amgylchedd hanesyddol 

• Egwyddor 5: Rhaid i benderfyniadau ynghylch newid fod yn rhesymol, yn dryloyw ac yn gyson 

• Egwyddor 6: Rhaid cofnodi penderfyniadau a dysgu’r gwersi sy’n deillio ohonynt  

 

Fel y mae Egwyddor 1 yn nodi, 'Mae a wnelo cadwraeth â rheoli newid yn ofalus. Cyfeiria at y broses o ddatgelu a rhannu 

natur arwyddocaol asedau hanesyddol a sicrhau bod eu nodweddion arbennig yn cael eu diogelu, eu gwella, eu mwynhau 

a’u deall gan genedlaethau heddiw ac yfory (Paragraph 1.2) 'Eir ati i sicrhau cadwraeth ased hanesyddol drwy feithrin a 

rhannu dealltwriaeth o’i natur arwyddocaol ' ac mewn unrhyw ymyrraeth gadwraeth mae’n rhaid i ‘fuddiannau gwarchod yr 

ased hanesyddol, meithrin dealltwriaeth ohono a chynnal ei werthoedd treftadaeth’ ‘orbwyso’r colledion a’r niwed a achosir, a 

https://www.ceredigion.gov.uk/preswyliwr/cynllunio-rheoli-adeiladu/cynllunio-a-rheoli-adeiladu/cynllun-datblygu-lleol/cynllun-datblygu-lleol-newydd/
https://www.ceredigion.gov.uk/media/c22bktj3/2024-cynllun-bro-aberystwyth.pdf


   
 

   
 

hynny’n bendant’. Rhaid i waith newydd ychwanegu gwerth at (gwella) y safle hwnnw a’i leoliad, nawr ac yn y dyfodol 

(Paragraffau 1.4-1.6).   

  

Nid yw Cadwraeth felly yn golygu rhwystro newid Mae Cadwraeth yn golygu deall arwyddocâd (swm y gwerthoedd 

treftadaeth) lle, nodwedd neu elfen hanesyddol a deall, rheoli a chynllunio ar gyfer effeithiau posibl ar yr 

arwyddocâd hwn. Mae cadwraeth wedi'i gwreiddio mewn gwarchod a, lle bynnag y bo modd, gwella arwyddocâd, lle 

mae unrhyw niwed posibl i un maes o arwyddocâd yn cael ei ddeall, ei ystyried a'i liniaru'n ofalus a, lle bynnag y bo 

modd, ei orbwyso gan welliannau i arwyddocâd mewn ardaloedd eraill.  

  

  



   
 

   
 

2.0 Crynodeb o'r Cefndir Hanesyddol a'r Llinell Amser 
 

2.1 Llinell amser Dyddiadau a Chyfnodau Allweddol y Gwaith Adeiladu   

 

1896: Caffael y Safle 

1907: Caniatáu Siarter Frenhinol ar gyfer sefydlu Llyfrgell Genedlaethol  

1908-09: Y gystadleuaeth bensaernïol gyntaf  

 

1911: Gosod y garreg sylfaen a’r gwaith yn dechrau, gan adeiladu’r adain ogleddol a deheuol a blociau mewnol Prif 

Adeilad y Llyfrgell   

1916: Y Llyfrgell Genedlaethol yn agor, y gwaith oedd yn weddill yn cael ei ohirio oherwydd y Rhyfel Byd Cyntaf  

1927-28: Greenslade yn ymddiswyddo fel pensaer ac Adams, Holden a Pearson yn cael eu penodi  

1928: Adeiladu’r Stac Llyfrau Cyntaf (rhan ogleddol yn unig) 

1937: Prif Adeilad y Llyfrgell, Bloc Gorllewinol (Bloc Gweinyddol) a'r Grisiau Mawreddog o flaen yr adeilad yn cael eu 

cwblhau 

1939: Gwaith yn cael ei ohirio oherwydd yr Ail Ryfel Byd 

1955: Cwblhau Prif Neuadd Prif Adeilad y Llyfrgell  

1963: Adeiladu’r Bloc Technegol (gweithdai cadwraeth, rhan gyntaf) (cartref Comisiwn Brenhinol Henebion Cymru heddiw)  

1969: Ymestyn y Stac Llyfrau Cyntaf (rhan ddeheuol)  

1972: Adeiladu Ail Stac Llyfrau (llawr gwaelod) 

1978: Mewnlenwi cwrt gogledd-orllewinol Prif Adeilad y Llyfrgell 

1980: Adeiladu’r Gweithdy/Bloc Technegol (ail ran) 

1982: Adeiladu’r Ail Stac Llyfrau (llawr cyntaf) 

1986: Mewnlenwi cwrt gogledd-ddwyreiniol Prif Adeilad y Llyfrgell 

1990: Adams, Holden a Pearson yn rhoi'r gorau i weithio yn y Llyfrgell Genedlaethol  

1991: Adeiladu’r storfa allanol a'r ystafell boeler  

1998: Adeiladu’r Trydydd Stac Llyfrau  

2001: Mynedfa newydd a chyfleusterau ymwelwyr i Brif Adeilad y Llyfrgell  

2004: Adeiladu Y Drwm yn y cwrt de-ddwyreiniol 

2004: Ailwampio Ystafell Ddarllen y De (Prif Adeilad y Llyfrgell) 

2006: Mewnlenwi rhwng y Stac Llyfrau Cyntaf a’r Ail Stac Llyfrau   

2009: Ailfodelu Ystafell Ddarllen y Gogledd (Prif Adeilad y Llyfrgell)  

2013: Rhan o’r Ail Stac Llyfrau’n cael ei newid yn le swyddfa 

2014: Ychwanegu Trydydd Adeilad Llyfrgell fel mewnlenwad  

2023: Ychwanegu Adeilad Tîm Ystadau ac Ystafell Bost  (gyda mynediad i Oriel Gregynog) fel mewnlenwad  

 

2.2 Dechreuad, Dylunio ac Adeiladu o dan Greenslade 

Ar lefel symlach, gellir rhannu'r adeiladau sy'n bodoli heddiw yn bedwar cam o waith adeiladu yn ôl dyddiad dechrau neu 

gwblhau’r adeiladu: Cam 1 (1911-27), Cam 2 (1928-63), Cam 3 (1969-1994) a Cham 4 (2001 ymlaen).  

 

Mae gwreiddiau’r adeiladau hyn a'u perthynas â dyluniad gwreiddiol y pensaer cyntaf, serch hynny, yn fwy cymhleth nag y 

mae hyn yn ei awgrymu. Ni chai sawl elfen o Brif Adeilad y Llyfrgell a ddarluniwyd gan Greenslade eu hadeiladu tan Gam 2, 

pan gawsant eu codi ar yr un pryd â -a hyd yn oed ar ôl, sawl strwythur newydd nad oeddent yn ymddangos o gwbl yn 

nyluniad gwreiddiol Greenslade. 

 

2.2.1 Dechreuad  

Dechreuodd y galw am lyfrgell genedlaethol i Gymru yn y 18fed ganrif wedi’i sbarduno gan werthiant cynyddol testunau 

Cymraeg ac arteffactau diwylliannol i gynulleidfaoedd rhyngwladol. Fodd bynnag, nid chymerwyd y cam cyntaf pendant tan 

1873 pan sefydlwyd pwyllgor i gasglu deunydd Cymraeg a'i gadw yng Ngholeg y Brifysgol yn Aberystwyth. Roedd Cymry 

blaenllaw ac Aelodau Seneddol fel John Herbert Lewis hefyd yn galw’n angerddol am lyfrgell genedlaethol ac amgueddfa 

genedlaethol.  



   
 

   
 

 

Yn 1905 clustnododd y Llywodraeth arian yn ei chyllideb a phenododd y Cyfrin Gyngor bwyllgor i benderfynu ar leoliadau'r 

llyfrgell a'r amgueddfa arfaethedig (gyda chystadleuaeth gref rhwng Caerdydd ac Aberystwyth). Dewiswyd Aberystwyth fel 

lleoliad y Llyfrgell Genedlaethol, yn rhannol oherwydd bod casgliad eisoes ar gael yn y Coleg. Yn ogystal, roedd Syr John 

Williams, meddyg a chasglwr llyfrau, wedi ymrwymo i gyflwyno ei gasgliad o lyfrau a llawysgrifau Cymraeg i'r Llyfrgell 

Genedlaethol pe cai ei sefydlu yn Aberystwyth, ac roedd yr Arglwydd Rendle yn barod i ddarparu tir.  

 

2.2.2 Siarter 1907  

Sefydlwyd y Llyfrgell Genedlaethol a'r Amgueddfa Genedlaethol trwy Siarter Frenhinol ar yr un diwrnod, 19 Mawrth 1907.  

 

 Agorwyd cronfa adeiladu ar gyfer y Llyfrgell Genedlaethol a dechreuodd apêl gyhoeddus, gan ysgogi rhoddion torfol gan bob 

sector o gymdeithas. Daeth swm sylweddol gan Syr John Williams, a roddodd £20,000 ar gyfer adeiladu a sefydlu'r Llyfrgell 

Genedlaethol.  

 

Siarter, 1907  

 

Casglu, cadw a chynnal llawysgrifau, llyfrau printiedig, cyfnodolion, papurau newydd, lluniau, ysgythriadau a 

phrintiau, cyhoeddiadau cerddorol a gweithiau o unrhyw fath o gwbl, yn enwedig llawysgrifau, llyfrau printiedig a 

gweithiau eraill sydd wedi'u cyfansoddi neu a fydd yn cael eu cyfansoddi yn Gymraeg neu unrhyw iaith Geltaidd arall 

neu sy'n ymwneud neu a fydd yn ymwneud â hynafiaethau, ieithoedd, llenyddiaeth, ieitheg, hanes, crefydd, celf, 

crefftau a diwydiannau'r Cymry a phobloedd Celtaidd eraill yn ogystal â'r holl weithiau llenyddol pa un a ydynt yn 

gysylltiedig â phynciau Cymreig neu ddim, a gyfansoddwyd, a ysgrifennwyd neu a argraffwyd ym mha bynnag iaith 

ar ba bynnag bwnc ac ym mha le bynnag y’u cyhoeddwyd a all helpu i gyflawni'r dibenion hynny  y crëwyd ac y 

sefydlwyd Prifysgol Cymru Aberystwyth, Coleg Prifysgol Gogledd Cymru, Coleg Prifysgol De Cymru a Sir Fynwy a'r 

sefydliadau addysgol eraill sy'n bodoli yng Nghymru ar eu cyfer, yn enwedig hyrwyddo addysg uwch o fewn ystyr 

Deddf Addysg 1872 a 1902 ac ymchwil lenyddol a gwyddonol. 

 

Agorodd drysau'r Llyfrgell Genedlaethol yn Aberystwyth ar 1 Ionawr 1909 yn ei chartref dros dro yn yr Hen Ystafelloedd 

Ymgynnull ym Maes Laura, ger yr Hen Goleg. Ei llywydd cyntaf oedd Syr John Williams.  

 

2.2.3 Cystadleuaeth, 1908  

Fodd bynnag, roedd cynlluniau ar gyfer adeilad parhaol ar y gweill, a chafwyd tir ar gyrion y dref ym Mhenglais gan yr 

Arglwydd Rendle [Plât 2.1]. Cynhaliwyd cystadleuaeth gyfyngedig ym 1908, gyda Reginald Bloomfield yn aseswr. Roedd 

chwe ymgeisydd: Marshall Mackenzie a'i Fab; Arthur Harrison; Henry Hare; Owen Wynn;  Adams a Holden; a Sidney 

Greenslade. Roedd pawb heblaw Wynn (a oedd yn ymarfer o Lerpwl) yn byw yn Llundain.  

 

Cystadleuaeth Bensaernïol 1908 

 

Roedd gan Gyngor y Llyfrgell Genedlaethol gysyniad clir, a datganwyd yn y briff y dylai'r adeilad newydd fod:  

 

• â chymeriad sefydliad cenedlaethol 

• yn adeilad ag amlinelliad syml, cadarn, ac yn un lliw er mwyn iddo sefyll allan yn erbyn ochr y bryn gan wneud y 

mwyaf o’r golygfeydd pell tuag at y safle.  

• yn addas ar gyfer y lleoliad agored gan ymateb i’r risgiau y gallai tywydd garw eu hachosi drwy ddefnyddio 

deunyddiau addas, gan osgoi 'bargodion, onglau neu fathau eraill o adeiladwaith sy'n agored i ddifrod gan y 

tywydd' 

• wedi'i gynllunio yn y fath fodd fel bod dŵr glaw yn llifo’n rhwydd oddi arno  

• yn hawdd cyrraedd ato i’w lanhau (eto gan gofio am beryglon gwyntoedd cryfion a stormydd)  

• yn cynnwys Ystafell Ddarllen a Neuadd Arddangos o faint digonol ac na fyddai angen eu hymestyn.  

 

Cyhoeddwyd Greenslade yn enillydd yn gynnar ym 1909, a chafodd dyluniadau amrywiol y cystadleuwyr eu cyhoeddi yn 

British Competitions (Cyfrol 3, Rhan 1, ar gyfer y flwyddyn honno).  

 

Roedd ateb Greenslade yn glir, yn syml ac yn gyfoes, gan fabwysiadu’r rhaniad gofodol a’r mynegiant o swyddogaeth cryf 

hwnnw a oedd yn safonol mewn dyluniad llyfrgelloedd ar y pryd (yn enwedig yn yr Unol Daleithiau, gwlad yr oedd Greenslade 

wedi ymweld â hi fel rhan o'i ymchwil). Roedd y llyfrgell i fod o bedair prif adain neu floc, gydag adeiladau is wedi'u lleoli 



   
 

   
 

rhyngddynt, a’r ardaloedd tu mewn wedi’u goleuo gan bedwar cwrt caeedig. Byddai'r prif ffrynt yn wynebu’r gorllewin, gan 

edrych dros risiau allanol mawreddog a fyddai'n rhedeg i lawr trwy'r dreif cylchol islaw. Y tu mewn, roedd y llawr gwaelod 

isaf i gael ei neilltuo ar gyfer storio a gofalu am lyfrau, y prif lawr gwaelod wedi’i godi ar gyfer darllenwyr, a 

mynediad cyhoeddus i'r lloriau uwchben wedi'i gyfyngu i Oriel Gregynog yn unig. Yn yr un modd, bwriadwyd yr 

adain ogleddol ar gyfer darllen ac ymchwil, yr adain ddeheuol ar gyfer arddangos casgliad celf y llyfrgell, y bloc 

dwyreiniol ar gyfer storio, a'r bloc gorllewinol ar gyfer gweinyddu (y Bloc Gweinyddol). Roedd y rhain i gael eu 

cysylltu gan system o goridorau echelinol [Plât 2.2].  

 

Roedd y tu allan i'r prif adeilad hwn hefyd yn gynnyrch y tueddiadau cyfredol mewn dylunio dinesig a henebion, gyda'r eirfa 

neo-glasurol wedi dod yn boblogaidd mewn pensaernïaeth ddinesig a llyfrgelloedd ar ddechrau'r 20fed ganrif. Mae'r 

dylanwadau hyn hefyd i'w gweld yn yr Adeiladau Coffa yng Ngholeg Eton a ddyluniodd Greenslade gyda Laurence K. Hall 

(ac a gwblhawyd ym 1908), gyda thebygrwydd amlwg rhwng y ddau. Wrth i'r ffasiwn hwn barhau i'r 1920au, gwelir 

tebygrwydd amlwg rhwng Llyfrgell Genedlaethol Greenslade a gwaith Edward Lutyens yn y cyfnod rhwng y rhyfeloedd, lle 

defnyddiwyd carreg Portland a symlrwydd diaddurn bwriadol ar nifer o adeiladau cyhoeddus a phreifat, a hyd yn oed Y 

Senotaff (1919-20, Llundain) Platiau 2.3-2.6].  

 

Roedd adeilad Greenslade, fodd bynnag, i gael ei wynebu mewn carreg Portland ar lefelau uchaf y prif ffryntiau ond mewn 

gwenithfaen Cernywaidd garw islaw (mewn ymateb i’w leoliad agored mae’n debyg). Roedd y wynebau isradd i’w hadeiladu 

o frics. Y tu ôl i'r ffasadau hyn roedd adeiladwaith ffrâm ddur.  

 

Roedd dwy flynedd olaf adeiladu'r cyntaf o adeiladau Greenslade (adeiladau Grŵp A1) yn cyd -daro â dechrau'r Rhyfel Byd 

Cyntaf. Er eu bod yn dal i fod yn enfawr o ran graddfa, mae ffryntiau cyhoeddus mawreddog adain y dwyrain a'r gorllewin yn 

adlewyrchu hyn, gyda manylion dylunio mwy cynnil a’r nodweddion neo-glasurol yn llai amlwg.  

 

Roedd cysyniad Greenslade hefyd yn darlunio adeiladau pafiliwn ar raddfa lai ar y naill ochr a'r llall, a phorthdy, i gyd mew n 

arddull glasurol. 

 

Y Pensaer Cyntaf: Sidney Kyffin Greenslade (1867-1955), FRIBA, gyda chymorth Syr Reginald Blomfield  

 

Cafodd Greenslade ei eni yng Nghaerwysg ac roedd yn rhannu ei amser rhwng y cartref teuluol a’i ystafelloedd yn Gray's Inn 

Square, Llundain. Dyfarnwyd gwobr Myfyriwr Pugin iddo ym 1891 ac yn ddiweddarach daeth yn Gymrawd Sefydliad 

Brenhinol Penseiri Prydain. 

 

Nid oedd Greenslade yn arbennig o gynhyrchiol ond mae ei weithiau adnabyddus yn brawf o’i ddawn enfawr. Yn flaenllaw 

ymhlith y rhain mae Llyfrgell Genedlaethol Cymru a Llyfrgell a Neuadd Ysgol Coleg Eton (Adeiladau Coffa) 1908, yr olaf 

mewn partneriaeth ag un o gyn-ddisgyblion y Coleg, Laurence K. Hall.  

 

Roedd Greenslade yn erthygledig i Edward Ashworth o Gaerwysg ym 1884 a’i brosiect mawr cyntaf oedd gwaith dylunio 

mewnol yn Eglwys Gadeiriol y Santes Anne, Leeds (1901-4), yn cynorthwyo John Henry Eastwood. Wedi hynny 

cynorthwyodd T. H. Lyon ar Eglwys Gadeiriol Sant Pedr, Adelaide, De Awstralia, ac L. K. Hall ar Lyfrgell Coffa Rhyfel De 

Affrica yng Ngholeg Eton (1904). Yn ddiweddarach, aeth Greenslade ymlaen i gynorthwyo W. D. Caroe, Thomas Collcutt a 

Henry Florence, yn ôl pob tebyg yn swyddfa'r pensaer Celf a Chrefft W. R. Caroe.  

 

Roedd Greenslade yn dioddef o iechyd gwael ac, fel yr oedd ei ysgrif goffa yn The Builder yn nodi, , nid oedd ganddo 'allu 

busnes’; roedd yn ei chael yn anodd delio â phethau ychwanegol adeiladwyr, draeniau a phlymio...'. Roedd Greenslade yn 

llawer mwy cartrefol yng nghwmni penseiri Celf a Chrefft fel Henry Wilson a W. R. Lethaby, neu gasglwyr celf erai ll.  

 

Ymddiswyddodd Greenslade fel pensaer i'r Llyfrgell Genedlaethol ym 1927 ond daliodd ati i ymarfer rywfaint, gan gydweithio 

â Vincent Harris ar adeiladau cyntaf Coleg y Brifysgol, Caerwysg ar ôl y Rhyfel Byd Cyntaf. Ac yntau’n frwd dros gasglu 

cerameg, printiau, llyfrau cain a gwydr ac yn aelod o Urdd y Gweithwyr Celf, penodwyd Greenslade hefyd yn Guradur 

Ymgynghorol Amgueddfa Celf a Chrefft Coleg Prifysgol Cymru, Aberystwyth ym 1918 (swydd a ddaliodd tan 1936).  

 

Gan mai dim ond nifer cymharol fach o weithiau y gellir eu priodoli i Greenslade, nid yw’n adnabyddus iawn heddiw.  

 

Syr Reginald Theodore Blomfield (1856-1942), FRIBA 

 

Cafodd Blomfield, a anwyd yn Nyfnaint, ei hyfforddi o dan ei ewythr Syr Arthur William Blomfield (1829 -99) ac yn Ysgolion yr 



   
 

   
 

Academi Frenhinol. Ar ôl sefydlu practis yn Llundain ym 1884, buan iawn y daeth i amlygrwydd, gan wasanaethu fel Athro 

Pensaernïaeth yn yr Academi Frenhinol (1906-10) ac fel Llywydd y RIBA ym 1912. Yn awdur a darlunydd pensaernïaeth a 

hanes pensaernïaeth a gerddi, yn ddylunydd gerddi a dodrefn, ac yn Ysgrifennydd Anrhydeddus Urdd y Gweithwyr Celf, 

roedd gyrfa Blomfield ar ei hanterth yn y cyfnod Edwardaidd. Ar ôl derbyn y Fedal Aur Frenhinol am Bensaernïaeth ym 1913 

cafodd ei urddo'n farchog am ei wasanaethau i bensaernïaeth ym 1919. 

 

Heddiw, mae Blomfield yn adnabyddus am ei ddyluniadau arddull "Wrenaissance" gan fod pensaernïaeth glasurol Ffrengig a 

gwaith Christopher Wren wedi dylanwadu’n fawr arno. Dyluniodd nifer o adeiladau addysgol, dinesig a domestig, yn fwyaf 

arbennig Coleg Goldsmiths (1908), Cwadrant Stryd y Rhaglaw (1910-30), warws yr Army and Navy Stores (1900), adeiladau 

yn Neuadd Lady Margaret, Rhydychen (1896), Oriel Usher (1927), a nifer o adeiladau mewn ysgolion cyhoeddus fel 

Sherborne. Dyluniodd neu ailgynlluniodd Blomfield hefyd nifer o blastai gwledig (gan gynnwys Chequers Court) ac, yn ei 

swydd fel Prif Bensaer i'r Comisiwn Beddau Rhyfel Ymerodrol, nifer o gofebion rhyfel (yn fwyaf nodedig Porth Menin).  

 

   

 

2.3 Grwpiau o adeiladau fel y mae'r Llyfrgell Genedlaethol yn bodoli heddiw  

 

2.3.1 Crynodeb o'r Grwpiau 

Gellir gweld pum prif grŵp yn yr adeilad fel y mae heddiw: 

• Grŵp A, yr adeilad a ddyluniwyd gan Greenslade 

o Grŵp A1: Ystafelloedd Darllen ac adeiladau bloc dwyreiniol a mewnol Prif Adeilad y Llyfrgell (1911 -16) 

o Grŵp A2: Stac Llyfrau Cyntaf (gogledd yn unig) a Bloc Gweinyddol Adeilad y Brif Lyfrgell (bloc 

gorllewinol) (1920au-30au) 

o Grŵp A3: Prif Neuadd (1950au) 

• Grŵp B, ychwanegiadau dilynol yn yr 20fed ganrif (1960au-1990au) 

• Grŵp C, ychwanegiadau yn yr 21ain ganrif (2000au hyd heddiw) 

 

 

2.4 Adeiladu Dyluniad Greenslade (Grŵp A1, Grŵp A2 a Grŵp A3): 1911-1955  

 

2.4.1 Adeiladu Grŵp A1 – Ystafelloedd Darllen a mannau cysylltiedig (Prif Adeilad y Llyfrgell, adain ogleddol a deheuol a'r 

blociau sy’n eu cysylltu): 1911-16 

Gosodwyd carreg sylfaen y Llyfrgell Genedlaethol newydd gan y Brenin Siôr V a'r Frenhines Mary ar 15 Gorffennaf 1911 

[Platiau 2.7-2.10]. Cwblhawyd y gwaith o adeiladu rhan gyntaf gwaith Greenslade – Grŵp A1, adain y gogledd a'r de, y 

bloc dwyreiniol (storfeydd) a blociau mewnol yr hyn a elwir heddiw yn Brif Adeilad y Llyfrgell – ym mis Awst 1915. 

Fodd bynnag, nid oedd y Bloc Gweinyddol ar yr ochr orllewinol (y bloc gorllewinol) wedi'i adeiladu eto, nac ychwaith y storfa  

lyfrau (y Stac Llyfrau Cyntaf) na’r Neuadd Fawr neu’r Brif Neuadd - sef, gellid dadlau, canolbwynt Prif Adeilad y Llyfrgell 

[Platiau 2.11-2.17]. Er hynny fodd bynnag, dechreuwyd trosglwyddo’r casgliadau i’r adeilad ac roedd y gwaith hwn wedi’i 

gwblhau erbyn mis Mawrth 1916, gyda’r Llyfrgell wedyn yn agor i’r cyhoedd [Platiau 2.18-2.19]. Gosodwyd y dreif mawr 

cylchol o flaen yr adeilad ar yr un pryd, gyda’r ffordd fynediad o’r gogledd yn troi’n ôl arni’i hun o dan yr adeilad fel y t eras 

canol.  

 

Fel hyn y daeth Llyfrgell Genedlaethol Cymru i fod y cyntaf o lyfrgelloedd cenedlaethol y DU i fod a chadwrfa lyfrau 

wedi’i hadeiladu’n arbennig i’r pwrpas, a gwblhawyd yn gymharol fuan ar ôl ei sefydlu. Mewn cyferbyniad, bu'n rhaid i'r 

Llyfrgell Brydeinig, a oedd yn gweithredu o'r Amgueddfa Brydeinig ers y 18fed ganrif, aros tan 1977 am adeilad Llyfrgell 

Brydeinig pwrpasol yn Euston Road. Ni chafodd yr Alban ychwaith adeilad llyfrgell genedlaethol pwrpasol tan 1956 

(dechreuodd y gwaith yn 1938, ar drothwy'r Ail Ryfel Byd). 

 



   
 

   
 

2.4.2 Adeiladu Grŵp A2 – Stac Llyfrau Cyntaf (rhan ogleddol yn unig) a Bloc Gweinyddol (bloc gorllewinol Prif Adeilad y 

Llyfrgell): 1928, 1937 

Roedd dyluniad gwreiddiol Greenslade hefyd yn cynnwys Bloc Gweinyddol a fyddai'n ffurfio bloc gorllewinol a phrif ffrynt y 

Llyfrgell hirsgwar, ynghyd â storfa lyfrau a fyddai'n ffurfio bloc mwy neu lai ar wahân i'r dwyrain (a thu ôl i’r adeilad). F odd 

bynnag, ni chwblhawyd y naill na'r llall fel rhan o'r gwaith a gynhyrchodd yr adeiladau Grŵp A1, a hynny gellid tybio, o leiaf 

yn rhannol oherwydd y rhyfel.  

 

Rhoddodd Greenslade y gorau i’w gomisiwn ym 1927. O ganlyniad, pan ddechreuodd y gwaith eto yn y cyfnod rhwng y 

rhyfeloedd, gwireddwyd ei ddyluniadau – gyda rhai newidiadau – gan Adams Holden a Pearson (enillwyr yr ail wobr yn y 

gystadleuaeth wreiddiol). 

 

Y Stac Llyfrau Cyntaf oedd yr darn gyntaf a oedd yn weddill o ddyluniad Greenslade i gael ei ddechrau. Cwblhawyd yr 

adeilad ym 1928, ar yr ôl troed byr yr oedd Greenslade wedi’i ddarlunio, gyda chysylltiad uniongyrchol ag Ystafell Ddarllen y  

Gogledd. 

 

Dilynodd y bloc gorllewinol, y Bloc Gweinyddol, ym 1937, gyda’i gwblhad yn creu adeilad tri llawr a oedd yn amgáu 

pedwar cwrt, y ffryntiau cyhoeddus i gyd mewn arddull adfywiad clasurol, wedi'u hwynebu mewn gwenithfaen a charreg 

Portland [Platiau 2.20-2.22].  

 

Yn ffurfio ffrynt gorllewinol newydd rhwng adain yr Ystafell Ddarllen, darluniwyd y bloc gorllewinol hwn fel bloc mawr canolo g, 

corps de logis, sy'n cynnwys mynedfa ffurfiol ac ystafelloedd seremonïol a busnes de facto yr adeilad, i gyd wedi'u lleoli ar 

y prif lawr gwaelod ac uwchben (y piano nobile), y cyfan wedi’u gosod ychydig o flaen y ddwy adain a oedd eisoes yn bodoli 

ar y naill ochr a'r llall.6 Er yn cadw’n bennaf at ddyluniadau Greenslade, mae dylanwad arddulliau Adams, Holden a Pearson 

a ffasiynau newydd y cyfnod rhwng y ddau ryfel byd i’w gweld yn y cyffyrddiadau Art Deco ar y balconïau a’r ffenestri, a’r tu  

mewn i’r adeilad yn y neuadd dderbyn ganolog sydd yn fwy onglog a chynnil ei dyluniad. Yn arbennig o nodedig yn y tu 

mewn mae'r cerfiadau mewn carreg a phren, a wnaed gan Joseph Armitage ym 1932-36 [Platiau 2.23-2.25]. 

 

Er bod yr adeilad wedi bod yn cael ei ddefnyddio ers 1916, dim ond ym 1937, ar ôl cwblhau’r bloc ffrynt gorllewinol y cafodd 

yr adeilad ei agor yn swyddogol gan y Brenin Siôr VI. 

 

Cwblhawyd y Rhodfa a’r Grisiau Mawreddog yn union o dan y ffrynt newydd ar yr un pryd.  

 

Yr Ail Benseiri: Adams Holden a Pearson  

 

Dechreuodd y bartneriaeth hon yn Llundain ym 1899, pan ymunodd Charles Holden (1875-1960) â chwmni Henry Percy 

Adam (1865-1930) fel prif gynorthwyydd, gan ddod yn bartner ym 1907. Ymunodd Lionel Pearson (1879-1953) fel partner ym 

1913 a pharhaodd y cwmni tan 1940.  

 

Roedd Adams Holden a Pearson yn un o gwmnïau pensaernïol pwysicaf hanner cyntaf yr 20fed ganrif, gyda'i brosiectau yn 

Llundain yn cynnwys Tŷ'r Senedd, nifer o adeiladau prifysgol, pencadlys Trafnidiaeth Llundain yn 55 Broadway, ac, o dan 

arweiniad Holden, mwy na 50 o orsafoedd Rheilffordd Tanddaearol Llundain (yn gynnwys eu haddurniadau mewnol, eu 

ffitiadau a'u dodrefn). Mae eu gwaith eraill yn cynnwys nifer o ysbytai, beddrod Oscar Wilde, a phrif ystafelloedd SS 

Caledonia ac SS Tuscania.  

 

Yn aelod sylfaenol o'r Gymdeithas Dylunio a Diwydiant (1915), gwasanaethodd Holden fel is -lywydd y RIBA ym 1935-37 a 

dyfarnwyd y Fedal Aur Frenhinol iddo ym 1936.  

 

2.4.3 Adeiladu Grŵp A3 – Prif Neuadd (Prif Adeilad y Llyfrgell): 1955 

Y canolbwynt gwych hwn oedd yr elfen olaf o ddyluniad gwreiddiol Greenslade ar gyfer Prif Adeilad y Llyfrgell i gael ei 

adeiladu.  

 

 
6 Dyma ddylanwad adeiladau clasurol arddulliau’r Dadeni, baróc a neo -glasurol amlycaf Ewrop gyda Phalas Blenheim a Phalas Versailles 

yn amlwg yn eu mysg, 

 



   
 

   
 

2.5 Adeiladu Grŵp B – Estyniadau i Lyfrgell Greenslade: Canol a diwedd y 20fed ganrif  

 

Nid oedd yr adeiladau dilynol yn rhan o ddyluniad gwreiddiol Greenslade. Ychwanegwyd y mwyafrif o'r rhai a adeiladwyd yng 

ngweddill yr 20fed ganrif y tu allan i'r hyn a elwir bellach yn Brif Adeilad y Llyfrgell, wedi'u ysgogi gan bwysau parhaus ar  le 

storio, swyddfeydd a mannau technegol ar gyfer cadwraeth. Fe wnaeth hyn yn ei dro arwain at alw cynyddol am offer a 

chyfarpar, nid yn unig i wasanaethu’r lleoedd newydd ond hefyd i ddarparu'r amodau amgylcheddol sy'n angenrheidiol mewn 

cyfleusterau storio modern.  

 

O ganlyniad i hyn cafodd yr adeilad ei ehangu drwy gyfres o brosiectau, yn dechrau gyda rhan gyntaf y Bloc Technegol, a 

adeiladwyd ym 1963 (y gweddill yn dilyn ym 1982), gan ddilyn dyluniadau gan Adams Holden a Pearson. Erbyn heddiw mae 

Comisiwn Brenhinol Henebion Cymru [Plât 2.26] wedi’u lleoli yn yr hen adeilad gweithdy hwn [Plât 2.26].   

 

Dilynodd rhan ddeheuol y Stac Llyfrau Cyntaf a’r bloc cyswllt cysylltiedig ym 1968  

 

Adeiladwyd yr estyniadau dilynol yn bennaf ar ochr ddeheuol yr adeilad (i ffwrdd or prif ffrynt) Y cyntaf, a adeiladwyd ar hy d 

wal allanol y Stac Llyfrau Cyntaf, oedd yr Ail Stac Llyfrau (1972), ar y llawr gwaelod yn unig, gyda'r lloriau uwchben wedi'u 

cwblhau ym 1982, dyluniwyd y stac hwn gan Adams Holden a Pearson [Platiau 2.27-2.28]. Yn ne pellaf y safle, cwblhawyd y 

Trydydd Stac Llyfrau ym 1998, wedi'i ddylunio gan Bartneriaeth Burgess ac yn dyblu lle storio'r Llyfrgell Genedlaethol.  

 

Cafodd yr ychwanegiadau hyn yn ne’r safle hefyd eu hymestyn allan i’r cefn, lle ychwanegwyd y Storfa Allanol, hefyd gan 

Adams Holden a Pearson, ym 1991 (gyda gwaith pellach yn 2004). Ychwanegwyd yr ystafell boeler sydd wrth ymyl yr hyn 

sydd bellach yn adeilad y Comisiwn Brenhinol hefyd ym 1991. 

 

Arweiniodd yr angen am fwy o le at fewnlenwi dau o bedwar cwrt Greenslade ym Mhrif Adeilad y Llyfrgell, ar y llawr 

gwaelod isaf a'r prif lawr gwaelod. Ym 1978 llenwyd y cwrt gogledd-orllewinol i ddarparu estyniad i'r Ystafell Gatalog a chaffi 

newydd (bellach wedi’i droi’n brif doiledau cyhoeddus y llyfrgell, sy'n gwasanaethu'r fynedfa newydd, a storfa uwchben). 

Dilynodd mewnlenwad y cwrt gogledd-ddwyreiniol ym 1986, gyda’r llawr gwaelod heddiw yn cael ei ddefnyddio ar gyfer storio 

a'r llawr uwchben yn cael ei ddefnyddio gan y Comisiwn Brenhinol fel ystafell ddarllen (ar y cyd â'i adeilad cysylltiedig).  

 

 

2.6 Adeiladu Grŵp C – Ychwanegiadau Pellach a Gwaith Arall: Yr 21ain Ganrif  

 

Parhaodd yr angen i ddarparu mwy o le, a lle o fathau penodol, wedi hyn. Mae rhywfaint o hyn wedi digwydd ar ffurf 

mewnlenwi’r cyrtiau ymhellach (gyda’r syniad o gyrtiau wedi’i gyflwyno gan Greenslade ac yn parhau yn yr ychwanegiadau 

dilynol). Arweiniodd hyn felly at gwblhau Y Drwm - mewnlenwad yng nghwrt de-ddwyreiniol Prif Adeilad y Llyfrgell yn 2005. 

Dilynodd bloc gweinydd rhagsaernïedig deulawr a gweithdai cadwraeth yn 2006, yn y cwrt rhwng y Stac Llyfrau Cyntaf a'r 

Ail Stac Llyfrau, tra mewnlenwyd gofod tebyg rhwng yr Ail Stac Llyfrau a'r Trydydd Stac Llyfrau yn 2014 i ychwanegu'r 

Trydydd Adeilad Llyfrgell, gan greu gofod swyddfa pellach. Mae Adeilad Tîm Ystadau ac Ystafell Bost newydd wedi'i 

hychwanegu yn fwy diweddar, gan ddisodli caban symudol deulawr a oedd wedi'i leoli i'r gogledd, ac sydd wedi'i gynllunio fel 

y gellir ei dynnu oddi yno’n gyfan gwbl. Mae hefyd yn darparu lle storio a mynediad ar gyfer gweithwyr ac mewn argyf wng i 

Oriel Gregynog, gan ganiatáu cynnydd yn y capasiti diogel uchaf [Plât 2.29].  

 

O ganlyniad i fewnlenwi, dim ond un cwrt, y de-orllewin, sydd heb ei ddatblygu o fewn Prif Adeilad y Llyfrgell. Mae sawl 

adeilad yn meddiannu'r cwrt rhwng y Stac Llyfrau Cyntaf a'r Ail Stac Llyfrau, gan adael dim ond ei ganol heb ei ddatblygu, tr a 

cafodd lle tebyg rhwng yr Ail Stac Llyfrau a'r Trydydd Stac Llyfrau ei ddileu’n gyfan gwbl ar gyfer yr un mewnlenwad mawr a 

greodd ofod swyddfa a storfeydd ychwanegol (y Trydydd Adeilad Llyfrgell.   

 

Mae gweithiau eraill wedi canolbwyntio ar ail-bwrpasu ac ailfodelu. Yn benodol, mae mannau llai ar lawr gwaelod isaf Prif 

Adeilad y Llyfrgell wedi'u cyfuno i greu mynedfa newydd a siop, bwyty, toiledau a lle addysgol  (i gyd yn 2001), tra cafodd 

Ystafell Ddarllen y Gogledd ei hailfodelu fel Canolfan Archifau Darlledu Cymru yn 2022.  

 

Mae gwaith pellach ym Mhrif Adeilad y Llyfrgell wedi cynnwys adnewyddu Oriel Gregynog, ailosod y pibellau gwresogi i'r 

gorllewin ac, yn allanol, adnewyddu ffenestri’r bloc gorllewinol, yr adain ddeheuol, Ystafell Ddarllen y Gogledd a’r Adran 

Llawysgrifau. Godwyd llechi a phlwm newydd ar doeau’r mannau hyn ac Ystafell Herbert Morgan yn ogystal â'r mansardau, 

cornisiau, gwteri a ffenestri dormer. Ar draws yr adeilad, mae’r garreg Portland hefyd wedi'i thrwsio (ac mewn mannau wedi'i 

hadnewyddu), mae ffenestri pyramid gwydr wedi’u gosod a thoeau copr wedi’u hychwanegu i’r neuadd ganolog, y grisiau a'r 



   
 

   
 

cyntedd uchaf. 

 

Yn y mannau modern (adeiladau Grŵp B a Grŵp C), mae swyddfeydd yr Ail Stac Llyfrau i gyd wedi’u hailwampio, Ystafell 

Reoli newydd wedi'i gosod, ac amrywiol doeau wedi’u hailosod.   

 

Cwblhawyd yr adeilad cyfagos sy’n gartref i’r Ganolfan Uwchefrydiau Cymreig a Cheltaidd yn 2001. Mae hwn yn 

annibynnol ac nid yw erioed wedi bod yn rhan o adeilad y Llyfrgell Genedlaethol.  

 

2.7 Yr adeilad fel y mae'n bodoli heddiw 

 

Mae'r adeilad wedi'i gynllunio’n fwriadol fel bod rhywun yn dynesu ato, ei weld, ei brofi a'i werthfawrogi o'r gorllewin, lle  mae 

wyneb blaen a phwysicaf adeilad Greenslade yn edrych allan dros y Grisiau Mawreddog a'r Rhodfa islaw  [Plât 2.30]. 

Mae'r wyneb hwn yn cynnwys y bloc gorllewinol (y Bloc Gweinyddol, a gwblhawyd yn y 1930au), wedi'i fframio i'r naill ochr 

a’r llall gan yr esgyll neu'r pafiliynau a ffurfiwyd gan Ystafelloedd Darllen y Gogledd a'r De), grisiau allanol sy'n arwain at y 

fynedfa fawreddog ar y prif lawr gwaelod (sy'n cyfateb i'r llawr cyntaf) [Plât 2.31]. Mae wynebau ochr esgyll yr Ystafell 

Ddarllen - wynebau gogleddol a deheuol yr adeilad - felly’n ffurfio ochrau adeilad Greenslade. Cafodd yr ochr ddeheuol, sy'n 

weladwy wrth edrych i fyny ar yr adeilad o’r dref, ei drin yn debyg i du blaen yr adeilad (gor llewinol) [Platiau 2.32-2.34]. 

Cafodd yr ochr ogleddol, nad yw mor weladwy, ei wynebu yn yr un deunydd a chefn yr adeilad (y dwyrain) - y tu allan i'r Stac 

Llyfrau Cyntaf. Fe’u hadeiladwyd o frics gyda cherrig addurnol syml, yn yr un modd a thu mewn yr adeilad yn y waliau sy’n 

wynebu’r pedwar cwrt mewnol [Platiau 2.35-2.37]. 

 

Mae'r egwyddor hon wedi’i pharchu yn y mwyafrif o'r ychwanegiadau dilynol. Roedd Stac Llyfrau Cyntaf Greenslade yn 

ymarferol ei natur, yn storfa lyfrau (Stac Llyfrau Cyntaf) ac yn unol â hynny, yn ffurfio cefn ei adeilad, gyda’i statws a’i 

gymeriad eilaidd yn amlwg nid yn unig oherwydd ei leoliad, wedi’i osod fel y mae yn y cefn, i ffwrdd o galon yr adeilad a heb 

fod y sownd i’r adain ddeheuol, ond hefyd yn ei waliau allanol brics plaen. Parhaodd yr ymdriniaeth hon gyda’r mwyaf o'r 

blociau dilynol, sydd i gyd wedi’u lleoli’n bennaf yn y cefn (dwyrain). Felly, mae’r rhain hefyd yn wedi’u hadeiladu o frics yn 

unol â dyluniad Greenslade ar gyfer ochrau trydyddol/cefn yr adeilad, wedi’u gosod ychydig yn ôl oddi wrth y prif adeilad, 

patrwm a sefydlwyd gyda’r Stac Llyfrau Cyntaf, ac sydd trwy hynny’n dangos eu cymeriad eilaidd fel ychwanegiadau 

diweddarach ac yn osgoi cystadleuaeth bensaernïol ag adeilad Greenslade, y ffrynt a’r prif adeilad [ Platiau 2.38-2.39]. Yn 

dilyn llinell adeiladu daprog, mae'r adeiladau dilynol hyn yn rhedeg i du mewn y safle, i'r de o wyneb dwyreiniol adeilad 

Greenslade, ac maent wedi ymestyn yr adeilad bron i derfyn dwyreiniol ei lain. Ar eu pen deheuol mae ffordd fynediad yn 

darparu mynediad i du mewn y safle, ar gyfer swyddogaethau gwasanaethu [Platiau 2.40-2.43].  

 

Mae nifer fach o adeiladau ychwanegol hefyd wedi'u codi yma yn nhu mewn caeëdig y safle, fel rhes o weithdai sy'n 

rhedeg ar hyd ei ymyl ac, yn fwy nodedig, y Storfa Allanol (y mae cyfyngiadau’r safle i raddau helaeth wedi ordeinio ei 

chynllun a’i safle). Mae’n amlwg iawn o’i hedrychiad mai hon yw ardal ‘cefn tŷ’ a gwasanaethu’r Llyfrgell [ Platiau 2.45-2.46]. 

Mae bin pren/storfa ailgylchu wedi’i leoli wrth ei mynedfa, lle mae’r ffordd yn arwain tua’r brifysgol [Plât 2.47].  

 

Mae dau adeilad hefyd wedi'u hadeiladu’n gyflinellol â phrif ffrynt adeilad Greenslade, i'r gogledd ohono, er bod y 

dopograffeg a'r ffaith eu bod wedi’u gosod ychydig yn ôl yn golygu nad ydynt yn amlwg iawn o’r dreif nac ychwaith o’r 

Rhodfa. Mae'r rhain yn cynnwys yr adeilad cymharol ddiweddar sy’n gartref i’r Ganolfan Uwchefrydiau Cymreig a Cheltaidd 

ac, i'r de, boeler y Llyfrgell Genedlaethol, yr olaf wedi'i gynllunio er mwyn cuddio ei swyddogaeth gwasanaethu o'r gorllewin . 

Mae'r hen Floc Technegol (cartref Comisiwn Brenhinol Henebion Cymru bellach) wedi'i leoli y tu ôl, ac nid yw’r rhan fwyaf 

ohono i’w weld o’r tu blaen [Plât 2.49].  

 

Mae strwythurau ychwanegol, y mwyafrif ag ôl troed bach, wedi'u hychwanegu'n raddol o fewn tri o bedwar cwrt mewnol Prif 

Adeilad y Llyfrgell ac yn y cyrtiau a oedd gynt yn gwahanu'r adeiladau diweddarach (Grŵp B).  

 

2.7.1 Gwreiddiau, Cymeriad a Chyfnodau Gwahanol Rannau'r Prif Adeilad [Platiau 2.50-2.51]  

Gellir rhannu'r prif adeilad i’r grwpiau canlynol yn ôl gwreiddiau eu dyluniad a'u perthynas ganlyniadol â Phrif Adeilad y 

Llyfrgell.  
 

Grŵp A1, Grŵp A2 a Grŵp A3: 1911-16, 1928-37 a 1955: esgyll y gogledd a'r de a’r bloc dwyreiniol (A1), bloc 

gorllewinol (Bloc Gweinyddol) (A2) a’r Brif Neuadd (A3) a Phrif Adeilad y Llyfrgell, a'r Stac Llyfrau Cyntaf (A2)  

 

Adeiladu’r adain ogleddol a’r adain ddeheuol (Ystafelloedd Darllen) a strwythurau cysylltu ym 1911 -16, o dan Greenslade. 



   
 

   
 

Gan ddilyn dyluniadau Greenslade, ond heb ei gyfranogiad, ychwanegwyd rhan ogleddol y Stac Llyfrau Cyntaf (wedi’i 

gysylltu ag Ystafell Ddarllen y Gogledd) ym 1928 a'r bloc ffrynt neu'r corps de logis (Bloc Gweinyddol) ym 1937. Roedd y tair 

cydran wedi'u cynnwys yn nyluniad gwreiddiol Greenslade. 

 

Yn dilyn hyn, yn 1955, adeiladwyd y Brif Neuadd 

 

gyda therasau cysylltiedig a'r dreif cylchol, yn cynnwys y Rhodfa a'r Grisiau Mawreddog 

 

Pensaer – Sidney Greenslade gyda chymorth Reginald Blomfield (Grŵp A1) ac Adams Holden a Pearson, wedi addasu 

dyluniad Greenslade, gyda cherfiadau addurniadol mewnol gan Joseph Armitage (Grŵp A2).  

 

Cyfnodau: Cam 1, Cam 2 

 

[Platiau 2.52-2.59] 

 

 

Grŵp B: 1960au-90au: Cwblhau'r Stac Llyfrau Cyntaf, ychwanegu adeiladau pellach y tu hwnt i Brif Adeilad y 

Llyfrgell, a mewnlenwi cyrtiau Prif Adeilad y Llyfrgell 

 

Nifer o wahanol raglenni o waith, yn cynnwys ychwanegu'r Bloc Technegol (1963, a ymestynnwyd ym 1981, sydd bellach yn 

gartref i’r Comisiwn Brenhinol), yr Ail Stac Llyfrau (y llawr gwaelod ym 1972 a'r lloriau uwchben ym 1982), y Storfa Allanol a'r 

ystafell boeler (y ddau yn 1991) a'r Trydydd Stac Llyfrau (1998), ynghyd â gweithdai llai (1981 ac yn ddiweddarach).  

 

Yn ogystal, cwblhau'r Stac Llyfrau Cyntaf trwy ei ymestyn i'r de (1965) a mewnlenwi dau o gyrtiau Prif Adeilad y Llyfrgell 

(1978, 1986). 

 

Hefyd, gwaith cadwraeth i’r cerrig Portland ar du blaen adeiladau Grŵp A1 a Grŵp A2 (1969, 1983).  

 

Penseiri – Adams Holden a Pearson a Phartneriaeth Burgess. 

 

Cyfnodau: Cam 2, Cam 3  

 

[Platiau 2.60-2.66] 

 

  

Grŵp C: 2000 ymlaen Newidiadau i’r fynedfa a chyfleusterau newydd i ymwelwyr, ychwanegu Y Drwm, rhagor o waith 

mewnlenwi cyrtiau, a Thrydydd Adeilad y Llyfrgell, a newid defnydd Ystafell Ddarllen y De 

 

Er na fu unrhyw raglenni datblygu mawr ar yr un raddfa â rhai’r blynyddoedd cynharach, mae ychwanegiadau wedi'u gwneud 

o fewn y cyrtiau. 

 

Mae'r rhain yn cynnwys Y Drwm (2005, gan fewnlenwi’r trydydd o bedwar cwrt Prif Adeilad y Llyfrgell), y bloc gweinydd 

cyfrifiadurol rhagsaernïedig ac adeiladau gweithdy cadwraeth (y ddau yn 2006, y tu mewn i'r cwrt rhwng y Stac Llyfrau Cyntaf 

a'r Ail Stac Llyfrau), a bloc swyddfa'r Trydydd Adeilad Llyfrgell (2014, yn y cwrt rhwng yr Ail Stac Llyfrau a'r Trydydd Stac 

Llyfrau). Yn fwy diweddar, adeiladwyd yr Ystafell Bost Newydd a'r Swyddfeydd Ystadau (y gellir eu datgymalu'n gyfan gwbl), 

sydd hefyd yn darparu lle storio, allanfa frys a lle i’r lifft gwasanaeth ar gyfer Oriel Gregynog, pan chwalwyd yr adeilad yn y 

cwrt i’r gogledd-orllewin o'r Stac Llyfrau Cyntaf,  

 

Trwy ailfodelu ychwanegwyd mynedfa newydd, toiledau, siop, bwyty ac ardal addysgol gysylltiedig (2001), wedi’u 

gwasanaethu gan waith parth cyhoeddus i'r de a'r gorllewin o'r adeilad, ac ail -agorwyd Ystafell Ddarllen y De fel Canolfan 

Archif Darlledu Cymru yn 2022. 

 

Yn arbennig hefyd gwnaed gwaith adnewyddu mewnol ac allanol ym Mhrif Adeilad y Llyfrgell.  

  

Penseiri – Partneriaeth James Jenkins, Darnton B3. 

 

Cyfnodau: Cam 4 



   
 

   
 

 
[Platiau 2.67-2.69] 

  

 

  



   
 

   
 

3.0 Crynodeb o'r Arolygon Safle 
 

 

3.1 Cyflwyniad: Yr Adeilad ar ei Safle  

 

Saif Llyfrgell Genedlaethol Cymru mewn parc a gardd cofrestredig (Gradd II). Mae’r parc a’r ardd yn cynnwys teras gyda 

lawntiau wedi'u tirlunio a gwelyau blodau yn union islaw dreif sy'n rhedeg trwy'r parc gan wahanu'r ardal hon oddi wrth y 

glaswelltir eang i'r gorllewin a'r de.   

 

Yn ei gyfanrwydd, mae'r adeilad yn cyflwyno ei brif ffrynt i'r gorllewin, uwchben y teras. Mae ffrynt eilaidd yr adeilad i'w ochr 

ddeheuol, ac, mewn termau gweithredol, mae cefn yr adeilad i’r gogledd a’r dwyrain. Mae'r ochr ogleddol i'w weld i ryw 

raddau o'r dreif cyhoeddus, gyda’r olygfa honno yn bennaf o Brif Adeilad y Llyfrgell, a dim ond ychydig iawn o’r ffrynt 

dwyreiniol sydd i’w weld.  

 

Mae'r mwyafrif helaeth o ymwelwyr yn dod i’r safle ar hyd y dreif, sy'n mynd â cherbydau ar hyd y prif ffrynt (gorllewinol) a 'r 

rhan o'r ffrynt deheuol sydd yn union nesaf ato. Yma, maent yn gorffen eu taith yn y maes parcio i ymwelwyr sydd wedi'i leoli  

i'r de-orllewin o’r adeilad. Mae ychydig o draffig yn parhau ar hyd y ffrynt deheuol (neu’r ochr) i fynd i mewn i gampws y 

brifysgol y tu hwnt. Mae iard wasanaeth wedi'i lleoli ar ochr ogleddol y prif adeilad ac nid yw'n hygyrch i'r cyhoedd.  

 

Mae'r safle’n goleddfu’n serth tua’r gorllewin ac mae’r adeilad wedi leoli yn y fath fodd fel ei fod yn gwneud y mwyaf o’r 

lleoliad agored a’r golygfeydd am allan ar yr un pryd â sicrhau ei amlygrwydd ei hun. Ymatebir i, a mynegir y dymuniad i 

wneud y mwyaf o’r lleoliad yn nyluniad yr adeilad, nid yn unig yn allanol ond hefyd yn fewnol ym Mhrif Adeilad y Llyfrgell (yr 

adeilad gwreiddiol) ac yn fwy cyffredinol yn lleoliad ac ôl troed allanol yr ychwanegiadau dilynol.  

 

3.2 Y Cyfadeiladau  

Mae'r Llyfrgell Genedlaethol, er yn cael ei rhedeg fel un adeilad gydag un brif fynedfa, yn cynnwys nifer o strwythurau 

cysylltiedig o wahanol oedrannau, arddulliau a meintiau [Plât 3.1].  

 

Y prif adeilad, Prif Adeilad y Llyfrgell, yw crynswth y Llyfrgell fel y’i dyluniwyd yn wreiddiol (ar y cyd â'r Stac Lyfrau Cy ntaf, y 

rhan ogleddol yn unig), ac fe'i adeiladwyd yn y cyfnod Edwardaidd a'r blynyddoedd rhwng y rhyfeloedd. Hwn yw adeilad 

pennaf y Llyfrgell Genedlaethol o hyd ar gyfer ei weithgareddau wyneb yn wyneb â’r cyhoedd, gan mai yma y mae’r holl 

leoedd ar gyfer arddangosfeydd, gweithgareddau/digwyddiadau ac ymchwil gyhoeddus, ochr yn ochr â chyfleusterau 

ymwelwyr, ymysg swyddogaethau erai ll. Hwn hefyd yw canolbwynt y Llyfrgell o safbwynt bensaernïol ac o ran ei delwedd a’i 

hunaniaeth gyhoeddus. Mae rhan ogleddol y Stac Llyfrau Cyntaf (sydd hefyd yn rhan o'r dyluniad gwreiddiol ac wedi'i 

adeiladu ar yr un pryd), wedi'i lleoli i'r dwyrain o Brif Adeilad y Llyfrgell. Dim ond o’r cefn y gellir ei weld, yn yr iard 

wasanaethu breifat (gyda’i ffrynt wedi’i guddio gan ei estyniad diweddarach ei hun i'r de) [Platiau 3.2-3.3].  

 

Mae'r ychwanegiadau dilynol wedi’u lleoli bron yn gyfan gwbl i’r de o’r Stac Llyfrau Cyntaf. Mae'r ardal hon i'r de yn cynnwy s 

yr Ail Stac Llyfrau, y Trydydd Adeilad Llyfrgell a'r Trydydd Stac Llyfrau, ynghyd ag amrywiol flociau mewnlenwi yn y cyrtiau 

mewnol a oedd yn wreiddiol yn gwahanu’r adeiladau hyn. Mae'r mewnlenwadau llai hyn wedi'u cyfyngu o fewn y grŵp o 

adeiladau ac, ar wahân i un, nid ydynt yn weladwy o'r ffrynt cyhoeddus. Wedi'i hychwanegu at gefn gweithredol preifat 

(gogledd) yr estyniadau hyn mae'r Storfa Allanol, sy'n ymestyn i'r iard wasanaeth/mynediad y tu ôl, ac er wedi’i chysylltu a’r 

adeiladau hyn, fe’i gwahaniaethir oherwydd ei bod wedi’i lleoli y tu ôl iddynt. Mae ystafell beiriannau ddeulawr hefyd yn ffi nio 

ag ochr ogleddol y Trydydd Stac Llyfrau gyda mynediad iddi o'r iard wasanaeth, ac mae’n gwbl ar wahân a gwahanol ei 

gweithrediad i swyddfeydd a storfeydd yr adeiladau cyfagos. Mae adeilad gweithdy unllawr bach yn eistedd ar berimedr yr 

iard ac wedi'i wahanu oddi wrth yr adeiladau eraill gan y ffordd fynediad sy'n rhedeg trwy'r iard [Platiau 3.4-3.8]. 

 

Mae'r eithriad i'r patrwm hwn o ddatblygiad diweddarach i’w weld yn y gogledd, lle adeiladwyd yr hyn a oedd yn wreiddiol yn 

Floc Technegol (gweithdai cadwraeth) ar ochr ogleddol Prif Adeilad y Llyfrgell yn y 1960au (ac wedi'i ymestyn yn y 1980au). 

Mae gan y bloc unllawr hwn wyneb carreg lle mae'n edrych dros y dreif cyhoeddus, ond lle mae’n rhedeg i du mewn yr iard 

wasanaeth yn gyfochrog â Phrif Adeilad y Llyfrgell, mae wedi’i wneud o frics. Mae bellach yn gartref i Gomisiwn Brenhinol 

Henebion Cymru (CBHC), gyda choridor gwydr wedi’i ychwanegu ar hyd ei ffrynt deheuol. Mae bloc llinellol wedi’i adeiladu o 

frics yn parhau allan o'r adeilad hwn ac yn rhedeg i'r dwyrain i'r iard wasanaeth. Fodd bynnag mae ei du allan, ar yr ochr 

orllewinol, wedi’i wynebu mewn carreg olau gan sicrhau cysondeb o ran edrychiad yr adeilad ar hyd ochr orllewinol y dreif 



   
 

   
 

cyhoeddus. Mae hyn hefyd yn cuddio'r fynedfa i'r ystafell boeler a llawer o'i simneiau, gyda'r rhain wedi'u lleoli i'r de 

uniongyrchol [Platiau 3.9-3.12]. Mae adeilad arall i'r dwyrain o'r bloc ffrynt hwn ac er ei fod yn amlwg yn fodern mae'n 

cydweddu â'i leoliad ar hyd ei ffrynt (gan ei fod wedi’i wynebu mewn carreg olau), a lle mae’n wynebu’r tu mewn i’r safle (ga n 

ei fod o fric gyda bandiau o garreg). Adeiladwyd y bloc deulawr hwn ar gyfer y Ganolfan Uwchefrydiau Cymreig a Cheltaidd, 

sy'n rhan o Brifysgol Cymru. Nid yw'r adeilad hwn a'r hen Floc Technegol (gweithdai cadwraeth) yn cael eu disgrifio 

ymhellach gan nad ydynt yn cael eu defnyddio gan y Llyfrgell Genedlaethol [Platiau 3.13-3.15]. Fodd bynnag maent yn 

wahanol i weddill y bloc oherwydd eu bod yn adeiladau cymharol fach, nid yn unig o ran eu hôl troed ond hefyd oherwydd eu 

bod yn isel.  

 

Mae'r cyfadeiladau sydd wedi’u meddiannu gan y Llyfrgell Genedlaethol wedi’u huno oherwydd eu graddfa fertigol gymharol 

gyson, eu maint sylweddol, eu brics brown golau (mewn gwahanol arlliwiau), wedi’u gwrthgyferbynnu â charreg olau’r tu 

blaen a’r addurniadau, wynebau cyffredinol wastad eu hochrau a’u cefnau a chymeriad cilfachog llawer o'r ochr ddeheuol 

agored. Mae'r rhain i gyd, oherwydd eu hedrychiad mwy diymhongar, yn amlygu statws pensaernïol a threfniadol uwch y prif 

ffrynt. Gyda'r ychwanegiadau diweddarach yn fwriadol israddol ac eilaidd o safbwynt pensaernïol, nid yw'r wyneb deheuol yn 

gwneud unrhyw ddatganiad pensaernïol mawreddog. O ganlyniad, mae'r diddordeb pensaernïol mwyaf yn y fynedfa 

ddeheuol a adeiladwyd ar ôl y rhyfel a'r estyniad deheuol i 'r Stac Llyfrau Cyntaf, sy'n ymateb i’w leoliad wrth ymyl yr estyniad 

ochr i’r prif ffrynt trwy’r defnydd o frics brown tebyg (ond nid union yr un fath) gyda bandio cerrig llwydfelyn. Mae rhywfai nt o 

ddiddordeb hefyd yn y Trydydd Stac Llyfrau sy'n nodi dychweliad modern i bensaernïaeth fwy ymatebol a sympathetig (mewn 

cyferbyniad â'r ychwanegiadau a godwyd ar ôl y rhyfel). Hyd yn oed yma, fodd bynnag, nid oes unrhyw ddatganiadau 

beiddgar o swyddogaeth, gyda’r gwaith brics yn blaen a'r drysau a'r ffenestri’n  syml, yn unol â'u defnydd fel storfeydd a 

swyddfeydd. Mae absenoldeb arwyddion a negeseuon cyhoeddus yn amlwg ar draws yr adeilad heblaw wrth ymyl yr hyn 

sydd bellach yn brif fynedfa.  

 

Mae uchder adeiladau yn amrywio ar draws y cyfadeiladau, fel y mae nifer y lloriau. Tri llawr yn bennaf sydd i Brif Adeilad y  

Llyfrgell (llawr gwaelod isaf i’r ail lawr), gydag atig trydydd llawr i'r bloc gorllewinol ac ardal beiriannau ar lefel y to i'r bloc 

dwyreiniol a’r Drwm gerllaw. Mae'r mewnlenwad i'r cyrtiau gogledd -orllewinol a gogledd-ddwyreiniol yn ddeulawr (llawr 

gwaelod isaf a llawr gwaelod).  

 

Yn y dwyrain, mae'r Stac Llyfrau Cyntaf, yr Ail Stac Llyfrau, y Trydydd Adeilad Llyfrgell a'r Trydydd Stac Llyfrau i gyd yn c hwe 

llawr o uchder (llawr gwaelod isaf i'r pedwerydd llawr), tra bod yr ystafell beiriannau sydd ynghlwm wrth y Trydydd Stac 

Llyfrau yn ddeulawr (llawr gwaelod isaf a llawr gwaelod). Y tu ôl i'r rhain, mae’r Storfa Allanol yn adeilad pedwar llawr (llawr 

gwaelod isaf i’r trydydd llawr). 

 

Yn yr iard wasanaeth, mae'r ystafell boeler yn danddaearol tra mai llawr gwaelod yn unig yw’r gweithdai ar y perimedr.  

 

Mae storfa finiau ac ailgylchu wedi’i lleoli ar wahân, yn union i’r de-orllewin. Mae hwn yn strwythur pren syml ac nid yw'n cael 

ei ddisgrifio isod [Plât 3.16].  

 

3.3 Prif Adeilad y Llyfrgell (1916, 1937 a 1955)   

 

3.3.1 Y tu allan  

Mae perimedr yr adeilad hwn yn ffurfio ôl troed hirsgwar yn fras, sy'n cynnwys adain y gogledd a’r de a’r blociau dwyreiniol a 

gorllewinol. Mae'r rhain gyda'i gilydd yn amgáu grŵp o strwythurau a choridorau mewnol a godwyd mewn sawl gwahanol gam 

(yn y cyfnod Edwardaidd a rhwng y ddau Ryfel Byd) wedi’u gosod o amgylch pedwar cwrt hirsgwar a oedd yn wreiddiol yn 

rhoi golau naturiol i’r tu mewn. Dros amser, mae'r cyrtiau hyn wedi'u llenwi'n gyfan gwbl neu'n rhannol, wrth i'r pwysau ar l e 

gynyddu, gan adael dim ond y cwrt de-orllewinol heb ei gyffwrdd.  

 

Mae i'r blociau a'r esgyll allanol hyn dri phrif lawr (llawr gwaelod isaf, prif lawr gwaelod a llawr cyntaf) ynghyd ag atig r hannol, 

gyda’r mewnlenwad modern yn amrywio o ran uchder. Nid yw wynebau mewnol yr esgyll a'r blociau’n weladwy o lefel y 

ddaear.  

 

Mae'r prif ffrynt yn wynebu’r gorllewin, ar hyd y bloc gorllewinol a phennau gorllewinol yr esgyll gogleddol a deheuol (yr 

ystafelloedd darllen). Mae ffrynt yr adain ddeheuol hefyd yn wynebu tua’r de a’r dwyrain agored (sy'n cyfateb i'r ffrynt 

gorllewinol ac yn ffurfio'r ffrynt eilaidd), tra bo’r adain ogleddol yn cael ei thrin fel ffrynt trydyddol ar hyd y gogledd a’r dwyrain 

agored. Yn bwysig, ac er bod hierarchaeth statws pensaernïol glir rhwng y ffryntiau, nid oes unrhyw ran o'r adain ogleddol yn  

cael ei chyflwyno fel cefn. Er bod brics yn disodli'r prif wyneb carreg, mae'r ffrynt gogleddol a'i estyniad ochr yn dal i fod o 



   
 

   
 

ansawdd ac uchelgais pensaernïol uchel iawn, sydd yn gyfwerth a safon y ffrynt gorllewinol er gwaethaf eu lleoliad llawer lla i 

gweladwy, yr edrychiad cyfan ac yn gyson yn rhan o un sengl. Nid yw drychiad cefn (dwyrain) y bloc dwyreiniol pedwar llawr 

yn weladwy, gan fod y mewnlenwad modern cyfagos (2020au) wedi'i amgáu a’i fod wedi'i guddio gan y Stac Lyfrau Llyfrau 

Cyntaf.  

 

Mae i du allan yr adeilad gymeriad cyffredinol Roegaidd clasurol, gyda dylanwadau Art Deco i'r bloc gorllewinol yn dangosi ei  

ddyddiad ychydig yn ddiweddarach (1930au). Mae'r bloc gorllewinol a phennau gorllewinol yr esgyll gogleddol a deheuol 

wedi'u hwynebu a'u haddurno mewn carreg Portland (gyda phlinth gwenithfaen Cernywaidd), gyda gweddill yr esgyll 

gogleddol a deheuol wedi’u trin mewn brics brown ond gyda’r bandio a’r addurn mewn carreg Portland yn parhau. Mae’r 

adeilad wedi’i osod o dan doeau hanner talcen slip,  y toeau wedi’u gwydro a gyda gorchudd o lechen.  

 

Mae'r ffrynt gorllewinol (prif) ffrynt yn cynnwys 11 bae, gyda'r bloc gorllewinol a phennau gorllewinol adain y de a'r gogled d 

yn cael eu trin fel un cyfanrwydd. Mae hyn yn creu cyfansoddiad cymesur, wedi'i fframio ar y naill ben a'r llall gan 

Ystafelloedd Darllen y Gogledd a'r De, sy'n estyn allan fel pafiliynau, eu ffenestri uchder dwbl bron wedi’u gosod uwchben y 

tair ffenestr mesanîn lai a’r ffenestri llawr gwaelod oddi tanynt. Yna mae baeau allanol y bloc gorllewinol, sydd wedi'u goso d 

yn ôl, yn gwahanu'r ystafelloedd darllen oddi wrth y bloc mynediad canolog pum bae, sydd eto’n ymestyn allan, gyda’i brif 

fynedfa ar y llawr gwaelod wedi'i gosod yn ganolog gyda balconi uwchben, wedi’i fframio gan y grisiau islaw. Mae 

hierarchaeth glir o ran statws pensaernïol, y llawr gwaelod isaf wedi'i drin bron fel islawr, gyda ffenestri sgwâr syml a heb 

fawr ddim addurn, ei gerrig gwenithfaen Cernywaidd yn fwy garw [Plât 3.17].  

 

Uwchben fodd bynnag, mae paneli pilastr yn codi i wahanu’r baeau, gyda rheiliau balconi Juliette addurnol ar y ffenestri sydd  

wedi’u gosod rhwng y baeau yn y bloc gorllewinol a phatrwm deintellog wedi’i dorri yng ngherrig y llawr cyntaf. Mae ffenestri 'r 

baeau allanol ar y naill ochr a'r llall i’r bloc gorllewinol (grisiau gwasanaethu) yn cael eu trin fel un agoriad fertigol ac m ae 

ffenestri bwa uchel yr ystafelloedd darllen cyfagos wedi'u fframio ag architrafau carreg cain a swagiau Celtaidd addurnol. Yn  

coroni hyn oll, ar draws y tu blaen, mae goruwchadail carreg clasurol (hefyd â modiliynau), sydd yn llawer mwy addurnol na’r 

cornisiau syml a’r bandio wedi’i fowldio sy’n amgylchynu’r llawr gwaelod isaf a godrau’r llawr gwaelod. Uwchben y 

goruwchadail mae parapetau carreg i'r bloc mynediad a'r ddwy ystafell ddarllen.  

 

I gyrraedd y fynedfa ganolog - y canolbwynt pensaernïol, mae grisiau ysblennydd wedi’u rhannu, wedi’u gwneud o’r un 

garreg, ac wedi’u leinio ar y gwaelod â charreg sylfaen a pholion lamp Art Deco. Mae'r fynedfa ei hun - y brif fynedfa’n 

wreiddiol - yn cael ei thrin fel portico neu borth clasurol, y bae cyfan wedi'i fframio gan golofnau Ïonig (Groegaidd) rhychog 

sy'n codi trwy'r llawr cyntaf i'r balconi Juliette uwchben y porth, gyda’r drws ei hun wedi'i osod y tu ôl i'r ffrynt o fewn architraf 

carreg. Uwchben y bae mae llythrennau wedi'u cerfio yn y goruwchadail er eu bod erbyn hyn yn anodd i’w darllen. Mae 

carreg sylfaen frenhinol wedi’i gosod i'r gorllewin o’r baeau mynediad ac un arall ar waelod y grisiau rhanedig [ Platiau 3.18-

3.21].   

 

Mae gan bob ffenestr architraf carreg a fframiau metel brown ac mae balconïau Juliette metel Art Deco’r bloc gorllewinol 

wedi’u peintio’n wyn [Platiau 3.22-3.23].  

 

Yn y gornel de-orllewinol mae drws a arferai fod yn fynedfa eilaidd, sydd bellach wedi disodli'r portico canolog fel y brif 

fynedfa ac allanfa [Platiau 3.24-3.25].  

 

Mae triniaeth bensaernïol gyfatebol yn parhau i'r ffrynt deheuol (eilaidd), drychiad deheuol 9 bae yr adain ddeheuol (Ystafel l 

Ddarllen y De). Mae'r cyfansoddiad eto’n gymesur, y baeau yn y canol ac ar y pen yn dod am allan ac eto â ffenestri sydd 

bron o uchder dwbl (rhai hirsgwar yn y baeau allanol a bwaog yn y baeau canolog), gydag un ffenestr lefel mesanîn islaw. Yn 

yr holl faeau eraill mae ffenestri ar y prif lawr gwaelod a'r llawr cyntaf, wedi'u rhannu gan farclodiau carreg gyda modiliyn au. 

Mae'r llawr gwaelod isaf wedi’i drin yn debyg i'r ffrynt gorllewinol, gyda myliynau carreg yn gwahanu dwy ffenestr pâr pob 

bae. Uwchben, mae goruwchadail mwy syml na'r un ar y ffrynt gorllewinol ond sydd er hynny â modiliynau, gyda pharapetau 

symlach (ond gyda rhywfaint o fanylion clasurol) i'r baeau yn y canol ac ar y pen. Mae cornel ddeheuol yr adain, sy’n 

cynnwys un bae (llydan), wedi'i wynebu mewn brics brown yn hytrach na charreg ond mae arno addurniadau carreg ac fel 

arall mae’n yn cyd-fynd i raddau helaeth â'r wyneb gogleddol, er heb y manylion addurniadol manylach (yn benodol y 

swagiau a’r modiliynau) [Platiau 3.26-3.30].  

 

Yn cyffinio mae'r fynedfa ddeheuol sy’n dyddio o’r cyfnod ar ôl y rhyfel, wedi'i hychwanegu ar hyd ymyl cilfachog y bloc 

dwyreiniol fel rhan o estyniad y Stac Llyfrau Cyntaf (a drafodir isod).  

 

Caiff hyn ei ailadrodd yn ffrynt gogleddol yr adain ogleddol, sydd yn edrych fwy neu lai yr un fath â'r adain ddeheuol, y 



   
 

   
 

gwahaniaeth pennaf yw’r defnydd o frics yn lle carreg Portland gyda phlinth brics glas. Mae yna hefyd un ffenestr uchder 

dwbl sy'n agor i bob bae (sy'n cyferbynnu â'r adain ddeheuol), sydd yn fynegiant o gymeriad mewnol Ystafell Ddarllen y 

Gogledd fel ystafell uchder dwbl [Platiau 3.31-3.32]. 

 

Nid yw wynebau mewnol yr esgyll a'r blociau’n weladwy o lefel y ddaear.  

 

3.3.2 Y tu mewn  

Yn fewnol, mae Prif Adeilad y Llyfrgell yn cynnwys dwy adain yr ystafelloedd ddarllen (adain y gogledd a'r de) i'r naill ben a’r 

llall, y blociau dwyreiniol a'r gorllewin ar yr ochrau, a rhyngddynt y pâr croesffurf o goridorau echelinol sy'n rhedeg ar dr aws y 

tu mewn o'r gogledd i'r de a'r dwyrain i'r gorllewin, gan groesi yn y canol, gyda phedwar cwrt yng nghorneli’r coridorau. Mae  

coridor arall yn rhedeg o'r gogledd i'r de trwy'r bloc gorllewinol, gan gysylltu'r ystafelloedd darllen ar y naill ben a’r ll all. Mae 

tri o'r pedwar cwrt bellach yn cynnwys strwythurau mewnlenwi modern o wahanol ddyddiadau a thaldra, diweddaraf ohonynt 

yw Y Drwm - lle ar gyfer perfformiadau ac arddangosfeydd (gyda lle ar gyfer peiriannau uwchben}.  

 

Llawr gwaelod isaf 

Mae'r llawr gwaelod isaf yn gymharol blaen yn bensaernïol, gan adlewyrchu ei swyddogaeth cefn tŷ gwreiddiol. Y fan hon 

bellach yw lleoliad y cyfleusterau ategol i ymwelwyr, gan gynnwys y fynedfa a'r siop gysylltiedig a'r bwyty a'i gegin, ochr y n 

ochr â mannau arddangos a theuluol, y cyfan wedi gofyn am greu mannau mwy. Mae'r llawr hwn hefyd yn cynnwys y grŵp 

mwyaf o doiledau ymwelwyr, ym mhen gogleddol y coridor, wedi’u lleoli yn y cwrt gogledd -orllewinol ac yn gwbl fodern yn eu 

hadeiledd, eu gosodiadau a'u ffitiadau. Yn y mannau cyhoeddus hyn mae'r cynlluniau addurno’n blaen ac yn fodern, fel y 

mae’r ffitiadau, y goleuadau ac arwynebau’r lloriau. Mae nifer o waliau wedi'u tynnu i greu'r mannau mwy hyn (er bod y 

fframwaith cynhaliol yn aml wedi’i gadw, gan fynegi ffurf y cynllun cynharach) ac mae gan ardaloedd fel Ystafell Peniarth (MB 

L18) ddwythellau echdynnu trwm yn y nenfydau. 

 

Mae yna hefyd swyddfeydd, storfeydd ac ystafelloedd storio mwyn ad hoc, a mannau ategol a mannau eraill ar gyfer staff. 

Mae'r rhain hefyd yn dangos tystiolaeth o newid, gan gynnwys rhannu ac uno, ond mae mwy o gymeriad hanesyddol wedi 

goroesi ynddynt. Lle mae’r cymeriad hwn i’w weld fodd bynnag mae wedi’i gyfyngu’n bennaf i loriau estyll pren plaen, cilfwâu 

plastr syml a ffenestri metel wedi'u peintio. Mae’n debyg mai’r lle sydd wedi goroesi gyda’r lleiaf o newidiadau yw’r storfa 

llawysgrifau (y bloc dwyreiniol), sydd wedi cadw ei grisiau concrit gyda’u balwstrad metel [Platiau 3.33 -.3.43].  

 

Y Prif Lawr Gwaelod  

Dyluniwyd y prif lawr gwaelod fel y prif lawr cyhoeddus. Mae'r grisiau o'r llawr gwaelod isaf (ychwanegiad modern yn ôl pob 

tebyg) yn agor i'r dwyrain o'r pwynt croesi, wedi'i leoli islaw'r grisiau sydd wedyn yn arwain i fyny i'r llawr cyntaf. Yma, mae'r 

coridorau’n rhedeg i'r gogledd a'r de i'r ystafelloedd darllen ac i'r gorllewin tuag at y brif fynedfa wreiddiol (toiledau wed i'u 

lleoli y tu ôl i'r grisiau, gyda mannau staff preifat yn eu cefn). Mae'r coridor gorllewinol yma’n ffurfio'r Brif Neuadd (neu 'r 

neuadd ganolog), y mae ei phrif adran o uchder dwbl a’r mannau atodol ar y naill ochr a’r llall o uchder sengl.  

 

Y ddwy ystafell ddarllen a mannau cyhoeddus penodol sy’n eu hategu, y coridorau echelinol a'r Brif Neuadd yw’r mannau 

cyhoeddus pwysicaf gyda’r statws uchaf ar y llawr hwn. Mae'r statws pensaernïol a chymdeithasol hwn wedi'i fynegi yn eu 

nenfydau uchel, y 'pilastrau' plastr clasurol, y deintellu ar eu colofnau, a'r architrafau carreg mawreddog i'r ffenestri (eto gyda 

manylion clasurol sydd yn parhau hyd yn oed yn nhoiledau cyhoeddus y llawr hwn). Nid oes llawer o waith saer yma ond mae 

gwaith o safon uchel i'w weld ar y sgertins (y rhai sy’n wreiddiol) ac, yn fwyaf amlwg, yn yr architrafau pren wedi’u mowldio ar 

y drws cylchdroi allanol (y drws ei hun o bren gyda bariau o’r un pren rhwng y paenau gwydr). Mae'r ffenestri o bren pren 

gydag agorwyr pres.  

 

I'r ffrynt (gorllewin) cyflwynir y bloc gorllewinol fel y piano nobile ac mae dylanwadau Art Deco i'w gweld yn y gwaith metel a’r 

gwaith coed, sy'n adlewyrchu ei ddyddiad ychydig yn ddiweddarach. Mae hwn wedi'i neilltuo ar gyfer y coridor gweithredol (y 

mae’r Brif Neuadd yn ei groesi), a ddyluniwyd fel y swyddfeydd gweithredol (sy'n mwynhau golygfeydd heb eu hail ar draws y 

bae) a'r brif fynedfa (wreiddiol). Mae'r fynedfa yn agor allan ar blatfform gwylio lle ceir golygfeydd tebyg (gyda’r grisiau sy'n 

arwain i lawr y tu hwnt) [Platiau 3.44-3.49]. Mae'r swyddfeydd yn sylweddol ac yn elwa o ffenestri pren mawr gyda architrafau 

pren syml, drysau cyfatebol, rheiliau lluniau, lloriau pren farnisiedig, rheiddiaduron haearn bwrw (rhai modern a osodwyd yn 

lle’r rhai gwreiddiol yn ôl pob tebyg) ac, mewn rhai achosion, cypyrddau gwreiddiol a darnau eraill o ddodrefn. Ym mis 

Mehefin 2025 roedd y swyddfeydd newydd gael eu gwagio er mwyn galluogi newid yn eu defnydd.  

 

Mae'r ystafelloedd darllen yn amgáu'r adeilad i'r gogledd a'r de, gyda’r un ogleddol yn cael ei goleuo o bobl ochr gan ofod 

uchder dwbl. Mae Ystafell Ddarllen y Gogledd yn dal i gael ei defnyddio i’w diben gwreiddiol, gyda'i nenfwd fwaog 



   
 

   
 

addurnedig glasurol yn gwbl weladwy a'r cornis deintellog gwreiddiol heb ei gyffwrdd. Fodd bynnag, mae tystiolaeth o newid 

o dan hyn, gyda'r lloriau mesanîn yn ymddangos fel pe baent wedi'u hailadeiladu a'u hymestyn, y llawr wedi’i garpedu a 

sgriniau a drysau, rheiddiaduron, goleuadau a ffitiadau eraill modern wedi'u cyflwyno. Mae'r silffoedd ar y lloriau mesanîn yn 

ymddangos yn wreiddiol ond yn newydd islaw, ac mae’r ddesg staff yn fodern iawn o’r olwg.  

 

Er ei bod o’r un ôl troed, dim ond uchder sengl yw Ystafell Ddarllen y De ac nid oes ganddi’r un nenfwd fwaog ag Ystafell 

Ddarllen y Gogledd. Er bod ei statws pensaernïol yn dal i fod yn uchel, mae’n is na statws Ystafell Ddarllen y Gogledd. Mae 

mannau parwydog wedi'u creu ar hyd y perimedr allanol (fel yn Ystafell Ddarllen y Gogledd) ond maent wedi'u tynnu ar hyd y 

gorllewin. Lle maent yn a dal i fodoli, mae'r sgriniau gwahanu (wedi'u gosod rhwng y colofnau) yn fwy pensaernïol sensitif 

na'r rhai yn Ystafell Ddarllen y Gogledd (a naill ai'n hanesyddol neu'n wreiddiol), ac yn creu ardaloedd swyddfa bach gyda 

ffenestri i edrych drwyddynt. Mae'r ystafell hefyd wedi cadw’i cholofnau, ei nenfydau plastr wedi'u mowldio â motiffau siâp 

disg, yr architrafau ffenestri carreg, a phâr o gypyrddau gosod sydd o bosibl yn wreiddiol, wedi'u hadeiladu o amgylch yr 

architraf pren o rownd yr hyn sydd bellach yn ddrws dianc rhag tân [Platiau 3.50-3.55].  

 

Nid yw'r ystafell ddarllen sydd wedi’i meddiannu gan CBHC (MB M05) o ddiddordeb treftadaeth, gan ei bod yn strwythur 

mewnlenwi modern (gyda tho gwydr).  

 

Mannau pwysig eraill ar y llawr hwn yw Coridor Ystafell yr Hafau, yr ystafell arddangos ac ystafell gatalog Ystafell Ddarllen  y 

Gogledd. Mae'r rhain yn dangos mwy o ddefnydd o wynebau carreg mewn elfennau clasurol gyda manylion clasurol. Yn y 

coridor mae portico a philastrau carreg wedi'u gosod o dan nenfwd lled fwaog (gyda llawr pren islaw), ac yn yr ystafell 

gatalog mae nenfwd wedi'i fowldio, architraf cerrig, a cholofnau wedi’u hwynebu â charreg Mae nenfwd tebyg yn yr ystafell 

arddangos, gyda chilfwâd, ffenestri a drysau ag architrafau carreg (a gwaith cerfio cain ar ben y drws) llawr pren a silffoedd 

llyfrau sydd o bosibl yn rhai gwreiddiol Platiau 3.56-3.58].  

 

Er nad yw'n hygyrch i'r cyhoedd, mae i’r storfa lawysgrifau a'i choridor, sydd gyda'i gilydd yn ffurfio'r bloc dwyreiniol, he fyd 

arwyddocâd treftadaeth sylweddol. Mae gan y ddau lawr mosäig, ac mae nenfwd y coridor yn fwaog. Mae'r storfa’n dal wedi’i 

rhannu’n gelloedd bach fel yr oedd yn wreiddiol, pob cell â’r drws pren trwm addurnedig cloadwy gwreiddiol [ Platiau 3.59-

3.61].  

 

Llawr cyntaf 

Uwchben, mae i’r llawr cyntaf gynllun tebyg, ond o’r tri bloc mewnlenwi modern dim ond y Drwm sy’n codi uwchben lefel y 

prif lawr gwaelod Yma eto, y coridorau echelinol, sy'n arwain at y Brif Neuadd, yw’r canolbwynt gofodol a gweledol ac mae'r 

rhain yn cyd-fynd â'r llawr islaw o ran eu dyluniad a'u cynnwys. Fodd bynnag yma mae canol y Brif Neuadd yn wagle, yr 

atriwm uchder dwbl yn codi i fyny o'r prif lawr gwaelod gyda hynny’n creu ymdeimlad llawer mwy golau ac agored [ Platiau 

3.62-3.63].  

 

Nid oes drws i fynd allan ar y llawr hwn, yn hytrach ynghanol y gyfres o swyddfeydd piano nobile mae’r Siambr y Cyngor 

fawreddog. Mae’r Ystafell Bwrdd hon eto mewn arddull glasurol gyda chilfwâd plastr traddodiadol, silff ben tân ac, yn fwy 

cyffredinol, y defnydd o bilastrau, fframiau drws tebyg i borticos a motiffau disg.  

 Fodd bynnag, mae nodweddion hyn, yn cynnwys y cornisiau, y sgertins uchel, y lle tân a’r pren wedi’i fowldio cain yn yr 

architrafau yn edrych yn fwy fel rhai o ddechrau’r 20fed ganrif, A rt Deco i raddau. Wedyn mae yna ragor o swyddfeydd 

gweithredol ar y naill ochr a'r llall, sy’n debyg o ran steil a chynnwys i rai’r llawr islaw, tra bod coridor y bloc gorllewi nol hefyd 

yn cyfateb i'r llawr islaw, unwaith eto fel parhad o'r Brif Neuadd Platiau 3.64-3.69]. 

 

Yn yr adain ogleddol, mae Ystafell Ddarllen y Gogledd yn parhau fel gofod uchder dwbl o'r prif lawr gwaelod islaw, gyda 

mesaninau neu falconïau ar y llawr cyntaf, eu cymeriad yn debyg i'r llawr gwaelod. Yn yr adain ddeheuol, mae Oriel 

Gregynog yn eistedd uwchben Ystafell Ddarllen y De gyda mynediad iddi trwy ei rhagystafell. Mae Oriel Gregynog eto yn un 

o'r mannau cyhoeddus â’r statws uchaf yn yr adeilad. Yn yr ystafell sylweddol hon, sydd wedi’i goleuo o bob ochr, mae 

colofnau main a nenfwd plastr addurniadol, gyda bwa casgen a goruwchadail deintellog clasurol yn ei ganol. Mae ei 

rhagystafell, sydd yn llai addurnedig, yn cyd-fynd â'r coridorau o ran steil ond bod ei cholofnau’n drymach ac yn fwy plaen 

gydag unrhyw waith plastr pilastr cynharach bellach wedi ’i golli. Mae'n bosibl bod yr ystafell hon yn wreiddiol yn debycach i 

Ystafell Herbert Morgan gyferbyn, sydd wedi cadw ei cholofnau, ei gwaith coed a’i phlastr wedi’i fowldio ar y nenfwd [ Platiau 

3.70-3.74].  

 

Mae'r storfa yn y bloc dwyreiniol hefyd yr un fath â’r un ar y prif lawr gwaelod, er bod yma fwy o dystiolaeth o newid (gan 

gynnwys drysau a silffoedd newydd) [Platiau 3.75-3.76]. 

 



   
 

   
 

Ail lawr 

Ar yr ail lawr, mae'r atig yn y bloc gorllewinol yn syml o safbwynt bensaernïol, heb addurn, ac yn cael ei defnyddio fel stor fa 

gyffredinol. Ar ochr arall yr adeilad, mae llawr uchaf y bloc dwyreiniol a lefel uchaf Y Drwm drws nesa’n cael eu defnyddio f el 

ystafell offer a pheiriannau.   

 

Ym Mhrif Adeilad y Llyfrgell mae un cwrt heb ei altro, sef y cwrt yn y de-orllewin, lle mae waliau allanol y bloc gorllewinol, y 

Brif Neuadd, y coridor echelinol a'r adain ddeheuol i gyd i’w gweld. Mae waliau tebyg hefyd i’w gweld ar ochrau’r Drwm 

[Platiau 3.77-3.78]. Mae'r cyrtiau gogledd-ddwyreiniol a gogledd-orllewinol wedi'u mewnlenwi’n llawn ar y lefelau is, gyda’r 

holl adeiledd hanesyddol wedi’i guddio, er y gellir gweld y waliau amgylchynol uwchben y strwythurau mewnlenwol.  

 

3.4 Stac Llyfrau Cyntaf (1928 a 1969) 

 

Adeiladwyd y storfa lyfrau hon fel rhan o ddyluniad Greenslade ond yn wreiddiol roedd wedi'i gwahanu i bob pwrpas oddi 

wrth Brif Adeilad y Llyfrgell, gan mai dim ond coridor i’r gogledd oedd yn eu cysylltu.   

 

3.4.1 Y tu allan  

Mae ffryntiau dwyreiniol (cefn) a gogleddol (ochr) y Stac Llyfrau Cyntaf chwe llawr yn wynebu’r iard wasanaeth gefn a dyma 

ran wreiddiol y Stac Llyfrau Cyntaf. Mae’r ffryntiau, sydd o frics brown a bandio llwydfelyn, yn cyfateb i adain ogleddol Pri f 

Adeilad y Llyfrgell. Mae yma eto fynedfa unllawr, sydd yr un fath a’r fynedfa yn y ffrynt, gyda’r bandio llwydfelyn yn rhedeg ar 

ei thraws yn ddi-dor o Brif Adeilad y Llyfrgell ac yn parhau ar hyd y Stac Llyfrau Cyntaf. Yma mae'n ffurfio sil ffenestr ar lefel 

y pedwerydd llawr ac architraf a chornis ar lefel y bondo, yr olaf fel rhan o’r goruwchadail carreg llwydfelyn sy’n amlygu’r 

ffaith fod y baeau ar y canol a’r pen yn sefyll allan ychydig oddi wrth y prif adeilad. Uwchben hyn mae to talcen slip o lech i. 

Fodd bynnag mae’r adeilad yn symlach o ran manylion pensaernïol na Phrif Adeilad y Llyfrgell ac mae’r pilastrau (y 

stansiynau strwythurol) yn ei rannu’n faeau llawer mwy cul - pob bae yn ddim mwy o led na’i ffenestr. Nid yw'r cefn (ochr 

ddwyreiniol) yn weladwy mwyach, wedi’i guddio gan yr adeiladau cyfagos mwy diweddar.  

 

Ar y llawr gwaelod isaf a’r prif lawr gwaelod mae coridor gwydr uchder dwbl mwy diweddar wedi’i ychwanegu i gysylltu’r 

adeilad hwn a’r Storfa Allanol ddiweddarach, gan ddarparu’r unig fynedfa i’r Storfa Allanol o’r tu mewn i’r adeilad.   

 

Yn y de, mae tu blaen yr estyniad a adeiladwyd yn fuan ar ôl y rhyfel hefyd yn cyfateb i'r fynedfa ddeheuol unllawr/coridor 

cysylltu (y ddau wedi’u hadeiladu fel un cam o waith). Mae'r rhain wedi'u dylunio i edrych fel parhad o gornel yr adain 

ddeheuol uniongyrchol gyffiniol, lefelau’r llawr a’r bandio llwydfelyn yn parhau allan o’r adain ddeheuol gyda’r defnydd 

cyflenwol o frics brown a bandio carreg llwydfelyn, y bae canol yn camu allan, a phediment, i gyd o dan atig a tho dormer. 

Mae’r dyluniad a’r ffenestri yn adlewyrchu ffenestri uchel yr adain ddeheuol ac mae’r gwaith brics yn rhoi’r argraff o golofnau 

neu bilastrau fertigol. Fodd bynnag, mae mân wahaniaethau o gymharu â‘r adain ddeheuol, yn fwyaf amlwg yn y defnydd o 

ffenestri myllwn yn hytrach na silffoedd ffenestri a linteli, a’r defnydd o blinth brics glas (yn unol â ffrynt gogleddol Prif Adeilad 

y Llyfrgell), tra bod y bandio metel i wydr y ffenestri yn amlwg yn dyddio o’r cyfnod ar ôl y rhyfel.  

 

Gerllaw, mae’r fynedfa ddeheuol gyfatebol yn floc coridor unllawr to fflat sy'n cysylltu estyniad y Stac Llyfrau Cyntaf â Phr if 

Adeilad y Llyfrgell, gyda chwrt yn y cefn, rhwng yr adeiladau (bellach yn cynnwys adeilad y Tîm Ystadau a'r Ystafell Bost a 

ychwanegwyd yn 2023 [Platiau 3.79-3.84].  

 

3.4.2 Y tu mewn 

Y tu mewn, mae'r Stac Llyfrau Cyntaf yn floc llinellol sengl gyda landin canolog hanner ffordd ar ei hyd, gyda grisiau a liff t, a 

rhagor o risiau ar y naill ben a’r llall (y rhai yn y de wedi'u gwahanu â phartisiwn gyda swyddfeydd ar hyd eu hymyl). Mae hy n 

yn creu dwy ardal fawr ar gyfer storio ar y naill ochr a'r llall i'r grisiau canolog, ac mae mynedfeydd sydd wedi’u creu yn 

gogledd a'r de yn arwain i'r Ail Stac Llyfrau i'r dwyrain. Mae cynllun cyson wedi'i ailadrodd ar bob llawr, heblaw bod yr 

estyniad wedi'i rannu'n ardaloedd llai ar y llawr gwaelod isaf. Mae partisiynau bach, modern hefyd wedi'u hychwanegu yn y 

gogledd ar y pedwerydd llawr.  

 

Y storfa i'r gogledd o'r grisiau canolog yw'r Stac Llyfrau Cyntaf gwreiddiol fel y'i cynlluniwyd gan bensaer cyntaf y Llyfrge ll 

Genedlaethol ac fel y'i hadeiladwyd yn y 1920au. Gan adlewyrchu ei ddyddiad diweddarach, yr ymdeimlad a’r sefyllfa 

ariannol y cyfnod yn syth ar ôl y rhyfel, a ffasiynau pensaernïol oedd yn newid, mae'n llawer mwy swyddogaethol na bloc 

dwyreiniol Prif Adeilad y Llyfrgell. Nid oes unrhyw addurniadau pensaernïol a dim dylanwadau clasurol. Yn hytrach, 

nodweddir y tu mewn yn bennaf gan ei risiau metel a’r canllawiau caboledig, ei ffenestri pren, ac y pedwerydd llawr, llawr 



   
 

   
 

parquet a thrawstiau concrit Bison adeileddol i’w gweld yn y nenfwd. Mae’r holl ffitiadau a dodrefn arall yn i’w gweld yn 

fodern. Yn wir, mae platiau llawr y prif lawr gwaelod, y llawr cyntaf a’r ail a’r trydydd llawr yn gwbl fodern, wedi’u cynnal  gan 

system o rwyllwaith metel (cafodd y lloriau gwreiddiol eu tynnu oherwydd eu bod yn cynnwys asbestos). Yn yr un modd, er 

bod y gofod hwn yn cadw ei gyfrolau llorweddol gwreiddiol, mae'r cylchrediad wedi'i newid, ac mae agoriadau newydd wedi'u 

creu er mwyn gallu mynd i mewn i’r estyniad ac i'r Ail Stac Llyfrau a adeiladwyd yn diweddarach [Platiau 3.85-3.89].  

 

Nid oes gan y pen deheuol unrhyw nodweddion o ddiddordeb treftadaeth na phensaernïol mawr, sy'n adlewyrchu’r ffaith mai 

ddiwedd y 1960 y cafodd ei adeiladu. Fodd bynnag, mae'n sympathetig yn y ffaith ei fod wedi cadw at ffurf y cynllun sylfaenol  

a sefydlwyd yn yr adeilad 1920au gwreiddiol, ac mae’r grisiau’n atseinio arddull grisiau’r adeilad gwreiddiol. Yn yr un modd 

mae’r defnydd rhannol o barquet yn awgrymu ei bod o bosibl bod parquet ar un adeg wedi’i osod ar bob llawr yn  y rhan 

ogledd (gan ei fod yn dal i’w weld ar y pedwerydd llawr) [Plât 3.90].   

 

Mae'r Stac Llyfrau Cyntaf estynedig wedi'i gysylltu â Phrif Adeilad y Llyfrgell gan dri choridor (y rhai i'r gogledd a'r de h efyd â 

mynedfeydd allanol), y sydd gyda'i gilydd yn amgáu dwy siafft oleuo. Mae'r siafft oleuo ogleddol, a oedd gynt yn cynnwys 

bloc mewnlenwi, wedi’i chlirio a’i hailsefydlu Mae'r cwrt deheuol bellach yn cynnwys adeilad y Tîm Ystadau a’r Ystafell Bost 

newydd (2023), y mae mynediad iddynt o’r coridor deheuol ond sydd fel arall ar wahân (gellir datgymalu’r adeilad hwn). Mae 

hwn yn llwyr hunangynhaliol ac yn gwbl fodern ac mae ei lefelau uchaf i'w gweld o'r tu allan, yn codi uwchben coridor y 

fynedfa ddeheuol [Plât 3.91].  

 

3.5 Yr Ail Stac Llyfrau (1972, 1982)  

 

3.5.1 Y tu allan  

Cafodd yr Ail Stac Llyfrau chwe llawr ei adeiladu ychydig yn ddiweddarach, gyda’r llawr gwaelod isaf wedi’i adeiladu’n gynnar  

yn y 1970au a'r lefelau uchaf wedi'u hychwanegu ddegawd wedi hynny. Mae hyn wedi’i adlewyrchu yn y ffaith y gwelir yma 

fwy o barodrwydd i wyro oddi wrth batrwm pensaernïol a lliwiau deunyddiau adeiladu Prif Adeilad y Llyfrgell, er bod brics 

brown wedi’u defnyddio a bod cyfraneddau, maint a llinell do’r Stac Llyfrau Cyntaf wedi’u parchu. Yma hefyd gwelir yr un 

math o atig dormer a’r ffenestri cul a welir yn estyniad y Stac Llyfrau Cyntaf. Fodd bynnag, ni chadwyd at y traddodiad 

clasurol, does dim bandio llorweddol a dim defnydd o garreg. Yn hytrach, mae ei wyneb brics (sydd o liw llawer goleuach) yn 

rhoi’r argraff o adeilad gyda dau fae llydan iawn, yr ail fae wedi'i orffen â rhesi fertigol o fandio brics ar y naill ymyl a'r llall a 

ffenestri ar y grisiau yn unig. Mae paneli metel yn ffurfio barclodiau’r ffenestri ac mae'r pwyslais cyffredinol yn fertigol yn 

hytrach na llorweddol [Platiau 3.92-3.94].   

  

Mae'r cefn yn debyg, ac yn ymestyn allan ychydig y tu hwnt i'r Stac Llyfrau Cyntaf.  

 
3.5.2 Y tu mewn  

Mae'r Ail Stac Llyfrau’n parchu ac yn cynnal cyfraneddau, ffurf cynllun craidd a phatrwm cylchrediad y Stac Llyfrau Cyntaf. 

Mae ôl troed siâp E o chwith ar y llawr gwaelod, sy'n cysylltu’r Ail Stac a’r Stac Cyntaf trwy floc cysylltu canolog unllawr sy’n 

ffurfio ffigwr wyth wedi’i sgwario gyda chyrtiau yn y gogledd a’r de. Ar y llawr gwaelod isaf mae’r cwrt deheuol wedi’i 

fewnlenwi’n rhannol i greu coridorau cysylltu ac ystafelloedd ychwanegol, tra bod gweithdy cadwraeth/adeilad gweinydd 

rhagsaernïedig yn eistedd ynghanol y cwrt gogleddol, gyda hwn yn fewnlenwad modern unllawr. Ar y llawr cyntaf ac uwchben 

nid oes bloc cyswllt canolog, dim ond un cwrt yn ymestyn trwy'r canol.  

 

Mae'r rhes dwyreiniol hir, linellol wedi’i neilltuo ar gyfer storfeydd gyda grisiau canolog yn wynebu grisiau’r Stac Llyfrau 

Cyntaf. Mae'r blociau cyswllt yn darparu mynediad i ac o’r Stac Llyfrau Cyntaf ac yn cynnwys swyddfeydd a mannau ategol. 

Mae ei ffurf a’i gynllun, fodd bynnag, yn llawer mwy rhanedig na ffurf a chynllun y Stac Llyfrau Cyntaf ac ar rai lloriau mae 

israniadau o fewn y rhes dwyreiniol ei hun. Yn wir, ar llawr gwaelod mae'r adeilad cyfan wedi'i rannu'n fannau cymharol fach.  

 

Mae'r gosodiadau, y ffitiadau a'r dodrefn yn gwbl fodern ac nid oes iddynt unrhyw ddiddordeb treftadaeth na phensaernïol 

[Platiau 3.95-3.96].   

 

3.6 Y Trydydd Adeilad Llyfrgell (2014) 

 
3.6.1 Y tu allan 

Mae’r Trydydd Adeilad Llyfrgell, sydd yn chwe llawr yn ffinio â'r Ail Stac Llyfrau ac o'r tu allan mae wedi'i gynllunio i edr ych fel 

parhad o'r adeilad cynharach hwn. Fodd bynnag, er eu bod yn debyg iawn gellir gweld gwahaniaeth rhyngddynt gan fod 



   
 

   
 

lefelau’r ffenestri’n wahanol (sy’n adlewyrchu’r ffaith fod uchder y lloriau’n wahanol i uchder y lloriau yn yr Ail Stac Llyf rau) ac 

mae ffenestri cul ar lefel y parapet neu’r bondo. Mae'r adeilad hwn yn llenwi'r gofod rhwng yr Ail Stac Llyfrau a'r Trydydd  Stac 

Llyfrau, sydd ar ogwydd ac a oedd yn flaenorol yn gwbl ar wahân, gan greu’r ôl troed trionglog. Mae'r ffrynt gogleddol eto’n 

debyg. 

 

Mae pyllau grisiau wedi'u gwydro'n llwyr yn y gornel orllewinol i'r ffryntiau deheuol (blaen) a gogleddol, yn y groesfan â'r 

Trydydd Stac Llyfrau. Mae’n bosib fod y grisiau yn y gogledd yn hŷn na’r adeilad gan eu bod yn grwm ac wedi’u capio â’r un 

cornis lliw golau â’r Trydydd Stac Llyfrau [Platiau 3.97-3.99].  

 
3.6.2 Y tu mewn  

Y tu mewn, mae cynllun mewnol cyffredinol gyson i’r bloc swyddfeydd a storfeydd hwn a adeiladwyd yn arbennig i’r pwrpas. 

Yn nhu blaen (gorllewin) yr adeilad mae mynedfa’r staff, swyddfeydd (cynllun agored yn wreiddiol ond bellach gyda 

phartisiynau ad hoc wedi'u ychwanegu), toiledau a'r grisiau deheuol. Mae ffenestri yn wal ogleddol y swyddfeydd yn edrych 

dros yr atriwm agored sy'n codi i uchder llawn yr adeilad, wal allanol yr Ail Stac Llyfrau sy’n agored ar hyd y gorllewin, la ndin 

i'r gogledd a choridor balconi sy'n darparu mynediad i'r swyddfeydd i'r dwyrain. Mae'r landin hwn hefyd yn galluogi mynd a 

dod o’r Ail Stac Llyfr a'r Trydydd Stac Llyfrau. I'r gogledd (cefn) mae storfa gasgliadau bwrpasol, gyda’r grisiau gogleddol y tu 

hwnt. Yn yr adeilad hwn hefyd mae allanfeydd brys a’r lifftiau i’r Trydydd Stac Llyfrau.  

 

Fel adeilad cwbl fodern, nid oes unrhyw nodweddion o ddiddordeb treftadaeth na phensaernïol arwyddocaol yma [ Platiau 

3.100-3.102].  

 

3.7 Trydydd Stac Llyfrau (1988) (wedi'i rifo fel rhan o’r Trydydd Adeilad Llyfrgell)  

 

3.71. Y tu allan 

Mae'r adeilad chwe llawr hwn yn wahanol i’r Ail Stac Llyfrau cynharach a’r Trydydd Adeilad Llyfrgell diweddarach  

oherwydd yr aethpwyd ati’n fwriadol i wneud iddo edrych yn debyg i ochr adain ddeheuol Prif Adeilad y Llyfrgell. Mae'r brics 

eto’n dywyllach, ailgyflwynwyd addurniad carreg golau, ac mae yna fandio llorweddol a chornisiau addurnol gyda modiliynau 

yma ac acw. Mae yna hefyd awgrym o fae canolog sy’n sefyll am allan ac unwaith eto mae ffenestri llai ar lefel y llawr 

gwaelod isaf a’r mesanîn a ffenestri mwy uwchben. Fodd bynnag, er yn amlwg yn seiliedig ar y clasurol, mae’n fwriadol 

fodern o ran arddull gyda llinellau mwy syml a chliriach a siapiau cryf.  

 

Mae'r adeilad hwn hefyd yn sefyll ymlaen o weddill y rhediad dwyreiniol, gyda bwriad clir i adlewyrchu'r adain ddeheuol sy'n 

ei wynebu, y ddau fel petaent yn cynnal yr adeilad rhyngddynt. Mewn cyferbyniad â Phrif Adeilad y Llyfrgell, fodd bynnag, 

mae’r adeilad hwn ar ogwydd, yn rhannol i wneud lle ar gyfer y ffordd fynediad ond efallai hefyd i wneud datganiad bwriadol, 

rhywbeth a oedd yn bosibl oherwydd ei fod yn wreiddiol yn adeilad ar wahân. Fodd bynnag mae mewnlenwad y Trydydd 

Adeilad Llyfrgell gerllaw wedi lleihau effaith hyn. 

 

Ar y ffrynt dwyreiniol, mae'r ffenestri wedi'u lleihau’n slotiau cul, gan adlewyrchu swyddogaeth yr adeilad fel storfa, ond m ae’r 

cyfeiriadau clasurol yn parhau er gwaethaf y ffaith nad yw’n adeilad y gall y cyhoedd yn gyffredinol ei weld. Mae’r cornis, f el y 

bandio, yn rhedeg ar hyd yr ochr i gyd, yn awr gyda nodweddion tebyg i gorbelau (cymerir fod y rhain ar gyfer agoriadau 

awyru/echdynnu). Yn y canol mae drws gydag architraf symlach o arddull portico gyda tho bach drosto a ffenestr uchel gyda 

bwa crwn uchel, sy'n gyfochrog â, ac yn amlwg wedi’i ddylunio i efelychu prif fynedfa wreiddiol Prif Adeilad y Llyfrgell (y ddau 

wedi’u gosod y naill ben a’r llall i’r bloc helaeth hwn). Mae hyn yn parhau i'r ffrynt gogleddol, sy'n edrych dros yr iard 

wasanaeth gefn, lle mae ffenestri uchel eto wedi’u cyflwyno, y cornis yn lapio o amgylch y grisiau gogleddol wedi’u gwydro.  

 

Mae'r to fflat metel tal yn amlwg ar draws pob ffrynt [Platiau 3.103-3.108].  

 

3.7.2 Y tu mewn 

Fel storfa fodern bwrpasol, mae i’r adeilad hwn, sydd ag ôl troed mawr, gynllun cyson a syml. Mae'r adeilad yn cynnwys dwy 

ardal gasglu fawr cynllun agored wedi’u rhannu gan goridor echelinol sy’n rhedeg o’r grisiau yn y dwyrain i landin y Trydydd 

Adeilad Llyfrgell yn y gorllewin (y ddwy storfa ag allanfa dân, hefyd yn arwain at y Trydydd Adeilad Llyfrgell. Mae'r llawr 

gwaelod isaf yn eithriad, wedi'i rannu'n nifer o gelloedd wedi'u cloi y naill ochr a'r llall i goridor ychwanegol sy'n rhedeg  trwy'r 

adeilad o'r gogledd i'r de. Mae'r celloedd llai ac unigol hyn wedi’u dylunio i wrthsefyll tân, bomiau a llifogydd ac yn gartref i'r 

casgliadau mwyaf prin a gwerthfawr.  

 



   
 

   
 

Nid oes unrhyw gyfeiriad at Brif Adeilad y Llyfrgell, nac at y traddodiad clasurol yn ehangach, yng nghynllun, patrwm 

symudiad o gwmpas, ffitiadau, gosodiadau na ddodrefn yr adeilad hwn. Yn gwbl fodern ei gymeriad, nid oes unrhyw 

ddiddordeb treftadaeth i'w du mewn [Platiau 3.109-3.112].  

 

3.8 Storfa Allanol (1991)  

 

3.8.1 Y tu allan 

Mae'r adeilad pedwar llawr cwbl fodern hwn yn fwriadol swyddogaethol o ran dyluniad a chymeriad. Mae'n eithriad yn y prif 

grŵp o adeiladau gan nad yw'n ffurfio rhan o'r bloc ffrynt deheuol. Yn dilyn cynsail yr hen weithdai (1960au a'r 1980au, 

cartref CBHC bellach), mae'n eistedd i'r gogledd o Brif Adeilad y Llyfrgell, y tu ôl i adeilad CBHC wrth edrych o'r gorllewin.  

 

Mae ôl troed yr adeilad hwn yn sgwâr fwy neu lai ac mae wedi'i wynebu mewn brics brown, gyda grisiau allanol gwydrog ar 

hyd y wal ddwyreiniol. Ychydig iawn o ffenestri sydd yma, a dim o gwbl i'r ffrynt dwyreiniol [Platiau 3.113-3.114]. 

 

3.8.2 Y tu mewn 

Nid oes i’r tu mewn unrhyw ddiddordeb treftadaeth na phensaernïol. Mae'r brif fynedfa ar yr ochr dde gyda’r lifft a’r grisiau  y 

naill ochr a’r llall iddi, a chyrhaeddir ati drwy’r Stac Llyfrau Cyntaf. Cynllun agored yw’r rhan fwyaf o’r lloriau ond mae’r  llawr 

cyntaf wedi’i rannu’n ardaloedd llai [Platiau 3.115-3.116]. 

 

3.9 Ystafell Peiriannau (1998 neu ddiweddarach)  

Mae'r adeilad deulawr to gwastad hwn yn sownd wrth ben gogleddol y  Trydydd Stac Llyfrau (er bod ganddo fynedfa ar 

wahân). Er gwaethaf ei leoliad yn y cefn, wedi'i guddio o olwg y cyhoedd, a'i swyddogaeth wasanaethu, mae wedi’i ddylunio i 

gyd-fynd â’r Trydydd Stac Llyfrau drwy’r defnydd tebyg o frics brown a bandio a silffoedd ffenestri o garreg golau. Mae iddo 

broffil crwm, ei lwfrau wedi'u trin yn bensaernïol fel ffenestri.  

 

Yn fewnol, mae'r adeilad yn blaen ei gymeriad ac yn llawn o beiriannau modern [Plât 3.117]  

 

3.10 Adeiladau Eraill yn y Cefn   

Mae'r brif ystafell boeler ar hyn o bryd yn union i’r gogledd o Brif Adeilad y Llyfrgell ac yn danddaearol, ond bod simnai fr ics 

lydan yn codi uwchben lefel y ddaear. Nid oes i’r ystafell boeler fodern hon unrhyw nodweddion pensaernïol o bwys nac 

arwyddocâd treftadaeth [Plât 3.118].  

 

Mae rhes fach o weithdai/adeiladau cynnal a chadw unllawr o frics coch/brown ar hyd perimedr gogleddol y safle, sy'n dyddio 

o 1981 ymlaen. Mae rhes ddiweddarach o adeiladau sy’n cael eu defnyddio fel is -orsaf neu ddefnydd tebyg wrth ymyl, y grŵp 

cyfan eto heb unrhyw ddiddordeb treftadaeth na rhinweddau pensaernïol [Plât 3.119].   

 
  



   
 

   
 

4.0 Deall y Dreftadaeth: Lleoliad y Llyfrgell Genedlaethol 

   

4.1 Trosolwg a’r Cyd-destun Ehangach  

Saif y Llyfrgell Genedlaethol ar ochr bryn islaw pen deheuol campws Penglais Prifysgol Aberystwyth, yn edrych dros y dref 

sy'n gorwedd i'r gorllewin. Mae tiroedd y Llyfrgell Genedlaethol yn rhan o barc a gardd cofrestredig fwy (Gradd II*) sy'n 

ymestyn trwy gampws y brifysgol yn y gogledd ac i mewn i ail gampws i'r de-ddwyrain. Fodd bynnag, o ran gweithrediad, 

defnydd, hunaniaeth a pherchnogaeth maent yn gwbl wahanol ac ar wahân [Platiau 4.1-4.4].  

 

Codwyd y Llyfrgell ar dir fferm heb ei ddatblygu. Erbyn hyn mae’r ardal wedi’i thrawsnewid gyda thwf y dref i'r de a'r 

gorllewin, adeiladu’r ysbyty, a dyfodiad y brifysgol i'r gogledd a'r dwyrain (1959). Mae ei thiroedd bellach wedi'u hamgylchy nu 

gan ddatblygiadau i bob ochr, gan gynnwys y brifysgol i'r gogledd a'r dwyrain, Ysbyty Bronglais i'r gogledd -orllewin, a thai yn 

y gorllewin a'r de [Platiau 4.5-4.6].  

 

Campws Penglais y brifysgol yw lleoliad mwyaf cydgysylltiol y Llyfrgell. Er bod rhagor o adeiladau modern wedi'u codi i’r 

gogledd, mae’r campws yn gyffredinol yn lleoliad gwyrdd, iraidd gydag adeiladau Modernaidd - Brutalaidd weithiau, sy’n 

bensaernïol wahanol i'r Llyfrgell Genedlaethol ond yn gyflenwol yn eu palet o liwiau golau wedi’u gosod ymysg y lawntiau, y 

rhesi o goed a’r toreth o lwyni. Mae nifer o adeiladau ar gampws y Brifysgol i'r dwyrain o’r Llyfrgell Genedlaethol sydd hefy d 

wedi'u rhestru, gan adlewyrchu eu diddordeb hanesyddol a phensaernïol ar lefel genedlaethol.  

 

4.2 Parc a Gardd Gofrestredig   

Dywedir fod y parc a'r ardd wedi'u cofrestru ‘am ei ddiddordeb hanesyddol eithriadol fel un o'r cynlluniau tirlunio modern 

pwysicaf yng Nghymru’. Mae'r cynllun soffistigedig, gan gynnwys y tirlunio, yn sensitif i gymeriad y safle, ac mae'r plannu, 

sy'n anarferol o ran dewis ac amrywiaeth, yn ychwanegu at yr adeiladau ac yn helpu i integreiddio'r safleoedd.  

 

Yn ogystal, mae nifer o ferched wedi chwarae rhan nodedig mewn plannu elfennau o'r parc a'r ardd gofrestredig (y rhai sy'n 

dod o fewn y brifysgol).  

 

Mae tair elfen sydd gyda'i gilydd y ffurfio’r parc a'r ardd cofrestredig – campws Penglais a’r hen Ardd Fotanegol yn y gogledd 

a'r dwyrain, y Llyfrgell Genedlaethol yn y gorllewin a Champws Llanbadarn (ar wahân yn y de -ddwyrain a champws Coleg 

Amaethyddol Cymru yn wreiddiol. Er yn wahanol o ran perchnogaeth a swyddogaeth, mae tiroedd campws Penglais a 

thiroedd y Llyfrgell Genedlaethol islaw yn debyg i raddau, wedi'u lleoli fel y maent ar y bryn serth sy'n edrych dros y dref ac 

wedi'u tirlunio â borderi llwyni ar y llethrau serth. Mae’r llwyni bytholwyrdd ar y ddau safle’n darparu cytgord pellach (ac yn 

ddewis ymarferol, mewn ymateb i’r lleolid agored a’r gwyntoedd de -orllewinol cryf).   

 

Dylid nodi nad oes unrhyw gofnod o ddylunydd tirlunio ar gyfer y Llyfrgell Genedlaethol. Nid yw’r cynllun plannu presennol, 

yn bennaf o amgylch y dreif a’r rhodfa, yn seiliedig ar unrhyw gynllun hanesyddol ac wedi’i ddewis yn y blynyddoedd diwethaf 

am ei liw a’i fioamrywiaeth [Platiau 4.7-4.10]. 

 

4.3 Tiroedd y Llyfrgell  

Mae tiroedd y Llyfrgell Genedlaethol, rhan o'r parc a'r ardd gofrestredig, yn cynnwys lawntiau wedi'u tirlunio, ardaloedd 

coediog a glaswelltir ar oleddf i lawr i'r gorllewin. Profir y rhain yn bennaf o’r dreif sy’n rhedeg ar hyd ochr orllewinol y  Rhodfa 

a’r terasau isod cyn troi o amgylch cornel dde-orllewinol yr adeilad ac ymlaen ar hyd yr ochr ddeheuol [Platiau 4.11-4.15]. 

 

Wrth agosáu at y tir o'r gogledd mae dreif hir oddi ar yr A487 yn rhedeg rhwng yr adeiladau i'r naill ochr a'r llall. Yna mae ’n 

mynd i mewn i dir y llyfrgell wrth ymyl yr hen borthdy (y cwrtil wedi'i restru a'i adnewyddu yn 2011), sydd wedi'i adeiladu a r 

blatfform wedi'i dorri i mewn i wyneb  craig serth, garegog gyda llwyni’n tyfu arni. Mae’r Llyfrgell i ddechrau wedi’i chuddio  y 

tu ôl i’r porthdy a’r graig ond mae’r olygfa’n agor allan wrth gyrraedd y terasau cerrig ffurfiol gerllaw. Yma, ar draws y ll wyni 

isel, ceir cipolwg ar Brif Adeilad y Llyfrgell, y prif ffrynt gorllewinol yn bennaf, ond hefyd olwg sydyn ar y ffrynt gogledd ol. Ar ôl 

cyrraedd yr adeilad, mae ei deras isaf glaswelltog i’w weld islaw’r Rhodfa (sy’n cael ei defnyddio fel lle parcio i sta ff ar hyn o 

bryd), gyda Grisiau Mawreddog Greenslade yn rhedeg i lawr at y dreif o'r hyn a oedd yn wreiddiol yn brif fynedfa. Mae'r llwyn i 

terasog yn troi’n welyau blodau fflat, er gyda phlanhigion tebyg, ond i'r gogledd mae waliau cynnal uwchben y Rhodfa yn ei 

gwahaniaethu oddi wrth y teras uwch sy'n lapio o amgylch yr adeilad ei hun [Platiau 4.16-4.20]. 



   
 

   
 

 

Mae'r dreif wedyn yn rhedeg ar hyd ochr ddeheuol Prif Adeilad y Llyfrgell, lle mae amgylchyniad y lawnt yn fwy syml yn y 

gorllewin a gwelyau blodau a chynwysyddion planhigion i’r dwyrain. Mae'n parhau heibio'r ychwanegiadau modern (gyda 

baeau parcio diaddurn o’u blaen) i gyrraedd diwedd y safle [Platiau 4.21].   

 

Mae'r parc a'r ardd cofrestredig wedi esblygu yn unol â gweithrediad newidiol y Llyfrgell Genedlaethol. Mae llefydd parcio 

bellach ar gael ar y Rhodfa (staff) ac mewn prif faes parcio sylweddol a maes parcio gorlif ar ochr orllewinol/de -orllewinol yr 

adeilad, lle mae pwyntiau gwefru hefyd wedi'u hychwanegu’n ddiweddar [Platiau 4.22-4.25]. Darperir baeau pellach hefyd ar 

hyd ffrynt yr adeiladau modern, wrth ymyl y dreif. Er bod y polion lamp Art Deco ar y prif ffrynt wedi goroesi, mae'r holl 

ddodrefn stryd arall a'r nifer fach o arwyddion sydd ar y safle yn fodern, fel y mae'r parth cyhoeddus, yr arwyneb a'r lifft 

platfform i'r teras. Mae sawl darn o waith celf cerfluniol wedi'i osod ar ymylon y dreif ac mae cynwysyddion storio cludadwy ar 

ochr ogledd-orllewinol yr adeilad. Darperir hefyd amrywiol feinciau a byrddau picnic, yn ogystal â beics a llochesi bws, i gyd o 

amgylch y prif faes parcio lle mae llawer o ddodrefn stryd a chypyrddau gwasanaeth cysylltiedig â'r pwyntiau gwefru [ Platiau 

4.26-4.33].  

 

Mae'r Llyfrgell Genedlaethol yn eistedd yn nwyrain ei safle, gydag iard wasanaeth gaeedig i'r dwyrain. Mae hon yn ymarferol 

ac yn cael ei defnyddio ar gyfer parcio (gyda phwyntiau gwefru newydd), danfoniadau a storio anffurfiol (ad hoc ac mewn 

cynwysyddion storio) [Platiau 4.34-4.35].  

 

Yn ne-orllewin y safle, mae'r storfa finiau pren a gwahanfur cerbydau’n nodi diwedd safle'r Llyfrgell Genedlaethol a dechrau 

campws y brifysgol [Plât 4.36]. 

 

Nid yw holl diroedd y Llyfrgell Genedlaethol wedi'u cynnwys yn y parc a'r ardd cofrestredig. I'r gorllewin o'r dreif dim ond y 

glaswellt wedi'i blannu, y maes parcio cyhoeddus mawr yn y de a'r cae cyfagos sydd wedi'u cynnwys. Y tu hwnt i'r rhain, fodd 

bynnag, mae'r man agored yn parhau i'r de a'r gorllewin fel glaswellt mwy naturiol a choed yma ac acw, gyda rhesi o goed yn 

ffurfio’i ffiniau ac yn creu’r ymdeimlad fod y Llyfrgell wedi’i gau i ffwrdd o’r dref isod Platiau 4.37-4.38]. 

 

 

4.4  Golygfeydd o, ac ar draws y Llyfrgell Genedlaethol.  

Mae cofrestriad y parc a’r ardd yn cydnabod sawl golygfa am y gorllewin trwy ac ar draws safle’r Llyfrgell Genedlaethol:  

 

• Golygfeydd wedi'u cynllunio i lawr o ffrynt gorllewinol yr adeilad a'r dref islaw, i'r gorllewin, y de -orllewin a’r gogledd-

orllewin. Mae’r olygfa’n cwmpasu’r dref a Bae Ceredigion tu hwnt ac mae iddi werth esthetig uchel, gan wneud 

cyfraniad sylweddol at werth esthetig adeilad y Llyfrgell Genedlaethol.  

• Mae golygfeydd i'r gogledd-orllewin, y gorllewin a'r de-orllewin i'w mwynhau o sawl man ynghanol y safle, gan 

gynnwys y dreif, y terasau a'r Rhodfa (gan gynnwys y fynedfa newydd), y brif fynedfa wreiddiol uwch a'i grisiau, y 

prif faes parcio a'r glaswelltir o’i amgylch.  

• Mae golygfeydd hefyd yn ymestyn i'r bryniau tua’r de. 

• O'r brifysgol, mae golygfeydd pell ar draws adeilad y Llyfrgell Genedlaethol ac i’r naill ochr a’r llall. Gellir 

gwerthfawrogi golygfeydd tebyg, byrrach hefyd o diroedd y Llyfrgell Genedlaethol, islaw’r adeilad [Platiau 4.39-4.43]. 

 

 

 



   
 

   
 

5.0 Asesiad o Arwyddocâd  
 

5.1 Cyflwyniad 

 

5.1.1 Asesu Arwyddocâd 

Mae’r asesiad yn ymateb i ofynion Polisi Cynllunio Cymru (PCC) i ‘ddiogelu cymeriad adeiladau hanesyddol a rheoli newid er 

mwyn sicrhau y caiff eu diddordeb pensaernïol a hanesyddol arbennig ei warchod'. Er nad y tiroedd yw testun dynodedig yr 

asesiad, mae hefyd yn ystyried y gofyniad tebyg i 'ddiogelu diddordeb arbennig safleoedd ar y gofrestr o barciau a gerddi 

hanesyddol'. 

 

Mae ‘Egwyddorion Cadwraeth ar gyfer Rheoli Amgylchedd Hanesyddol Cymru mewn Ffordd Gynaliadwy, (2011)’ Cadw yn 

disgrifio arwyddocâd fel 'Swm y gwerthoedd treftadaeth ddiwylliannol', gan ddatgan bod 'arwyddocâd ased hanesyddol yn 

cwmpasu’r holl werthoedd treftadaeth ddiwylliannol y mae pobl yn eu cysylltu ag ef neu sy'n gwneud iddynt ymateb iddo. 

Mae’r gwerthoedd hyn yn dueddol o gryfhau a mynd yn fwy cymhleth dros amser, wrth i bobl feithrin dealltw riaeth ac wrth i’w 

canfyddiadau ddatblygu.' (Paragraff 2.2).  

 

Mae Egwyddorion Cadwraeth yn nodi’r arfer gorau ar gyfer asesu arwyddocâd adeiladau hanesyddol. Mae'n pennu bod 

pedwar o werthoedd treftadaeth y dylid eu hystyried er mwyn deall arwyddocâd lle yn llawn. Diffinnir y rhain ym Mharagraff 

2.3 fel: 

 

• Gwerth tystiolaethol: olion ffisegol neu adeiledd presennol ased hanesyddol (tystiolaethol); cyfraniad ffynonellau 

dogfennol, cofnodion darluniadol a chasgliadau amgueddfeydd i feithrin dealltwriaeth o ased hanesyddol.  

• Hanesyddol: sut y gall asedau hanesyddol drwy werthoedd esboniadol neu gysylltiadol gysylltu’r gorffennol â’r 

presennol. 

• Esthetig: y ffordd y mae pobl yn cael mwynhad synhwyrol a deallusol o ased hanesyddol drwy ei ffurf, golwg allanol 

neu leoliad. 

• Cymunedol: y gwerthoedd cymdeithasol ac economaidd, a’r ystyron ysbrydol, sydd gan ased hanesyddol i’r bobl 

sy’n uniaethu ag ef 

  
Mewn safleoedd mwy a chymhlethach gall sawl un neu bob un o'r gwerthoedd hyn fod yn bresennol. Gallant, fodd bynnag, fod yn 

wahanol o ran graddau, gyda rhai yn bresennol i raddau mwy nag eraill. Fel arall, neu yn ogystal, gall gwerth fod yn gysylltiedig dim 

ond neu yn arbennig ag un rhan benodol o safle neu adeilad, ac nid gymaint â rhannau eraill. Trwy'r cydbwysedd amrywiol hwn o 

werthoedd gall rhai rhannau o'r adeilad fod o werth cyffredinol mwy nag eraill ac, felly, o fwy o arwyddocâd treftadaeth. O 

ganlyniad, mae hierarchaeth o arwyddocâd cymharol yn offeryn hanfodol o ran deall adeiladu a meddwl am newid.  

5.1.2 Asesu Arwyddocâd Lleoliad 

Mae 'lleoliad', fel cysyniad treftadaeth, wedi'i ddiffinio'n glir yn Egwyddorion Cadwraeth, sy'n ei ddisgrifio fel:  

 

Yr ardal o amgylch ased hanesyddol, ei gyd-destun lleol, gan gynnwys cydberthnasau â’r dirwedd gyfagos heddiw 

ac yn y gorffennol. 

 

Mae Lleoliad Asedau Hanesyddol yng Nghymru Cadw (2017) yn rhoi diffiniad llawnach: 

 

Mae lleoliad ased hanesyddol yn cynnwys yr ardal o’i amgylch lle mae’n cael ei ddeall, ei brofi a’i werthfawrogi, ac 

mae’n cynnwys unrhyw berthynas a oedd rhyngddo a’r dirwedd o’i amgylch yn y gorffennol ac unrhyw berthynas 

sydd rhyngddynt ar hyn o bryd.  

 

Nid yw’n ddigyfnewid o ran ei faint a gall newid wrth i’r ased a’r hyn sydd o’i amgylch esblygu. Gall yr elfennau sy’n 

rhan o ased wneud cyfraniad cadarnhaol, negyddol (neu niwtral) i arwyddocâd ased. Nid yw lleoliad yn ased 

hanesyddol ynddo’i hun, er y gall tir o fewn lleoliad gynnwys asedau hanesyddol eraill.  Mae pwysigrwydd lleoliad yn 

yr hyn y mae’n ei gyfrannu at arwyddocâd ased hanesyddol.   

 

Yn aml, mae lleoliad yn ymestyn y tu hwnt i ffin yr eiddo neu’r ‘cwrtil’ ac i mewn i’r dirwedd neu’r drefwedd o’i 

amgylch.  Mae llawer o asedau hanesyddol yn weladwy ac mae eu lleoliadau yn amlwg. Fodd bynnag, mae gan y 



   
 

   
 

rhai sydd wedi’u claddu leoliad hefyd.  

 

Gall lleoliad ased hanesyddol gynnwys elfennau ffisegol o'i amgylchoedd [....] Gall lleoliad ased hanesyddol hefyd 

gynnwys elfennau llai diriaethol. Gall y rhain gynnwys swyddogaeth, canfyddiadau synhwyraidd neu gysylltiadau 

hanesyddol, artistig, llenyddol a golygfaol. 

 

 

5.2 Datganiad o Arwyddocâd  

 

5.2.1 Datganiad Cryno o Arwyddocâd  

 

Llyfrgell Genedlaethol Cymru 

 

Mae'r Llyfrgell Genedlaethol yn cynnwys prif adeiladau a godwyd mewn sawl cam ynghyd ag adeiladau ategol, wedi'u lleoli 

mewn parc a gardd cofrestredig, yr adeilad gwreiddiol a'r parcdir gyda'i gilydd yn ffurfio darn gosod dyluniedig, y mae'r 

adeiladau diweddarach, gan mwyaf, yn ei barchu.7 Fel ensemble wedi’i ddylunio, mae adeiladau'r llyfrgell a'u lleoliad o'r  

gwerth tystiolaethol, hanesyddol, esthetig a chymunedol uchaf. Mae i’r ensemble hwn werth hanesyddol uchel, yn 

rhannol oherwydd ei statws fel y llyfrgell genedlaethol bwrpasol gyntaf yn y Deyrnas Unedig a’r ffaith ei bod yn un o 

lyfrgelloedd mwyaf yn y byd ar adeg ei hadeiladu, a hefyd oherwydd ei gwreiddiau a'i lle yn hanes hunaniaeth a diwylliant 

Cymru. Mae'r Llyfrgell yn dystiolaeth barhaus o'r awydd a'r galw am gydnabod a diogelu’r hunaniaeth a’r dreftadaeth 

ddiwylliannol genedlaethol gyfoethog hon, galw a gyrhaeddodd ei anterth yn y cyfnod Edwardaidd (gan arwain h efyd at greu’r 

Amgueddfa Genedlaethol). Am y rheswm hwn, ac oherwydd y casgliadau a gedwir a'r gweithgareddau a ddarperir, mae'r 

adeiladau a'u tiroedd hefyd o’r gwerth cymunedol uchaf, gyda gwerth esthetig y darn gosod yn ychwanegu ato ymhellach, 

gan ei wneud yn symbol eiconig a chwbl adnabyddadwy o ddiwylliant a hunaniaeth Cymru. Mae hyn yn brawf o gyrhaeddiad 

yr amrywiol benseiri, a lwyddodd i greu ac yna ehangu’n sensitif adeilad eiconig, wedi'i leoli ar  safle terasog amlwg, lle mae'n 

parhau i ddominyddu cyrion dwyreiniol tref Aberystwyth.  

 

Mae'r gwerth hwn, ac felly’r arwyddocâd, yn tarddu’n bennaf o Brif Adeilad y Llyfrgell a'r Stac Llyfrau Cyntaf (adran ogleddo l). 

Dyma’r Llyfrgell, ar ei pharcdir, fel y cafodd ei dylunio gan benseiri gwreiddiol y safle, Sidney Kyffin Greenslade a Syr 

Reginald Blomfield. O’r holl adeiladau, y darn yma sydd o’r gwerth tystiolaethol, hanesyddol, esthetig a chymunedol 

uchaf. O'r grŵp hwn, yr hyn a elwir heddiw yn Brif Adeilad y Llyfrgell sydd o'r arwyddocâd mwyaf, gydag arwyddocâd 

cymharol is gan y Stac Llyfrau Cyntaf (rhan ogleddol yn unig) gan ei fod o statws pensaernïol is yn wreiddiol, wedi'i guddio 

o'r golwg, ac wedi'i newid yn sylweddol yn fewnol.  

 

Mae gweddill adeiladau'r llyfrgell (pob un yn dyddio o’r 1950au ymlaen) yn gyffredinol o arwyddocâd niwtral o’u hasesu yn eu 

rhinwedd eu hunain. Gyda'i gilydd, fodd bynnag, maent yn cyfrannu'n gadarnhaol at arwyddocâd cyffredinol a chyfunol yr 

adeiladau ar lefel isel trwy atgyfnerthu gwerthoedd – ac, felly, arwyddocâd – Prif Adeilad y Llyfrgell a'r Stac Llyfrau Cyntaf. Er 

eu bod yn ychwanegol at ddyluniad Greenslade, ac wedi’u hadeiladu ar ôl y 1950au, mae’r rhain hefyd yn gwneud cyfraniad 

anuniongyrchol, trwy alluogi gweithrediad y Llyfrgell Genedlaethol, dal, gofalu am ac arddangos ei chasgliadau o 

bwysigrwydd cenedlaethol, a hwyluso gweithrediad ei mannau cyhoeddus. Mae eu hadeiladu a'u presenoldeb o fudd 

oherwydd eu bod wedi lleihau'r angen am newidiadau sylweddol i Brif Adeilad y Llyfrgell, gan helpu i ddiogelu gwerth yr 

adeilad hwnnw fel yr un â'r arwyddocâd cymharol uchaf.  

 

Fel arall, ac yn eu rhinwedd eu hunain, gwerth tystiolaethol, hanesyddol ac esthetig isel iawn sydd i’r ychwanegiadau ô l -

1950au hyn, ac nid yw eu natur, sydd o reidrwydd yn fwy preifat (fel storfeydd, gweithleoedd ac ystafelloedd peiriannau) yn 

cynnig fawr ddim cyfle i’r cyhoedd gael profiad ohonynt. Mae hyn yn cael yr effaith o leihau eu gwerth cymunedol 

uniongyrchol eu hunain. Yn wir, yn y pen draw, y syniad o'r Llyfrgell Genedlaethol fel endid, y casgliadau a gedwir ac a rennir 

yma, a’r digwyddiadau diwylliannol cenedlaethol a gynhelir yn fwyfwy aml yma, sy'n ymgyfuno â gwerth esthetig Prif Adeilad 

y Llyfrgell i greu gwerth cymunedol uchel y Llyfrgell Genedlaethol.  

 

Mae lleoliad tirluniedig y safle’n cyfrannu’n gryf at ei arwyddocâd fel darn gosod wedi’i ddylunio gydag adeilad Greenslade. 

Er nad yw'r safle wedi aros yn union yr un fath, mae goroesiad dreif, terasau a Rhodfa Greenslade a'r golygfeydd dyluniedig 

 
7 Nid yw’n cynnwys yr adeilad sy’n gartref erbyn hyn i Gomisiwn Brenhinol Henebion Cymru (y Bloc Technegol gynt) ac 

adeilad digysylltiad y Ganolfan Uwchefrydiau Cymreig a Cheltaidd.  

 



   
 

   
 

cysylltiedig i fyny tuag at Brif Adeilad y Llyfrgell ei hun i gyd yn cefnogi gwerthfawrogiad o'r adeilad a'i dir fel cyfanwai th wedi'i 

ddylunio. Yn ychwanegu at hyn mae’r plannu, y lleoliad agored a’r golygfeydd am allan ar y tair ochr, yn arbennig i’r 

gorllewin. Er bod rhai elfennau unigol yn y parc a'r ardd gofrestredig a allent o bosibl leihau’r gwerth treftadaeth, nid yw'r 

rhain yn erydu cyfraniad cyffredinol gadarnhaol y tiroedd i arwyddocâd yr adeiladau a'r gallu i werthfawrogi hyn. Mae'r cefn 

amgaeedig, ardal wasanaeth y Llyfrgell Genedlaethol, yn niwtral yn ei gyfraniad, gan ei fod wedi’i guddio o olwg y cyhoedd.  

 

Prif Adeilad y Llyfrgell a rhan ogleddol y Stac Lyfrau Cyntaf (yr adeilad fel y'i dyluniwyd gan Greenslade)  

O bresenoldeb gweledol yr hyn a elwir heddiw yn Brif Adeilad y Llyfrgell, y strwythur anferth a ddyluniwyd gan ei bensaer 

gwreiddiol, Sidney Kyffin Greenslade (gyda chefnogaeth Blomfield), y mae gwerth esthetig uchel y Llyfrgell Genedlaethol a’i 

werth cymunedol cysylltiedig yn deillio. Er bod presenoldeb yr ychwanegiadau diweddarach hynny sy'n ymestyn i'w gefn yn 

ychwanegu at yr anferthedd, Prif Adeilad Llyfrgell heb os sy’n dominyddu’r golygfeydd o bell ac agos. Dyma oedd y bwriad 

parhaus wrth ddylunio’r holl ychwanegiadau dilynol.  

 

Torrodd y Rhyfel Byd Cyntaf ar draws y gwaith o adeiladu'r cysyniad cychwynnol, gan rannu’r gwaith o adeiladu dyluniad 

gwreiddiol Greenslade yn dri grŵp (Grŵp A1, Grŵp A2 a Grŵp A3). Er gwaethaf y seibiant yn y gwaith adeiladu ac 

ymddeoliad Greenslade cyn dechrau Grŵp A2, crëwyd yr hyn sydd heddiw yn Brif Adeilad y Llyfrgell yn fwriadol fel 

cyfanrwydd di-dor yn fewnol ac yn allanol, gyda'i wahanol gamau adeiladu wedi'u huno trwy’r defnydd bwriadol o’r un 

deunyddiau a’r dyluniad neo-glasurol, a chynllun cynhwysfawr a chyflawn o waith coed, gosodiadau, ffitiadau a gwaith plastr 

addurniadol y tu mewn. Dyma arweiniodd at y cydlyniad  

sy’n rhedeg trwy Brif Adeilad y Llyfrgell yn ei gyfanrwydd, gan uno ei fannau cyhoeddus mawreddog â'i fannau mwy preifat a 

hyd yn oed mwy swyddogaethol. gan hefyd, ar yr un pryn gyfleu’r hierarchaeth ofodol gymdeithasol a phensaernïol. Er bod y 

penseiri a gwblhaodd waith Greenslade yn y 1930au wedi ychwanegu nodweddion Art Deco ysgafn i'r dyluniad neo -glasurol 

a etifeddwyd, nid yw'r rhain yn tarfu ar y cytgord hwn ac, yn wir, maent yn gwella’i werth esthetig. O ganlyniad i hyn, ac er  ei 

fod bellach wedi'i amgylchynu'n rhannol i'r dwyrain gan ychwanegiadau diweddarach, mae’n dal yn amlwg fod hyd yn oed y 

bloc cefn, dwyreiniol (Stac Llyfrau Cyntaf, rhan ogleddol yn unig) yn rhan o ddyluniad gwreiddiol Greenslade. O’r herwydd, 

mae i rannau cynharaf y datblygiad (Grŵp A1, Grŵp A2 a Grŵp A3) werth tystiolaethol, hanesyddol ac esthetig cymharol 

uchel.   

 

Ychwanegiadau diweddarach (Grŵp B a Grŵp C)  

 

Gyda'i gilydd, lefel isel o werth tystiolaethol cymharol sydd i’r ychwanegiadau ôl-1950au (Grŵp B a Grŵp C), ac mae’r 

gwerth hwn yn bennaf yn y blociau mwyaf sydd â ffrynt cyhoeddus i’r gorllewin. Er ei bod yn bosibl gweld i raddau eu bod 

wedi’u hadeiladu mewn sawl gwahanol gam, yr hyn sydd fwyaf nodedig yw’r ddealltwriaeth amlwg o egwyddorion dylunio 

gwreiddiol Greenslade a'r parodrwydd (i raddau amrywiol) i gadw atynt. Mae hyn yn fwyaf nodedig yn eu lleoliad yng nghefn 

yr adeilad (dwyrain), y defnydd o’r un math o frics plaen, parhad echelin dwyrain/gorllewin Greenslade a chynnwys cyrtiau 

mewnol. I'r gwrthwyneb, mae ychwanegiad y blociau hyn ar hyd ac i'r de o Stac Llyfrau Cyntaf Greenslade yn tanseilio 

eglurder dyluniad Prif Adeilad y Llyfrgell, gan leihau'r ymdeimlad o'i gefn gwreiddiol a'i ehangder gwreiddiol (sy'n cael ei 

ddrysu ymhellach gan waith brics y 1960au i'r fynedfa ddeheuol agored a'r estyniad i'r Stac Llyfrau Cyntaf). Mae hyn yn 

lleihau gwerth tystiolaethol y Llyfrgell Genedlaethol yn gyffredinol. 

 

Gwerth esthetig cymharol isel sydd i’r adeiladau hyn o safbwynt cadw at (i raddau amrywiol) egwyddorion dylunio 

gwreiddiol Greenslade a dylanwadau clasurol. Mae’n werth nodi’r arbennig, o ran y Trydydd Stac Llyfrau, fod yma rywfaint o 

ymdrech i ymateb i ddyluniad prif ffryntiau adeiladau Greenslade. Fodd bynnag, dyluniwyd yr adeiladau hyn yn fwriadol i fod 

yn eilaidd ac yn israddol i Brif Adeilad y Llyfrgell, ac i fynegi eu statws fel adeiladau cefn, gyda thu allan cymharol blaen  yn 

unol â hynny. Yn fewnol, maent yn hynod swyddogaethol o ran dyluniad ac nid oes ganddynt unrhyw werth esthetig yn 

nhermau treftadaeth.  

 

Er yn brawf o’r twf yng ngweithgareddau’r Llyfrgell Genedlaethol – a dyfodd yn gyflym iawn y tu hwnt i unrhyw beth y byddai 

Greenslade wedi’i ddychmygu - nid oes i’r ychwanegiadau ôl -1950au unrhyw werth hanesyddol arbennig. Nid ydynt, felly, 

yn cyfrannu at werth hanesyddol cyfunol yr adeilad i unrhyw raddau nodedig.   

 

Yn wreiddiol, roedd Greenslade yn rhagweld ensemble yn cynnwys Prif Adeilad y Llyfrgell yn codi uwchben y Rhodfa a'r dreif 

islaw, gydag adeiladau pafiliwn llai wedi'u gosod ar wahân i'r naill ochr a'r llall (fel mewn pensaernïaeth glasurol). Ni cha fodd 

y pafiliynau erioed eu gwireddu ac, yn wir, byddent wedi bod yn annigonol, ac mae’r lle i’r de o Brif Adeilad y lyfrgell i gyd 

bellach yn cynnwys adeiladau diweddarach. Mae eu presenoldeb, fodd bynnag, yn niwtral o ran treftadaeth, wedi'u cyfyngu'n 

ofalus i'r cefn fel y maent, a heb allu eu gweld mewn golygfeydd agos o ffrynt gorllewinol mawreddog adeilad Greenslade.  

 



   
 

   
 

Mewn cyferbyniad, mae'r grŵp llawer llai o adeiladau a godwyd i'r gogledd o Brif Adeilad y Llyfrgell (ffrynt trydyddol) yn 

lleihau i raddau bach atyniad y lleoliad a gwerth esthetig y Llyfrgell Genedlaethol. Yma mae’r ystafell boeler a’r hen Floc 

Technegol (y Comisiwn Brenhinol bellach) yn weladwy o’r Rhodfa, yn union wrth ymyl y prif ffrynt, er bod eu maint llai a’r 

ffaith eu bod wedi’u gosod am yn ôl yn lleihau eu heffaith.8 Mae'r bloc mewnlenwi diweddaraf, sydd yn gartref i’r Ystafell Bost 

Newydd a’r Swyddfeydd Ystadau, hefyd i'w weld yn codi uwchben y bloc cysylltu ar y ffrynt deheuol, ei ddyluniad modern yn 

cyferbynnu â'r bensaernïaeth fwy sympathetig o'i flaen ac yn chwalu cytgord y wyneb yma. Mae hyn yn tarfu ar eglurder 

adeiladwaith cam wrth gam y safle ac i raddau yn lleihau gwerth esthetig y darn mwyaf gogleddol hwn o'r ffrynt ochr, sydd 

yn union wrth ymyl Prif Adeilad y Llyfrgell. Fodd bynnag, er yn lleihau gwerth o safbwynt esthetig, mae'r mewnlenwad hwn yn 

caniatáu mwy o ymgysylltiad â, a gwerthfawrogiad o un o leoedd mwyaf arwyddocaol Prif Adeilad y Llyfrgell, sef Oriel 

Gregynog.   

 

Dros amser, mae'r Llyfrgell Genedlaethol wedi addasu i ddefnydd sy'n newid ac i anghenion ymwelwyr a staff sy'n esblygu. 

Mae effeithiau hyn ar adeiledd Prif Adeilad y Llyfrgell (yr ardal gyda’r arwyddocâd cymharol mwyaf) wedi bod yn niwtral gan 

mwyaf, gyda gwasanaethau, gosodiadau, dodrefn a ffitiadau modern yn  gyffredinol yn cael eu hychwanegu heb wneud 

unrhyw niwed a fyddai'n tanseilio ei arwyddocâd. Mae blociau unigol adeilad Greenslade hefyd yn gyffredinol yn parhau yn 

eu defnydd gwreiddiol (ac eithrio'r llawr gwaelod isaf), sy'n ychwanegu at eu gwerth. Fel arall, yn gyffredinol, nid yw ambell 

newid i'r gweithgareddau a gynhelir mewn mannau unigol wedi niweidio arwyddocâd, ac mae rhaniad gofodol gwreiddiol 

Greenslade yn dal i’w weld yn glir (sy'n ychwanegu ymhellach at y werth tystiolaeth uchel y rhan hon o'r adeilad).   

 

Yn cael mwy o effaith mae’r newidiadau a wnaed yn yr 20fed ganrif i greu mynedfa gyhoeddus ar y llawr gwaelod, gyda 

chyfleusterau cyhoeddus cysylltiedig, y cyfan yn effeithio nid ar adeiledd hanesyddol yr hyn a oedd, trwy ddyluniad, yn le o 

statws llawer is, mwy plaen, ar gyfer staff yn unig (ac sy’n dal i fodoli y tu ôl i’r ychwanegiadau newydd) ond oherwydd y 

newid i ysbryd a chymeriad y maent yn eu cynrychioli ac yn eu hwyluso. Roedd llyfrgell Edwardaidd Greenslade yn 

adlewyrchu ei chyfnod, ac, yn bensaernïol o leiaf, yn adeilad seremonïol 'cwrtais', a ddyluniwyd i fynegi cymeriad ffurfiol a 

gwerth uchel y gweithgareddau a oedd yn digwydd ynddi (a normau cymdeithasol Cymru ar ddechrau'r 20fed ganrif). Yn 

allweddol o fewn hyn oedd y piano nobile a'i fynedfa uchel. Felly, mae cyflwyno mynedfa newydd i ddisodli ffordd ddynesu a 

mynedfa seremonïol gwreiddiol Greenslade yn cynrychioli gwyriad mawr oddi wrth yr ethos gwreiddiol. Mae hefyd yn 

tanseilio eglurder y bwriad dylunio hwn a'r cynllun a’r ffur f y mae'n ei greu, gyda’r profiad pennaf bellach nid o’r fannau 

mawreddog y piano nobile uchel ond yn hytrach ystafelloedd cyfyng, statws is, y llawr gwaelod isaf.   

Mae rhoi’r gorau fwy neu lai i ddefnyddio’r fynedfa wreiddiol hefyd yn cael effaith o ran lleihau ymgysylltiad â'r Grisiau 

Mawreddog a'r teras islaw ac, yn y pen draw, gyda'r golygfeydd wedi'u fframio allan ar draws y bae i'r gorllewin y cynlluniwy d 

y rhain ar eu cyfer. Mae hefyd wedi arwain at golli llawer o'r rhaniad cellog gwreiddiol ar lawr gwaelod isaf y bloc gorllewinol.  

 

Mae hyn i gyd yn dod â newid sylweddol i’r modd y profir yr adeilad gan ddileu'r ymdeimlad o barch ac edmygedd a 

fwriadwyd wrth gamu i mewn i’r lle seremonïol hwn. O ran pensaernïaeth yr adeilad, mae hyn felly yn lleihau i raddau werth 

cymunedol, pensaernïol a o bosib esthetig yr adeilad, er y dylid nodi bod y fynedfa wreiddiol yn dal yn ei lle ac ar gael i'w 

defnyddio. Rhaid nodi hefyd fanteision y fynedfa newydd a'r cyfleusterau ymwelwyr modern, gan fod y rhain yn gwasanaethu 

Llyfrgell Genedlaethol sydd wedi esblygu'n barhaus ac sydd, fel y mae'n bodoli heddiw, yn ceisio ymgysylltu â, a chynnwys y 

gymuned gyfan. Mae yna felly fudd treftadaeth o'r newidiadau pensaernïol hyn o safbwynt cefnogi ymgysylltiad cynyddol â'r 

adeilad, a chynyddu ac ehangu ei werth cymunedol mewn cymdeithas wahanol iawn i un Greenslade. Yn ogystal, mae 

gwneud yr holl newidiadau ar yn llawr hwn sydd o werth esthetig a phensaernïol is o bosibl wedi atal niwed i’r mannau 

statws uwch ac o werth pensaernïol uwch ar y lloriau uwchben, gan helpu i gynnal eu harwyddocâd.  

  

O ganlyniad i hyn a newidiadau dilynol, mae’r cymeriad gwreiddiol wedi’i golli, mae ffitiadau’r llawr gwaelod yn ymarferol ia wn 

a chollwyd llawer o’r rhaniad cellog yn y bloc gorllewinol. O’r herwydd, mae o werth pensaernïol, tystiolaethol ac esthetig 

llawer is na'r ddau brif lawr uwchben.   

   

Mae mewnlenwad y cyrtiau hefyd wedi cael effaith gymysg debyg ar arwyddocâd. Roedd cyrtiau’n rhan annatod o ddyluniad 

gwreiddiol Greenslade a chawsant eu cynnwys yn fwriadol mewn ychwanegiadau dilynol er mwyn sicrhau cytgord esthetig a 

phrofiadol dyluniedig. Er y barnwyd ar bob achlysur bod eu colled yn angenrheidiol,  wedi'i orfodi gan bwysau hirdymor ar le 

cyfyngedig, mae eu llenwi i raddau mor helaeth wedi tanseilio'r dystiolaeth o'r bwriad dylunio hwn, gan leihau gwerthoedd 

tystiolaethol a phensaernïol yr adeilad. Mae'r niwed hwn i arwyddocâd i’w weld fwyaf ym Mhrif Adeilad y Llyfrgell, lle mae 

eglurder dyluniad echelinol gwreiddiol Greenslade wedi’i leihau, mae’r waliau sy'n wynebu wedi'u cuddio'n llwyr neu'n 

rhannol, y golau naturiol a fwriadwyd wedi’i golli, ac felly mae’r profiad o’r lle wedi’i altro, a’r effaith uniongyrchol yw lleihad 

yng ngwerth esthetig a hanesyddol y mannau sydd o’r arwyddocâd mwyaf yn y Llyfrgell Genedlaethol. Eto fodd bynnag mae 

 
8 Mae'r Ganolfan Uwchefrydiau Cymreig a Cheltaidd yn fwy ymwthiol, gyda mwy o effaith negyddol. 



   
 

   
 

eu hadeiladu wedi caniatáu i’r Llyfrgell Genedlaethol aros yn ei chartref gwreiddiol ac i ehangu ei gweithgareddau, gan 

gynnal ei gwerth cymunedol a hanesyddol. Efallai eu bod hefyd wedi helpu i atal newidiadau ymwthiol i’r mannau pwysicaf y 

tu mewn i’r Llyfrgell ei hun, gan gefnogi cadwraeth elfennau eraill o'i gwerth pensaernïol ac, felly, ei harwyddocâd yn 

gyffredinol.  

 

5.3 Asesiad Manwl o Arwyddocâd   

 

5.3.1 Prif Adeilad y Llyfrgell (Grŵp A1, Grŵp A2 a Grŵp A3): 1916-1955)   

Mae'r prif adeilad, a ddyluniwyd gan Greenslade, yn dal i fod fwy neu lai yn gyfan, gyda’r rhan fwyaf o'i adeiledd allanol a 

mewnol a'i nodweddion gwreiddiol wedi goroesi heb fawr ddim, neu ddim newid i'r prif loriau (er mewn mannau wedi'u cuddio 

gan ffitiadau mewnol neu fewnlenwi, a gyda’r wal allanol (dwyreiniol) wedi’i guddio fwy neu lai’n gyfan gwbl gan 

ychwanegiadau diweddarach). Yn bensaernïol ac o ran ei ddefnydd, hwn yw’r adeilad o’r statws uchaf ar y safle a chonglfaen 

hunaniaeth a delwedd gyhoeddus y Llyfrgell. Mae gwerth cymunedol sylweddol wedi'i fuddsoddi yn yr adeilad hwn, ac yn 

enwedig yn ei ymddangosiad allanol, sy'n eicon ac yn symbol o hunaniaeth a diwylliant Cymreig, gyda golygfeydd dwyreiniol 

o'r adeilad o Aberystwyth yn arbennig o eiconig. Er bod oedi yn y gwaith adeiladu yn golygu na chafodd y bloc ffrynt 

gorllewinol (y Bloc Gweinyddol), y Stac Llyfrau Cyntaf a’r Brif Neuadd eu cwblhau gan Greenslade ei hun, roeddent i gyd yn 

rhan annatod o'i ddyluniad gwreiddiol. Y bloc gorllewinol oedd conglfaen dyluniad Greenslade, yn ffurfio ffrynt anferth, ffurfiol 

y Llyfrgell ac yn gartref i’r prif aelodau o staff a’r swyddogaeth weithredol graidd, tra bwriadwyd i’r Brif Neuadd fod yn un  o’r 

mannau cyhoeddus mwyaf blaenllaw gyda’r statws uchaf. Bwriad y Stac Llyfrau Cyntaf oedd darparu lle i storio casgliadau yn 

ychwanegol at yr hyn oedd eisoes ar gael ym mloc dwyreiniol Prif Adeilad y Llyfrgell.  

Yn allanol, mae'r adeilad yn parhau i gael ei weld, ei brofi a'i werthfawrogi fel y’i bwriadwyd gan Greenslade, gan gyflwyno 

ffrynt mawreddog, seremonïol i'r gorllewin, lle mae’r esgyll Grŵp A1 a Bloc Gorllewinol Grŵp A2 (Gweinyddol) yn cadw eu 

deunyddiau gwreiddiol (carreg Portland uwchben plinth o wenithfaen Cernywaidd), arddull neo-glasurol a manylion Art Deco 

cynnil (i'r bloc gorllewinol). Mae hyn yn parhau ar y ffrynt deheuol eilaidd, tra bo’r wynebau ochr a’r cefn hefyd wedi cadw eu 

deunyddiau adeiladu gwreiddiol (Brics Buckley a manylion carreg). Yn yr un modd mae'r toeau’r adeilad yn dal wedi’u 

gorchuddio â llechi a seliau plwm, (er bod y rhain bellach wedi'u hadnewyddu gan ddefnyddio’r un deunyddiau a’r rhai 

gwreiddiol). Mae’r tu allan mewn cyflwr da (gwnaed gwaith trwsio ac adnewyddu yn ddiweddar) gyda’r mowldio a’r motiffau 

cerfiedig ar y cerrig yn dal i’w gweld, a ffitiadau’r balconïau, drysau derw, nwyddau dŵr glaw a llawer o’r ffenestri gwreidd iol 

yn dal yn eu lle. Er bod rhai ffenestri newydd, ail-ddefnyddiwyd yr offer dal ffenestri ar agor a’r handlenni pres gwreiddiol tra 

bo’u fframiau dur â gorchudd powdr mor debyg â phosib i’r ffenestri gwreiddiol (er nad ydynt mor ddwfn a’r mowldio ddim mor 

gain).  

Mae ymdeimlad cryf o undod ar draws dau gam prif ffrynt (gorllewinol) a ffrynt eilaidd (deheuol) Prif Adeilad y Llyfrgell, he b 

fawr ddim i wahaniaethu’r esgyll gogleddol a deheuol a'r adeiladau mewnol cynharach (Grŵp A1) oddi wrth y ffrynt 

gorllewinol (Grŵp A2). Mae'r dylanwadau Art Deco a welir yng ngwaith y 1930au yn un arwydd bach o hyn ond yn cytgordio 

â'r cyfanrwydd neo-glasurol, y trawsnewid di-dor hwn yn rhoi cydlyniad a golwg unedig Yn yr un modd, mae eu cefnau 

mewnol mwy plaen yn cytgordio â'r wyneb gogleddol sydd hefyd yn blaen.   

Yn strwythurol, mae'r deunyddiau hefyd o werth tystiolaethol, hanesyddol ac esthetig, gydag adeiladwaith ffrâm ddur wedi'i 

hamgáu mewn gwaith maen a distiau llenwi dur gwrth-dân. Er nad ydynt yn arloesol, maent yn adlewyrchu’r arfer gorau ar 

gyfer adeiladu dinesig mawr ar yr adeg yr oedd Greenslade yn dylunio. Mae rhywfaint o werth tystiolaethol o ddatguddiad 

mewnol y strwythur hwn, yn bennaf yn y brenhinbyst concrit cyfnerthedig sydd i’w gweld ar lefel yr atig. Mae rhywfaint o 

werth pensaernïol hefyd yn y ffordd y defnyddiwyd yr elfennau strwythurol hyn, a'r deunyddiau a ddefnyddiwyd ar gyfer 

gwrthsefyll tân, i greu'r nodweddion sy'n nodweddiadol o'r cyfnod, yn enwedig toeau bwaog yr adeilad.  

Yn fewnol, mae'r cynllun cymesur fel y'i dyluniwyd gan Greenslade hefyd wedi'i gadw i raddau helaeth iawn. Mae'r cynllun 

echelinol hwn wedi'i drefnu o amgylch cyrtiau mewnol agored yn dal yno, er ei fod wedi'i danseilio gan fewnlenwad modern 

(sydd hefyd wedi lleihau’r golygfeydd agored dyluniedig o’r ystafelloedd mewnol a’u golau naturiol). Y tu allan i'r mewnlenwad 

mae rhaniad swyddogaeth gofodol gofalus Greenslade hefyd yn parhau’n gyfan i raddau, y bloc gogleddol wedi'i neilltuo ar 

gyfer llyfrau/darllen, yr adain ddeheuol ar gyfer arddangos ac astudio casgliadau, a'r bloc dwyreiniol ar gyfer storio, er bod y 

swyddogaethau gweinyddol wedi symud o’r bloc gorllewinol yn ddiweddar. Yr eithriad yw'r Llawr Gwaelod Isaf, sydd wedi'i 

newid yn sylweddol, er yn cadw tystiolaeth o'i gynllun gwreiddiol.  

Hefyd o werth yw'r hierarchaeth glir mewn cyfoethogrwydd dylunio, sy'n adlewyrchu’r hierarchaeth o ran statws pensaernïol a 

chymdeithasol y gwahanol ardaloedd, gyda graddau’r addurniad yn amrywio o fotiffau syml yr ystafelloedd storio a 

gweinyddol i nodweddion cywrain y prif ardaloedd.   

Mae'r ddwy Ystafell Ddarllen wreiddiol o'r statws pensaernïol uchaf ac mae'r defnydd o goncrit wrth adeiladu  Ystafell 

Ddarllen y Gogledd o rywfaint o werth pensaernïol ac esthetig, lle mae gorffeniad garw i golofnau’r eil sydd heb eu gorffen 



   
 

   
 

na’u gorchuddio, y llwybrau cerdded wedi’u codi a'r grisiau uchel, sydd yn syndod yng ngoleuni cyd -destun dylunio 

cyffredinol goethach yr ystafell. Mae rhai newidiadau wedi digwydd dros amser yn Ystafell Ddarllen y Gogledd, gyda phaneli 

gwydr a rheiliau dur wedi’u hychwanegu, ond mae’n gwbl eglur mai ychwanegiadau modern yw’r rhain. Er bod hyn wedi 

lleihau'r cyfanrwydd cyffredinol, nid yw tynnu'r rheiliau balconi pren trwm gwreiddiol a balwstradau’r oriel (a'u disodli â d ur 

gloyw, gwifrau a gwydr) yn rhwystro gwerthfawrogiad o’r manylion gwreiddiol sy'n weddill. Mae'r ddesg ganolog fodern yn y 

dderbynfa (gyda chanopi nofiol drosti) yn ddigon ansylweddol fel nad yw'n ymyrryd yn ormodol â chymeriad yr ystafell, tra 

bod ychwanegu rheiddiaduron fertigol modern i golofnau yn anymwthgar (ac mae rhai rheiddiaduron cynnar wedi goroesi ar y 

galeri lefel uwch). Mae ffitiad Archif Ddarlledu Cymru ychydig yn is ond nid yw'n lleihau gwerth esthetig Ystafell Ddarllen y 

De, gan ei bod yn amlwg ar wahân ac yn eilradd i'r bensaernïaeth graidd.  

Yn yr adain ddeheuol, mae Oriel Gregynog wedi goroesi'n gyfan ac wedi'i haddurno'n sensitif, gan roi amlygrwydd i'w bwâu 

(sydd o werth esthetig a chymunedol uchel). Mae'r ystafell hon hefyd o'r statws pensaernïol uchaf gyda’r un nenfwd bwaog 

nodweddiadol ag adeiladau Grŵp A1 a Grŵp A2. Mae’n bosibl bod goreuro motiffau’r nenfwd yn ddiweddar yn wyriad oddi 

wrth y cynsail hanesyddol ond nid yw'n tanseilio gwerth y cynllun addurniadol yn gyffredinol.  

Yn y bloc gorllewinol (Bloc Gweinyddol), mae'r prif ystafelloedd ar lefel y Piano Nobile yn arddangos afiaith a hyder yr 

arddull neo-glasurol a'r cyfnod Edwardaidd ac mae iddynt werth tystiolaethol, hanesyddol ac esthetig uchel. Mae'r Siambr y 

Cyngor foethus fwy neu lai heb ei chyffwrdd, gydag ystod gyflawn o fotiffau addurniadol, nodweddion gwaith coed coeth 

gwreiddiol a gosodiadau a ffitiadau o’r cyfnod, gyda hyd yn oed y tân trydan a’r goleuadau gwreiddiol wedi goroesi. Mewn 

cyferbyniad, mae neuadd ac oriel ganolog y bloc yn gymharol syml a diaddurn, gan adlewyrchu’r ffaith mai yn y 1930au y’i 

hadeiladwyd. Mae i’r esblygiad gweladwy hwn mewn arddull rywfaint o werth tystiolaethol, hanesyddol ac esthetig, gan 

amlygu’r newid mewn chwaeth bensaernïol a dylanwad cynyddol Art Deco yn lle'r neo-glasuriaeth gynharach.  

Er ei bod wedi'i hadeiladu yn llawer diweddarach, roedd y  Brif Neuadd hefyd yn rhan o ddyluniad gwreiddiol Greenslade.9 

Mae iddi felly werth tystiolaethol, hanesyddol, esthetig a chymunedol uchel fel rhan o'r cysyniad a'r dyluniad gwreiddiol ar 

gyfer y Llyfrgell, gan ffurfio grŵp gyda rhannau eraill o Brif Adeilad y Llyfrgell y mae'n ychwanegu ato nid yn unig oherwydd  y 

bensaernïaeth fawreddog a'r nodweddion addurniadol sydd ynddi ond hefyd oherwydd ei lleoliad ffafriol y tu mewn i’r adeilad. 

Mae i’r Brif Neuadd arwyddocâd cymharol uchel.  

Gyda'i gilydd, mae’r tu mewn i Brif Adeilad y Llyfrgell yn cadw ei gymeriad safonol a nifer sylweddol o ffitiadau a gosodiada u 

gwreiddiol yn eu lleoliadau gwreiddiol. Mae cysondeb yr addurniad yn cynnwys manylion plastr, gosodiadau, ffitiadau ac 

elfennau gwaith coed fel sgertins, amgylchyniadau ffenestri, architrafau drysau a lloriau derw patrwm cefn pennog Mae’r 

silffoedd llyfrau gwreiddiol hefyd i’w gweld mewn sawl man.  

Yn ei ffitiadau, mae'r adeilad felly’n dangos cysondeb trawiadol gyda’i du mewn wedi goroesi fel y cafodd ei ddylunio gan 

Greenslade. Mae gwaith coed yr ystafelloedd statws uchel (sy'n cynnwys drysau, architrafau, sgertins a dodrefn drysau) a'u 

gwaith maen (os yn  bresennol) o ansawdd da dros ben  ac yn dangos cysondeb mewn dyluniad sy'n parhau trwy Brif 

Adeilad y Llyfrgell i gyd bron,  ar bob llawr. Mae’r silffoedd llyfrau gosod yn Ystafell Ddarllen y Gogledd yn arbennig o 

nodedig gyda’r motiff clasurol rheolaidd ar bennau’r silffoedd llyfrau, y placiau carreg ar y waliau (gwaith Joseph Armitage), 

yr architrafau a’r addurniadau plastr ym mhrif neuaddau bwaog adain y gogledd a'r de, i gyd yn mynegi ansawdd ac 

ehangder y dyluniad gwreiddiol a'i osodiadau a’i ffitiadau integredig wedi’u dylunio gan bensaer. Mae llawer o'r gosodiadau 

goleuo a gwresogi cynnar hefyd yn dal yn eu lle yn y rhannau canolog. Mae ymyriadau modern wedi digwydd ond maent gan 

mwyaf wedi’u dylunio i fod yn anymwthiol, (ac yn aml o fath sy’n gweddu eu hamgylchedd, fel gyda'r rheiddiaduron haearn 

bwrw modern a'r dodrefn drws). Mae eu heffaith, felly, o ystyried popeth, yn gyffredinol niwtral.  

Mae Prif Adeilad y Llyfrgell o'r gwerth tystiolaethol, hanesyddol, esthetig a chymunedol uchaf ac, felly, o'r 

arwyddocâd cymharol uchaf.  

Crëwyd y dreif (a gafodd ei ymestyn yn ddiweddarach) a'r Rhodfa a'r Grisiau Mawreddog hefyd fel rhan o'r gwaith yma, 

fel elfen graidd o leoliad dyluniedig Greenslade i ffrynt yr adeilad. Er iddynt gael eu cwblhau gyda mân addasiadau gan y 

penseiri Adam Holden a Pearson, roedd yr Rhodfa a'r Grisiau Mawreddog yn cwblhau gweledigaeth Greenslade o rodfa 

balmentog o’r radd flaenaf o flaen yr adeilad fel man ffurfiol, urddasol a fyddai’n gweddu prif wyneb y llyfrgell ac yn gwneu d y 

mwyaf o’r lleoliad a’r golygfeydd. Mae'r Rhodfa a'r terasau a'r darn o’r dreif o’r gogledd i’r gornel dde -orllewinol yn ffurfio darn 

gosod dyluniedig gyda'r adeilad, gan ychwanegu ymhellach at ei werthoedd pensaernïol ac esthetig ac, felly, ei arwyddocâd.  

5.3.2 Y Stac Llyfrau Cyntaf (Grŵp A2 a Grŵp B): 1928 a 1965 

Rhan ogleddol y Stac Llyfrau Cyntaf, sydd wedi’i chysylltu’n uniongyrchol ag Ystafell Ddarllen y Gogledd, oedd yr elfen 

gyntaf o ddyluniadau heb eu cwblhau Greenslade i gael eu hadeiladu pan ailddechreuodd y gwaith yn y 1920au ac mae o 

ddyddiad cynharach na’r bloc gorllewinol (Bloc Gweinyddo l). Er bod y penseiri goruchwyliol wedi altro ei ddyluniad (cynyddu 

 
9 Gweler y testun rhestru  



   
 

   
 

ei ddyfnder a symleiddio ei risiau), roedd yn rhan annatod o ddyluniad a bwriad gwreiddiol Greenslade, nid yn unig yn 

swyddogaethol ond fel pedwaredd ochr ei gynllun clasurol. Fodd bynnag, mae tynnu’r lloriau canolradd (a oedd wedi'u 

hadeiladu mewn asbestos), a'u hailosod yn ddiweddarach ar ffrâm fetel fodern, wedi lleihau ei werth pensaernïol, esthetig, 

hanesyddol a thystiolaethol, er bod y waliau allanol wedi goroesi, tra bod ei estyniad a adeiladwyd i’r de yn 1965 wedi 

tanseilio ei eglurder pensaernïol. Mae yna, felly, yn gyffredinol, werth tystiolaethol, hanesyddol a phensaernïol 

cymedrol/uchel, sy'n deillio’n bennaf o wreiddiau’r Stac Llyfrau Cyntaf fel rhan o ddyluniad Greenslade ac, yn yr un modd, o' i 

gyffredinedd â Phrif Adeilad y Llyfrgell. Mae tu allan yr adeilad, fodd bynnag, yn fwriadol yn fwy plaen na ffryntiau Prif Adeilad 

y Llyfrgell (er ei fod yn cyd-fynd â'r cwrt), heb unrhyw addurn ond y ffenestri casment o efydd a phren (uwchben silffoedd 

ffenestr carreg).   

 

Ehangwyd y Stac Llyfrau Cyntaf i'r de ym 1963-65, gyda thu allan a tho'r estyniad hwn yn cyd-fynd â’r adeilad gwreiddiol. Nid 

oes gan yr darn deheuol hwn unrhyw werth treftadaeth arbennig ynddo'i hun, gyda’r tu mewn yn ymarferol/swyddogaethol 

iawn ac yn adlewyrchu ei strwythur o loriau concrit wedi'u hatgyfnerthu, trawstiau dur a cholofnau dur mewnol. Mae, fodd 

bynnag, yn ffurfio grŵp gyda'r rhan ogleddol. 

 

Mae i’r Stac Llyfrau Cyntaf arwyddocâd cymharol cymedrol i uchel fel elfen symlach, mwy swyddogaethol, wedi’i 

altro rhywfaint, o gynllun gwreiddiol Greenslade a’r camau cyntaf o waith. Mae'r arwyddocâd hwn yn fwy yn yr adran 

ogleddol wreiddiol.  

5.3.3 Ychwanegiadau canol a diweddarach yr 20fed ganrif (Grŵp B: 1965-1991)   

Nid oedd yr adeiladau hyn yn rhan o ddyluniad neu gysyniad gwreiddiol Greenslade ac maent yn nodi gwyriad oddi wrth ei 

weledigaeth wreiddiol o Brif Adeilad Llyfrgell eang gyda dim ond ychydig iawn o adeiladau ategol ar y naill ochr a'r llall.  

Mae'r ychwanegiadau hyn yn cael eu diffinio fel grŵp yn ôl eu dyddiad yn hytrach nag yn ôl unrhyw swyddogaeth neu 

hunaniaeth bensaernïol, er yr adeiladwyd bron pob un yn wreiddiol ar gyfer staff ‘swyddfa gefn’, i ofalu am gasgliadau ac fel  

lle storio. Felly, yn eu pwrpas gwreiddiol, gellir eu rhannu'n adeiladau storio a swyddfa newydd (yr Ail Stac Llyfrau, 1972 a 

1982, y Trydydd Stac Llyfrau, 1998, a'r Storfa Allanol, 1991), gweithle technegol (y Bloc Technegol, 1963 a 1980) a 

mannau ategol (gweithdai, 1981 ymlaen a'r ystafell boeler, 1991), er bod y Bloc Technegol hefyd wedi'i agor i'r cyhoedd 

pan gafodd ei addasu i’w ddefnyddio gan Gomisiwn Brenhinol Henebion Cymru. Mae gan y mewnlenwadau i’r cyrtiau ym 

Mhrif Adeilad y Llyfrgell (1978 a 1986) sawl defnydd10  

Ychwanegwyd y Llyfrgell Genedlaethol at y Rhestr Treftadaeth Genedlaethol ym 1987. Mae'r disgrifiad rhestru o'r 

flwyddyn honno, cyn i’r ychwanegiadau gael eu hadeiladu, yn nodi:  

Final section of the original design opened in 1955 [Main Hall]. The subsequent addition of the 

[Second] ‘Bookstack’ to the rear, opened in 1982, is of no special interest.  

Fel strwythurau modern, nid oes gan yr adeiladau hyn unrhyw werth tystiolaeth na hanesyddol o’u hystyried ar wahân, er bod 

rhywfaint o werth cymunedol yn deillio o’u gweithrediad fel rhan o weithgaredd cyffredinol y safle, ac o’i hunaniaeth gyfunol . 

O ran esthetig, maent yn cyfrannu'n gadarnhaol at werth esthetig Prif Adeilad y Llyfrgell trwy ychwanegu at ei faint a’i 

grynswth, a gwella ei urddas a’i swmp mewn golygfeydd o bell ac agos. Fel arall, fodd bynnag, eu cyfraniad pennaf at werth 

esthetig yr adeilad yw llwyddiant eu hymdrechion i gyd-fynd â , cyflenwi ac i aros yn ddarostyngol i’r adeiladau hanesyddol.  

 

Er eu bod yn amlwg yn fodern o ran arddull a deunyddiau, mae'r adeiladau hefyd yn dangos parch at faint a graddfa 

adeiladau gwreiddiol Greenslade ac, yn bennaf, at ei gynllun echelinol dwyreiniol/ gorllewinol. Mae hyn yn rhoi rhywfaint o 

undod a chydlyniad, gan ganiatáu i brif adeilad y Llyfrgell Genedlaethol gael ei ddehongli fel un adeilad, er wedi’i adeiladu ar 

wahanol gamau, yn hytrach nag fel grŵp o adeiladau ar wahân. Mae'r estyniadau hynny sydd â ffryntiau gorllewinol (y gall y 

cyhoedd eu gweld) hefyd yn parchu maint a ffurf ffryntiau pwysicaf yr adeilad (Greenslade), heb amharu ar olygfeydd pell, tra 

gellid dweud bod eu maint hefyd yn ychwanegu at bresenoldeb mawreddog yr adeilad. Felly hefyd mae’r defnydd cyson o 

frics (er bod eu lliw a’u gwead yn amrywio) yn adlewyrchu deunyddiau wynebau eilaidd Greenslade, Mae hyn i gyd yn mynegi 

natur eilaidd yr ychwanegiadau diweddarach hyn, gan gynnal goruchafiaeth yr adeiladau hanesyddol yn fwriadol.  

Fodd bynnag, nid oes cysondeb cyffredinol mewn arddull a manylion, sydd yn gwanhau rhywfaint ar y safonau arddulliadol 

disgybledig a’r cymeriad a gyflwynwyd yn nyluniad Greenslade ei hun (Grŵp A1, Grŵp A2 a Grŵp A3). Yr Ail Stac Llyfrau 

yw'r mwyaf llwyddiannus, gan barhau’r arddull cynnil gyda phwyslais ar y fertigol a welir yn adeiladau Greenslade a thema 

 
10 Yn ogystal, ychwanegwyd adeilad annibynnol ymhellach i'r gogledd ym 1993 (y Ganolfan Uwchefrydiau Cymreig a Cheltaidd). 

 



   
 

   
 

diaddurn y Stac Llyfrau Cyntaf (a adlewyrchir yn y manylion brics prin). Mae llwyddiant y Trydydd Stac Llyfrau, mewn 

cyferbyniad, yn gymysg. Er y gellid dweud nad yw’r cornis swmpus yn eistedd yn gyfforddus â neo -glasuriaeth y prif wynebau 

hanesyddol, gyda’r ffenestri yn y wyneb dwyreiniol o bosibl yn or-llorweddol, mae’n bennell llwyddiannus i’r bloc, gan 

adlewyrchu Prif Adeilad y Llyfrgell heb gystadlu ag o. Mae hefyd yn cyfeirio at ddyluniad clasurol Greenslade, gydag ail -

ddehongliad modern.  

I'r gogledd o Brif Adeilad y Llyfrgell, gellid ystyried bod yr ystafell boeler danddaearol fodern, yr hen Floc Technegol ac 

adeilad arbennig i’r pwrpas y Ganolfan Uwchefrydiau Cymreig a Cheltaidd yn lleihau gwerth lleoliad prif ddrychiad adeilad 

Greenslade gerllaw. Er eu bod wedi'u gosod yn ôl, mae’r rhain i’w gweld i ryw raddau o’r Rhodfa, ac maent hefyd yn 

ymddangos yn lleoliad - ac yn ei guddio’n rhannol - ffrynt gogleddol Greenslade wrth ddynesu o’r gogledd. Er yn gwneud 

ymdrechion i fod yn sensitif i'w cyd-destun, trwy ymddangos o flaen y prif adeilad, a newid yr olwg a fwriadwyd, mae’n cael yr 

effaith o leihau gwerth esthetig Prif Adeilad y Llyfrgell i ryw raddau.  

Fel arall, mae'r ychwanegiadau wedi'u lleoli i ffwrdd o brif wyneb (gorllewinol) adeilad y Llyfrgell Genedlaethol a dim ond l le 

mae ychwanegiadau modern yn newid dyluniad neu’r profiad o’r adeilad fel y'i dyluniwyd gan Greenslade y maent yn lleihau’r 

gwerth pensaernïol ac esthetig. Mae hyn wedi'i gyfyngu'n bennaf i fewnlenwad cyrtiau mewnol Prif Adeilad y Llyfrgell, sy'n 

cuddio’n lawn neu’n rhannol y waliau y bwriadwyd iddynt fod yn weladwy gan altro cymeriad a’r profiad o’r llefydd cyfagos. 

O’u gweld o'r mannau cyhoeddus cyfagos, nid yw'r mewnlenwad yn gyffredinol yn cyd-fynd â chymeriad, nac yn sympathetig 

i ddyluniad Greeenslade. Mae hefyd yn tueddu i danseilio amlygrwydd bwriad dylunio gwreiddiol Greenslade gyda rhaniad 

gofodol yr adeilad yn esgyll a blociau yn lleihau’r gwerth tystiolaethol cyffredinol i ryw raddau.  

Mae ardal wasanaeth y safle a'i strwythurau mwyaf swyddogaethol wedi'u cyfyngu i gefn yr adeilad, nad yw i’w weld o gwbl 

o’r tu blaen a lle caniateir mynediad cyhoeddus (cyfyngedig) i gyrraedd y Comisiwn Brenhinol a'r Ganolfan Uwchefrydiau 

Cymreig a Cheltaidd yn unig. Mae'r ardal hon yn cynnwys nifer o wahanol adeiladau, y rhan fwyaf ohonynt yn rhan o brif 

adeilad y llyfrgell (fel estyniadau ac ychwanegiadau o wahanol oedrannau) ond eraill, llai o ran maint, ar wahân. Yma, mae’r 

Storfa Allanol a rhediad y gweithdy fel ei gilydd yn ymadael ag echelin de/gorllewin gwreiddiol Greenslade, yn bennaf 

oherwydd cyfyngiadau gofodol y safle llethrog a'r angen i sicrhau mynediad i gerbydau trwy'r cefn. Mae cefn yr adeiladau hyn 

yn cyfateb yn gyffredinol i’w ffryntiau cyhoeddus o ran arddull a deunyddiau, gan gadw ansawdd pensaernïol tebyg, ond nid 

ydynt yn dod ag unrhyw gymeriad mawr i’r hyn sydd yn ardal wasanaeth a dim arall.  

Gyda'i gilydd ac yn unigol, mae i’r adeiladau ôl-1950au hyn arwyddocâd cymharol isel o'u cymharu ag arwyddocâd 

adeilad y Llyfrgell Genedlaethol yn ei gyfanrwydd ac arwyddocâd cymharol uchel ei elfennau hanesyddol – y rhai a 

ddyluniwyd gan Greenslade – yn arbennig: dyma'r rhannau o'r adeilad sy'n gwneud cyfraniad llai at arwyddocâd 

uchel y safle yn ei gyfanrwydd. Ar ben hynny mae rhai yn lleihau arwyddocâd neu mae iddynt elfennau sy’n lleihau 

arwyddocâd  

5.3.4 Ychwanegiadau'r 21ain Ganrif (Grŵp C): 2000 hyd heddiw   

Mae ychwanegiadau pellach wedi'u cyfyngu i'r cyrtiau mewnol, gan ychwanegu Y Drwm ym Mhrif Adeilad y Llyfrgell (2005) 

a'r bloc gweinydd rhagsaernïedig a chyfleusterau cadwraeth yn y cwrt rhwng Grŵp A3 a Grŵp B (y ddau yn 2006). 

Dilynwyd y rhain yn fwy diweddar gan adeilad Ystafell Bost ac Ystadau Newydd yng Ngrŵp A3 (2023), sydd yn adeilad 

wedi’i ddylunio i gael ei ddatgymalu pan fo angen. 

Fel ychwanegiadau cwbl fodern, nid oes gan yr adeiladau hyn unrhyw werth treftadaeth uniongyrchol yn eu rhinwedd eu 

hunain, er eu bod nhw hefyd yn rhannu gwerth cymunedol cyfunol y safle. Mae Y Drwm yn arbennig wedi dod â 

chyfleusterau arddangos a pherfformio ychwanegol, sy'n gwella'r cynnig i ymwelwyr, ond mae wedi erydu cwrtiau gwreiddiol 

Prif Adeilad y Llyfrgell ymhellach. Gyda'i gilydd, mae effaith gronnol mewnlenwi tri o'r pedwar cwrt mewnol i Brif Adeilad y 

Llyfrgell wedi cael yr effaith o leihau rhywfaint ar ei effaith tystiolaethol, pensaernïol ac esthetig trwy guddio llawer o'r waliau 

gwreiddiol, newid cymeriad a’r profiad o’r gofodau cyfagos, a thanseilio eglurder bwriad dylunio gwreiddiol Greenslade a’r 

cynllun echelinol cymesur canlyniadol. Mae'r effaith hon, fodd bynnag, yn llawer mwy yn y ddau ychwanegiad ar ôl y rhyfel, 

sydd wedi erydu eglurder neu welededd y cyrtiau fel gofodau cwbl ar wahân, ac mae'r rhain bellach yn cael eu profi fel 

ystafelloedd modern sydd yn ddim gwahanol i unrhyw un aral l. Dylid nodi hefyd bod yr ychwanegiadau hyn wedi gwella'r 

cynnig i ymwelwyr, wedi dod â mannau anweithredol yn ôl i ddefnydd gweithredol, ac o bosib wedi helpu i atal ymyriadau a 

allent fod yn niweidiol i ystafelloedd o arwyddocâd uchel. 

At hynny, mae Y Drwm yn wahanol iawn i'r mewnlenwadau blaenorol oherwydd y gadawyd darn o wal wreiddiol yn y golwg 

gan alluogi gwerthfawrogiad o uchder llawn y cwrt. Mae hyn yn annog ei eglurdeb fel man neilltuol, ar wahân, mewn modd na 

fyddai wedi digwydd pe bai’r gofod wedi parhau i fod yn anhygyrch.  

Am resymau tebyg, mae ychwanegiad mwy diweddar adeilad Ystafell Bost a Swyddfeydd Ystadau newydd hefyd wedi cael 

effaith  niweidiol fach ar werth tystiolaethol ac esthetig y rhan wreiddiol o'r Stac Llyfrau Cyntaf (rhan o ddyluniad Greenslade 

ac o werth cymedrol i uchel). Mae ei welededd o'r ffrynt deheuol hefyd yn tynnu oddi wrth werth esthetig yr adeilad yn ei 



   
 

   
 

gyfanrwydd –bellach yn brif fynedfa i ymwelwyr (o'r maes parcio) – lle mae'n codi uwchben y bloc cyswllt, ei ddeunydd 

modern a'i ffurf geometrig amlwg mewn cyferbyniad gweladwy â'r adeiledd brics plaen tywyll o’i amgylch.   

Gyda'i gilydd ac yn unigol, mae i’r adeiladau ôl-2000au hyn arwyddocâd cymharol isel o'u cymharu ag arwyddocâd 

adeilad y Llyfrgell Genedlaethol yn ei gyfanrwydd ac arwyddocâd cymharol uchel ei helfennau hanesyddol – y rhai a 

ddyluniwyd gan Greenslade – yn benodol: dyma'r rhannau o'r adeilad sy'n gwneud cyfraniad llai at arwyddocâd 

uchel y safle yn ei gyfanrwydd. Yn ogystal, mae rhai’n lleihau arwyddocâd neu mae ganddynt elfennau sy’n lleihau 

arwyddocâd - rhai y gellir eu gwella.  

5.3.5 Lleoliad 

Mae anghenion y presennol hefyd wedi arwain at newidiadau i'r safle ehangach, sydd wedi’i gyfyngu oherwydd ei fod wedi’i 

glystyru o amgylch yr adeilad. Mae'n bwysig nodi nad dyluniad Greenslade wedi’i gadw’n union fel yr oedd yw’r ardal ganolog 

hon. Yn hytrach, mae wedi cadw'r hyn sy’n dal i fod, yn ei hanfod, yn ddreif (wedi’i ymestyn), terasau a Rhodfa uchel (bellach 

ag arwyneb caled) Greenslade, a nifer fach o bolion lamp Art Deco, gyda dodrefn stryd, gwaith celf, isadeiledd a chynlluniau 

plannu modern wedi’u hychwanegu. Mae yna, felly, uniondeb hanesyddol i raddau (er nad yw popeth yn union fel yr oedd yn 

wreiddiol), gyda hynny’n cyfrannu’n arwyddocaol at werth hanesyddol ac esthetig yr adeiladau. Yn cyd-fynd â hyn mae 

cyfraniad cadarnhaol sylweddol y plannu deniadol (modern) a’r lawntiau irlas ar oleddf, y caeau gwyrdd a'r coed islaw, y 

golygfeydd allan i'r gorllewin, a'r amlygrwydd y mae safle uchel yr adeilad o fewn y lleoliad yn ei roi iddo.  

 

Fodd bynnag, mae rhai elfennau unigol penodol sy'n cyfrannu at weithrediad y Llyfrgell Genedlaethol a'i chynnig i ymwelwyr 

ond  

sy’n lleihau arwyddocâd y lleoliad o safbwynt hanesyddol. Ar ben hynny, mae'r elfennau hyn yn bennaf o amgylch y dreif, o 

fewn lleoliad uniongyrchol yr adeilad, lle maent yn ffurfio blaendir neu gefndir amlwg i Brif Adeilad y Llyfrgell ac yn cael 

effaith ar ei werth esthetig. Yn fwyaf nodedig, mae'r defnydd o Rodfa Greenslade ar gyfer parcio yn cael effaith sylfaenol ar y 

prif olygfeydd o'r adeilad yn ei leoliad yn y parc a’r ardd cofrestredig, gan leihau’r gwerth esthetig oherwydd yr effaith ar 

gymeriad ac ymddangosiad y ffrynt, sydd o’r gwerth esthetig uchaf. Mae hyn yn cael ei waethygu gan gymeriad modern 

iawn y  marciau a’r wyneb tarmac yn yr ardal hon, sydd i’w gweld yn glir. Mae yna botensial i wella hyn.  

 

Mae'r mwyafrif helaeth o ymwelwyr bellach yn cyrraedd mewn car ac mae’r prif faes parcio mawr yn cael effaith debyg, er i 

raddau llai, ar werth esthetig y Llyfrgell. Mae wyneb modern y maes parcio a phresenoldeb pwyntiau gwefru a’u cypyrddau, 

polion lamp ac arwyddion i gyd yn cyflwyno newid i gymeriad y parc a lleoliad uniongyrchol Prif Adeilad y Llyfrgell. Mae ei 

leoliad hefyd yn golygu nad y peth cyntaf y mae rhywun yn ei weld o’r adeilad hanesyddol hwn yw ei brif ffrynt mawreddog a’i 

barcdir islaw, fel y bwriadwyd yn y dyluniad gwreiddiol, ond yn hytrach ei gefn lle mae amrywiol wynebau’r adeiladau - 

modern gan mwyaf, yn fwriadol blaen ac israddol o safbwynt bensaernïol. Mae’r ffaith fod y brif fynedfa newydd, sy’n lapio o 

amgylch yr adeilad o dan y prif ffrynt mawreddog, braidd yn ddi-nod yn gwaethygu hyn.  

 

Mae parcio, fodd bynnag, yn ofyniad hanfodol o safbwynt gweithrediad parhaus y Llyfrgell Genedlaethol, ac mae’r ffaith fod y 

tiroedd ar lethr yn creu cyfyngiadau o ran lleoliad ei meysydd parcio.  

 

Ymhlith elfennau eraill sy’n lleihau’r arwyddocâd mae’r gormodedd o ddodrefn stryd yn y prif faes parcio a'r dreif gerllaw, 

cymeriad swyddogaethol a braidd yn anghyson y dodrefn stryd a'r rheiliau teras yn fwy cyffredinol, a'r wyneb modern ar y 

llwybrau, y dreif a'r meysydd parcio (gyda marciau llachar ar y dreif a’r meysydd parcio fel ei gilydd). Yn wir, mae’r dreif yn 

debyg i ffordd gyhoeddus drefol, yn enwedig wrth iddi fynd heibio'r prif faes parcio, trwy'r safle bysiau a thuag at y storfa  

biniau a'r rhwystr cerbydau yn ne’r safle. Mae'r rhain i gyd yn newid cymeriad y lleoliad hwn gan nad ydynt yn gwbl gydnaws 

â phensaernïaeth fawreddog, 'gwrtais' Prif Adeilad Greenslade. Yr effaith gronnol yw lleihau eglurder y cyfanwaith 

Edwardaidd dyluniedig o adeilad, Rhodfa a therasau a’r caeau bryniog islaw, gan danseilio i raddau werth tystiolaethol, 

hanesyddol, cymunedol ac esthetig yr adeiladau. Mae’n bosib bod yma gyfleoedd i wella.  

 

Hefyd mae newid y Bloc Technegol yn lleoliad at ddefnydd Comisiwn Brenhinol Henebion Cymru ac ychwanegiad y Ganolfan 

Uwchefrydiau Cymreig a Cheltaidd, yn dod â charfan fach o'r cyhoedd i mewn i'r hyn a oedd y flaenorol yn du mewn preifat y 

safle, gyda’r safle ei hun hefyd yn weladwy o’r tu mewn. Mae hyn yn datgelu adeiladau modern mwyaf swyddogaethol y safle 

a chefnau mwy iwtilitaraidd yr holl adeiladau, er mai dim ond nifer cyfyngedig o’r cyhoedd sy’n eu gweld. Yma, mae’r 

adeiladu sy’n llai sympathetig o ran dyluniad, fel Storfa Allanol, yn lleihau gwerth esthetig y safle i ryw raddau, ond mae’r 

effaith gyffredinol yn niwtral, gan ei bod yn amlwg mai ardal wasanaeth gaeedig yw hon. Mae cynwysyddion storio a storio ad 

hoc arall hefyd yn niwtral yn eu heffeithiau treftadaeth yma, gan eu bod yn cyd-fynd â’r cymeriad gwasanaethu hwn. O 

ganlyniad, mae effaith gyffredinol y lleoliad yng nghefn yr adeilad yn niwtral.  

 



   
 

   
 

Effaith gyffredinol lleoliad y parc a’r ardd cofrestredig i'r gorllewin yw ychwanegu at arwyddocâd yr adeilad, er bod 

rhai elfennau sy’n lleihau’r arwyddocâd y gellid eu gwella. Er bod gan y lleoliad i'r dwyrain hefyd elfennau sy’n 

lleihau arwyddocâd, maent yn ganlyniad i’w gymeriad mwy swyddogaethol fel ardal wasanaeth ac, oherwydd ei bod 

yn ardal gaeedig, yn llawer llai amlwg, gyda chyfraniad cyffredinol y cefn yn niwtral.   

 

  

  

 

 

 

  



   
 

   
 

Cyfrol 2: Cynllun Rheoli   
  



   
 

   
 

1.0 Cyflwyniad i Gyfrol 2 – Cynllun Rheoli 

1.1 Cyflwyniad 

 

Mae'r adeilad, ei gasgliadau ac yn wir y ffaith ei fod yn bodoli o gwbl, wrth galon, ac yn symbolau eiconig o, hanes, 

hunaniaeth a diwylliant Cymru. Yn ddiriaethol ac yn anniriaethol, mae'r Llyfrgell Genedlaethol yn rhan hanfodol o hunaniaeth 

ddiwylliannol Cymru. Mae'r statws symbolaidd hwn nid yn unig yn rhoi mwy o arwyddocâd i gyfrifoldebau ei Hymddiriedolwyr 

ond hefyd yn sefydlu lefel uwch o sylw allanol, cyhoeddus a gwleidyddol. Mae hyn yn ei dro yn cynyddu potensial y Llyfrgell 

Genedlaethol i weithredu fel esiampl o arfer gorau.   

 

Mae Egwyddorion Cadwraeth ar gyfer rheoli amgylchedd hanesyddol Cymru mewn ffordd gynaliadwy  (2011) Cadw yn nodi 

chwe egwyddor lefel uchel i lywio'r gwaith o reoli asedau treftadaeth: 

 

1. Rheolir asedau hanesyddol er mwyn cynnal eu gwerthoedd 

2. Mae deall arwyddocâd asedau hanesyddol yn hollbwysig 

3. Mae'r amgylchedd hanesyddol yn adnodd a rennir 

4. Bydd pawb yn gallu mynd ati i gynnal yr amgylchedd hanesyddo l. 

5. Rhaid i benderfyniadau ynghylch newid fod yn rhesymol, yn dryloyw ac yn gyson 

6. Rhaid cofnodi penderfyniadau a dysgu’r gwersi sy’n deillio ohonynt  

 

Pwrpas y CRhC hwn yw gweithredu fel offeryn. Mae'n sefydlu dealltwriaeth gytûn o arwyddocâd yr adeilad a'i leoliad a fydd 

yn cynorthwyo ac yn arwain y Llyfrgell Genedlaethol wrth wneud penderfyniadau. Yn llywio’r penderfyniadau hyn bydd 

gwerthfawrogiad o bwysigrwydd diogelu a, lle bynnag y bo modd, wella arwyddocâd yr adeilad. Mae adrannau cynharach y 

CRhC wedi darparu'r dadansoddiad a bydd yr adran hon yn amlinellu'r cyfleoedd, yr heriau, y risgiau a'r cyfyngiadau y mae'r 

adeilad yn eu hwynebu heddiw – neu y mae’n debygol o’u hwynebu yn y dyfodol. Mae'r rhain yn ffurfio’r sail i'r fframwaith ar 

gyfer rheoli'r adeilad yn y dyfodol sydd wedi'i gynnwys yn y Cynllun Rheoli.  

 

Mae a wnelo cadwraeth â rheoli newid yn ofalus Golyga hyn ddod o hyd i’r ffordd orau o warchod a gwella nodweddion 

arbennig eich adeilad rhestredig fel y gall y genhedlaeth hon a chenedlaethau’r dyfodol ei werthfawrogi a’i fwynhau.  Mae 

gofalu am adeiladau rhestredig mewn ffordd briodol, a sicrhau bod modd parhau i wneud defnydd cynaliadwy ohonynt, yn 

helpu i sicrhau y byddant yn parhau i gyfrannu at werth Cymru ac at fywydau ei phobl. 11 

 

Mae athroniaeth sylfaenol cadwraeth wedi'i nodi yn Egwyddorion Cadwraeth ar gyfer rheoli amgylchedd hanesyddol Cymru 

mewn ffordd gynaliadwy (2011) Cadw, sydd ar gael yn https://cadw.llyw.cymru/cyngor-a-chymorth/egwyddorion-

cadwraeth/egwyddorion-cadwraeth Mae hyn yn nodi'n glir y dylai pob penderfyniad cadwraeth fod yn seiliedig ar 

ddealltwriaeth o'i effaith debygol ar y gwerthoedd treftadaeth – tystiolaethol, hanesyddol, esthetig a diwylliannol – sy'n 

cyfrannu at arwyddocâd yr adeilad rhestredig. 

 

1.2 Y cyd-destun ar gyfer rheoli a gwneud penderfyniadau   

 

Rhaid i Ymddiriedolwyr Llyfrgell Genedlaethol Cymru reoli nifer o gyfrifoldebau, anghenion a disgwyliadau er mwyn sicrhau 

iechyd a hyfywedd hirdymor y sefydliad, ei adeilad a'i weithgareddau. Fel ceidwaid mae'n rhaid iddynt stiwardio'r adeilad 

hwn, ei gasgliadau a'i adnoddau a'r sefydliad yn ei gyfanrwydd i'r dyfodol. Mewn llawer o achosion bydd y cyfrifoldebau hyn 

yn anelu i’r un cyfeiriad, neu byddant o leiaf wedi’u halinio ac yn cyd -fynd ag o. Mewn rhai achosion, gall amrywiol gadwyni 

gwneud penderfyniadau effeithio mewn ffordd niwtral ar anghenion cadwyni eraill. Mewn eraill fodd bynnag, gall fod 

galwadau cystadleuol am adnoddau, gwrthdaro o ran pwysau ac anghenion, neu atebion a chyfleoedd a allent hefyd arwain 

at effeithiau negyddol mewn meysydd eraill. Rôl yr Ymddiriedolwyr yw arfogi eu hunain â'r ddealltwriaeth a'r wybodaeth a 

fydd yn caniatáu iddynt wneud penderfyniadau gwybodus ac yn eu galluogi i gydbwyso'r anghenion, y cyfrifoldebau a'r 

cyfleoedd amrywiol hyn er budd cyffredinol y sefydliad. 

 

Amcanion y Llyfrgell yw “casglu, cadw a rhoi mynediad i bob math a ffurf o wybodaeth gofnodedig, yn enwedig yn ymwneud 

â Chymru a'r Cymry a phobloedd Geltaidd eraill, er budd y cyhoedd, gan gynnwys y rhai sy'n ymwneud ag ymchwil a dysg”. 

 
11https://cadw.llyw.cymru/cyngor-a-chymorth/egwyddorion-cadwraeth/egwyddorion-cadwraeth 

https://cadw.llyw.cymru/cyngor-a-chymorth/egwyddorion-cadwraeth/egwyddorion-cadwraeth
https://cadw.llyw.cymru/cyngor-a-chymorth/egwyddorion-cadwraeth/egwyddorion-cadwraeth


   
 

   
 

Yn hyn o beth, gall yr Ymddiriedolaeth flaenoriaethu gofalu am yr adeilad a'r tiroedd dim ond i'r graddau y mae hynny'n 

cefnogi'r amcanion elusennol hyn. Fodd bynnag, o ganlyniad i'w statws rhestredig mae gan yr Ymddiriedolwyr rwymedigaeth 

gyfreithiol ychwanegol i gynnal a rheoli'r adeilad mewn ffordd sy'n diogelu ei arwyddocâd treftadaeth. Yn ogystal, mae 

ganddynt gyfrifoldebau i sicrhau bod y casgliadau y mae'n berchen arnynt, yn eu dal, yn eu benthyca a'u harddangos yn cael 

eu storio, eu gofalu amdanynt, eu cyrchu a'u defnyddio'n briodol ac yn ddiogel, a bod ymwelwyr, defnyddwyr, cynulleidfaoedd 

digidol a chynulleidfaoedd oddi ar y safle yn gallu ymgysylltu â’r rhain, cyfrannu atynt ac elwa ohonynt. Er mwyn cyflawni 

hyn, rhaid iddynt ofalu am, a defnyddio'r adeilad mewn ffordd sy'n sicrhau diogelwch a chyflwr da y casgliadau y mae'n eu 

cadw a'u harddangos, rheoli diogelwch a mynediad yn unol â hynny, a gweithredu fel cyfleuster cyhoeddus ac, yn gynyddol, 

fel atyniad ymwelwyr diwylliannol. Yn ogystal, mae cyfrifoldeb cyfreithiol a chymdeithasol i oresgyn y rhwystrau y gall rhai 

rhannau o'r gymuned eu hwynebu wrth ymgysylltu â'r adeilad neu hyd yn oed gael mynediad i'r adeilad. Rhaid i'r sefydliad 

hefyd fodloni disgwyliadau pobl o adeilad sy'n eiddo i, ac a ariennir gan y cyhoedd a chydymffurfio â'r ddeddfwriaeth a'r polisi 

priodol. Fel corff sector cyhoeddus, rhaid iddo hefyd geisio gwireddu lefel allyriadau nwyon tŷ gwydr sero net erbyn 2030 yn 

unol â'r fframwaith a'r dyheadau a sefydlwyd gan Lywodraeth Cymru yn Rhaglen Lywodraethu 2021-2026 (a dogfennau 

olynol) a'r Statws Carbon sero net erbyn 2030: trywydd sector cyhoeddus Cymru . 

 

Yn ogystal â hyn i gyd, mae cyfrifoldeb cyfreithiol a moesegol hollbwysig i ddefnyddio arian yn ddoeth ac yn effeithiol, mewn  

ffordd atebol. 

 

Ar ben hynny, mae'n rhaid ystyried yr anghenion hyn fel dim ond un rhan o gyfres lawer ehangach o gyfrifoldebau, anghenion 

a gofynion sy'n ymwneud â llywodraethu'r sefydliad, iechyd sefydliadol, gweithrediad ymarferol, amcanion elusennol a nodau 

strategol.   

 

Yn ychwanegol, mae’n rhaid i'r Ymddiriedolwyr wneud hyn i gyd wrth weithio o fewn cyllideb gyfyngedig ac yn wyneb pwysau 

gweithredol cynyddol, ffyrdd newydd o weithio mewn byd ôl-bandemig, bygythiadau a chyfleoedd technolegol sy'n dod i'r 

amlwg, ac anghenion a disgwyliadau cymdeithasol sy'n newid.   

 

1.3 Defnyddio'r Cynllun Rheoli    

 

Bwriad Cyfrol 2, y Cynllun Rheoli, yw darparu’r Llyfrgell Cenedlaethol ag offeryn i gyfeirio ato a fydd yn galluogi 

cynnwys cadwraeth treftadaeth fel maes i’w ystyried wrth wneud penderfyniadau. Dylid ei defnyddio ochr yn ochr â 

dogfennau tebyg sy'n ymwneud ag ystyriaethau gweithredol a strategol eraill. Mae'n rhoi trosolwg o'r meysydd 

blaenoriaeth allweddol ar gyfer ymwybyddiaeth, ystyriaeth a/neu weithredu fel y bo'n briodol, gan dynnu sylw at 

feysydd lle mae’n debygol y bydd angen arbenigedd. Nid yw, fodd bynnag, yn nodi manylion ynghylch 'sut' neu 

'pwy', neu, yn y rhan fwyaf o achosion, y camau sydd eu hangen i gyflawni hyn.  

 

Nid yw ychwaith yn pennu beth ddylai canlyniadau gwneud penderfyniadau fod.  

 

Yn y rhan fwyaf o achosion, mae'r Cynllun Rheoli yn cydnabod y bydd angen mewnbwn arbenigol wrth wneud 

penderfyniadau sy’n ymwneud â'r adeilad, boed yn fewnol (yn seiliedig ar arbenigedd ariannol, gweithredol neu reoli 

adeiladau, er enghraifft) neu'n allanol (a all gynnwys ymgynghorwyr, noddwyr, cynghorwyr treftadaeth, cyrff 

awdurdodau lleol a llywodraeth, neu gontractwyr). Yn ogystal, mae'n cydnabod y bydd nifer o dimau, cynlluniau, 

nodau strategol ac anghenion sefydliadol yn ymwneud â gwneud penderfyniadau, pob un yn gofyn am ei arbenigedd 

mewnol ac allanol ei hun, ac mai dim ond mewn amgylchiadau penodol iawn y bydd yr adeilad yn cael ei ystyried ar 

wahân. Er y gall yr adeilad mewn rhai achosion fod yn brif ystyriaeth ac yn eilaidd mewn eraill, mae'n deby gol o fod 

yn ddim ond un o nifer o elfennau sydd angen eu hystyried, gyda sgyrsiau efallai yn deillio o feysydd gweithredu ar 

wahân, megis datblygu ymwelwyr neu gynhyrchu incwm.  

 

Yn y pen draw, mae'r ddogfen yn ffurfio un rhan o'r fframwaith ehangach hwnnw o gynlluniau a chanllawiau y mae'r 

Llyfrgell Genedlaethol yn arfogi ei hun â nhw i wneud penderfyniadau gwybodus, ystyriol, sy'n cydbwyso amrywiol 

anghenion a chyfleoedd ei gwahanol feysydd gweithredu fel sy'n briodol i'r amgylchiadau ar y pryd. Mae'n debygol o 

gyd-fynd a chynlluniau gweithredu a chyflawni mwy manwl, ac nid yw’n disodli’r rhain.  

 

 

  

/https:/www.audit.wales/sites/default/files/publications/Parodrwydd_y_Sector_Cyhoeddus_ar_gyfer_Carbon_Sero_Net_erbyn_2030.pdf
https://www.llyw.cymru/statws-carbon-sero-net-erbyn-2030-trywydd-sector-cyhoeddus-cymru


   
 

   
 

2.0 Egwyddorion Rheoli Sylfaenol a Chraidd  
 

2.1 Cyflwyniad  

 

Diddordeb a chymeriad pensaernïol a hanesyddol arbennig yr adeilad a'i leoliad yw conglfaen hunaniaeth y Llyfrgell 

Genedlaethol. Yn eiconig ynddynt eu hunain, maent yn darparu lleoliad priodol ar gyfer y casgliadau a gedwir a'r 

gweithgareddau sy'n digwydd yn y Llyfrgell, ac maent yn creu nifer o fanteision a chyfleoedd (posibl ac eisoes wedi'u 

gwireddu) wrth fynd ar drywydd cenhadaeth y Llyfrgell Genedlaethol a'i blaenoriaethau strategol. Mae yna hefyd gyfleoedd i 

ychwanegu at y diddordeb arbennig hwn, yn ôl dealltwriaeth gyffredin y sefydliad o arwyddocâd treftadaeth yr adeilad a'r 

elfennau a'r gwerthoedd sy'n cyfrannu at hyn.   

 

Fodd bynnag, mae yna hefyd sawl her bosibl sy'n deillio o gymeriad yr adeilad a'i diroedd, a allai effeithio ar yr adeilad ei  hun 

neu feysydd gweithredu eraill. Yn ogystal, mae'r diddordeb arbennig hwn – sy'n cynnwys gwerth tystiolaethol, hanesyddol, 

esthetig a diwylliannol – yn fregus ac mae’n bosib y gellid ei niweidio hyd yn oed gan newidiadau sy’n ymddangos yn 

ddigysylltiad neu’n gymharol fach. Mae hyn yn amlygu pwysigrwydd gwneud penderfyniadau gofalus, ystyriol, yn seiliedig ar 

ddealltwriaeth o arwyddocâd treftadaeth yr adeilad.  

 

Mae rhai o'r materion yn generig i unrhyw adeilad hanesyddol, megis y dyletswyddau cynnal a chadw arferol a chadw at 

ddeddfwriaeth a safonau statudol. Mae eraill yn ymwneud â chymeriad, arwyddocâd a defnydd unigryw'r adeilad fel Llyfrgell 

Genedlaethol Cymru. Ym mhob achos, dylai arbenigedd mewnol y staff a'r gwirfoddolwyr sy'n rhedeg, defnyddio a 

gweithredu'r adeilad fod yn fan cychwyn, gyda chefnogaeth arbenigwyr a chynghorwyr allanol fel y bo'n briodol.  

 

Mae rheoli asedau treftadaeth yn fater o gydbwyso gofynion a phwysau sy'n aml yn gwrthdaro, gan alluogi newid 

angenrheidiol neu ddymunol i ddigwydd mewn ffordd sy'n cadw neu'n gwella'r hyn sy'n arwyddocaol. Lle mae gan asedau 

arwyddocâd treftadaeth cenedlaethol, mae deddfwriaeth treftadaeth yn mynnu bod yn rhaid rhoi blaenoriaeth uchel i 

gadwraeth yr arwyddocâd hwn.  

 

Mae Adran 2, felly, yn sefydlu'r cyd-destun craidd, y gofynion a'r anghenion sy'n ymwneud â'r Llyfrgell Genedlaethol 

fel adeilad rhestredig Gradd II* a'i leoliad o fewn parc a gardd cofrestredig Gradd II* (y ddau’n asedau treftadaeth 

dynodedig).  

 

Dilynir hyn gan Adran 3, sy'n pennu’r anghenion a'r cyfleoedd sy'n deillio o, neu'n effeithio ar yr adeilad cysylltiedig 

â blaenoriaethau strategol y Llyfrgell Genedlaethol ar gyfer 2025-30, fel y'u harchwiliwyd mewn trafodaethau 

rhanddeiliaid mewnol a gynhaliwyd yn yng ngwanwyn 2025.  

 

Mae'r Egwyddorion sy'n dilyn yn Adran 4 yn cydnabod y cyfleoedd i gefnogi'r dyheadau a'r blaenoriaethau sy'n 

deillio o gymeriad unigryw'r adeilad (a, lle bo'n briodol, ei leoliad), y cyfyngiadau i'w hystyried wrth gynllunio 

newidiadau strategol, a'r angen i ragweld a rhagflaenu heriau neu risgiau i'r adeilad a allai ddeillio o'r rhain.  

 

Dylid cyfeirio at yr Egwyddorion a sefydlwyd ym mhob adran wrth wneud penderfyniadau yn y dyfodol pa bryd bynnag y mae 

angen gwneud penderfyniadau sydd naill ai'n ymwneud yn benodol â’r adeilad neu sydd â photensial i gael effaith arno. Yn 

bwysig, fodd bynnag, nid oes bwriad iddynt bennu atebion anhyblyg i broblemau penodol. Yn hytrach, maent yn dynodi 

egwyddorion arweiniol ehangach a ddylent fod yn elfen o wneud penderfyniadau er mwyn sicrhau y bydd y penderfyniadau a 

wneir, lle bynnag y bo modd, yn cynnal ac yn gwella arwyddocâd yr adeilad rhestredig (a'i gyfraniad at leoliad y parc a'r ardd 

cofrestredig, sydd yn bennaf y tu allan i gwmpas y Cynllun Rheoli).  

 

Cydnabyddir nad yr adeilad yw'r unig ystyriaeth wrth redeg y Llyfrgell Genedlaethol ac mewn rhai achosion efallai y bydd 

angen gwneud penderfyniadau a allent arwain at niwed ar raddfa fach i arwyddocâd yr adeilad yn gyffredinol. Dylai'r 

penderfyniadau hyn ddilyn proses drylwyr a gofalus i sicrhau bod unrhyw niwed sydd yn anochel yn cael ei leihau neu ei 

liniaru cyn belled ag y bo modd, neu y bydd yn cael ei wrthbwyso gan welliannau eraill i arwyddocâd yr adeilad. Dylai unrhyw 

newidiadau o'r fath arwain at fuddion cyffredinol amlwg i arwyddocâd yr adeilad neu i'r Llyfrgell Genedlaethol ei hun sy'n 

cyfiawnhau'r niwed hwn.  

 

Nodyn ynglŷn â'r termau a ddefnyddir: 

 



   
 

   
 

Yr Adeilad  

Er crynoder, yn y testun isod defnyddir adeiladau modern i gyfeirio at y rhai a adeiladwyd ar ôl 1960 (h.y. yr Ail Stac Llyfrau, 

y Trydydd Stac Llyfrau, Trydydd Adeilad y Llyfrgell a mewnlenwadau eraill i’r adeiladau hyn, a’r Storfa Allanol ynghyd ag 

adeiladau atodol). Mae hyn hefyd yn cynnwys yr estyniad deheuol i’r Stac Llyfrau Cyntaf, er y dylid nodi bod hwn yn wahanol 

oherwydd ei berthynas ofodol a swyddogaethol â rhan hanesyddol y Stac Llyfrau Cyntaf, sy'n rhoi mwy o arwyddocâd iddo 

na'r adeiladau modern eraill gerllaw. Nid yw’n cynnwys y ddau adeilad yng ngogledd-orllewin y safle, sydd mewn 

meddiannaeth annibynnol.  

 

Mae'r term Prif Adeilad y Llyfrgell fel y'i defnyddir gan y Llyfrgell Genedlaethol yn cyfeirio at yr adeilad a ddyluniwyd gan 

Greenslade ac sy'n ymgorffori'r adain ogleddol a'r de, y bloc gorllewinol (Bloc Gweinyddol) a'r bloc dwyreiniol, y Brif Neuad d 

a'r adeiladau gwreiddiol a'r adeiladau mewnlenwi yn ei du mewn. Dylid nodi bod y Stac Llyfrau Cyntaf (rhan ogleddol yn unig) 

hefyd yn rhan o ddyluniad Greenslade a'r camau adeiladu cyntaf, er bod iddo statws pensaernïol ychydig yn is oherwydd ei 

swyddogaeth fel storfa.  

 

Diogelu, Cadw a Gwella  

Dewiswyd yr iaith a ddefnyddir gan y sector treftadaeth yn ofalus ond nid yw ei hystyr bob amser yn glir   

 

'Diogelu' yw'r term a ddefnyddiwyd yn draddodiadol ac, o’i ddefnyddio’n y ffordd orau, fe’i bwriadwyd i olygu ‘diogelu' 

arwyddocâd adeilad neu le – h.y. atal gostyngiad yn y lefel honno o arwyddocâd (niweidio). Roedd ei ystyr, fodd bynnag, yn 

agored i’w (gam)ddehongli a chredwyd weithiau bod 'diogelu' yn golygu gwaharddiad rhag newid ac, ar ei waethaf, o newid 

nid yn unig i arwyddocâd ond i'r adeilad ei hun. Effaith hyn oedd rhoi’r argraff bod gwaharddiad llwyr ar unrhyw beth ar 

wahân i atgyweiriad neu ddarn newydd ar sail ‘tebyg am debyg’.   

 

Heddiw, mae 'cadw' yn gyffredinol wedi disodli 'diogelu' mewn defnydd dydd i ddydd. Mae hyn yn yr un modd yn ceisio 

cynnal lefel gyffredinol yr arwyddocâd ac atal niwed iddo. Fodd bynnag, mae'n cydnabod bod newid yn gymhleth ac yn aml 

yn ofynnol gan amgylchiadau eraill, nad ydynt yn ymwneud â threftadaeth, ac y gall arwyddocâd fod yn hylifol ac esblygu 

dros amser. Cadwraeth arwyddocâd fel y mae'n bodoli ar hyn o bryd yw’r man cychwyn o hyd, ond gan gydnabod bod 

adeiladau'n bodoli ac yn cael eu defnyddio yn y byd go iawn ac mai dim ond canran fach sy’n cael, y gellid neu y dylid eu 

diogelu fel capsiwl amser sydd byth yn newid. Mae hyn yn caniatáu ymagwedd sy'n seiliedig ar y cysyniad o gydbwysedd, 

gan gydnabod mewn rhai amgylchiadau y gallai rhywfaint o golled arwyddocâd mewn un maes fod yn angenrheidiol neu’n 

anochel, ac y gellid o bosibl gwrthbwyso hyn dwy wella arwyddocâd mewn man arall.  

 

Mae 'gwella' yn cydnabod y gellir cynyddu arwyddocâd, boed hynny trwy ychwanegiad neu newid cadarnhaol neu drwy gael 

gwared ar rywbeth sy'n lleihau elfen o arwyddocâd (niweidiol).  

 

 

2.2 A. Gofynion Statudol  

 
2.2.1 A: Gwarchod Treftadaeth Statudol  

 

Cyfleoedd 

Mae'r cyfnod o fyfyrio a dadansoddi a arweiniodd at y Cynllun Strategol newydd ar gyfer 2025-30 wedi crisialu dealltwriaeth y 

sefydliad ei hun o'i hunaniaeth, ei genhadaeth a'i flaenoriaethau strategol, ac o rôl yr adeilad a'r gweithgareddau sy’n 

digwydd ynddo. Mae'r uchelgeisiau sy’n ganlyniad i hyn yn cynnig y cyfle i fynnu pethau newydd neu i fynnu mwy o'r adeilad, 

i wella'r hyn sy'n ei wneud yn arbennig yn nhermau treftadaeth (a chael gwared ar bethau sy'n tynnu oddi wrth hyn), ac i 

sicrhau bod yr arwyddocâd hwn yn parhau i'r dyfodol ac yn cael ei ddeall a'i werthfawrogi gan genedlaethau i ddod.  

 

Mae deddfwriaeth genedlaethol a pholisi a chanllawiau cynllunio lleol a chenedlaethol yn darparu fframwaith amlinellol parod 

ar gyfer gwneud penderfyniadau. Dylid eu hystyried yn gymorth ac yn fframwaith defnyddiol i sicrhau y cedwir at yr arfer 

gorau hwn ac y bydd arwyddocâd treftadaeth yn cael ei gadw a'i wella. 

 

Ystyriaethau  

Mae dynodiad Gradd II* y Llyfrgell Genedlaethol yn dynodi ei bod o arwyddocâd treftadaeth genedlaethol a bod potensial i 

unrhyw waith neu ymyriadau i naill ai'r adeilad ei hun neu ei leoliad beryglu hyn. Gall gweithiau ac ymyriadau o'r fath yn yr  un 

modd effeithio ar leoliad ac felly arwyddocâd parc a gardd cofrestredig Gradd II* y Llyfrgell Genedlaethol, sydd hefyd yn cael 

ei gydnabod yn barc a gardd o arwyddocâd treftadaeth genedlaethol. I'r gwrthwyneb, efallai y bydd ganddynt hefyd y 



   
 

   
 

potensial i wella arwyddocâd y rhain.  

 

Trwy ymgysylltu â'r prosesau a sefydlwyd gan ddeddfwriaeth genedlaethol a pholisi a chanllawiau cynllunio lleol a 

chenedlaethol, bydd y Llyfrgell Genedlaethol yn sicrhau ei bod yn cydymffurfio â'r rhwymedigaethau statudol hynny sy'n 

ceisio sicrhau arfer da wrth reoli'r amgylchedd hanesyddol. Bydd hyn yn osgoi'r niwed posibl o safbwynt ariannol ac enw da y 

gallai diffyg cydymffurfiad ei achosi, ar yr un pryd ag atal niwed anfwriadol i arwyddocâd yr adeilad.  

  

Egwyddorion 

 

Egwyddor A1:      Dylai unrhyw waith atgyweirio, adnewyddu/ailwampio neu addasu gydymffurfio â gofynion statudol sy'n 

ymwneud â threftadaeth. Mae hyn yn cynnwys sicrhau caniatâd adeilad rhestredig, caniatâd cynllunio ac 

unrhyw ofynion eraill yr awdurdod cynllunio lleol. Mae tîm Cynllunio a Rheoli Adeiladu Cyngor Sir 

Ceredigion yn ffynhonnell bwysig o arweiniad a chyngor a bydd ymgysylltiad cynnar yn helpu'r Llyfrgell 

Genedlaethol i ddynodi ymhle y mae'r gofynion hyn yn berthnasol a sut y dylai symud ymlaen yn unol â 

hynny.  

 

Egwyddor A2:  Mae'n bwysig bod yr holl aelodau o staff a'r holl gontractwyr, ymgynghorwyr a chynghorwyr yn ymwybodol bod y 

prif adeilad cyfan wedi'i restru fel adeilad Gradd II*, a bod ei amddiffyniadau a'i ofynion statudol fel adeilad 

rhestredig yn berthnasol i bob rhan o'r adeilad a'r holl adeiledd, elfennau a nodweddion ynddynt. Mae hyn yn 

cynnwys hyd yn oed y rhai sy'n hanesyddol ond wedi'u haddasu, yn hollol fodern, neu wedi'u lleoli bellter o'r 

mannau hanesyddol.  

 

Egwyddor A3:  Dylid sicrhau bod yr holl staff perthnasol a’r holl gontractwyr, ymgynghorwyr a chynghorwyr yn ymwybodol bod 

angen Caniatâd Adeilad Rhestredig (CARh) o dan Ddeddf yr Amgylchedd Hanesyddol (Cymru) (2023) ar gyfer 

unrhyw waith i unrhyw ran o'r adeilad ac unrhyw ran o'i leoliad (hanesyddol neu fel arall) sy'n effeithio ar ei 

gymeriad neu ei ddiddordeb arbennig, gan gynnwys dymchwel, newid, neu ymestyn.   

 

Egwyddor A4:  Pan fo gwrthdaro rhwng gwahanol edeifion o ddeddfwriaeth, dylid rhoi pwys;ais ar yr egwyddor amlinellol o gadw 

arwyddocâd yr adeilad rhestredig, ei leoliad a'i gyfraniad at arwyddocâd asedau treftadaeth cyfagos, gan 

gynnwys y parc a'r ardd cofrestredig.  

 

Rheswm: Bydd dilyn y gweithdrefnau cywir yn helpu i sicrhau bod cynigion ar gyfer newid yn bodloni'r polisïau a'r 

safonau cenedlaethol a lleol angenrheidiol, gan gynyddu nid yn unig y tebygolrwydd y bydd ceisiadau am 

Ganiatâd Adeilad Rhestredig a chaniatâd cynllunio yn llwyddiannus ond hefyd y gallu i warchod arwyddocâd 

yr adeilad.  

 

2.2.2 A: Gofynion statudol a chyfreithiol eraill 

 

Cyfleoedd 

Er eu bod y tu allan i gwmpas y CRhC hwn, mae yna hefyd fesurau cyfreithiol a statudol pwysig sy'n darparu canllawiau ar 

arfer gorau mewn meysydd fel mynediad cyfartal, diogelwch a 12diogelu rhag tân, 13iechyd a diogelwch, 14a rhywogaethau 

gwarchodedig.15  Lle bo’r rhain yn rhwymedigaethau statudol, rhaid eu dilyn ac, yn wir, gallai diffyg cydymffurfio arwain at 

gamau cyfreithiol, cosbau ariannol a/neu niwed i enw da. Gall y Llyfrgell Genedlaethol osgoi hyn trwy ymgysylltu'n 

rhagweithiol â'r arbenigedd sydd ar gael iddi yn fewnol ac yn allanol.  

 

Ystyriaethau 

Rhaid ystyried llu o rwymedigaethau statudol ehangach wrth ystyried neu gynllunio newid. Fodd bynnag, nid yw'r rhain yn 

bwysicach na deddfwriaeth gynllunio neu ganiatâd adeilad rhestredig a lle mae posibilrwydd o wrthdaro bydd arbenigedd 

mewnol ac ymgynghorwyr allanol yn bwysig wrth ddod o hyd i'r cydbwysedd priodol rhwng y gwahanol ddarnau o 

 
12 O dan y Ddeddf Cydraddoldeb (2010) mae gan ddarparwyr gwasanaeth a chyflogwyr ddyletswydd i gymryd camau rhesymol i osgoi rhoi person 
anabl o dan anfantais, os oes nodwedd gorfforol mewn adeilad neu wrth ddod at adeilad neu wrth adael sy’n rhoi unigolyn anabl dan anfantais 
sylweddol o gymharu â phobl nad ydynt yn anabl.  
13 Mae trefniadau ar gyfer dianc rhag tân yn dod o dan y Rheoliadau Adeiladu ac maent yn amodol ar gymeradwyaeth y Swyddog Tân lleol.  
14 Daeth rheoliadau Dylunio a Rheoli Adeiladu newydd (2015) i rym o 6 Ebrill 2015 ac maent yn pennu’r angen i benodi Prif Ddylunydd i sicrhau bod 
unrhyw waith yn cael ei gyflawni'n ddiogel. 
15 Mae’r Rheoliadau Cynefinoedd a Deddf Bywyd Gwyllt a Chefn Gwlad 1981 yn rhoi sylw i ystlumod (a'u clwydi neu lwybrau hedfan) ac adar. Cyn 
gwneud gwaith a allai darfu ar rywogaethau a warchodir dylid cynnal arolwg ac mewn rhai achosion rhaid ceisio caniatâd Cyfoeth Naturiol Cymru. 



   
 

   
 

deddfwriaeth. 

 

Egwyddorion 

 

Egwyddor A5:  Dylai'r Llyfrgell Genedlaethol sicrhau bod arolygon arbenigol yn cael eu cynnal cyn unrhyw waith a allai effeithio 

ar unrhyw rywogaethau gwarchodedig.  

 

Egwyddor A6:  Dylai'r Llyfrgell Genedlaethol barhau i ystyried opsiynau ar gyfer gwella mynediad a rhoi sylw i ofynion y Ddeddf 

Cydraddoldeb ond ar yr un pryd rhaid bod yn ofalus o ran yr effaith y gallai hyn ei gael ar arwyddocâd yr adeilad 

a'i leoliad, yn gynnwys y parc a'r ardd cofrestredig. Os oes angen, dylid comisiynu Archwiliad Mynediad.  

 

Egwyddor A7: Lle bynnag y bo'n ymarferol, dylid gwneud gwelliannau (yn amodol ar ganiatâd statudol) i wella mynediad i bobl 

ag anableddau neu amhariadau nid yn unig i'r adeilad ond hefyd rhwng y lloriau ac ar draws y gwahanol unedau. 

Dylid rhoi pwyslais cyfartal ar anableddau corfforol llai gweladwy.  

  
Egwyddor A8: Dylid ystyried unrhyw newidiadau arfaethedig i wella mynediad o safbwynt eu heffaith ar arwyddocâd yr 

adeilad a'i leoliad (ei hun yn barc a gardd cofrestredig). Rhaid cydbwyso unrhyw niwed a ddynodir yn erbyn 

buddion cyhoeddus amlwg.   

 

Egwyddor A9:  Dylid adolygu'r Cynllun Argyfwng yn rheolaidd a’i ddiweddaru wrth i’r defnydd o’r adeilad a’i feddiannaeth newid. 

 

Rheswm: I sicrhau bod y gweithdrefnau cywir yn cael eu dilyn, bod cynigion yn bodloni'r polisïau a'r safonau 

cenedlaethol a lleol angenrheidiol, ac os bydd anghydfod yn codi bod yr ateb a ddewisir yn wybodus ac yn 

ystyriol, gan ddod o hyd i’r cydbwysedd gorau bosibl rhwng gofynion sy’n cystadlu yn erbyn ei gilydd.   

   

2.3 B: Rheoli Newid  

 

2.3.1 Cynllunio Gwybodus  

 

Cyfleoedd 

Mae'r blaenoriaethau strategol newydd yn cynnig cyfle i adolygu'r defnydd o fannau unigol ym Mhrif Adeilad y Llyfrgell a 

mannau eraill yn y dyfodol, ystyried materion mynediad, a buddsoddi yn y profiad i ymwelwyr. Mae gan bob un o'r meysydd 

hyn ac eraill y potensial i arwain at ymyriadau corfforol a chyfleoedd i atgyweirio a gwella a chael gwared ar unrhyw elfennau 

sy’n lleihau arwyddocâd. Dylid ystyried y CRhC fel teclyn ymarfer defnyddiol pan fydd angen gwneud y penderfyniadau 

cysylltiedig, wedi’u harwain gan ddealltwriaeth o arwyddocâd cyffredinol yr adeilad ac arwyddocâd cymharol ei wahanol 

rannau a gofodau. Gall hyn helpu i sicrhau bod y newidiadau a wneir yn cadw ac yn gwella arwyddocâd nid yn unig yn unigol 

ond hefyd ar y cyd ac yn gronnus. Newidiadau sy'n cael eu hystyried yn dda, yn ffurfio rhan o strategaeth ehangach ac 

wedi’u halinio ac eraill sydd yn fwyaf tebygol o fod yn llwyddiannus ac o wireddu’r canlyniadau a fwriadwyd.  

 

Ystyriaethau 

Mae adeiledd hanesyddol y Llyfrgell Genedlaethol yn gwneud cyfraniad pwysig i'w gwerthoedd treftadaeth ac, felly, i'w 

harwyddocâd. Mewn unrhyw adeilad byw, fodd bynnag, ac yn enwedig mewn un sy'n cael ei ddefnyddio gan y cyhoedd, mae 

posibilrwydd y gallai niwed anfwriadol ddigwydd i'r adeiledd hwn, boed hynny'n cael ei achosi gan draul cyffredinol, 

damweiniau neu ddifrod bwriadol. Mae yna hefyd nifer o risgiau cydnabyddedig y gall unrhyw adeilad eu hwynebu ac sydd â'r 

potensial i achosi niwed corfforol i (neu golli) adeiledd hanesyddol neu i newid cymeriad neu ymddangosiad adeilad. Felly, 

dylid cymryd mesurau rhagweithiol i sicrhau lefel dda o  

ymwybyddiaeth deiliaid/ defnyddwyr/llogwyr/ymwelwyr; atgyweiriadau ac addasiadau sensitif a phriodol; cynnal a chadw 

digonol; cadw gwybodaeth am yr adeilad dros amser; buddsoddiad digonol, a gweithrediad, rheolaeth ac ymddygiad 

defnyddwyr priodol. 

 

Egwyddorion 

 

Egwyddor B1:  Dylai'r Llyfrgell Genedlaethol baratoi, cytuno ar, ac adolygu o bryd i'w gilydd Gynllun Rheoli a Chynnal a Chadw 

hirdymor wedi'i gostio (fel yr argymhellir yn yr Adolygiad wedi'i Deilwra). Dylai pob parti mewnol ac allanol 

perthnasol roi eu mewnbwn i, teimlo’u bod wedi buddsoddi yn, a mabwysiadu'r cynllun hwn.  

 



   
 

   
 

Egwyddor B2:  Rhaid i ymyriadau ffisegol i’r adeilad gynnal a gwella gwerth treftadaeth y Llyfrgell Genedlaethol yn ei 

chyfanrwydd ac yn benodol ei hardaloedd a'i helfennau sydd o'r arwyddocâd treftadaeth uchaf. Mewn rhai 

achosion gall hyn gynnwys derbyn ychydig bach o niwed er mwyn cynnal neu wella arwyddocâd yn gyffredinol, 

neu i wneud gwelliant mewn ardal o arwyddocâd uwch. Dylid gwneud pob penderfyniad ar sail achos wrth achos, 

gan gyfeirio at y CRhC a’i fynegai.  

 

Egwyddor B3: Dylid archwilio cyfleoedd i wella arwyddocâd yr adeilad yn ei gyfanrwydd a Phrif Adeilad y Llyfrgell (ynghyd â'r 

Stac Llyfrau  

Cyntaf) yn benodol – er enghraifft, trwy gael gwared ar ymyriadau modern sy’n lleihau arwyddocâd neu drwy 

ddatgelu neu adfer nodweddion neu gynllun gwreiddiol adeilad - mewn unrhyw gynigion yn y dyfodol.   

 

Egwyddor B4:       Dylai ymyriadau gynnal (neu ddatgelu'n well) leoliad adeilad y Llyfrgell Genedlaethol a gwerth cyfunol 

yr adeilad rhestredig a'r parc a'r ardd cofrestredig fel grŵp wedi'i ddylunio o asedau treftadaeth  

cyflenwol. 

 

Egwyddor B5:       Dylid cyfeirio at y CRhT hwn a’i fynegai cyn cynllunio unrhyw waith ar yr adeilad neu o fewn ei leoliad.  

Dylid eu diweddaru bob 5 mlynedd (ac ar ôl newidiadau mawr) fel y canllaw allweddol a chanolog ar gyfer gofalu 

am, cynnal a chadw a datblygu'r adeilad ei hun ac ar gyfer datblygu yn ei leoliad. Dylent fod ar gael i bawb sydd 

â rôl yn y broses o gyflawni neu wneud penderfyniadau sy’n gysylltiedig mewn unrhyw ffordd â'r adeilad a'i 

leoliad.  

 

Egwyddor B6:       Dylid mabwysiadu ymagwedd gynaliadwy tuag at ymyriadau yn y dyfodol. Dylid siapio hyn i sicrhau: 

 

a) Bod unrhyw ddatblygiad neu addasiad wedi’i lywio gan ddealltwriaeth o arwyddocâd yr adeilad a'r safle, 

hierarchaeth arwyddocâd o fewn yr adeilad, a'r gwerthoedd treftadaeth sy'n cyfrannu at hyn. 

b) Bod unrhyw addasiadau, cyn belled ag y bo modd, yn sensitif i adeiledd hanesyddol, cynllun a chyfeintiau’r 

gofodau, nad ydynt yn lleihau cymeriad nac arwyddocâd, nac yn dileu tystiolaeth o ddefnydd, cymeriad neu 

hunaniaeth hanesyddol; nid yw hyn yn atal y defnydd o ddyluniad cyfoes cyferbyniol da fel modd o 

wahaniaethu ymyriadau modern oddi wrth adeiledd hanesyddol. 

c) Dilynir yr egwyddorion o gadw ymyrraeth i’r isafswm a’r gallu i ddadwneud lle bynnag y bo modd, yn enwedig 

mewn ardaloedd o arwyddocâd, a chaiff adeiledd a nodweddion hanesyddol eu cadw (a'u gwneud yn 

weladwy) lle bynnag bosib. 

d) Bod ansawdd y dyluniad, y manylion a'r deunyddiau a gynigir yn sympathetig i, ac yn gwella arwyddocâd yr 

adeilad a'i leoliad. 

e) Bydd unrhyw ymyriadau arfaethedig i'r adeiledd a'r gofodau mwyaf arwyddocaol yn cael eu hystyried yn 

ofalus a’u cyfiawnhau’n rymus. Mae'n debygol y bydd angen cyngor yr awdurdod lleol, arbenigwyr 

treftadaeth ymgynghorol a Cadw yma.   

f) Mae cyfleoedd i adfer nodweddion hanesyddol neu ymgymryd â gwaith adfer yn seiliedig ar ddealltwriaeth o 

ddatblygiad hanesyddol ac arwyddocâd yr adeilad. Unwaith eto, mae'n debygol y bydd angen cyngor 

arbenigol a dylai dilysrwydd fod yn ystyriaeth bwysig.  

g) Dylid ystyried cydnawsedd swyddogaethol a thechnegol elfennau newydd ac sydd eisoes yn bodoli yn 

ofalus, er mwyn osgoi'r risg o ddifrod anfwriadol.16 Dylid gofyn am gyngor proffesiynol fel y bo'n briodol.  

 

Egwyddor B7:  Dylai pob ymyriad fod o ansawdd dylunio uchel ac o safon a fydd yn cael ei werthfawrogi nawr ac yn y  

dyfodol: yn ddelfrydol, dylent hefyd edrych ymlaen at anghenion y dyfodol, mewn ymdrech i sicrhau addasrwydd 

ar gyfer y dyfodol.   

 

Egwyddor B8:  Dylai fod strategaeth glir sy'n llywio ymdriniaeth gyson, wedi’i chytuno ar gyfer: 

 

i) adfer nodweddion ac adeiledd hanesyddol cofnodedig  

ii) cyflwyno nodweddion ac addurniadau o steil cyfnod neu o gymeriad penodol  

 

Rheswm: Er mwyn sicrhau bod y penderfyniadau ynghylch cynnal a chadw, atgyweirio ac addasu yn seiliedig ar 

ddealltwriaeth o arwyddocâd, sensitifrwydd a chyfleoedd yr adeilad. Bydd hyn yn helpu i sicrhau bod newid i'r 

adeilad sy'n deillio o'i flaenoriaethau strategol yn cael ei reoli mewn modd cyson, gwybodus a chydlynol, gan 

 
16 Er enghraifft, gallai defnyddio deunyddiau modern anhydraidd wrth ymyl neu ar ben neu yn lle deunyddiau hanesyddol 
hydraidd achosi pydredd neu damprwydd yn yr adeiledd gwreiddiol. 



   
 

   
 

osgoi niwed anfwriadol a gwneud y mwyaf o'r cyfleoedd i sicrhau manteision o ran treftadaeth ac i weithgaredd a 

defnyddwyr y Llyfrgell Genedlaethol fel ei gilydd.   

 

2.4 C. Cadwraeth yr Adeiledd, Cynnal a Chadw, Atgyweirio a Gwella 

 

2.4.1 Cyflwr y tu allan  

 

Cyfleoedd 

Mae mabwysiadu'r CRhC hwn yn cyflwyno'r cyfle i ymrwymo ar y cyd i wneud penderfyniadau gwybodus ynghylch atgyweirio, 

gwneud addasiadau a datblygu yn y dyfodol, yn seiliedig ar gyd-ddealltwriaeth o arwyddocâd yr adeilad. Gellir defnyddio hyn 

fel sail ar gyfer strategaeth gytunedig a/neu gynllun rheoli hirdymor a fydd yn caniatáu cysondeb yn y dulliau a ddefnyddir ac 

yn galluogi blaenoriaethu gwaith yn seiliedig ar angen. Bydd bod â CRhC hefyd yn helpu i gael mynediad at fwy o gyllid grant 

cyfalaf.  

 

Ystyriaethau 

Mewn unrhyw adeilad mae cynnal a chadw ac adnewyddu rhagweithiol, ochr yn ochr ag atgyweiriadau mewnol, yn hanfodol i 

leihau difrod ac i sicrhau bod yr adeilad yn sych ac yn gallu gwrthsefyll effeithiau’r tywydd, gan ddiogelu nid yn unig adeil edd 

allanol yr adeilad ei hun ond hefyd ei du mewn a’i gynnwys. Mae hyn hyd yn oed yn fwy pwysig, ac yn gymhleth, mewn 

adeilad o’r maint a’r cymhlethdod hwn, sy’n cynnwys sawl strwythur cyffiniol, wedi’u hadeiladu mewn deunyddiau a dulliau o 

gymysgedd o gyfnodau a mathau, gyda mynediad allanol cyfyngedig yn rhwystr mewn rhai rhannau, gyda’u tu mewn o 

arwyddocâd treftadaeth ac yn dal casgliadau o bwysigrwydd cenedlaethol a rhyngwladol. Yn ogystal, mae’r casgliadau nid yn 

unig yn agored i niwed o ganlyniad i ddigwyddiadau mawr fel llifogydd a gollyngiadau ond hefyd yn sensitif i hyd yn oed i 

newidiadau cymharol fach mewn cyflyrau amgylcheddol.    

 

Bydd system glir ac effeithiol sy’n cynnwys ymdriniaeth systematig 'adeilad cyfan' a hefyd yn cynnwys cynllunio, cymeradwyo 

a monitro gwaith cynnal a chadw a thrwsio yn cefnogi’r Llyfrgell Genedlaethol i reoli’r cymhlethdod hwn. Bydd cynllun cynnal 

a chadw/rheoli adeiladau hirdymor hefyd yn helpu i gydlynu, rheoli a phrisio'r broses hon, gan ganiatáu cynnal a chadw 

gwybodus a rhagweithiol a fydd yn lleihau'r risg o atgyweiriadau brys costus. Dyma lle bydd gwybodaeth fewnol yn arbe nnig 

o bwysig er mwyn deall sensitifrwydd pob rhan o'r adeilad helaeth gyda chadw cofnodion cynhwysfawr yn cefnogi hynny.  

 

Egwyddorion 

 

Egwyddor C1:  Dylid cynnal yr adeilad mewn cyflwr da i'w rwystro rhag dirywio neu ddioddef difrod 'cudd'. Dylai'r Llyfrgell 

Genedlaethol ddefnyddio'r CRhC i baratoi a chyflwyno Cynllun Rheoli a Chynnal a Chadw, gan sicrhau bod yna 

raglen o gynnal a chadw cylchol (cynnal a chadw wedi'i gynllunio a rhagweithiol) yn ogystal â system ar gyfer 

ymateb i ddigwyddiadau (adweithiol). Dylid adolygu hyn o bryd i'w gilydd. 

 

Egwyddor C2:  Dylid cynnal a dogfennu archwiliadau bob 5 mlynedd, gydag unrhyw waith angenrheidiol yn cael  

ei wneud a’i gofnodi a'r Cynllun Rheoli a Chynnal a Chadw, y CRhC a'i fynegai, ac unrhyw ddogfennau 

perthnasol eraill yn cael eu diweddaru yn unol â hynny. 

 

Egwyddor C3:  Dylid cyfeirio at y CRhC hwn a'i fynegai cyn cynllunio unrhyw waith cynnal a chadw neu atgyweirio yn yr adeilad 

(wedi'i gynllunio, rhagweithiol neu adweithiol). Cyn belled ag y bo modd, dylai'r Llyfrgell Genedlaethol 

flaenoriaethu gwaith yn ôl angen o safbwynt diogelu arwyddocâd yr adeilad. Dylai hyn ganiatáu ystyried nid yn 

unig effeithiau uniongyrchol ond hefyd o bosibl niwed anuniongyrchol a gohiriedig. Yn benodol, dylai 

blaengynllunio flaenoriaethu gwaith atgyweirio brys i amddiffyn yr adeilad a'i du mewn rhag difrod o bob math o 

ganlyniad i ddŵr. 

 

Egwyddor C4:  Dylid defnyddio arbenigedd priodol lle bynnag y bo angen, i asesu difrod ac wrth gynllunio a chyflawni gwaith. Yn 

benodol, bydd rhai atgyweiriadau i'r adeilad yn gofyn am fanylebau a goruchwyliaeth gan bensaer/syrfëwr sydd 

wedi'u hachredu mewn cadwraeth adeiladau, tra bod llawer o fathau o waith atgyweirio i'r adeiledd hanesyddol 

yn debygol o fod angen cyfranogiad crefftwyr arbenigol. Dylai fod gan bob parti’r cymwysterau a’r profiad priodol 

ac argymhellir y dylid paratoi rhestr o gontractwyr addas ac adolygu’r rhestr o dro i dro.  

 

Egwyddor C5:  Dylid neilltuo arian digonol ar gyfer:  

 



   
 

   
 

a) Cylchoedd gwaith cynnal a chadw blynyddol ar sail blaenoriaeth. 

b) Creu llyfr log o'r holl archwiliadau, gwaith cynnal a chadw, atgyweiriadau ac addasiadau. Dylai hyn gynnwys 

lluniadau o'r gwaith gorffenedig lle bo hynny'n briodol, disgrifiad clir o'r gwaith a gwblhawyd, y gost, a'r bobl 

wnaeth y gwaith.  

c) Lwfans ar gyfer atgyweiriadau brys annisgwyl, gan ganiatáu ymgysylltiad posibl penseiri cadwraeth â’r 

cymwysterau priodol ac arbenigwyr, syrfewyr a chrefftwyr eraill.  

d) Yr holl waith i'w wneud i'r safon briodol gan staff a chontractwyr medrus sydd â’r cymwysterau priodol. 

e) Bydd pob unigolyn sy’n gwneud unrhyw waith cynnal a chadw, cadwraeth neu atgyweirio yn defnyddio’r 

deunyddiau, y dulliau a’r manylion priodol. 

f) Gwaith i'w wneud ar sail tebyg am debyg oni bai bod rhesymau tu hwnt o gryf pam y byddai hyn yn niweidiol 

i'r adeiledd hanesyddol ei hun. 

g) Cynhyrchu Cynllun Rheoli a Chynnal a Chadw ar gyfer gwaith cynnal a chadw ac ailaddurno dydd i ddydd, y 

mae'n rhaid iddo gael ei wneud gan staff neu gontractwyr â’r sgiliau priodol.  

h) Gwaith plastr, paent a gorffeniadau eraill i'w hailaddurno ar gyfnodau priodol.  

 

Egwyddor C6:  Lle bo hynny'n bosibl, dylid gwneud gwaith atgyweirio ar sail tebyg am debyg. Pan gynigir technolegau, dulliau 

neu ddeunyddiau newydd, rhaid ystyried eu cydnawsedd ffisegol (a'r risg o ddifrod anfwriadol) a'u heffaith ar 

arwyddocâd yr adeilad rhestredig. 

 

Egwyddor C7:  Bydd y Llyfrgell Genedlaethol yn ymgynghori â Swyddog Cynllunio/Cadwraeth y cyngor a Cadw yn ôl yr angen ac 

yn gofyn am gyngor arbenigol allanol lle bo hynny'n briodol. Dylid cynnal ymchwiliad pellach gan arbenigwyr os 

oes unrhyw amheuaeth am achos y diffyg a'r opsiwn atgyweirio gorau, mewn ymgynghoriad â Swyddog 

Cynllunio/Cadwraeth y cyngor a Cadw. 

 

Egwyddor C8:  Dylai'r Llyfrgell Genedlaethol greu, cadw a darparu cofnodion cynnal a chadw ac arolygu o'r holl waith. Dylid 

storio ffotograffau 'cyn' ac 'ar ôl' a chynlluniau wedi’u dyddio o'r holl waith neu newidiadau mewn archif hygyrch. 

 

Egwyddor C9:  Dylid dyrannu cyllideb ac adnoddau ar gyfer adolygu a diweddaru'r CRhC bob 5 mlynedd, ar ôl unrhyw  

newid sylweddol i'r adeilad, neu lle mae gweithrediad yr adeilad wedi’i newid yn radical. 

 

Rheswm:  Cynnal a chadw ac atgyweirio yw sylfaen arferion cadwraeth a chynaliadwyedd da a rhaid iddynt fod yn seiliedig 

ar ddealltwriaeth o arwyddocâd yr adeilad, hierarchaeth yr arwyddocâd hwn, a hierarchaeth y risgiau y gallai fod 

yn eu hwynebu. Bydd Cynllun Rheoli a Chynnal a Chadw wedi'i adolygu'n rheolaidd ac wedi'i integreiddio yn 

arfogi'r Llyfrgell Genedlaethol i ddiogelu'r adeilad er budd cenedlaethau'r dyfodol.  

 

2.4.2 Cadwraeth a gwella tu mewn i Brif Adeilad y Llyfrgell   

 

Cyfleoedd 

Mae mabwysiadu'r CRhC hwn yn cyflwyno cyfle i wneud penderfyniadau ystyriol ynghylch buddsoddi, newidiadau a newid 

defnydd ardaloedd yn y dyfodol yn seiliedig ar ddealltwriaeth o arwyddocâd y Llyfrgell Genedlaethol yn gyffredinol ac 

arwyddocâd Prif Adeilad y Llyfrgell yn benodol. Mae'r Cynllun Strategol newydd yn cynnig cyfle i arddel ymagwedd fwy 

strategol tuag at y tu mewn, yn seiliedig ar y weledigaeth bresennol ar gyfer y Llyfrgell Genedlaethol a’i gweithgareddau, ei  

gwasanaethau a’i hanghenion gofodol wedi gynnal â ddealltwriaeth o gyfyngiadau a chyfleoedd yr adeilad ai'i werthoedd a'i 

arwyddocâd treftadaeth.  

 

Ystyriaethau 

Er nad yw wedi aros union yr un fath, yn nhu mewn Prif Adeilad y Llyfrgell gwelir bod y cynllun, y rhaniad gofodol, y cynllun  

addurno mewnol a’r ffitiadau, gosodiadau a’r dodrefn wedi goroesi i raddau helaeth. Credir hefyd ei fod yn cadw'r cyfan neu'r  

rhan fwyaf o'i adeiledd strwythurol gwreiddiol. Bydd ymchwilio a chydlynu ei gwaith yn ofalus yn galluogi’r Llyfrgell 

Genedlaethol i sicrhau bod ymyriadau'n briodol, bod y posibilrwydd o niwed i’r adeiledd hanesyddol yn cael ei reoli, a 

chymeriad y tu mewn yn cael ei gynnal a hyd yn oed ei wella. 

 

Egwyddorion 

 

Egwyddor C10: Dylid cyfeirio at y CRhC hwn a’i fynegai cyn cynllunio unrhyw waith ar yr adeilad neu o fewn ei leoliad. Hyd yn 

oed lle mae wedi’i altro, mae'r tu mewn o arwyddocâd treftadaeth ac mae angen rheolaeth a chadwraeth gofalus 



   
 

   
 

parhaus, gan ymgynghori â chynghorwyr gyda lefel arbenigol o arbenigedd a phrofiad. O ganlyniad, dylid 

ymgynghori â Cadw a Swyddog Cynllunio/Cadwraeth y cyngor ar bob cynnig ar gyfer newid ar y camau cynharaf. 

 

Egwyddor C11: Dylai pob cynnig ar gyfer newid fod yn seiliedig ar ddealltwriaeth o arwyddocâd yr adeilad a'i du mewn, i gynnwys 

ei gynllun, adeiledd strwythurol, a nodweddion, gosodiadau, dodrefn a ffitiadau mewnol. Dylid rhoi gofal arbennig 

i'r mannau cyhoeddus, yn enwedig y rhai sydd â’r statws pensaernïol uchaf (yn bennaf oll prif dir Prif Adeilad y 

Llyfrgell, y llawr cyntaf a'r ail lawr a'u hystafelloedd darllen, oriel a swyddfeydd gweithredol, ochr yn ochr â storfa 

lyfrau’r bloc dwyreiniol). Dylid cyfeirio at y rhestr ystafelloedd i arwain hyn.  

 

Egwyddor C12: Dylid defnyddio'r rhestr ystafelloedd yn y CRhC hwn fel cofnod o’r nodweddion pensaernïol o arwyddocâd, i lywio 

cadwraeth yn y dyfodol - pan y dylid defnyddio technegau priodol. Efallai y bydd angen dadansoddiad pellach i 

ddynodi'n bendant nodweddion gwreiddiol, wedi’u hatgyweirio ac wedi’u hatgynhyrchu gan gyfeirio at unrhyw 

amserlenni blaenorol o waith saer ac atgyweirio ac ailosod drysau a ffenestri yn benodol.  

 

Egwyddor C13: Dylid llunio rhaglen o waith fel bod Prif Adeilad y Llyfrgell yn cael ei ddeall a'i drin mewn ffordd gyfannol. Er ei fod 

o statws pensaernïol is, ac wedi’i altro’n llawer mwy helaeth, dylid hefyd parchu a gwerthfawrogi'r Stac Llyfrau 

Cyntaf (y rhan ogleddol) fel rhan o'r llyfrgell hanesyddol, ei gofal, ei chynnal a’i chadw a’i hatgyweirio yn yr un 

modd ystyriol, gwybodus a chynlluniedig.  

 

Egwyddor C14: Lle bynnag bosib dylid atgyweirio a chadw nodweddion, ffitiadau, gosodiadau a dodrefn hanesyddol yn hytrach 

na'u disodli. Lle bo hynny'n bosibl, dylai'r rhain aros yn y golwg. Dylid cadw atgyweiriadau i’r isafswm sy’n 

angenrheidiol ac ar sail tebyg am debyg, mewn rhai amgylchiadau gellid argymell fod y gwaith yn cael ei wneud 

mewn modd sy’n dangos yn glir mai atgyweiriadau modern ydyn nhw.  

 

Egwyddor C15: Gall eithriadau godi lle mae nodwedd mewn perygl, naill ai oherwydd ei gyflwr neu newid yn ei ddefnydd. Dylid 

mynd i'r afael â hyn ar sail achos wrth achos, gan geisio sicrhau’r lefel uchaf bosibl o gadwraeth arwyddocâd 

cyffredinol (a’i wella lle bynnag bosib) a chynnal cymeriad hanesyddol   

 

Egwyddor C16:     Lle mae eisoes yn bodoli, gellir disodli ymyriadau modern neu feysydd atgyweirio modern os oes angen ac, yn 

wir, dylid ceisio cyfleoedd i ddisodli'r rhai sy'n lleihau arwyddocâd neu'n annymunol. Dylai pob disodliad fod yn 

welliant a dylai gael yr effaith o wella arwyddocâd yn gyffredinol. 

 

Egwyddor C17: Dylai'r Llyfrgell Genedlaethol fabwysiadu strategaeth i lywio ei dull o ffitio ac addurno Prif Adeilad y Llyfrgell a'i 

wahanol fannau, lle mae nodweddion hanesyddol yn goroesi’n gyfan a/neu lle maent yn absennol neu wedi’u 

tanseilio. Dylai hyn hefyd sefydlu dull cytunedig o gyflwyno nodweddion a ffitiadau heb fod yn hanesyddol, gan 

gadarnhau a ddylai'r rhain fod yn ddyblygiadau hanesyddol, ac os felly ymhle, eu bod yn sympathetig i’r arddull 

hanesyddol, neu'n gyfoes eu dyluniad ac yn amlwg yn ymyriadau modern. Dylai hefyd lywio'r modd yr ymdrinnir â 

gosodiadau, ffitiadau a chynlluniau addurniadol cyfredol mewn mannau wedi'u moderneiddio, fel y cyfleusterau i 

ymwelwyr ar y llawr gwaelod isaf, ac i fannau cwbl fodern y mewnlenwadau yng nghyrtiau Prif Adeilad y Llyfrgell.  

 

Egwyddor C18: Mae’n bosibl y gallai newid cynllun hanesyddol Prif Adeilad y Llyfrgell danseilio eglurder a chyfanrwydd cynllun yr 

ystafelloedd a’r patrwm symud o amgylch, erydu cymeriad gwreiddiol y lleoedd ac atal mwynhad a 

gwerthfawrogiad o gyfeintiau golau, eang yr ystafelloedd fel y'u dyluniwyd yn wreiddiol. Mae hyn yn lleihau ei 

werth tystiolaethol, hanesyddol ac esthetig. Mae’n bosibl y gallai cyfuno ardaloedd ac ychwanegu/tynnu 

rhaniadau hefyd niweidio’r sgertins pren hanesyddol sydd wedi goroesi, y gwaith plastr, y cornisiau a’r cilfwâu. O 

ganlyniad, dylid ystyried yr ymyriadau hyn yn ofalus a’u gwneud dim ond lle mae cyfiawnhad clir ac amlwg.  

 

Egwyddor C19:     Lle bynnag y bo'n bosibl, dylid cyfyngu unrhyw addasiadau newydd i gynllun Prif Adeilad y Llyfrgell i'r 

adeiladwaith cwbl fodern yn y mewnlenwad neu i'r ardaloedd hanesyddol hynny o’r arwyddocâd isaf sydd eisoes 

wedi’u newid yn sylweddol. Hyd yn oed yma, fodd bynnag, dylid yn gyntaf asesu'n ofalus yr effaith ar 

arwyddocâd, nid yn unig ar y mannau hyn eu hunain ond hefyd ar fannau cyfagos ac ar y Brif Lyfrgell yn ei 

chyfanrwydd.  

 

Egwyddor C20:     Er mwyn cynnal cymeriad hanesyddol, dylid yn gyffredinol guddio pob pibell, cebl a’r holl wasanaethau, ac 

eithrio ardaloedd cefn tŷ/gwasanaeth lle mae eu hamlygiad yn briodol. Lle mae’r pethau hyn eisoes yn y golwg 

dylid ystyried eu cuddio. Dylid defnyddio dwythellau a rennir lle bynnag y bo modd er mwyn cyfyngu ar golled 

adeiledd hanesyddol.  



   
 

   
 

 

Egwyddor C21:     Mae difrod dŵr a lleithder yn fygythiad i adeiledd hanesyddol (yn ogystal â'r casgliadau). Mae  

eu presenoldeb mewn adeiledd cudd yn aml yn arafach i ymddangos ac yn fwy anodd i’w ganfod ond gall achosi 

difrod sylweddol. Rhaid i'r Llyfrgell Genedlaethol fod yn effro i'r risg o ddŵr yn mynd i mewn a lleithder ac yn 

rhagweithiol wrth fynd i'r afael a’r achosion sylfaenol a thrwsio’r difrod. 

 

Egwyddor C22:     Dylai'r Ymddiriedolwyr sicrhau bod yr holl bartïon priodol yn cael eu hysbysu ynghylch  

arwyddocâd treftadaeth Prif Adeilad y Llyfrgell, deall lle mae adeiledd gwreiddiol a nodweddion hanesyddol yn 

goroesi, eu bod yn ymwybodol o'u cyfrifoldeb i amddiffyn y rhain, ac yn gwerthfawrogi'r niwed y gall newidiadau 

amhriodol ei wneud, hyd yn oed pan mae’n digwydd i adeiledd modern. Dylid nodi y gall hyd yn oed newidiadau 

bach arwain at effaith gronnol fawr dros amser. Dylid sefydlu prosesau clir ar gyfer ymdrin â gwneud 

penderfyniadau a darparu cymorth fel y bo'n briodol.  

  

Egwyddor C23:     Rhaid i'r holl staff, contractwyr, ymgynghorwyr a phartneriaid perthnasol fod yn ymwybodol o'u meysydd 

cyfrifoldeb ar gyfer  

gofalu am a chynnal a chadw'r adeilad o fewn y paramedrau a sefydlwyd gan y Cynllun Rheoli a Chynnal a 

Chadw. Dylai'r Ymddiriedolwyr orfodi'r cyfrifoldebau hyn, gyda hyfforddiant ac arweiniad priodol wedi'u darparu.  

 

Rheswm:  Sicrhau y gall dealltwriaeth o arwyddocâd cyffredinol a chymharol yr adeilad a'r risgiau y mae'n eu hwynebu lywio 

pob penderfyniad ynghylch cynnal a chadw, atgyweirio ac addasu. 

 

2.5 D. Rheoli Gwasanaethau Adeiladu Newydd, Diogelwch a Goleuadau 

2.5.1 Cynllunio ar gyfer Ymyriadau ac Adnewyddu   

 

Cyfleoedd  

Mae'r blaenoriaethau strategol newydd a fabwysiadwyd yn 2025 yn codi'r posibilrwydd o newid defnydd mannau penodol a 

gwneud mwy o ddefnydd o ddarpariaeth ddigidol ar y safle. Os caiff ei ystyried a'i gynllunio'n ofalus, gallai unrhyw waith o’ r 

fath hefyd gynnig cyfleoedd i wneud diweddariadau i wasanaethau’r adeilad ar yr un pryd er mwyn bod yn barod ar gyfer 

anghenion y dyfodol, gwella meysydd o aneffeithlonrwydd neu ddylunio gwael, neu ddiweddaru'r ddarpariaeth yn unol â'r 

rhaglen ddatgarboneiddio. Trwy ymgorffori'r diweddariadau gwasanaeth hyn mewn gwaith cyfredol, gellid osgoi'r angen am 

agor i fyny dro ar ôl tro, gan atal costau diangen a cholled adeiledd hanesyddol. Trwy ddylunio gofalus gellid sicrhau bod 

modd addasu’r gwasanaethau diweddaredig hyn yn y dyfodol yn wyneb anghenion sy’n newid, gan alluogi gwneud yr 

addasiadau angenrheidiol gyda chyn lleied o ymyrraeth â phosib wrth i dechnoleg wella neu os bydd defnydd adeiladau’n 

newid.  

 

Ystyriaethau  

Mae cynnal ac adnewyddu gwasanaethau fel gwifrau, plymio, diogelwch, canfod tân, arwyddion a goleuadau yn hanfodol i 

alluogi’r y defnydd parhaus o’r adeilad, ac mewn rhai achosion, yn orfodol er mwyn bodloni safonau statudol. Bydd Cynllun 

Rheoli a Chynnal a Chadw hirdymor yn darparu'r fframwaith ar gyfer cynnal a chadw ac adnewyddu gwasanaethau mewn 

modd wedi’i gynllunio yn yr adeilad hwn sydd wedi’i adeiladu, ei fewnlenwi a’i adnewyddu mewn sawl gwahanol gam, gan 

helpu i warchod arwyddocâd ei adeiledd hanesyddol a threftadaeth.  

 

Egwyddorion 

 

Egwyddor D1:  Dylid paratoi, cynnal a diweddaru Cynllun Rheoli a Chynnal a Chadw yn rheolaidd. 

 

Egwyddor D2:  Dylid archwilio gwasanaethau adeiladau o bryd i'w gilydd a chadw cofnodion cyfredol. Dylid mynd i’r afael ag 

unrhyw ddiffygion neu fethiannau mewn modd amserol a phriodol, gan benodi’r arbenigwyr priodol.   

 

Egwyddor D3:  Dylid cyfeirio at y CRhC hwn a’i fynegai cyn cynllunio ar gyfer gosod gwasanaethau adeiladau newydd a  

rhaid deall a gwerthuso effeithiau ffisegol a gweledol yn llawn fel nad yw gosodiadau newydd yn achosi niwed 

diangen i arwyddocâd yr adeilad. Dylai'r arbenigwyr priodol fod yn rhan o'r gwaith dylunio a dylid hefyd 

ymgynghori â Swyddog Cynllunio/Cadwraeth y cyngor a Cadw, er mwyn osgoi gwaith sy’n anghydnaws ag 

adeiledd yr adeilad a'i gadwraeth. Cyn belled â phosib dylai fod mod dadwneud unrhyw newidiadau.  

 

Egwyddor D4:  Wrth osod gwasanaethau newydd rhaid ceisio cyngor arbenigol a’u cynllunio a’u gosod gyda gofal  



   
 

   
 

i sicrhau nad yw eu heffaith weledol a chorfforol yn niweidiol i arwyddocâd, nad ydynt yn ymyrryd â 

pherfformiad yr adeiladau hanesyddol na'u cynnal a chadw, ac y byddant, lle bynnag y bo modd, yn 

caniatáu hyblygrwydd mewn defnydd a darparu ar gyfer y posibilrwydd o newid yn y dyfodol. Dylid monitro 

eu perfformiad ac iechyd yr adeilad yn ofalus ar ôl eu gosod i sicrhau nad oes unrhyw niwed i adeiledd 

hanesyddol.  

 

Egwyddor D5:  Mae ymddygiad defnyddwyr yn cael effaith sylweddol ar y defnydd o ynni a dylid cefnogi gweithwyr fel 

defnyddwyr  

yr adeilad i ddefnyddio systemau gwresogi, oeri ac awyru’r gweithle mewn modd priodol, gan gydbwyso 

cysur defnyddwyr, iechyd yr adeilad, effeithlonrwydd cost ac effaith amgylcheddol. 17  

 

Egwyddor D6:  Dylid blaengynllunio er mwyn cyfyngu ar nifer yr ymyriadau a'r angen am waith agor i fyny,  

boed mewn un man unigol neu dros amser.  

 

Egwyddor D7:  Pan fydd y cyfleoedd yn codi dylid tynnu unrhyw osodiadau anaddas neu ddiangen (lle nad yw'r rhain o 

unrhyw  

arwyddocâd) yn ofalus gan adfer yr adeiledd a’r arwynebau i’w cyflwr gwreiddiol.   

 

Egwyddor D8:  Yn yr adeiladau hanesyddol dylid teilwra systemau canfod tân i gyd-fynd â’r defnydd o, a rhaniad yr adeilad, ac, 

yn ddelfrydol dylid sicrhau bod hyn yn cynnwys darpariaeth sy’n galluogi hyblygrwydd pe bai’r anghenion hyn yn 

newid.  

 

Egwyddor D9:       Pe bai unrhyw ffitiadau gwasanaeth hanesyddol sylweddol yn dod i’r golwg yn ystod y gwaith, dylid ystyried eu  

cadw, boed fel darnau arddangos neu gydag addasiad i fodloni safonau cyfoes. Lle nad yw hyn  

bosibl dylid gwneud cofnod ffotograffig ohonynt cyn eu tynnu.  

 

Egwyddor D10:     Dylid lleoli unedau oeri ac aerdymheru ac offer a pheiriannau eraill i ffwrdd o fannau y gall y cyhoedd eu gweld  

yn y Llyfrgell Genedlaethol er mwyn lleihau eu heffaith weledol niweidiol. Lle nad yw hyn yn bosibl, dylid dod o 

hyd i atebion dylunio sympathetig.   

 

Egwyddor D11:     Dylid ystyried effaith sŵn unrhyw beiriannau neu offer newydd sy’n cael eu hadnewyddu neu eu symud yn ystod 

y cam cynllunio.  

gan ddileu neu leihau unrhyw niwed posibl i'r profiad o'r tu mewn. Dylid rhoi sylw arbennig i'r mannau mewnol 

tawelach. 

 

Rheswm: Sicrhau bod y broses o wneud penderfyniadau ynghylch gwasanaethau yn seiliedig ar ddealltwriaeth gytûn o 

arwyddocâd yr adeilad, yn ddigon hyblyg i addasu i’w ddefnydd wrth iddo newid, ac yn cefnogi’r defnydd 

effeithlon o adnoddau, a bod cyfleoedd i fynd i'r afael â newidiadau modern niweidiol neu wella arwyddocâd yn 

cael eu cydnabod.  

 

2.6 Cadw cofnodion electronig a rhannu gwybodaeth.  

 

2.6.1 Cadw Cofnod Canolog 

 

Cyfleoedd 

Mae mabwysiadu'r CRhC hwn yn cynnig y cyfle i fod â chofnod cynhwysfawr o'r adeilad a all gynnwys yr holl waith 

ymchwilio, cynnal a chadw a rheoli wrth symud ymlaen. Dylai'r CRhC fod yn rhan o'r cofnod hwn.  

 

Ystyriaethau  

Mae'r Llyfrgell Genedlaethol yn dal llawer iawn o wybodaeth fewnol am ei hadeiladu. Mae'r wybodaeth fanwl hon am ei 

dyluniad, ei hadeiladu a'i hatgyweirio a'i newid yn y gorffennol yn arfogi'r sefydliad ar gyfer rheoli'r adeilad hwn sydd o f aint 

sylweddol ac oedran amrywiol. Fodd bynnag, er bod rhywfaint o wybodaeth yn cael ei chofnodi'n ffurfiol mewn dogfennau 

canolog, caiff peth gwybodaeth ei chadw dim ond gan unigolion, neu mae’n bosib nad yw’n cael ei chofnodi o gwbl. Mae 

 
17 Mae hyn yn eithrio'r storfeydd a'r staciau llyfrau ac unrhyw fannau eraill lle mae'n rhaid cynnal amodau amgylcheddol 
penodol iawn. 



   
 

   
 

mabwysiadu'r CRhC hwn yn cynnig cyfle i adolygu'r cofnodion sy'n cael eu cadw ar hyn o bryd, nodi bylchau a sefydlu 

gweithdrefn ar gyfer eu cynhyrchu a'u casglu’n barhaus. Bydd hyn yn sicrhau bod y Llyfrgell Genedlaethol yn meddu ar yr 

holl wybodaeth angenrheidiol i reoli newid trwy wneud penderfyniadau gwybodus heddiw ac yn y dyfodol.  

 

Egwyddorion 

 

Egwyddor E1:  Dylai'r CRhC hwn a'i fynegai fod yn eiddo i Adran Ystadau a Gwasanaethau Atodol y Llyfrgell Genedlaethol a 

dylai copïau bob amser fod ar gael i staff yn ddigidol. Dylid hefyd rhannu copïau digidol gyda'r holl bartïon allanol 

perthnasol, megis Swyddog Cynllunio/Cadwraeth y cyngor, Cadw, penseiri, syrfewyr, ymgynghorwyr, a 

chrefftwyr.   

 

Egwyddor E2:  Dylid dyfeisio system sy’n galluogi cadw cofnodion sydd eisoes yn bodoli a chofnodion y dyfodol mewn un 

lleoliad. Dylai hyn gynnwys yr holl gofnodion am gynnal a chadw, gwaith ac ymyriadau eraill, yr holl adroddiadau 

a deunyddiau cynllunio eraill, ac unrhyw ddogfennaeth am ddatguddio, cadw a thynnu adeiledd hanesyddol. 

Dylai pob aelod o staff, ymgynghorydd, cynghorwr a chontractwr priodol fod yn ymwybodol o hyn gyda disgwyliad 

iddynt gyfeirio ac ychwanegu ato fel sy’n briodol.  

 

Egwyddor E3:  Argymhellir bod y Llyfrgell Genedlaethol yn cadw cyfres gyfredol o gynlluniau ar gyfer yr holl adeiladau sydd yn ei 

berchnogaeth ar draws y safle. Dylid adolygu'r rhain a'u diweddaru bob pum mlynedd, fel rhan o'r adolygiad o’r 

CRhC ac ôl unrhyw waith mawr.  

 

Egwyddor E4:  Argymhellir bod y Llyfrgell Genedlaethol yn cadw cofnod canolog o'r holl geisiadau a chaniatâd cynllunio, eu 

canlyniadau, a'r amodau a bennwyd. 

 

Egwyddor E5:  Dylid ychwanegu'r CRhC a'r holl adroddiadau ac arolygon perthnasol at Gofnod Amgylchedd Hanesyddol 

Ceredigion a'u gwneud yn gyhoeddus trwy eu huwchlwytho i wefan Archwilio . 

 

Rheswm:               Er mwyn cadw ac ychwanegu at wybodaeth a dealltwriaeth fewnol o’r adeilad, sicrhau  

ei fod yn cael ei ofalu amdano’n briodol a bod newidiadau a wneir yn seiliedig ar wybodaeth gadarn, a thrwy 

hynny gadw ei arwyddocâd.   

 

 

2.7 F.  Ymgynghori, Mabwysiadu ac Adolygu  

 

2.7.1 Ymgynghoriad Mewnol a'r Camau Nesaf 

 

Mae'r ddogfen hon yn perthyn i, ac i gael ei defnyddio gan Lyfrgell Genedlaethol Cymru. Mae'n cael ei fabwysiadu gan y 

Llyfrgell Genedlaethol i ffurfio’r sail ar gyfer dealltwriaeth gytûn o'r adeilad a'i arwyddocâd a fframwaith cytunedig i gefn ogi 

gwneud penderfyniadau sy’n cynnwys neu’n effeithio arnynt. Felly, mae'n bwysig bod cytundeb ar draws y sefydliad o ran ei 

fabwysiadu a’i ddefnydd yn y dyfodol. Bydd rhaglen o ymgynghori mewnol yn helpu i sefydlu'r consensws hwn.   

 

Argymhellir hefyd bod yr Adran Ystadau a Gwasanaethau Atodol yn ymgynghori â thrydydd partïon sy'n gysylltiedig â neu 

sydd â diddordeb yn adeilad y Llyfrgell Genedlaethol, yn enwedig y rhai sy'n dylanwadu ar benderfyniadau cynllunio. Mae'r 

rhain yn cynnwys, ond o bosib nid yn gyfyngedig i: 

 

• Cadw 

• Cyngor Sir Ceredigion  

• Y Gymdeithas Fictoraidd (sydd hefyd â diddordeb mewn adeiladau Edwardaidd) 

• Cymdeithas yr Ugeinfed Ganrif  

• Ymddiriedolaeth Gerddi Hanesyddol Cymru 

• Cyllidwyr grant posibl, megis Cadw a Chronfa Dreftadaeth y Loteri Genedlaethol  

• Lle bo hynny'n briodol, Llywodraeth Cymru 

 

Bydd y fformat digidol rhyngweithiol yn allweddol i ddefnyddioldeb y CRhC, gan ganiatáu i ddefnyddwyr ddod o hyd i 

wybodaeth am feysydd perthnasol yn hawdd. Argymhellir bod copïau caled yn cael eu cadw ar y safle ar gyfer defnyddwyr y 

dyfodol, bod copïau digidol yn cael eu dosbarthu i'r adrannau perthnasol a bod ffeil ddigidol yn cael ei chadw ar y rhwydwaith 



   
 

   
 

mewnol (gyda’r Adran Ystadau’n berchen arni). Mae'n hanfodol bod pawb sy'n ymwneud â gweithredu a defnyddio'r adeilad 

yn ymwybodol o'r CRhC a'r egwyddorion y mae'n eu cynnwys. 

 

Argymhellir hefyd y dylid defnyddio'r CRhC i lywio Cynllun Rheoli a Chynnal a Chadw newydd. Yna dylid cyfeirio at y ddwy 

ddogfen ar y cyd er mwyn sicrhau bod yr holl benderfyniadau a wneir yn y dyfodol yn cael eu hategu gan ddealltwriaeth o'r 

adeilad a'i arwyddocâd.  

 

Dylid adolygu’r CRhC a'i fynegai bob 5 mlynedd, ac yn amlach os oes angen, fel y canllaw allweddol ar ofalu am, cynnal a 

chadw a datblygu'r adeilad a'i leoliad. 
  



   
 

   
 

3.0 Ysgogwyr Newid yn 2025 
 

3.1 Ysgogwyr Newid 

 

Mae’r Llyfrgell Genedlaethol yn fwy na dim ond adeilad. Nid yw'n cael ei gadw fel capsiwl amser na’i amddiffyn fel crair rhy 

fregus i gyffwrdd yno. Mae'n gartref i, yn gwasanaethu ac yn ffurfio rhan o weithgareddau'r Llyfrgell Genedlaethol a rhaid 

iddo felly ddiwallu anghenion y sefydliad a'i staff a'i ddefnyddwyr. Mae hefyd yn cael ei effeithio gan y cyd -destun y mae’r 

anghenion a’r gweithgareddau hyn yn digwydd. ynddo. Felly ni all, ac ni ddylai gwneud penderfyniadau ynghylch neu’n 

ymwneud â'r adeilad ddigwydd heb ystyried ei gyd-destun gweithredol.  

 

Mae'r diweddariad hwn i'r CRhC wedi'i gomisiynu i ddarparu fframwaith a all gefnogi gwneud penderfyniadau gwybodus a’u 

gweithredu yng nghyd-destun y Datganiad Strategaeth a Phwrpas newydd. 

 

3.1.1 Sefydliadol 

 

Mae'r Llyfrgell Genedlaethol yn sefydliad hyd braich i Lywodraeth Cymru, corff a noddir gan Lywodraeth Cymru, ac yn elusen 

gofrestredig sy'n cael ei llywodraethu gan fwrdd ymddiriedolwyr. Mae ei hincwm yn dod yn bennaf gan Lywodraeth Cymru (fel 

arfer dros 90% o'i hincwm blynyddol), gyda'r gweddill yn deillio o grantiau elusennol, rhoddion ac incwm 

masnachu/gweithgareddau masnachol. Yn unol â sefydliadau eraill tebyg, mae'r incwm hwn gan y llywodraeth wedi gostwng 

yn sylweddol ers 2010 o ganlyniad i ddigwyddiadau byd-eang a'r cyd-destunau economaidd cenedlaethol a rhyngwladol sydd 

wedi deillio o hynny. Mae staffio wedi'i leihau yn unol â hynny.  

 

Mae'r argyfwng costau byw presennol, a chysgod hirdymor y pandemig Covid-19, hefyd yn effeithio ar gyllid y Llyfrgell 

Genedlaethol a'i gallu i gynhyrchu incwm. Mae pwysau ariannol parhaus ar y llywodraeth, costau gweithredol cynyddol a llai 

o incwm gwario gan ddefnyddwyr i gyd yn cael eu rhagweld yn y dyfodol agos a byddant yn cael effeithiau tebyg.  

 

Fel corff cyhoeddus, nid yw'r Llyfrgell Genedlaethol yn derbyn unrhyw sicrwydd ynghylch cyllidebau dros y tymor canolig, ac 

fel arfer dim ond am flwyddyn ar y tro. Mae hyn yn creu heriau o safbwynt cynllunio busnes tymor hir, blaengynllunio a 

dyrannu adnoddau.  

 

Fel sefydliad hyd braich, mae gan y Llyfrgell Genedlaethol gyfrifoldebau statudol, a nodir yn ei Siarter Frenhinol ddiwygiedi g, 

a disgwylir iddi gefnogi Blaenoriaethau Llywodraeth Cymru ar gyfer Diwylliant. Disgwylir iddo hefyd ddarparu gwerth am 

arian.  Mae’r Llythyr Cylch Gwaith blynyddol gan Lywodraeth Cymru yn nodi ei disgwyliadau ar gyfer y defnydd o, a 

deilliannau’r cyllid craidd hwn bob blwyddyn.  

 

Mae'r Llyfrgell Genedlaethol yn Wasanaeth Archifau Achrededig ac yn llyfrgell adnau cyfreithiol.  

 

3.1.2 Lleoliad Daearyddol  

 

Mae lleoliad daearyddol y Llyfrgell Genedlaethol yn Aberystwyth, ar arfordir gorllewinol Cymru, yn cefnogi ei honiad ei bod y n 

cynrychioli'r wlad gyfan, gan atgyfnerthu ei hunaniaeth fel sefydliad gwirioneddol genedlaethol. Mae hefyd yn cyd -fynd ag 

ymrwymiad y Llyfrgell Genedlaethol i fynediad a chynhwysiant, gyda'i lleoliad y tu allan i Gaerdydd yn caniatáu iddi gyrraedd 

a gwasanaethu cymunedau lleol a rhanbarthol a allent fel arall wynebu rhwystrau daearyddol o ran ymgysylltu â sefydliadau 

diwylliannol cenedlaethol eraill. Mae'r absenoldeb hwn o gyrff cenedlaethol eraill a sefydliadau treftadaeth mawr hefyd yn 

creu cyfleoedd ar gyfer cynhyrchu incwm. 

 

I'r gwrthwyneb, fodd bynnag, mae'r un lleoliad a'i bellter oddi wrth ardaloedd mwy poblog y wlad hefyd yn peri heriau i gylch  

gwaith a dyhead y Llyfrgell Genedlaethol i gyrraedd a gwasanaethu ei chynulleidfa ledled Cymru. Mae hefyd yn rhwystr i 

gynhyrchiant incwm trwy ddigwyddiadau a gweithgareddau y codir tâl amdanynt a thrwy logi lle, oherwydd y gynulleidfa leol 

gyfyngedig ac ynysiad daearyddol cymharol yr ardal, ei dwysedd poblogaeth isel a chyfyngiadau cludiant cyhoeddus. Mae 

ffactorau tebyg yn effeithio ar ei hygyrchedd yn Aberystwyth ei hun i dwristiaid, ymwelwyr ymroddedig a phobl leol fel ei 

gilydd, sy'n ymwneud â'i lleoliad ymylol ar ochr bryn a chysylltiadau cludiant cyhoeddus gwael. Mae’r anawsterau hyn 

cysylltiedig â dwysedd poblogaeth, hygyrchedd a chludiant cyhoeddus hefyd yn llesteirio ymdrechion i ymgysylltu cymuned 

leol a rhanbarthol drwy ddigwyddiadau a gweithgareddau ar y safle.  



   
 

   
 

 

Gyda'i gilydd, mae'r ffactorau hyn yn creu heriau i gylch gwaith, a dymuniad y Llyfrgell Genedlaethol i gyrraedd poblogaeth 

Cymru gyfan, ac i ddarparu ei gwasanaethau i gymaint o bobl â phosibl, gan gynnwys y rhai nad ydynt yn gallu ymweld yn 

bersonol. Mae hyn wedi cyfrannu at yr ysgogiad presennol, a'r uchelgais, am fwy o ddarpariaeth ddigidol.  

 

3.1.3 Ystâd a Chyllid Cyfalaf y Llyfrgell Genedlaethol  

 

Mae'r Llyfrgell Genedlaethol yn gofalu am asedau treftadaeth ar ran y genedl. Er mai'r casgliadau o lyfrau, printiau, celf a 

llawysgrifau yw'r cyntaf i ddod i'r meddwl, mae asedau'r Llyfrgell Genedlaethol hefyd yn cynnwys ei hadeilad rhestredig a'i 

pharc a'i gardd cofrestredig.  

 

Yn 2020 galwodd yr Adolygiad wedi'i Deilwra am 'ddealltwriaeth o'r gofynion cyfalaf ar gyfer cadwraeth yr adeilad' am gyfnod 

o leiaf 10 mlynedd, a 'rhaglen cynnal a chadw hirdymor wedi’i blaenoriaethu a’i chostio'. Nododd 'ddiffygion yn y cyllid cyfa laf 

o ystyried yr her y maent yn ei hwynebu o ran yr ystâd, technoleg gwybodaeth ac anghenion datblygiadol y Llyfrgell'.  

 

3.1.4 Defnydd yr Ystafell Ddarllen  

 

Mae'r Llyfrgell Genedlaethol yn gwasanaethu sylfaen ddefnyddwyr amrywiol, mewn ffyrdd amrywiol. Yn hanesyddol, mae ei 

chynulleidfaoedd craidd wedi mynychu'r adeilad yn bersonol. Mae'r defnyddwyr hyn yn ymgynghori â chasgliadau mewn 

ystafelloedd darllen, yn ymgysylltu ag arddangosfeydd, yn rhan o ymweliadau ysgolion, yn cymryd rhan yn nigwyddiadau'r 

Llyfrgell Genedlaethol ei hun neu ddigwyddiadau partneriaid masnachol/sefydliadol neu logwyr, neu'n mynychu digwyddiadau 

preifat (fel priodasau). Rhwng 2012/13 a 2018/19 gostyngodd y defnydd o'r ystafelloedd darllen 54%, tra bod y defnydd o 

wefannau ac adnoddau digidol wedi cynyddu 31%. Mae hyn yn adlewyrchu nid yn unig newidiadau cymdeithasol ac 

addysgol, sy’n lleihau'r galw, ond hefyd llwyddiant cynyddol y Llyfrgell Genedlaethol i ddarparu ei chasgliadau’n ddigidol, 

oddi ar y safle. Mae hyn yn cael ei arwain gan yr uchelgais i ddarparu mynediad cynyddol gynhwysol i gymuned gynyddol 

amrywiol o ddefnyddwyr, ym mhob rhan o Gymru.  

 

Yn y cyd-destun hwn y cafodd Ystafell Ddarllen y De ei thrawsnewid yn ddiweddar yn Ganolfan Archifau Darlledu Cymru, ac 

mae gan yr archif hon hefyd bresenoldeb ar-lein a digidol sylweddol (gydag uchelgais i’w dyfu).  

 

3.1.5 Blaenoriaethau Strategol  

 

Mae'r Llyfrgell Genedlaethol ar bwynt allweddol mewn gwneud penderfyniadau strategol. Yn 2020 canfu ‘ Adolygiad wedi’i 

Deilwra’ Llywodraeth Cymru bod:  

 

Y Llyfrgell Genedlaethol yn wynebu heriau sylweddol yn y dyfodol, a’r her bennaf ohonynt yw'r 

bygythiad i'w hyfywedd cyllidol. Mae’r her yma’n cyd-ddigwydd gyda’r gofyn i barhau i gynnal 

adnoddau cyfalaf y Llyfrgell, gan gynnwys ei hisadeiledd technoleg gwybodaeth a’i hystad, a’r 

angen i ddatblygu gwasanaethau digidol, er mwyn cyrraedd cynulleidfa ehangach ar gyfer ei 

gwasanaethau’18.  

 

Galwodd yr Adolygiad wedi'i Deilwra am gynaliadwyedd amgylcheddol (storio casgliadau, capasiti ar gyfer cadwraeth 

casgliadau, adeiladu buddsoddiad cyfalaf, a seilwaith digidol gwydn) ac am gynaliadwyedd ariannol. Fodd bynnag, nododd 

hefyd fod y Llyfrgell Genedlaethol wedi 'canolbwyntio fwyfwy ar ei swyddogaeth graidd o gasglu a churadu deunydd, tra bod 

y ffocws ar gyrraedd pobl Cymru, a'r adnoddau sydd eu hangen ar gyfer marchnata ac ymgysylltu wedi lleihau'. Bu ymdrech 

ymwybodol i wrthdroi hyn yn ystod y blynyddoedd diwethaf, sydd wedi elwa o, a bwydo twf yn y galw am ddarpariaeth 

ddigidol.  

 

Mae Datganiad Strategaeth a Phwrpas 2025-30 yn sefydlu cyfeiriad a blaenoriaethau’r Llyfrgell Genedlaethol ar gyfer y pum 

mlynedd nesaf, wedi’u halinio ag argymhellion yr Adolygiad wedi'i Deilwra a blaenoriaethau Llywodraeth Cymru, ac yn llywio'r 

Cynlluniau Gweithredol blynyddol.  

 

Y meysydd ffocws allweddol a nodwyd yn y Datganiad Strategaeth a Phwrpas yw: 

 
18 Llywodraeth Cymru ‘Adolygiad wedi’i Deilwra: Llyfrgell Genedlaethol Cymru’, 3 Medi 2020  ar gael yn https://www.llyw.cymru/adolygiad-wedii-deilwra-llyfrgell-

genedlaethol-cymru-html 



   
 

   
 

• Ehangu mynediad a chyfranogiad (yn enwedig i bobl iau a grwpiau sydd wedi'u tangynrychioli), ymgysylltu ag ystod 

ehangach o gynulleidfaoedd ym mhob rhan o'r wlad. 

• Mwy o fynediad at y casgliadau. 

• Croesawu a gwneud y mwyaf o ddatblygiadau technolegol i gefnogi mynediad at y casgliadau a hyrwyddo cyd -

ddylunio a chyd-gynhyrchu a buddsoddi mewn seiberwydnwch a diogelwch.  

• Cynhyrchu incwm a mwy o sefydlogrwydd ariannol  

• Addasu yn wyneb gofynion sy'n newid.  

 
Amcanion Strategol 

• Amcan 1 -Cadw a datblygu cof y genedl 

• Amcan 2 - Rhannu gwybodaeth am Gymru a'i phobl 

• Amcan 3 - Cysylltu cymunedau  

• Amcan 4 – Addysg, Sgiliau ac Ymchwil  

 
Blaenoriaethau Gweithredol 

• Datblygu'r Casgliadau Cenedlaethol 

• Rhannu ac Ymgysylltu  

Datblygiadau Blaenoriaeth ar gyfer blynyddoedd cyntaf y Cynllun Strategol (gyda’r rhai a ddangosir mewn print bras yn 

uniongyrchol berthnasol i'r adeilad)  

• Maniffesto ar gyfer Arloesi Digidol 

• Strategaeth Ymgysylltu a Phrofiad Defnyddiwr: hyrwyddo profiad ymwelwyr ac ehangu rhaglenni ymgysylltu  

• Strategaeth Casgliadau: darparu ffocws clir ar gyfer datblygiad, diogelwch a chadwraeth y casgliadau, gwella amrywiaeth, 

a hyrwyddo mynediad ehangach  

• Storio a Chadwraeth: cwblhau gwaith atgyweirio helaeth i doeau Storfeydd 1 a 2 [Stac Lyfrau Cyntaf a’r Ail Stac 

Llyfrau], a datblygu strategaeth storio hirdymor ar gyfer y casgliadau cenedlaethol a chofnodion y genedl.  

• Canolfan Ragoriaeth Cadwraeth: datblygu cynllun busnes ar gyfer canolfan genedlaethol sy'n darparu sgiliau a 

chyfleusterau gwell ar gyfer anghenion cadwraeth Cymru 

• Cynaliadwyedd Ariannol 

• Cyrraedd Sero Net 

Yn ogystal, ac o ran yr adeilad ei hun, nodir angen am: 

• Storio effeithlon 

• Mannau cyhoeddus croesawgar 

 

3.1.6 Lle'r Adeilad yn Llyfrgell Genedlaethol 2030 

 

Gallai nifer o flaenoriaethau o fewn y Datganiad Strategaeth a Phwrpas fod â goblygiadau uniongyrchol i'r adeilad a/neu'r hyn a 

ofynnir ohono. 

1. Profiad ymwelwyr ar-lein 

o Ymateb i’r newid yn nefnydd ymwelwyr o'r adeilad, gyda dirywiad cymharol yn y defnydd o'r Ystafelloedd Darllen 

a thwf mewn gweithgareddau a defnyddwyr o fathau eraill  

o Creu gofod corfforol sy'n groesawus ac yn diwallu anghenion cynulleidfa ehangach, fwy amrywiol.   

o Gwneud y mwyaf o’r cyfle am fwy o ddehongli, arddangosfeydd a phrofiadau digidol a rhyngweithiol yn yr adeilad  

 

2. Casgliadau 

o Darparu cyfleusterau/trefniadau storio casgliadau sy'n effeithlon ac yn diwallu anghenion newidiol y Llyfrgell 

Genedlaethol  

o Darparu cyfleusterau cadwraeth gwell   

 

3. Ôl troed carbon 

o Datgarboneiddio'r adeilad (yn bennaf wrth leihau ei ôl troed carbon gweithredol)  

 

Yn ogystal, bydd angen i'r Llyfrgell Genedlaethol wneud defnydd gofalus, gwybodus, o'i arian cyfalaf, y mae rhan fawr ohono yn 

cael ei ddefnyddio ar gyfer cynnal a chadw ac atgyweirio parhaus yr adeilad, a'i gadwraeth, ei ailwampio a'i adnewyddu wedi’i 

gynllunio. 



   
 

   
 

4.0 Egwyddorion Rheoli Strategol  
 

4.1 Cyflwyniad  

Mae'r cwestiynau a'r blaenoriaethau strategol a amlinellir isod yn cyflwyno nifer o gyfleoedd ac ystyriaethau ychwanegol sy'n  

benodol i'r adeilad a rheoli newid. Er yn cael sylw ar wahân, er eglurder, mae cysylltiad agos iawn rhyngddynt.  
 

 

4.2 G.  Cadw cymeriad yr adeilad 

 

4.2.1 Yr adeilad fel rhan o brofiad a hunaniaeth Llyfrgell Genedlaethol Cymru  

 

Cyfleoedd 

Mae'r cyfnod presennol o gynllunio strategol yn cyflwyno'r cyfle i ddadansoddi'r adeilad a’i diroedd yn ofalus, ar draws eu 

hunaniaethau a'u swyddogaethau gwahanol fel asedau treftadaeth, y mannau lle mae gweithgareddau’n digwydd, cludyddion 

hunaniaeth genedlaethol a rhan graidd o'r casgliadau o werth cenedlaethol y mae'r Llyfrgell Genedlaethol yn eu cadw ar ran 

pobl Cymru. Yn anad dim, mae cyfle i ystyried y rôl y mae’r adeilad a’i diroedd yn ei chwarae yn y profiad o ymweld â, a 

defnyddio’r Llyfrgell Genedlaethol a sut y maent yn cael eu hamgyffred, heddiw ac yn y dyfodol; maent yn fwy na dim ond y 

lleoliad lle mae pethau eraill yn digwydd, ond ynddynt eu hunain yn rhywbeth a brofir, yr ymgysylltir â nhw ac a 

werthfawrogir.  

 

Roedd y llyfrgell fel y'i dyluniwyd gan Greenslade yn ensemble bwriadol, wedi'i ystyried yn ofalus, a fwriadwyd i ysgogi a 

mynegi urddas, hunaniaeth a diwylliant Cymru, ac i groesawu'n bennaf yr hyn y byddem heddiw yn eu hystyried yn 

ddefnyddwyr mwy 'difrifol'. Roedd dyluniad Greenslade yn uno tu allan yr adeilad hanesyddol, ei du mewn dyluniedig a’i 

diroedd fel un endid sengl ac mae wedi creu nifer o gryfderau, a’r mwyaf o’r rhain mae’n debyg yw wyneb mawr urddasol, 

eiconig ac uniongyrchol adnabyddadwy’r adeilad. Wrth i gymdeithas barhau i esblygu, fodd bynnag, ac wrth i'r Llyfrgell 

Genedlaethol geisio gweithio mewn ffyrdd newydd, i gynnig profiadau modern, ac i ymgysylltu â chymunedau ehangach, 

mae'r hyn a ddymunir o’r adeilad a'i dir hefyd yn esblygu. Bydd ystyried a rheoli newid yn ofalus yn helpu i sicrhau bod 

arwyddocâd a chymeriad arbennig yr adeilad yn cael eu cadw tra bod y cynnig yn cael ei ehangu a rhwystrau i gyfranogiad 

yn cael eu chwalu.  

 

Ystyriaethau 

Mae gan sawl ffactor yng ngweithgareddau a hunaniaeth esblygol y Llyfrgell Genedlaethol a'i blaenoriaethau strategol 

newydd oblygiadau posibl i'r adeilad a'r tiroedd. Pwysau ar le (yn enwedig ar gyfer storio), gofynion newidiol ar gyfer 

ystafelloedd/lle i staff, dirywiad cymharol yn y defnydd o'r Ystafell Ddarllen, uchelgais ragweithiol i ennyn diddordeb 

cynulleidfaoedd mwy amrywiol, yr awydd am fwy o le arddangos a darpariaeth ddigidol ar y safle a gwell 'croeso', ochr yn 

ochr â’r angen i fynd i'r afael â'r hyn a ddynododd yr Adolygiad wedi'i Deilwra fel cymeriad 'sych' ac 'sy’n codi ofn' y Llyfrgell, 

pob un ohonynt â goblygiadau posibl o ran y defnydd o, cymeriad, hunaniaeth ac adeiledd y Llyfrgell, yn enwedig ei 

hardaloedd o’r arwyddocâd treftadaeth mwyaf. Mae'n bwysig bod hyn yn cael ei ystyried yn strategol, gan ddeall yr hyn sy’n 

arbennig am yr adeilad a'r tiroedd a sut mae'r rhain yn cael eu profi. Dylid ystyried unrhyw benderfyniad a fyddai'n achosi 

niwed i arwyddocâd treftadaeth yn drylwyr gyda’r buddion cyhoeddus a ragwelir yn gyfiawnhad cadarn drostynt.  

 

Egwyddorion 

 
Egwyddor G1:       Dylid deall yr adeilad a'i dir mewn modd strategol, yn ddelfrydol 

 fel edefyn bwrpasol o wneud penderfyniadau strategol. Dylai hyn fod â lle cydnabyddedig mewn cynllunio 

strategol. 

Egwyddor G2:     Mae'n bwysig bod pob tîm, ymwelydd a defnyddiwr oddi ar y safle yn cael eu hannog i werthfawrogi'r 

adeilad ei hun fel  

rhan annatod o'r llyfrgell a'i hunaniaeth a'i phrofiad.  

 

Egwyddor G3:     Dylai pob parti ddeall nad yw newid yn awtomatig negyddol, nac yn awtomatig  

yn ffynhonnell o niwed. Nid yw statws rhestredig yr adeilad ychwaith yn rhwystr awtomatig i newidiadau. 

Adeiladwyd y Llyfrgell Genedlaethol i wasanaethu'r genedl a rhaid i'w hadeilad fod yn addas i wneud hynny, 



   
 

   
 

yn ôl anghenion a blaenoriaethau amseroedd sy'n newid. Fodd bynnag, mae’n rhaid i newid fod wedi’i 

ystyried ac yn seiliedig ar wybodaeth dda, gyda dealltwriaeth o'r adeilad, beth sy'n ei wneud yn arbennig, a 

beth mae'r pethau hyn yn eu cyfrannu at y Llyfrgell Genedlaethol, y profiad ohoni a’i hunaniaeth.  

 

Egwyddor G4:     Yn ogystal, mae’n hanfodol bod dealltwriaeth strategol a all hefyd hysbysu strategaethau eraill lle  

gallai'r rhain fod yn gofyn am ymyriadau i'r adeilad neu effeithio arno. Dylai hyn hefyd lywio cynlluniau ac 

ymdriniaethau ar gyfer unrhyw faes gweithgaredd sydd â goblygiadau o ran y defnydd o le, sydd o bosib yn 

gofyn am newidiadau corfforol, sy'n effeithio ar y brofiad o’r llefydd hyn, neu sydd â’r gallu i newid eu 

hamgylchedd neu eu cymeriad. Dylid arddel ymdriniaeth systematig 'adeilad cyfan', gan gydnabod bod yr 

adeilad yn cael ei brofi fel cyfanrwydd a bod potensial i newidiad mewn un ardal effeithio  ar gymeriad ac 

arwyddocâd y cyfan. Bydd hyn yn helpu i sicrhau nad yw'r adeilad a'i le yn y profiad o’r llyfrgell yn eilbeth yn 

y broses o wneud penderfyniadau.  

 

Egwyddor G5:     Dylai'r Llyfrgell Genedlaethol sefydlu cyd-ddealltwriaeth o'r cydbwysedd a ddewiswyd rhwng y  

profiad gwreiddiol o'r llyfrgell fel gofod ffisegol fel y’i bwriadwyd gan Greenslade a dyheadau a 

blaenoriaethau’r Llyfrgell Genedlaethol fel canolfan ddiwylliant ddiddorol a hygyrch yr 21ain ganrif. Dylai'r 

ddealltwriaeth a'r pwrpas cyffredin hwn fod yn sail i unrhyw benderfyniadau sy'n debygol o effeithio, hyd yn 

oed ar raddfa fach, ar ymddangosiad yr adeilad, y tu mewn, ei gymeriad neu ei awyrgylch, a'i berthynas â'i 

diroedd. Bydd hyn yn helpu i osgoi niwed tra'n galluogi manteisio ar gyfleoedd i wella.  

 

Egwyddor G6:     Dylai'r sefydliad asesu'r adeilad yn strategol, gan nodi sut mae'n gwella neu'n tynnu sylw  

oddi ar y profiad a gwerthfawrogiad o, a hunaniaeth y Llyfrgell Genedlaethol o safbwynt treftadaeth ac fel 

arall. Dylai hyn gynnwys: 

 

a) Dadansoddiad o'r gofodau a'r bensaernïaeth a gyflwynwyd gan Greenslade a'i olynwyr uniongyrchol, 

gan ddeall yr adeilad hanesyddol a'r tiroedd fel un ensemble wedi'i ddylunio.  

b) Ystyried sut mae ymyriadau diweddarach wedi newid y rhain a sut y profir yr adeilad o ganlyniad i hyn.  

c) Cymhariaeth â blaenoriaethau , gweledigaethau ac uchelgeisiau strategol cyfredol, gan nodi'r meysydd 

o gryfder, cydnawsedd/niwtraliaeth, a gwrthdaro posibl.  

d) Gall cytuno ar safiad cydlynol mewn perthynas â phensaernïaeth, cynlluniau addurniadol, cymeriad ac 

awyrgylch arfaethedig y llyfrgell fel y'i dyluniwyd gan Greenslade, ar ôl nodi'r elfennau hynny sydd i'w 

cadw heb eu newid, ddarparu ar gyfer newid, neu greu’r angen am newid. 

e) Adolygiad cyfnodol. 

 

Egwyddor G7:     Dylai fod cynllun strategol pwrpasol i arwain y defnydd o, cyflwyniad, gwelliant a buddsoddiad yn  

yn yr adeilad a'r tiroedd. Dylai hyn fod ar wahân i gynnal a chadw a gofalu am yr adeilad.  

 

Egwyddor G8:     Ar gyfraddau twf cyfredol, mae'n debygol na fydd rhagor o gapasiti storio ymhen chwe blynedd. Bydd hyn 

yn gofyn am  

ymateb strategol wedi'i ystyried yn ofalus, yn enwedig mewn perthynas â materion sy'n ymwneud â 

digideiddio gwasanaethau a chynhyrchu incwm. Dylid ystyried cyfleusterau storio oddi ar y safle er mwyn 

osgoi gor-ddatblygu'r safle.  

 

Egwyddor G9:     Dylai unrhyw esblygiad yn y cymeriad a'r awyrgylch a grëwyd neu a gefnogir gan yr adeilad ei hun fod  

wedi'i ystyried, yn fwriadol, wedi'i gynllunio a'i gydlynu, nid yn ddamweiniol. Dylid nodi y gall addasiadau 

cymharol fach arwain at newid sylweddol, yn enwedig os yw hyn yn gronnus.  

 

Egwyddor G10:   Lle bynnag y bo modd, wrth ailddefnyddio neu ailgynllunio gofodau ni ddylid cuddio’r nodweddion a'r 

elfennau hynny sy'n gwneud  

cyfraniad pwysig i arwyddocâd, neu sydd ag arwyddocâd cymharol uchel yn yr adeilad yn ei gyfanrwydd. Yn 

yr un modd, dylid osgoi niwed i fannau mewnol o arwyddocâd lle bynnag y bo modd, gydag unrhyw niwed 

yn cael ei ddeall a'i gyfiawnhau'n glir. 

 

Egwyddor G11:   Ni ddylai pwyslais cynyddol ar ymgysylltu oddi ar y safle (gan gynnwys yn ddigidol) fod ar draul  

buddsoddiad yn yr adeilad, boed mewn cynnal a chadw a gofalu am yr adeilad, cyflwyniad a gwelliant yr 

adeilad, neu allu defnyddwyr i ymgysylltu ag ef, ei fwynhau a dysgu amdano. 

 



   
 

   
 

Rheswm:  Er mwyn sicrhau bod diddordeb treftadaeth arbennig a gwerth diwylliannol y Llyfrgell Genedlaethol fel sy'n deillio 

o'i hadeiladau a'i thiroedd yn cael eu cadw a, lle bo'n bosibl, eu gwella, a bod unrhyw newid i'r rhain yn fwriadol 

ac yn wybodus.   

 

4.2.2 Yr Adeilad a'i Diroedd fel Rhannau Allweddol o'r Casgliad    

 

Cyfleoedd 

Mae uchelgeisiau'r Llyfrgell Genedlaethol i ymgysylltu â chynulleidfaoedd sy'n tyfu ac amrywiol yn creu cyfleoedd ar gyfer 

mwy o ymgysylltiad y cyhoedd â'i hadeilad a'i thiroedd trwy ddehongliadau, casgliadau, offer digidol a phrofiadau ymarferol. 

Gallai hyn i gyd gynnig cyfleoedd cysylltiedig ar gyfer dysgu deinamig, o ansawdd uchel, gydol oes a chwricwlaidd, gan 

feithrin dealltwriaeth a gwerthfawrogiad cynyddol o'r adeilad ei hun, a mwy o gefnogaeth i'w ofal a'i welliant parhaus.  

 Efallai y bydd cyfleoedd hefyd i gyflwyno dehongliad newydd a all gynyddu’r gallu i ddeall a dehongli’r adeilad fel yr oedd yn 

y gorffennol ac fel y mae heddiw, gan nid yn unig gefnogi’r gallu i ddod o hyd i’r ffordd o’i amgylch ond hefyd hyrwyddo mwy 

o ymdeimlad o gysylltiad â'r Llyfrgell Genedlaethol fel gofod.   

 

Ystyriaethau 

Ar hyn o bryd dim ond gwybodaeth gyfyngedig iawn am ei hadeilad a’i thiroedd y mae’r Llyfrgell Genedlaethol yn ei darparu 

ar gyfer defnyddwyr ac ymwelwyr. Gallai gwella hyn gynyddu'r tebygolrwydd y byddant yn ymgysylltu, deall a gwerthfawrogi'r 

adeilad a'i safle fel arteffactau diwylliannol, er budd gwerth cymunedol (neu arwyddocâd anniriaethol) safle'r Llyfrgell 

Genedlaethol. Yn gysylltiedig â hyn mae cyfleoedd i fynd i'r afael a’r anawsterau sy’n bodoli ar hyn o bryd o ran dod o hyd i ’r 

ffordd o amgylch y Llyfrgell, sydd wedi’i wneud yn fwy anodd oherwydd mewnlenwad y cyrtiau, gan fod hynny wedi tanseilio’r 

gallu i ddehongli cynllun a bwriad dylunio’r adeilad.  

  

Egwyddorion 

 
Egwyddor G12:  Dylid cydnabod, gwerthfawrogi a defnyddio'r adeilad a'i dir fel darnau o gasgliad sy'n haeddu  

cael eu cyflwyno, eu dehongli a’u hymgysylltu â nhw mewn modd tebyg i'r llyfrau, y llawysgrifau a gwaith celf a 

sydd ar y wefan.  

 

Egwyddor G13:  Dylai hyn gydnabod ac ymateb nid yn unig i werth yr adeilad a'r tiroedd fel asedau treftadaeth dynodedig  

ond hefyd i werth diwylliannol y safle, ei le yn hanes a hunaniaeth Cymru (ddoe, heddiw ac yn y dyfodol), ei 

bwysigrwydd fel casgliad a'i gyfraniad at y profiad o ymweld â'r Llyfrgell Genedlaethol. Dylai fod yn elfen sy’n 

gyrru blaenoriaeth strategol y sefydliad i ymgysylltu â chynulleidfaoedd ehangach ar draws Cymru.  

 

Egwyddor G14:  Dylai fod ymdrechion parhaus i gynyddu dealltwriaeth a gwerthfawrogiad y cyhoedd o'r adeilad a'i  

diroedd ar wahân ac fel ensemble. Dylid rhoi cyfle i ddefnyddwyr o bob math, ar y safle ac fel arall, ymgysylltu â’r 

adeilad, dysgu amdano a dysgu drwyddo, a chyfrannu at y ddealltwriaeth o, a’r wybodaeth am yr adeilad a’i 

diroedd. 

 

Egwyddor G15:  Cyn ystyried ymyriadau corfforol, dylid rhoi cynnig ar fwy o ddehongliad o'r adeilad fel modd o  

esbonio a goresgyn yr elfennau hynny sydd o bosibl yn cael eu hystyried yn 'sych' neu 'yn codi ofn' (fel y nodwyd 

yn yr Adolygiad wedi'i Deilwra). Dylai hyn gyd-fynd â ffyrdd creadigol o ymgysylltu â'i fannau corfforol a'i adeiledd, 

gyda’r bwriad o wrthbwyso'r canfyddiadau hyn Dylid asesu effaith y rhain cyn ystyried newidiadau corfforol.  

 

Egwyddor G16:  Dylid ymchwilio i gyfleoedd i ddarparu neu hyrwyddo ymgysylltiad ymarferol â'r adeilad a'r tiroedd  

fel cyfrwng ar gyfer dysgu ffurfiol ac anffurfiol am y Llyfrgell Genedlaethol ei hun, adeiladau hanesyddol a'u gofal, 

eu cadwraeth a'u datgarboneiddio, yn ogystal â sgiliau allweddol mwy cyffredinol a dysgu cwricwlaidd.  

 

Egwyddor G17:  Dylid ystyried prosiectau neu weithgareddau cyfnodol i wahodd a chofnodi atgofion, straeon ac arteffactau torfol 

sy'n ymwneud â'r  

adeilad. Gallai hyn helpu i warchod a gwella ei werth cymunedol, cynnal ymdeimlad y gymuned o gysylltiad â'r 

Llyfrgell Genedlaethol, ac atal colled gwybodaeth.  

 

Egwyddor G18:  Dylid rhannu gwybodaeth am gynnal a chadw a rheoli'r adeilad a'i dir mewn ffordd hygyrch,  

fel offeryn dysgu ac i gynyddu dealltwriaeth o'r gwaith a'r costau sy'n gysylltiedig â gofalu am y safle. 

Egwyddor G19:  Dylid manteisio ar gyfleoedd i ddarparu dehongliad a gwybodaeth weledol sy'n galluogi deall a darganfod yr 

adeilad yn  



   
 

   
 

ei gyfanrwydd, yr adeiladau hanesyddol a’u cynllun a’u rhaniad gofodol (gwreiddiol a chyfredol), Bydd hyn 

yn darparu mwy o eglurder i daith yr ymwelwyr a’u gallu i ddod o hyd i’w ffordd o amgylch y llyfrgell.  

 

Egwyddor G20:   Dylid ystyried a oes cyfleoedd i gyflwyno dehongliad dros dro hyd yn oed  

gan ddod â bwriad dylunio gwreiddiol Greenslade yn fyw ac archwilio stori’r adeilad fel lle byw sy’n esblygu. 

Dylai hyn fanteisio ar , a chefnogi ymrwymiad y Llyfrgell Genedlaethol i gynyddu darpariaeth ddigidol ac 

ymgysylltiad,  
gyda chyfleoedd ar gyfer pethau fel teithiau rhithiol, ffilmiau drôn ac apiau. 

Egwyddor G21:   Dylai cynllunio ar gyfer adleoli neu osod byrddau arddangos/dehongli, cypyrddau arddangos, sgriniau a 

dyfeisiadau rhyngweithiol newydd  

fod yn seiliedig o’r dechrau ar ddealltwriaeth o gymeriad, arwyddocâd, cyfleoedd a chyfyngiadau'r mannau 

perthnasol (a allent ymestyn y tu hwnt i'r lleoliad uniongyrchol). Dylid ystyried uniondeb, cymeriad, 

hunaniaeth a’r profiad o lefydd yn ofalus fel rhan o unrhyw benderfyniad. 

 

Rheswm:  Bydd mynd i'r afael â'r adeilad fel gofod ffisegol, ased treftadaeth ac, yn y pen draw, fel rhan o'r casgliad o  

bwysigrwydd cenedlaethol sy’n cael ei ddal ar ran pobl Cymru, yn caniatáu dull strategol o fynegi a dathlu ei 

ddefnydd, ei hunaniaeth a'i esblygiad dros amser. Bydd hyn yn helpu i sicrhau bod treftadaeth anniriaethol 

adeilad y Llyfrgell Genedlaethol yn parhau i'r genhedlaeth hon a chenedlaethau'r dyfodol.  

 

4.3 H. Datgarboneiddio  

 

4.3.1 Effeithlonrwydd Ynni, Perfformiad Thermol a Carbon Sero Net 

 

Ystyriaethau 

Mae gan y Llyfrgell Genedlaethol raglen uchelgeisiol ar gyfer lleihau ei hôl troed gweithredol, sydd hefyd yn cynnig y 

tebygolrwydd o gostau gweithredol wedi'u rheoli neu eu lleihau ar adeg o bwysau cyllidebol cydnabyddedig. Darperir y 

fframwaith ar gyfer hyn gan Raglen Lywodraethu Llywodraeth Cymru 2021-2026 ac yn fwy arbennig gan y Statws Carbon 

sero net erbyn 2030: trywydd sector cyhoeddus Cymru. 

 

Cyfleoedd  

Mae'r Llyfrgell Genedlaethol eisoes ar y trywydd iawn i gyrraedd ei thargedau uchelgeisiol presennol ar gyfer 

datgarboneiddio yn ei hôl troed gweithredol, gyda phympiau gwres ffynhonnell aer a phaneli ffotofoltäig yn cael eu gosod ar 

adeg ysgrifennu. Fodd bynnag, nid yw hwn yn un cam sengl, unwaith yn unig o waith a gwelliannau a bydd angen cynnal a 

chadw, uwchraddio ac yn pen draw ddisodli’r offer presennol, tra bod technolegau newydd yn debygol o greu cyfleoedd 

pellach yn y dyfodol. Yn ei hymrwymiad clir i reoli a lleihau ei hôl troed carbon, mae'r Llyfrgell Genedlaethol yn debygol o 

gael cyfleoedd parhaus i ystyried sut y gall uwchraddio ei pherfformiad thermol, ei heffeithlonrwydd ynni a’i chynaliadwyedd,  i 

gyflwyno technolegau cynaliadwy pellach a sicrhau bod yr adeilad mewn sefyllfa well i ddelio ag effeithiau newid yn yr 

hinsawdd (yn fwyaf arbennig tymheredd sy’n cynyddu o hyd a mwy o ddigwyddiadau tywydd garw). Bydd rhoi ystyriaeth 

ofalus i unrhyw newid yn helpu i sicrhau y caiff ei wireddu heb achosi niwed y gellid ei osgoi i arwyddocâd yr adeilad.  

 

Egwyddorion 

 

Egwyddor H1:  Dylid ystyried cyfleoedd i barhau i leihau/rheoli ôl troed carbon yr adeilad mewn ffordd wybodus. Dylid asesu eu 

manteision o safbwynt newid yn yr hinsawdd yn erbyn unrhyw effaith bosibl (negyddol neu gadarnhaol) y gallent 

ei chael ar arwyddocâd treftadaeth yr adeilad rhestredig a'r parc a'r ardd cofrestredig, gan gydnabod bod gan 

newid a wneir yn ei leoliad hefyd y potensial i niweidio arwyddocâd yr adeilad. Dylai unrhyw niwed i arwyddocâd 

gael ei ystyried yn glir, ei liniaru neu ei wrthbwyso lle bynnag y bo modd, a'i gyfiawnhau gan fuddion cyhoeddus y 

gellir eu dangos.  

 

Egwyddor H2:  Wrth ystyried ymhle y mae angen mesurau ôl-osod, dylai arwyddocâd treftadaeth yr adeilad yn gyffredinol yn 

ogystal â’i wahanol rannau ac elfennau fod yn ystyriaeth allweddol. Fel egwyddor gyffredinol, dylid gosod 

elfennau gweladwy newydd ar yr adeiladau modern lle bynnag y bo modd.   

 

Egwyddor H3:  Dylid dylunio a lleoli ymyriadau a fydd yn galluogi’r adeiladau hanesyddol i wrthsefyll effeithiau’r tywydd sy’n 

deillio o newid yn yr hinsawdd yn sensitif er mwyn lleihau eu heffaith ar gymeriad, ymddangosiad ac arwyddocâd. 

/https:/www.audit.wales/sites/default/files/publications/Parodrwydd_y_Sector_Cyhoeddus_ar_gyfer_Carbon_Sero_Net_erbyn_2030.pdf
https://www.llyw.cymru/statws-carbon-sero-net-erbyn-2030-trywydd-sector-cyhoeddus-cymru
https://www.llyw.cymru/statws-carbon-sero-net-erbyn-2030-trywydd-sector-cyhoeddus-cymru


   
 

   
 

Gellid defnyddio dehongli ar y safle i dynnu sylw at ac esbonio unrhyw ymyriadau a wneir, i gefnogi'r 

ddealltwriaeth a'r gwerthfawrogiad o Brif Adeilad y Llyfrgell fel adeilad byw, wedi'i reoli. 

 

Egwyddor H4:  Dylai’r holl gynigion dylunio fod yn seiliedig ar y defnydd o, a meddiannaeth yr adeilad ac anghenion ei 

ddefnyddwyr, gan geisio, lle bynnag y bo modd, lleihau'r defnydd o ynni trwy optimeiddio systemau mecanyddol 

ac electronig a mesurau goddefol. Dylid cydbwyso hyn â'r angen i warchod arwyddocâd treftadaeth, gan 

ddefnyddio ymdriniaeth 'adeilad cyfan' i nodi atebion cytbwys sy'n arbed ynni, cadw arwyddocâd treftadaeth, 

diwallu anghenion y casgliadau ac yn cynnal cysur defnyddwyr, yn seiliedig ar ddealltwriaeth o wahanol 

adeiladwaith a deunyddiau adeiladu’r adeilad. Mae hyn yn debygol o fod yn rhan o'r Cynllun Rheoli a Chynnal a 

Chadw hirdymor wedi’i gostio. 

 

Egwyddor H5:  Dylid ymchwilio i gyfleoedd ariannu a fyddai'n caniatáu i'r Llyfrgell Genedlaethol fod yn esiampl ar gyfer ôl-osod 

ac uwchraddio thermol llwyddiannus a sensitif mewn adeiladau rhestredig.  

 

Egwyddor H6:  Dylai'r gwaith hwn a'r broses gwneud penderfyniadau waelodol hefyd fod wedi’u hintegreiddio i strategaethau 

dehongli, datblygu cynulleidfaoedd, ymgysylltu ac addysg y Llyfrgell Genedlaethol lle bynnag y bo modd.    

 

Egwyddor H7:  Wrth ymgynghori â chynghorwyr allanol rhai cynnwys arbenigwyr mewn adeiladau hanesyddol; nid yw 

cynghorwyr ôl-ffitio cyffredinol yn debygol o fod â’r ddealltwriaeth arbenigol sy'n ofynnol ar gyfer gwaith mewn 

neu i adeiladau o'r oedran, arwyddocâd neu’r maint hwn, na'r gallu i asesu cydnawsedd technegol a chyfyngu ar 

niwed i arwyddocâd. Mae’n rhaid i hirhoedledd/hyd oes, gofynion cynnal a chadw a pharodrwydd ar gyfer 

anghenion y dyfodol fod yn ystyriaethau, er mwyn atal yr angen am ymyrraeth dro ar ôl tro a allai arwain at golled 

adeiledd hanesyddol a/neu arwyddocâd.  

 

Egwyddor H8:  Lle bynnag y mae hynny’n addas, dylid adnewyddu ac ailddefnyddio systemau, peiriannau ac offer cyfredol yn 

hytrach na’u sgrapio a’u disodli. Dylid dewis deunyddiau newydd yn seiliedig ar eu heffaith brosesu gychwynnol, 

hirhoedledd a’r gallu i’w hailgylchu.  

 

Egwyddor H9:  Dylid asesu’r defnydd parhaus o ffynonellau ynni amgen, adnewyddadwy a chynaliadwy mewn perthynas â'u 

heffaith bosibl ar adeiledd ac arwyddocâd hanesyddol, gan gynnwys lleoliad yr adeilad. Dylid ystyried unrhyw 

uwchraddiadau mewn modd cyfannol i ddeall eu cydnawsedd ag anghenion yr adeilad hanesyddol o safbwynt 

adeileddol a gweithredol.   

 

Egwyddor H10:  Mae ymddygiadau defnyddwyr yn elfen bwysig o lwyddiant mesurau effeithlonrwydd ac yn cael dylanwad 

sylweddol ar y defnydd o ynni. Mae'n bwysig bod staff yn cael eu haddysgu yng ngweithrediad ynni-effeithlon yr 

adeilad, gan gynnwys y mesurau goddefol gosodedig, a bod ymwelwyr a defnyddwyr eraill yn cael eu hannog i 

gefnogi hyn.   

 

Rheswm:  Mae'r argyfwng hinsawdd yn ei gwneud yn ofynnol i bob sector o gymdeithas chwarae ei ran mewn lleihau 

allyriadau ac mae Llywodraeth Cymru wedi sefydlu trywydd ar gyfer datgarboneiddio ei hadeiladau cyhoeddus. 

Lle bynnag y bo modd dylid gwneud gwelliannau i sicrhau bod asedau treftadaeth yn fwy effeithlon yn eu defnydd 

o ynni, yn gynaliadwy ac yn wydn. Fodd bynnag, rhaid i unrhyw ymyriadau fod yn seiliedig ar gyngor arbenigol ac 

ystyriaeth ofalus o arwyddocâd, gweithrediad ac anghenion ffisegol yr adeilad rhestredig.  

 

4.4 I. Pwysau ar ofod ac anghenion newidiol  

 

4.4.1 Cyfleoedd i Ymestyn ac Ail-leoli   

 

Cyfleoedd  

Roedd y modd yr oedd rhai ystafelloedd ym Mhrif Adeilad y Llyfrgell yn cael eu defnyddio yn caei ei adolygu ar adeg 

ysgrifennu’r Cynllun ac mae’n bosibl y bydd y defnydd a wneir o wahanol leoedd yn newid eto yn y dyfodol. Mae paratoi'r 

CRhC hwn a'r cyfnod o wneud penderfyniadau strategol y mae'n cyd-fynd ag ef yn gyfle i sefydlu cynllun strategol a fydd yn 

caniatáu newid gwybodus, cydlynol, gan ddod o hyd i'r cydbwysedd gorau posibl rhwng diwallu anghenion newidiol staff a 

defnyddwyr y Llyfrgell a chadwraeth a gwelliant arwyddocâd yr adeilad.  

 

Ystyriaethau  



   
 

   
 

Mae gweithgareddau'r Llyfrgell Genedlaethol yn esblygu dros amser ac mae anghysondeb i’w weld rhwng ei hanghenion 

presennol a'r lleoedd sydd ar gael. Dynodwyd hefyd aneffeithlonrwydd gweithredol yn y cynllun presennol, yn ymwneud yn 

bennaf â'r storfeydd, tra bod Prif Adeilad y Llyfrgell o dan bwysau neilltuol fel yr unig safle at ddefnydd cyhoeddus (gyda 

natur y gweithgaredd cyhoeddus hwn yn esblygu). Mae tri o bedwar cwrt Prif Adeilad y Llyfrgell eisoes wedi'u llenwi (er nad 

ar bob llawr), sy'n cyfyngu ar gyfleoedd i ehangu yn y dyfodol i ddiwallu'r angen am gyfleusterau ychwanegol i ymwelwyr a 

llefydd arddangos.   

 

 

Egwyddorion 

 

Egwyddor I1:  Dylai unrhyw newid i gynllun neu ddefnydd yr adeiladau hanesyddol (Prif Adeilad y Llyfrgell a'r Stac Llyfrau 

Cyntaf (rhan ogleddol)) fod yn ystyriol, yn gyson ac yn gydlynol, a’i gyflawni fel rhan o gynllun strategol wedi’i 

arwain gan weledigaeth a strategaeth y cytunwyd arnynt ar gyfer yr adeilad. Dylid ymgynghori â'r CRhC a'i 

fynegai fel rhan o'r broses gynllunio i ddynodi mannau addas a'r rhai y gellid o bosibl eu gwella trwy gael gwared 

ar elfennau sy’n lleihau arwyddocâd  

  

Egwyddor I2:        Dylid cymryd gofal arbennig yn yr ardaloedd sydd â'r arwyddocâd cymharol uchaf (sydd yn gyffredinol hefyd y 

rhai â’r statws pensaernïol uchaf) a'r cyfanrwydd mwyaf. Lle bynnag y bo modd, dylid canolbwyntio ar ail-

gyfluniad gofodol a newidiadau i gynllun neu symudiad pobl ac ati mewn ardaloedd o arwyddocâd cymharol is. 

Dylid nodi'r rhain trwy'r rhestr adeiladau a’r CRhC. 

 

Egwyddor I3:       Dylid ystyried cyfleoedd i ddechrau defnyddio’r ardaloedd yn nhu blaen yr adeiladau modern ar gyfer 

ymwelwyr yn hytrach na  

gwneud addasiadau i Brif Adeilad y Llyfrgell. 

 

Egwyddor I4:       Dylid archwilio cyfleoedd i wneud defnydd gwahanol o leoedd ym Mhrif Adeilad y Llyfrgell cyn  

unrhyw fewnlenwad newydd neu fwy o fewnlenwi, yn amodol ar eu sensitifrwydd a'r gallu i’w newid. Dylid 

mynd i'r afael â hyn yn sensitif.  

 

Egwyddor I5:       Mae'r ystafelloedd a adeiladwyd o fewn cyrtiau gogledd-orllewinol a gogledd-ddwyreiniol Prif Adeilad y 

Llyfrgell yn niweidiol  

i'w arwyddocâd o ganlyniad i'w hadeiladwaith solet, sy'n eu hatal rhag cael eu dehongli fel ychwanegiadau 

mewnlenwi. Dylid croesawu unrhyw gyfleoedd sy'n codi i leihau'r effeithiau hyn, i gynyddu gwelededd yr 

adeiledd hanesyddol, gwneud cymeriad y mannau hyn fel cyrtiau yn fwy amlwg, neu i esbonio hyn mewn 

dehongliad. Dylid osgoi cynyddu uchder neu gyfaint y mewnlenwad i’r cyrtiau gogleddol lle bynnag y bo 

modd. 

 

Egwyddor I6:  Mae'r pedwar cwrt o arwyddocâd uchel ac yn chwarae rhan hanfodol yn hunaniaeth, cymeriad a dyluniad 

gwreiddiol Prif Adeilad y Llyfrgell. Byddai unrhyw fewnlenwi solet o'r cwrt cyfan olaf sy’n ei rwystro rhag cael ei 

weld fel cwrt yn achosi niwed i arwyddocâd yr adeilad a dylid ei ystyried dim ond lle mae manteision neilltuol sydd 

yn drech na’r niwed hwn. I'r gwrthwyneb, gellid ystyried atebion dylunio arloesol – megis strwythur gwydr – fel 

modd o gynyddu ymgysylltiad â, ac ymwybyddiaeth o'r cwrt a'r waliau sy’n ei amgáu, gan wella ei arwyddocâd 

trwy gynyddu gwerthfawrogiad a dod â defnydd gweithredol i le nad oes defnydd yn cael ei wneud ohono ar hyn 

o bryd.    

 

Egwyddor I7:       Dylai unrhyw newidiadau ffisegol sy'n cyd-fynd â newid defnydd mannau o arwyddocâd treftadaeth ymateb 

i  

a chadw'r cymeriad gwreiddiol a nodweddion ac elfennau o arwyddocâd, caniatáu i'r rhain aros yn weladwy 

ac, yn ddelfrydol, beidio â bod yn rhy amlwg a bod yn rhai y gellir eu dad-wneud. Dylid osgoi isrannu neu 

gyfuno mannau hanesyddol o arwyddocâd cymharol uwch a fyddai'n tanseilio'r cynllun gwreiddiol. Ni ddylai 

fod unrhyw niwed i'r cynlluniau addurniadol hanesyddol, nac i'w gosodiadau, ffitiadau a dodrefn, lle mae'r 

rhain yn arwyddocaol. Dylai deall yn glir unrhyw niwed i arwyddocâd nad oes modd ei osgoi,  ei liniaru a’i 

wrthbwyso lle bynnag y bo modd, a’i gyfiawnhau’n rymus trwy fuddion cyhoeddus amlwg.  

 

Egwyddor I8:       Dylid sicrhau bod dehongliad esboniadol yn cyd-fynd ag unrhyw newid i’r cynllun, y rhaniad gofodol neu’r 

defnydd o Brif Adeilad y Llyfrgell  

er mwyn sicrhau y gellir dehongli’r adeilad a’i esblygiad dros amser a chadw atgof o ddefnyddiau blaenorol 



   
 

   
 

y mannau y newidiwyd eu defnydd.  

 

Egwyddor I9:         Lle mae newid defnydd neu addasiadau i’r rhaniad gofodol wedi digwydd yn y gorffennol, dylai’r Llyfrgell 

Genedlaethol ystyried a fyddai budd treftadaeth yn deillio o adfer y llefydd hyn fel eu bod yn adlewyrchu’n 

agosach y rhaniad gofodol hanesyddol, fel y bydd amgylchiadau’n caniatáu.   

 

Egwyddor I10:      Dylid lleoli unrhyw ychwanegiadau newydd o ddyluniad a chymeriad allanol swyddogaethol yng nghefn y safle, 

yn yr iard wasanaeth.  

 

Rheswm:  Sicrhau ymagwedd strategol, wybodus, tuag at reoli newid i gynllun, eglurder, cylchrediad hanesyddol a 

rhaniad gofodol  

Prif Adeilad y Llyfrgell mewn modd sensitif ac ystyriol, gan helpu i sicrhau cadwraeth a gwelliant ei eglurder 

hanesyddol a'i arwyddocâd treftadaeth.  

4.4 J.  Gwella lleoliad yr adeilad 

 

4.4.1 Y Tiroedd fel rhan o brofiad a hunaniaeth Llyfrgell Genedlaethol Cymru  

 

Cyfleoedd  

Mae'r tiroedd yn ffurfio lleoliad adeilad y Llyfrgell Genedlaethol ac fe'u dyluniwyd ochr yn ochr ag ef fel ensemble neu ddar n 

gosod. Mae'r darn gosod hwn, fodd bynnag, wedi newid dros amser yn unol â chymeriad esblygol y sefydliad ac o ddewis, 

nid gerddi Edwardaidd y pensaer gwreiddiol yw lleoliad y Llyfrgell Genedlaethol mwyach, sy'n rhoi rhywfaint o hyblygrwydd o 

ran ei gyfeiriad yn y dyfodol. Mae mabwysiadu'r cynllun strategol newydd felly yn cynnig cyfle i adolygu’r defnydd o, a 

chymeriad y tiroedd ac i sefydlu strategaeth ar gyfer eu hesblygiad parhaus, wedi'i lywio gan ddealltwriaeth o’r cyfraniad y 

dymunir iddynt ei wneud i leoliad yr adeilad. Gall mannau awyr agored hefyd ddarparu cyfleoedd ar gyfer profiadau o fathau 

newydd, gan ychwanegu at gapasiti Prif Adeilad y Llyfrgell. Gan fod rhannau o'r tiroedd yn barc a gardd cofrestredig – a 

rhannau eraill o'i lleoliad – bydd deddfwriaeth a pholisi treftadaeth yn berthnasol wrth ddylunio, cynllunio a chymeradwyo 

newid.  

 

Ystyriaethau 

Er yn meddiannu safle mawr, mae’r mwyafrif helaeth o weithgaredd y Llyfrgell Genedlaethol ei hun a'i hymwelwyr wedi'i 

grynhoi o fewn band cymharol gul sy'n rhedeg ar hyd dau ffrynt cyhoeddus yr adeilad. Mae hyn yn creu dwysedd a 

gwelededd uchel o weithgaredd a symudiad yn union y tu allan i'r adeilad, gan wella'r profiad o ymweld. Fodd bynnag, mae 

hefyd yn golygu bod yna ardaloedd ehangach o dir y Llyfrgell Genedlaethol y gallai ymwelwyr fod yn eu mwynhau i raddau 

mwy, gan ganiatáu gwerthfawrogiad llawnach o'r darn gosod a'i safle a ddewiswyd yn ofalus. Gan fod y band cul ar hyd yr 

adeilad yn gwasanaethu anghenion lluosog, gallai strategaeth newydd ganiatáu i'r defnyddiau a'r gweithgareddau posibl hyn 

gael eu cydlynu ac i gytuno ar hunaniaeth gyffredin a chyd-weledigaeth  

 

Egwyddorion 

 
Egwyddor J1:       Mae'r tiroedd yn ased ym mhob ystyr o'r gair ac yn haeddu cael eu deall, eu trafod a chael sylw  

mewn modd strategol, yn ddelfrydol yn eu hedefyn eu hunain o wneud penderfyniadau strategol. Gan fod y 

tiroedd yn rhannol yn barc a gardd cofrestredig, a chan eu bod yn ffurfio lleoliad yr adeilad rhestredig, dylai'r 

Llyfrgell Genedlaethol ymgynghori â Cadw a Swyddog Cynllunio/Cadwraeth y cyngor i ddatblygu eu 

gweledigaeth a dylai ofyn am gyngor arbenigol allanol lle bo hynny'n briodol.   

 

Egwyddor J2:      Dylai pob parti ddeall nad yw newid ynddo'i hun yn awtomatig negyddol; adeiladwyd y Llyfrgell 

Genedlaethol  

i wasanaethu'r genedl a rhaid i'w thiroedd fod yn addas i wneud hynny, yn ôl anghenion a blaenoriaethau 

amseroedd sy'n newid. Fodd bynnag, mae’n rhaid i newid fod yn ystyriol ac yn wybodus, yn seiliedig ar 

ddealltwriaeth gytûn o'r tiroedd, eu perthynas â'r adeilad, a sut y maent yn cyfrannu at ei arwyddocâd (a gall 

hyn oll newid dros amser).  

 

Egwyddor J3:      Yn ogystal â strategaeth neu gynllun pwrpasol ar gyfer y tiroedd eu hunain, mae'n hanfodol bod yna 

ddealltwriaeth strategol  

all lywio strategaethau eraill os yw’r rhain yn gofyn am ymyriadau i, neu’n effeithio ar y tiroedd. Dylai hyn 

hefyd lywio cynlluniau ac ymdriniaethau ar gyfer unrhyw faes gweithgaredd sydd â goblygiadau o ran y 



   
 

   
 

defnydd o le, sydd o bosib yn gofyn am newidiadau corfforol, sy'n effeithio ar y profiad o’r llefydd hyn, neu 

sydd â’r gallu i newid eu hamgylchedd neu eu cymeriad. Bydd ymdriniaeth systematig 'safle cyfan' yn 

sicrhau nad yw'r tiroedd a'u lle yn y profiad o’r Llyfrgell Genedlaethol yn eilbeth yn y broses o wneud 

penderfyniadau.  

 

Egwyddor J4:      Dylai pob adran rannu dealltwriaeth gytûn o'r cydbwysedd a ddymunir rhwng y  

profiad traddodiadol o’r tiroedd fel lleoliad yr adeilad a dyheadau a blaenoriaethau’r Llyfrgell Genedlaethol 

fel canolfan ddiwylliant ddiddorol a hygyrch ar gyfer yr 21ain ganrif. Dylai hyn gyd-fynd â, ac ychwanegu at 

y weledigaeth ar gyfer yr adeilad a dylai fod yn sail i unrhyw benderfyniadau sy'n debygol o effeithio, hyd yn 

oed ar raddfa fach, ar y profiad o’r tiroedd. Bydd hyn yn sicrhau ymdriniaeth gydlynol, tra'n caniatáu i 

gyfleoedd gael eu dynodi ac i fachu arnynt.   

 

Egwyddor J5:      Dylid gwneud asesiad strategol o'r tiroedd, gan nodi sut mae'r rhain yn gwella neu'n tynnu oddi wrth  

leoliad y Llyfrgell Genedlaethol, y profiad a gwerthfawrogiad ohono a’i hunaniaeth o safbwynt treftadaeth ac 

fel arall.  

 

Dylai hyn gynnwys: 

 

a) Dadansoddiad o'r lleoedd fel y'u crëwyd ar ddechrau'r 20fed ganrif, gan ddeall yr adeilad hanesyddol 

a'r tiroedd fel un ensemble wedi’i ddylunio. 

b) Ystyried sut mae ymyriadau diweddarach wedi newid y rhain a sut y profir yr adeilad a’r tiroedd o 

ganlyniad i hyn.  

c) Archwiliad o'r nodweddion a'r elfennau hynny sy'n gwneud cyfraniad pwysig at leoliad yr adeilad 

rhestredig a'r rhai sydd o bosibl yn cynnig cyfleoedd i wella, gan naill ai gael effaith niwtral neu leihau 

arwyddocâd (achosi niwed i'r lleoliad).  

d) Cymhariaeth â blaenoriaethau , gweledigaethau ac uchelgeisiau strategol cyfredol y Llyfrgell 

Genedlaethol, gan ddynodi'r meysydd o gryfder, cydnawsedd/niwtraliaeth, a gwrthdaro posibl.  

e) Cytuno ar safiad cydlynol mewn perthynas â'r tiroedd, ar ôl dynodi'r elfennau hynny sydd i'w cadw heb 

eu newid, y gellid eu newid neu y mae angen eu newid. 

f) Adolygiad cyfnodol. 

 

 Egwyddor J6:     Ni ddylid niweidio, tanseilio na chuddio nodweddion ac elfennau sy'n gwneud cyfraniad pwysig at leoliad yr 

adeilad rhestredig  

oni bai bod manteision cadarn a chlir i gyfiawnhau'r newid hwn. I'r gwrthwyneb, dylid manteisio ar gyfleoedd 

i ychwanegu at y lleoliad hwn trwy wella neu ddileu elfennau a nodwyd fel rhai niwtral neu sy’n lleihau 

arwyddocâd. Gallai hyn wella gwelliannau i’r parth cyhoeddus, dodrefn stryd, arwyddion a chynwysyddion 

storio, yn ddelfrydol fel rhan o'r broses cynllunio strategol.  

 

Egwyddor J7:     Wrth i ymwelwyr symud rhwng yr adeilad a'r maes parcio, nid ydynt o reidrwydd yn stopio i werthfawrogi’r  

hyn sydd o’u hamgylch. Gellid ystyried arwyddion dangos y ffordd, awgrymiadau, dehongliadau a 

theclynnau digidol ar y safle ac o bell fel arfau i annog archwilio ac ymgysylltiad â'r tiroedd ehangach, a 

gwerthfawrogiad o'r golygfeydd allan i’r gorllewin, yn y fan a’r lle ac o bell. Gallai newidiadau cymharol fach 

fod yn effeithiol iawn wrth annog ymwelwyr i symud trwy'r tir ar droed naill ai cyn neu ar ôl ymweld â'r 

adeilad. 

 

Egwyddor J8:      Bydd y tiroedd yn parhau i esblygu yn unol ag anghenion a chyfleoedd sy'n newid. Fodd bynnag   

dylai cymeriad y tiroedd barhau’n gyflenwol i gymeriad yr adeilad ac yn briodol fel lleoliad iddo, yn seiliedig 

ar ddealltwriaeth o'r hyn sy'n rhoi arwyddocâd iddynt.  

 

Egwyddor J9:      Dylai’r modd y mae cymeriad y tir yn esblygu fod yn bwrpasol ac yn gydlynol, gan gydbwyso, a lle bynnag 

bosibl,  

alinio â, a dod o hyd i gytgord rhwng yr anghenion a'r cyfleoedd a gyflwynir gan yr adeilad rhestredig a'i 

leoliad a blaenoriaethau strategol a gofynion gweithredol eraill.  

 

Egwyddor J10:    Lle mae penderfyniadau'n cael eu gwneud a allent effeithio’n negyddol ar leoliad yr adeilad rhestredig, 

dylid  

gwneud ymdrechion i liniaru neu wrthbwyso'r niwed hwn, dangos y broses o wneud penderfyniadau a 



   
 

   
 

chyfiawnhau unrhyw niwed sy’n dal yn debygol o ddigwydd trwy ddangos prawf o fuddion cyhoeddus 

cadarn. 

 

Rheswm:   Fel lleoliad yr adeilad rhestredig, mae'r parc a'r ardd cofrestredig yn gwneud cyfraniad pwysig at ei arwyddocâd 

a gwerthfawrogiad ohono. Gyda’r adeilad mae'n ffurfio ensemble wedi'i ddylunio ac yn darparu’r olwg a’r profiad 

cyntaf ohono. Fodd bynnag, mae'r tiroedd hefyd yn gwasanaethu nifer o swyddogaethau eraill ac mae ganddynt 

y potensial i gefnogi sawl blaenoriaeth strategol. Bydd sicrhau bod newidiadau yn strategol, wedi'u cydlynu a'u 

cynllunio yn helpu i sicrhau bod arwyddocâd yr adeilad rhestredig yn cael ei gynnal ac, os yn bosibl, ei wella.  

 

 

 

  
  

  



   
 

   
 

Atodiad: Disgrifiadau Rhestru 
 

Llyfrgell Genedlaethol Cymru  

 

Rhif Cyfeirnod: 10417 

Adeilad Rhestredig Gradd II* 

Dyddiad y Dynodiad: 21/07/1961 

Dyddiad y Diwygiad: 24/11/1987 

Lleoliad: Safle uchel amlwg sy'n wynebu'r gorllewin uwchben canol y dref, y cyrhaeddir ar ffordd oddi ar Bryn Penglais.   

 

Hanes 

Ffurfiwyd y Llyfrgell Gymraeg gyntaf gan Gymdeithas y Cymmrodorion, a sefydlwyd ym 1753. Nid oedd cynlluniau ar gyfer 

Llyfrgell Genedlaethol i Gymru yn llwyddiannus tan 1904 (er y cyflwynwyd safle ar ei chyfer ym 1896) pan benderfynodd y 

llywodraeth sefydlu'r Llyfrgell Genedlaethol yn Aberystwyth a'r Amgueddfa Genedlaethol yng Nghaerdydd. Rhoddwyd Siarter 

Frenhinol ym 1907 ac agorwyd y Llyfrgell yn yr Hen Ystafelloedd Ymgynnull ym 1909. Arweiniodd effeithiau Deddf Hawlfraint 

1911 at ddechreuad yr adeilad presennol. Wedi’i ddylunio gan Sidney Kyffin Greenslade gyda chymorth Reginald Blomfield 

a'i adeiladu fesul cam o dan Adams, Holden a Pearson; dechreuwyd ei feddiannu ym 1916; gwaith cerfio cerrig a phren gan 

Joseph Armitage 1932/36. Agorwyd y bloc canolog ym 1937 ac agorodd adran olaf y dyluniad gwreiddiol ym 1955. Nid yw 

ychwanegiad yr ail stac llyfrau yn y cefn, a agorwyd ym 1982, o unrhyw ddiddordeb arbennig.   

 

Y tu allan 

Mae'r cynllun sgwâr yn cynnwys 4 adeilad tri llawr o amgylch 4 cwrt a ffurfir gan y neuadd fynediad ganolog, y prif risiau a’ r 

coridorau trawslin. Arddull Art Deco/Groegaidd Clasurol. Wyneb blaen gorllewinol a deheuol o Garreg Portland a 

Gwenithfaen Cernywaidd, y rhai yn y Gogledd a’r Dwyrain o frics gyda dresin Portland. Toeau llechi talcen slip gyda gwydr ar 

y top Prif floc ffrynt neu floc gweinyddol 11 bae llydan gyda llawr gwaelod o gerrig garw, a mesanîn sianelog islaw paneli 

pilastr, cornis a bandio rhychiog a bolecsiwn wedi’i fowldio Baeau canolog yn dod am allan gyda baeau am yn ôl ar y naill 

ochr a’r llall gyda phafiliynau a pharapetau pen grisiog yn dod am allan. Pedimentau traws ar bennau'r adran ganolog sy'n ei 

wahanu'n weledol oddi wrth bennau pafiliwn y rhediadau Gogleddol a Deheuol Llythrennau wedi'u naddu yn y goruchadail. 

Bae mynediad canolog cilfachog gyda cholofnau Ïonig rhychog y naill ochr a’r llall i ffrâm ffenestri a balconi sy’n dod ymlae n 

dros gyntedd sy’n sefyll am allan. Ffenestri ffrâm metel du gyda balconïau Art Deco, ffenestri grisiau uchder llawn wrth ymyl 

pafiliynau pen gyda ffenestri pen bwa uchel gyda bariau gwydro mewn architrafau clustennog a meini clo gyda philastrau a 

swagiau Celtaidd addurnol. Mae grisiau cynllun T gwrthdro yn arwain o'r teras uchaf, muriog, i'r brif fynedfa. Wyneb ochr dde 

(deheuol) naw bae gyda manylion tebyg; mae’r baeau canolog a phen yn dod am allan gyda ffenestri tal ar yr ail lawr, dros 

fesanîn, mae gan faeau eraill ffenestri o’r un uchder ar y llor iau uchaf. Ffenestri tal trwy gydol drychiad ochr N gyda manylion 

mwy plaen. Amrywiaeth cyswllt brics un llawr rhwng baeau diwedd y cynllun U gwreiddiol ac ystod gefn brics 1955 gyda 

manylion llai pellach.   

 

Y tu mewn 

Mae'r cynllun sgwâr yn cynnwys 4 adeilad tri llawr o amgylch 4 cwrt a ffurfir gan y neuadd fynediad ganolog, y prif risiau a’ r 

coridorau trawslin. Arddull Art Deco/Groegaidd Clasurol. Wyneb blaen gorllewinol a deheuol o Garreg Portland a 

Gwenithfaen Cernywaidd, y rhai yn y Gogledd a’r Dwyrain o frics gyda dresin Portland. Toeau llechi talcen slip gyda gwydr ar 

y top Prif floc ffrynt neu floc gweinyddol 11 bae llydan gyda llawr gwaelod o gerrig garw, a mesanîn sianelog islaw paneli 

pilastr, cornis a bandio rhychiog a bolecsiwn wedi’i fowldio Baeau canolog yn dod am allan gyda baeau am yn ôl ar y naill 

ochr a’r llall gyda phafiliynau a pharapetau pen grisiog yn dod am allan. Pedimentau traws ar bennau'r adran ganolog sy'n ei 

wahanu'n weledol oddi wrth bennau pafiliwn y rhediadau Gogleddol a Deheuol Llythrennau wedi'u naddu yn y goruchadail. 

Bae mynediad canolog cilfachog gyda cholofnau Ïonig rhychog y naill ochr a’r llall i ffrâm ffenestri a balconi sy’n dod ymlae n 

dros gyntedd sy’n sefyll am allan. Ffenestri ffrâm metel du gyda balconïau Art Deco, ffenestri grisiau uchder llawn wrth ymyl 

pafiliynau pen gyda ffenestri pen bwa uchel gyda bariau gwydro mewn architrafau clustennog a meini clo gyda philastrau a 

swagiau Celtaidd addurnol. Mae grisiau cynllun T gwrthdro yn arwain o'r teras uchaf, muriog, i'r brif fynedfa. Wyneb ochr dde 

(deheuol) naw bae gyda manylion tebyg; mae’r baeau canolog a phen yn dod am allan gyda ffenestri tal ar yr ail lawr, dros 

fesanîn, mae gan faeau eraill ffenestri o’r un uchder ar y llor iau uchaf. Ffenestri tal trwy gydol drychiad ochr N gyda manylion 

mwy plaen. Amrywiaeth cyswllt brics un llawr rhwng baeau diwedd y cynllun U gwreiddiol ac ystod gefn brics 1955 gyda 

manylion llai pellach.   

 



   
 

   
 

Prifysgol Cymru, Aberystwyth Plas Penglais, Campws Penglais a Champws Llanbadarn; Llyfrgell Genedlaethol 

Cymru  

 

Rhif Cyfeirnod: PGW(Dy)47(CER) 

Parc a Gardd Hanesyddol Cofrestredig Gradd II* 

Dyddiad y Dynodiad: 01/02/2022 

Math o safle: Gerddi anffurfiol a hen ardd fotaneg; campysau prifysgol wedi'u tirlunio; tiroedd llyfrgell wedi'u tirlunio.  

Prif Gamau Adeiladu: 1770; 1947-48 (Plas Penglais); 1911-27 (Llyfrgell Genedlaethol Cymru) 1937 - 1959; 1965 ymlaen 

(Campws Penglais); 1970au (Campws Llanbadarn)   

 

Disgrifiad Cryno a'r Rheswm dros y Dynodiad 

 

Wedi'i gofrestru am ei ddiddordeb hanesyddol eithriadol fel un o'r cynlluniau tirlunio modern pwysicaf yng Nghymru. Mae'r 

cynllun soffistigedig, gan gynnwys y tirlunio, yn sensitif i gymeriad y safle, ac mae'r plannu, sy'n anarferol o ran dewis ac  

amrywiaeth, yn ychwanegu at yr adeiladau ac yn helpu i integreiddio'r safleoedd. Dyluniwyd un rhan o gampws Penglais gan 

y pensaer tirweddau adnabyddus Brenda Colvin (1897-1981) ac mae'n un o nifer prin iawn o’i chynlluniau sydd wedi goroesi. 

Mae nifer o fenywod wedi chwarae rhan allweddol yn natblygiad a phlannu'r safle cyfan. Mae gerddi Plas Penglais, rhan 

ohonynt wedi’u plannu fel Gardd Fotaneg i'r brifysgol, yn cynnwys llawer o blanhigion rhagorol a lled -galed wedi’u dewis yn 

ofalus, Mae Plas Penglais, Prifysgol Cymru, Aberystwyth, a Llyfrgell Genedlaethol Cymru yn eistedd ar ymyl ddwyreiniol 

Aberystwyth, ar dir uchel sy'n edrych dros y dref a'r môr i'r gorllewin. Tiroedd campws Penglais.  

[cynnwys sy'n benodol i Blas Penglais, Campws Penglais a Champws Llanbadarn ddim wedi’i atgynhyrchu yma]  

 

Llyfrgell Genedlaethol Cymru  

 

Mae Llyfrgell Genedlaethol Cymru (LB 10417) wedi'i lleoli islaw pen deheuol campws Penglais y Brifysgol, ar yr un llethr sy'n  

edrych dros y dref. Fe'i hadeiladwyd fesul cam o 1911. Mae'r dreif mynediad a'r tiroedd islaw prif ffrynt gorllewinol y llyfr gell 

wedi'u tirlunio mewn ffordd debyg i gampws y brifysgol, gyda borderi llwyni ar y llethrau serth. Dreif oddi ar yr A487 yw’r b rif 

ffordd at y Llyfrgell. Mae'r dreif yn dringo'r llethr o dan y llyfrgell gan droelli tua’r dwyrain i mewn i faes parcio ar yr ochr 

ddeheuol. Bellter byr o'r fynedfa mae hen borthdy ar blatfform wedi'i dorri i mewn i wyneb y graig ar ochr ddwyreiniol y drei f, 

Mae lleoliad uniongyrchol prif ffrynt y llyfrgell yn bensaernïol ac yn ffurfiol. Islaw grisiau canolog y ffrynt gorllewinol m ae teras 

uwch sy'n rhedeg ar hyd lled yr adeilad. Mae llwybr tarmac yn rhedeg ar ei hyd, gyda llwyni piswydd wedi’u plannu yma ac 

acw ar y naill ochr a’r llall iddo. Mae grisiau canolog yn arwain i lawr at deras is, a ddefnyddir ar gyfer parcio ceir. Isod  mae 

lawnt ar oleddf a grisiau llydan, canolog sy'n arwain i lawr at y dreif. Mae'r llethr uwchben y dreif wedi'i blannu â llwyni 

bytholwyrdd cymysg. Oddi tano mae llain glaswellt gyda llwyni piswydd wedi’u tocio wedi’u plannu’n ysbeidiol. O dan hynny 

mae disgyniad serth i lawr at wrych ffawydd ar ffin y safle. Ymhellach i lawr y dreif, i'r gogledd, mae'r bordor uwchben yn 

derasog, wedi’i adeiladu o gerrig naturiol. Mae'r planhigion yn cynnwys grug, hebe, eleagnus amryliw, piswydd, celyn, 

conwydd bach a phlanhigion cerrig. Mae pen gogleddol y gwely’n ymestyn yr holl ffordd i fyny'r llethr serth sydd wedi’i derasu 

â waliau cerrig. Mae llwybrau cul yn troelli i fyny drwy’r planhigion. Ymhellach i'r gogledd, y tu ôl i lwyni viburnum, mahon ia a 

berberis cymysg, mae wyneb clogwyn.  

 

Golygfeydd arwyddocaol 

 

O sawl rhan o gampws Penglais mae golygfeydd panoramig tua'r gorllewin dros y dref ac allan am y môr. Cadwyd y rhan 

fwyaf o’r adeiladau’n isel yn fwriadol i’w rhwystro rhag amharu ar y golygfeydd. Mae yna hefyd olygfeydd pell o Gampws 

Llanbadarn. O brif ffrynt gorllewinol Llyfrgell Genedlaethol Cymru mae golygfeydd ysblennydd dros y dref a Bae Ceredigion.  

 


